
	НУУЦ АЛБАДЫН НУУЦААС - 2

	(“Империализм : үйл явдал нотолгоо баримт бичиг” цувралаас)

	 

	“УЛСЫН ХЭВЛЭЛИЙН ГАЗАР” Улаанбаатар хотноо 1989 онд эрхлэн хэвлүүлсэн «“Империализм : үйл явдал нотолгоо баримт бичиг” цувралын “НУУЦ АЛБАДЫН НУУЦААС”» номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

III бүлэг : ТАГНАХ АЖЛЫН ЗАРЦ БА ЭЗЭД

	«Астория» буудал дахь үдшийн нууц цугларалт

	Намрын зэврүүн тэр нэгэн үдэш тэнгис орчмын «Астория» зочид буудлын Зууван танхимын ширээнүүд эзгүйрчээ. Хийх юмгүй болж уйтгарласан үйлчлэгчид бүдүүн хаалгач, цэвэрлэгч нарын хамт усанд ордог зугаатай улирлын оронд Атлантын далайгаас ирж байгаа хүйтэн цаг агаарыг муулж үглэсээр эвшээцгээнэ. Эл хуль улирал эхэлжээ. 

	Голцуу чинээлэг хурим, сүй, будаалга, гадаадын хүмүүст зориулсан хүлээн авалт, алдарт кино жүжигчид пүүс,банкны эздийн амьдралд болсон тэмдэглэлт үйл явдлуудын ёслол хийдэг Зууван танхим зуун хорин хүн багтаадаг ажээ. Танхимын ханыг хөх ягаан хилэнгээр бүрж, шалыг хятад хивсээр бүтээжээ. 

	Далайн нэн ганган эрэгт цэнгэж зугаалж явсан хүн бүр л Зууван танхимд орж үзэхийг хүсдэг байх. Сэтгэх чадвар байвал үзэж харснаа бүтэн жил ч яриад гүйцэхгүй биз! Гэвч бидний ярих гээд байгаа энэ хүлээн авалт эцсийн минут хүртлээ зочид буудлынхнаас далд нууц байсан ба тусгай урилга тараасангүй, харин оролцогчид нь танхимд ганц ганцаар ирж байлаа. Танхимын төвд ганц эгнээгээр зассан ширээ, үнэтэй чийдэнгүүдийн гэрэлд гялалзсан архи дарс, идээ будаа байсангүй. Янз бүрийн насны олон тооны эрэгтэйчүүд цугларсан боловч бүгд АНУ-ын ТТГ гэдэг ганц байгууллагад хамардаг ажээ. Цугларалт албан ёсны биш байсан боловч түүнийг зохион байгуулагчид энэ улиралд хүн цөөнтэй байдаг «Астория» зочид буудлыг зориуд шилж авчээ. Тэд бараг бие биеэ мэддэг учир илэн далангүй яриа болох учиртай байсан бөгөөд энэ нь хэд хэдэн шалтгаантай байжээ. 

	Юуны өмнө дайн дуусаж 1947 оны есдүгээр сарын 18-нд ТТГ-ыг байгуулснаас хойш хэдэн арван жил өнгөрч нэг ёсны ой нь болжээ. Хоёрдугаарт. «чинжаал хутга, нөмрөгийн» байгууллагын бүтэлгүй ажиллагаа Вашингтоны засаг захиргааны дургүйцлийг төрүүлж эхлэв. (Куба, Никарагуа, Ангол, Саудын Араб, Иран гэх мэт орнуудад гарсан нуралтууд...) 1947 онд Үндэсний Аюулгүй байдлын тухай хуулийг баталснаас хойш бараг өөрчлөлт ороогүй ТТГ-ын тухай хуулийг шинэчлэн боловсруулах ажилд конгресс идэвхтэй орлоо. Тэр баримт бичгийг АНУ-д энэ «төр доторх төрийн» үйл ажиллагааны эхлэлийг тоолох цэг гэж үздэг ажээ. Харин бүр гүнзгийхэн ухаад тэр хуулийн мөрүүдийн хооронд далдалсан зүйлүүдийг тайлбал ТТГ-ын үүсэл зорилт нь бүр ч тодрох юм. 

	Дайны үед тагнуулын зорилготой ажлыг гүйцэтгэж байсан Стратегийн албаны Захиргааг (САЗ) татан буулгах тушаалыг АНУ-ын ерөнхийлөгч Трумен 1945 оны аравдугаар сарын нэгэнд өгчээ. АНУ-ын зарласан «хүйтэн дайны» нөхцөлд коммунизмтай олон улсын хэмжээнд тэмцэх Вашингтоны чармайлтуудыг дэмжиж чадах тагнах хорлон сүйтгэх онцгой байгууллага түүнд хэрэгтэй байлаа. Үүнээс гадна «боловсронгуй биш тагнуулын» албанд бурууг нь тохдог Пирл Харборын дэргэдэх шившигт ялагдлыг АНУ бас мартаагүй ажээ. Ийм учраас хэрэв Пирл Харбор ТТГ-ын эцэг нь болдог бол, Трумений «номлол» түүний эх нь болсон юм. Харин стратегийн албаны захиргаа түүнд яг тохирсон загвар болсон гэж америкчууд өөрсдөө ярьдаг юм. 

	Гэвч өнгөрсөн хэдэн арван жилд ертөнц энх тайван, дэвшил, социализм, ардчиллын зүг маш өөрчлөгдсөн билээ. ТТГ-ын хуучин арга барил ямар ч хүчээ алдаж, харин шившигтэйгээр илэрсэн үйлдлүүд нь түүнд муу нэрийг өгчээ. Энэ бүхэн тагнах албаны энэ эзэнт улсыг шинэчлэн өөрчлөх санааг төрүүлэв. Энэ нь нууц операцуудыг явуулж түүний бүтэмжийг дээшлүүлэх зорилготой юм. 

	Цаг тухайдаа Герман ба эзлэгдсэн Францын нутагт тагнагчдын өргөн сүлжээг байгуулж байсан Уильям Жозеф Кейси ТТГ-ын шинэ захирлаар томилогдлоо. «Улс төрийн тагнуулын ажлын хэсэг» байгуулагдаж зарим агентуудыг халж шинийг элсүүлж Лэнглийгийн нэгэн гүнд дээд зэргийн нууц «Москвагийн Хороо» гэдэг цоо шинэ хэлтэс бий болжээ. 

	Гэлээ ч гэсэн тусгай албаны салбарт мэргэжсэн америкийн өөрсдийнх нь ажиглагчдын үзэж байгаагаар бол «Америкийн тагнуулын албаны статуст мэдэгдэхүйц өөрчлөлт гараагүй» ажээ. Энэ бүх дэгдээсэн шуугиан чимээ бол ТТГ-ын бузар булай нэрийг ариутгаж, түүнд «хүнлэг ёс», «сайн санааны» хуурмаг багийг өмсгөх гэсэн оролдлого мөн. 

	Харин одоо «Астория» буудлын Зууван танхимд эргэж очоод ТТГ-ын эх өлгий дээр нь зогсож байсан буюу тагнах, хорлон сүйтгэх ажлын мэргэжилтэн гэж өөрсдийгөө өргөмжилдөг тэдгээр хүмүүсийн ярихыг сонсоцгооё. Бид мэдээж энэхүү «клубийн» хуралдааны нарийн тайлан протоколыг өгөх боломж алга. Иймээс зарим нэг хүмүүсийн хэлсэн зүйлийг иш татан оруулав. Баримт, бодол санааны зөрчлүүд илэрхий үзэгдэж байна. Гэвч үүнд л гол үндсэн үнэн мөнийг хайх хэрэгтэй болов уу?. 

	ТТГ-ын захирлуудын нэрс бүртгэлд гуравдугаарт нь ордог боловч нэг номерын тагнагч гэж хүлээн зөвшөөрөгдсөн Аллен Даллес журам ёсоор хурлыг нээв. 

	— Ноёд оо! Та бүгдийг зэмлэж ядраахаа больё. Өөр хүмүүс үүнийг хийнэ биз. Бидний хийж байгаа ажил бол огт шинэ зүйл биш гэдгийг би зөвхөн тэмдэглэмээр байна. «Мэргэн эзэнтэн, сайн генералуудад тэмцэл явуулж, ялалт байгуулж, жирийн хүний хүрч чадахгүй амжилтад хүрдэг бололцоо олгодог зүйлийг урьдчилан мэдэх урлаг гэдэг юм» гэж хятадын цэргийн онолч Сүнь Цзы «Цэргийн урлагийн тухай» гэдэг бүтээлдээ бүр манай тооллоос өмнөх VI зуунд бичиж байжээ. Тийм мэдлэг бурхнаас ч биш, түүх, тоо судалснаар ч биш зөвхөн тагнах агент нараас олддог юм гэж Сүнь Цзы тайлбарласан байна. Хоёр мянган жилийн өмнө бичсэн бүтээлдээ Сүнь Цзы тагнагчдын янз бүрийн төрлүүдийг тодорхойлж бас бидний одоо «давхар тагнагч». «нутгийн тагнагч» (урвагчид) гэж нэрлэдэг агентуудыг бас нэрлэжээ. Тагналтын үйл ажиллагааны талаар өөрийн бодлыг гаргахдаа эртний энэ стратегич, маш нарийн уран зохиосон сүлжээнд бүх төрлийн тагнагч нарыг ашиглахыг зөвлөсөн байна. Тэрээр сэтгэлзүйн дайн явуулах, сөрөх тагналт хийх, хууран мэхлэх арга ба бусад техник хэрэглэх үндэснүүдийг илэрхийлсэн ба түүний бүтээлүүд нь их үнэлэгддэг байжээ. 

	— Эрхэм ээ, та ч Сүнь Цзыгийн бүтээлийг муугүй судалсан шив дээ... гэж нэг хүн өгүүлэв. 

	— Тийм ээ! Сүнь Цзы эхлээд надад Сфинксийн оньсого мэт байсан боловч одоо түүний бүтээлүүд миний өдөр тутмын гарын ном болсон... 

	— Түүнээс та ихийг сурсан нь харагдаж л байна гэж нөгөөх хүн ёжтойхон үргэлжлүүлэв. Дайны жилүүдэд таныг Швейцарт очиход чинь САЗ-ны ажиллагаанд болсон нэг үйл явдлын хэсгийг эргээд сана л даа... Ноёд оо, энэ түүхт баримтад хэн гэрч болж чадах вэ?

	— Баяртайяа оролцъё гэж эврэн нүдний шилтэй хүн үгээ сунгаж хариулав. 

	— Өчүүхэн миний бие (аяархан мэхэсхийв) ТТГ-т бараг хорин гурав орчим жил ажиллаж тус байгууллагын гүйцэтгэх захирал байсан, одоо Брауний Их сургуулийн улс төрийн шинжлэх ухааны профессор гэдгийг та бүгд мэднэ. Бага Лиман Кирпатрик бүгдийг туйлдангуй харцаар тойруулж:

	— Тэр үед Швейцарын Берн хотод САЗ-ны удирдагч агсан ноён Даллес өөрийнх нь санаагаар бол тэгэхэд Аахены районд германы корпусыг командалж эхлээд байсан германы генерал фон Шверинтэй энх тайвны тухай гэрээ хийх холбоо тогтоох боломж байна гэсэн мэдээллийг армиудын группт явуулсныг би баталж чадна. Үүнээс өмнөхөн ноён Даллес Италид байсан германы цэргийн төлөөлөгчидтэй холбоо тогтоож, хэлэлцээр хийх талаар идэвхтэй үйл ажиллагааг явуулж байсан, харин фон Шверин бол Аахенд италийн фронтоос шилжиж ирсэн бөгөөд тэнд гренадерийн танкны 90 дүгээр дивизийг командалж байсан юм. Хэлэлцээрийн төлөвлөгөө тасарсан, гэвч энд бид илэн далангүй ярилцъя. Оросын холбоонуудын араар найрамдлын салангид гэрээ хийх боломжийн тухай гитлерийнхтэй хэлэлцэхээр Даллес завдаж байсан юм... 

	Вандербуильтийн Их сургуулийн түүхч профессор Гарри Рэнсон суудлаасаа босож: Ноён Даллес саяын энэ таатай биш мэдээллийг үгүйсгэхгүй байх гэж найдацгааж байна гэж үргэлжлүүлэв. Харин би нэг өөр чиглэлийг анхаармаар байна... Өнгөрсөн гурван зуун жилийн тагнагчид ба нууц агентуудын үйл ажиллагааны тухай голцуу үнэн баримт, худал дэмий зохиомол зүйл холилдсон дуртгал, тайлангуудаар номын сангийн тавиурууд дүүрч хотойж байдгийг бид мэднэ. Дайны цагийн тагнагчдын гавьяаны тухайд бүр ч их худал зүйл зохиогджээ. XVIII, XIX зуунд гадаадын улс гүрнүүдийн тухай мэдээлэл цуглуулах ажил нь засаг төрийн үүрэг гээд мэргэжлийн дипломат, жанжин штабын цэргийнхэнд бол тохиолдлын ажил гэсэн чиг гарч байлаа. Тэдгээр хүмүүс тагнах ажлын тухай ижил биш ойлголттой байжээ. Дипломатуудаас гэвэл энэ мэргэжлийн зарим гарамгай төлөөлөгчдөөс бусад нь цөм тагнах ажлаас бултасхийж, харин цэргийнхэн бол тагнагч нарын үйл ажиллагааны дипломат үр дагаварт бага анхаардаг байлаа. Барууны орнуудад дипломат болон тагнах ажлын хоорондын зөрчил одоо хүртэл үзэгдэж байна. Ноёд оо, ийм ч учраас 1979 онд байгуулагдсан тусгай «улс төрийн тагнуулын ажлын хэсэг» нь далд мэдээллээр хангадаг ТТГ ба Төрийн яамны хоорондын зохицолдоог сайжруулахыг өөрийнхөө гол зарчмуудын нэг гэж үзэж байна. Одоо дипломатууд ба нууц албаныхан тушаалын журмаар хамтран ажиллаж, хуучин шигээ тархай бутархай байхын оронд хүч чармайлтаа нэгтгэх цаг болжээ. 

	Энэ хэлсэн зүйлүүдэд нэг жижигхэн түүхэн тайлбар өгье. Хатан хаан Елизаветын захирч байх үед XVI зуунд байгуулагдсан Их Британийн тагнах аппарат л хуучин нууц албуудын эмх цэгцгүй үйл ажиллагаануудын нийт байдлаас нэлээд онцгой цорын ганц байгууллага байсан гэдгийг бид мэднэ. Дэлхийн бүх тагнуулын газраас английн Сикрет интеллиженс сервис нь зарим дүгнэлтээр бол хамгийн ууган нь гэж үзэж болно. Үүнээс хойших барууны улс орнуудад нарийн жигд байгуулсан систем болсон нууц албыг эзэн хаан их Фридрихийн нэртэй холбодог билээ. Түүнийг эзэн ширээнд сууж байх үед пруссийнхэн жанжин штабын үүрэгт ажил гэж хүлээн зөвшөөрөгдсөн тагнах ажлыг нарийн чанд хөгжүүлжээ. XIX зууны эцэст тэдний тагнуулын алба өндөр амжилтуудад хүрчээ. Баруун Европын орнуудад пруссийн цэргийн тагнуулын албыг өөрсдийн загвар болгож буулгасан тиймэрхүү хэлбэрийн нууц албууд үүсэн байгуулагдсан юм. Тэр үед дэлхийн энэ бүс нутагт тагнах, сөрөн тагнах маш том сүлжээ ажиллаж байлаа. 

	— Яг үнэн гэж «Стратегийн тагнах ажил ба улс төрийн шийдвэрүүд» бүтээлийг бичсэн Рожер Хилсмен нэмэв. Тэр үед бүх тив тэр аяараа энхийн үед нэг их ч аюулгүй боловч нэлээд ашигтай сөрөх тагнуулын албаны тагнагч бас л хөшигний цаана, наана тоглож байгаа олон зуун агентаар дүүрсэн инээдмийн дуурийн тайзыг санагдуулж байсан... 

	Гарри Рэнсон үг хэлэх зөвшөөрөл авч дахин яриагаа үргэлжлүүлэв:

	— Америкийн арми, усан цэргийн флотод XIX зууны гучаад он хүртэл тогтмол тагнуулын байгууллага байгаагүй гэхэд мэргэжил нэгтэй та нөхөд зөвшөөрөх байх гэж найдаж байна. Европын улс орнуудад тагнах алба хөгжсөн нь тэдгээрийн үүслийг түргэтгэсэн юм. Яг тэгэхэд л гадаад орнуудад төлөөлөгчийн газруудад явуулдаг цэрэг—далайн зөвлөх гэдэг албан тушаал бий болжээ. Харин 1903 онд АНУ-ын армийн жанжин штаб бий болоход цэргийн тагнуулын алба одоо хүртэл нэрлэгдэг «ЖИ—2» гэсэн товч нэртэй болжээ. 

	— Дэлхийн хоёрдугаар дайны эхэнд англичууд өөрсдийн Америк нөхдийг тагнуулын ажилд хол орхисон байсныг харамсан тэмдэглэмээр байна... гэж генерал Омар Бэдли бүдүүн хоолойгоор дуугарлаа. 

	«Засгийн үнэ цэнэ» ном бичсэн Хэнсон Болдуин 

	— Би тантай санаа нэгтэй байна. Дайны үед нэлээд олон жил бидэнд хэрэгцээтэй нууц мэдээллийн ихэнх хэсгийг англичуудаас авдаг байсан учраас тэднээс шалтгаалдаг байсан...» гэж хариу дуугарлаа. 

	— Дайн бидэнд их сургамж өгсөн. Миний хувьд гэвэл, нэгдүгээрт намайг тэр британийн тагнуулын системийг судлуулахаар Англид томилсон. Англичууд тагнах ажлыг зохицуулах ба засгийн газартаа мэдээлэл бэлтгэдэг төвлөрсөн байгууллагатай болсон явдал миний тунгааж ойлгосон хамгийн гол зүйл юм. Харин практикийн хувьд гэвэл миний агентууд эзлэгдээд байгаа Франц явдаг ачааны вагоны кондуктортой өнгөрөөсөн хэдхэн минут, Мата Харигийн нэг бүтэн үдшийн турш олсон мэдээнээс илүү зүйлийг өгдөг ба харин германы цэргийн хотхоны сонины нийгмийн амьдралын тухай жижигхэн мэдээнээс германы дивизийн байрлалыг илчилж дээд командлалд маш чухал мэдээллийг олж болно гэдгийг бат ойлгосон гэж дэлхийн хоёрдугаар дайны жилүүдэд САЗ-ааг удирдаж байсан Уильям Денован учиртай гэгч нь нэмж хэллээ. 

	— Таны түмэн зөв. Жишээлбэл: Усан цэргийн флотод тагнуулын мэдээллийн 95 хувь нь ил задгай эхээс олддог, 4 хувь нь хагас задгай эхээс, зөвхөн ганцхан хувь нь заримдаа үүнээс бага хэсгийг нь нууц агентууд олдог. Нэмж хэлэхэд, ил эхээс юу хайж байгаагаа, яаж эрж олохоо мэдлэг сонор авхаалжтай задлан шинжээч тагнуулаас илүү зүйлийг нууц агент бараг олж чадахгүй шүү гэж дайны жилүүдэд усан цэргийн тагнуулын удирдах газрын даргын орлогчоор ажиллаж байсан америкийн тагнуулын ажлын мэргэжилтэн Эллис Захариас том янжуур асаах зуураа учиртайхан мэдэгдэв. 

	Маргаанд «Нью-Йорк таймс мэгэзин» сонины сэтгүүлч Тэд Шульц орж

	— Би андуураагүй бол Захариас сайд энэ тухай бүр 1946 онд иймэрхүү л утгатайгаар саналаа гаргаж байсан. Ноёд оо, сенатын тусгай комисс 1978 оны хавар бэлтгэсэн илтгэлдээ бас л АНУ-ын тусгай албуудаас салбарын сэтгүүлүүд гэх мэтийн ил задгай эхүүдээс хийдэг дүн шинжилгээнүүд нь үр дүнгээрээ, би бүр үгчлэн хэлье «агентуудын хийсэн дүн шинжилгээнүүдээс дутахгүй, харин ч илүү байна» гэдгийг олж илрүүлсэн явдлыг анхаарцгаая гэж хэллээ. 

	— Мэргэжилтний хувьд хэлэхэд: сүүлийн жилүүдэд нууц агентуудын гүйцэтгэдэг манай тагнах операцууд нэлээд өргөжсөн боловч үүний дагуу тэднээс ирж байгаа мэдээллийн хэмжээ нэмэгдсэн эсэхийн талаар маргаж болох юм. Тагнуулын мэдээллийн ихэнх нууц бус эхүүдээс, эсвэл техникийн хэрэгслүүдийн тусламжтайгаар олдож байна гэсэн нэгэн баримт тодорхой боллоо. Гэлээ ч гэсэн 1981 онд тагнуулын нийт «түүхий» материалуудын наян хувь бараг түүнээс ч илүү хэсэг нь илэрхий нууц биш эхээс олддогийг харгалзсан тэр нууц эхүүдийн мэдээллийн чухлыг дутуу үнэлж болохгүй гэж Гарри Рэнсом хариулав. 

	«Цицерон операц» номыг бичсэн Л. Мойзиш цугларагсад руу эргэн харснаа 

	— Таны зөв. Маш нууц хэсгүүдийг дутуу үнэлэх, тэр байтугай, үл хэрэгсэж яасан ч болохгүй. Үр ашигтай ажилладаг агентууд маш үнэтэй эх уурхай болж чадна. Та нар сана л даа! Дайны үед Анкара хотод сууж байсан британийн элчин сайд эрхэм Хью Нэтчбулл Хьюгессен бол мэргэжлийн дипломат, нэрт зохиолч гэгддэг байсан. Харин түүний зарц бол бусдад зөвхөн Цицерон гэж дуудагддаг байжээ. Тэр хүн их өндөр шагналаар англи—америкийн холбоотнуудын стратеги ба дайн явуулах янз бүрийн асуудлаар тэдний хооронд явагдаж байсан хэлэлцээрүүдийн тухай нарийн мэдээллийг агуулсан онцгой нууц баримт бичгүүдийн гэрэл зургийн хувилбаруудыг германчуудад дамжуулж байв. Германчууд эдгээр баримт бичгүүдийг эцэст илэрснээр бол английн хуурамч фунт стерлингээр худалдан авч байжээ. Гэвч фашистуудын нууц албуудын хоорондын зөрчил, маргаан, өрсөлдөөн нь нацистууд тэдгээр мэдээнүүдийн ач холбогдлыг дутуу үнэлэхэд хүргэжээ. Төөрөлдүүлэхийн тул англичуудын тавьж өгсөн мэдээлэл гэж тэд Цицероны хулгайлсан материалуудыг үздэг байжээ. 

	— Тагнах албыг өөрчлөн зохион байгуулах тухай 1978 оны нэгдүгээр сарын 24-нд ерөнхийлөгчийн гарын үсэг зурсан тушаал нь удаан хугацааны төлөвлөлтийн төвшин өндөр биш байгааг харуулж байна. Үүнтэй холбогдуулан жишээ болгож Иранд болсон сүүлийн үеийн явдлуудыг дурдаж болох юм... гэж сэтгүүлч Тэд Шульц ярианы чигийг өөрчилж Зууван танхимд суугаа хүмүүст хандаж хэллээ. 

	Танхимд шуугиан дэгдэж бие биеийнхээ яриаг таслан гараараа зангалцан чанга ярьцгааж эхэллээ. Шуугиан жаахан намжсаны дараа:

	— Ираны явдлыг хураангуйлан үзвэл ийм байна. 1978 оны босгон дээр АНУ-ын ерөнхийлөгч Тегеранд эрхэмсэг шаг Мохаммед Реза Пехлевийн эрүүл мэндийн төлөө хундага өргөж «Иран бол дэлхийн хамгийн түгшүүртэй нутаг бүсэд оршдог хамгийн тогтонги амгалан тайван байдалтай арал мөн» гэж цохон тэмдэглэв. Яг нэг жилийн дараа болсон хувьсгал шагийг төрийн ширээгээ орхиж нутаг орноосоо зугтахад хүргэжээ гэж Шульц яриагаа үргэлжлүүлэв... 

	Гэтэл ТТГ-ын зөвхөн Тегераны хэлтэст тусгай операцуудад дадлагажсан 50 орчим ажилтан ажиллаж байлаа. Ираны бусад хотуудад ч манай удирдах газар нэмэгдэл төвүүд бас түүн дээр тодорхой тоогүй олон тооны нууц агентуудтай байсан байна. ТТГ, бусад тусгай албууд ч тэр бүгд голцуу шууд шагтай буюу ТТГ-ын тусламжтай байгуулагдсан САВАК гэдэг нууц цагдаагийн газартай холбоо барьж байсан ба тэр ч байтугай 1973 онд Иранд АНУ-аас суух элчин сайдаар ТТГ-ын захирал агсан Ричард Хелмс томилогдсон байна. Энд Моссал гэгч манай мэдлийн нэгэн тагнах байгууллага ажиллаж байсан юм. Израйлын энэ тусгай байгууллага нь Иранд байдаг 800 мянган еврейчүүдийг нэгтгэсэн нийгэмлэгтэй тогтоосон холбоогоо ашиглан АНУ-ын Элчин сайдын яамыг нэмэгдэл мэдээллээр хангаж байсан юм. Тэгээд юу болов? Элчин сайдын яам, ТТГ-ын нууц цахилгаан мэдээнүүд «Шагийн байдал хэвийн байна» гэж баталж. Тэр ч байтугай наймдугаар сарын 16-нд ТТГ ерөнхийлөгч болон ТТГ-ын захиралд, «хувьсгалын өмнөх нөхцөл ч бүрэлдээгүй байна» гэж мэдээлсэн билээ. 

	1979 оны нэгдүгээр сарын эхний долоо хоногт ажил хаях хөдөлгөөн Ираныг бүхэлд нь хамарсныг та бүгд санаж байгаа байх аа ноёд оо! Шаг Ерөнхий сайдаар Бахтиярыг томилоод, нэгдүгээр сарын 16-нд Египет рүү зугтан гарсан... 

	Харин одоо цаашдын үйл явдлуудыг задлан үзье. Шагийн дүрвэлт ираны армийн журам алдуулна, бас гаднын хүчтэй шахалтаас армид хагарал гарна гэж АНУ-ын элчин сайд Салливэн үзэж байв. Харин Тегеранд очсон генерал Роберт Хайзер бол арми шагийн дүрвэсэн явдалтай эвлэрсэн, армийн дэг журам өндөр төвшинд байгаа, тэд дээд жолоодогч аятолла Хомейнигийн ажиллагаанд «нэр төртэй хариу цохилт» өгч чадна гэсэн эсрэг бодол санаа гаргаж байлаа. ТТГ-ын Иран дахь хэлтсийн захирал Хорэйс Флейтман элчин сайдтай бодол нэг байсан ба АНУ-ын үндэсний аюулгүй байдлын асуудал хариуцсан ерөнхийлөгчийн туслах агсан Бжезинский генералын дүгнэлтийг зөвшөөрчээ. 

	Хоёрдугаар сарын нэгэнд Хомейни баяр ёслолтойгоор Тегеранд ирж, арми хуарандаа орсноор энэ явдал эцэс болж америкийн тагнах албаны хөлөг онгоцонд нэг цоорхой гарч, түүний хамт Вашингтоны засаг захиргаа ээлжит нэг ялагдлаа хүлээсэн юм... 

	— Ноёд оо! Үүнтэй холбогдуулан бид бүгд тагнах ажилд «урьдчилан төлөвлөх аргыг хэрэглэх нэгэн сургамжтай жишээ санах хэрэгтэй гэж надад бодогдох юм. Домогт өгүүлснээр бол 1927 онд тагнуулын газар Кернуоллегийн нэгэн цагчныг Скапа-Флоуд илгээсэн ажээ. Английн цэргийн баазын хамгаалалтын тухай түүний явуулсан мэдээллийг германчууд ашиглаж нарийн хамгаалалттай Скапа-Флоугийн бааз руу усан доогуур явагч У—47 онгоцыг нэвтрүүлсэн юм. 1939 оны аравдугаар сарын 14-нд У—47 шумбагч онгоц боомтдоо зогсож байсан жагсаалын «Роял-Ок» хөлөг онгоцыг живүүлжээ. Гол утга учир нь ойлгомжтой байгаа биз ээ: цагчин анхныхаа мэдээллийг энэ явдал болохоос бүтэн арван хоёр жилийн өмнө дамжуулсан байлаа... гэж Гарри Рэнсом алтан шүдээ гялалзуулан хэлснээ цааш нь үргэлжлүүлэн:

	— Үүнтэй холбогдуулан би нэг асуудлыг тавих хүсэлтэй байна. Миний мэдэж байгаагаар бол Америкийн цэргийн нэр томьёоны нийтийн хэрэгцээний тольд: «Тагнуулын ажил бол операц явуулах гадаадын улс орнууд ба районы амьдрал үйл ажиллагааны нэг юм уу хэд хэдэн салбарт хамаарагдсан, улс төрийн бодлогыг төлөвлөхөд шууд ач холбогдолтой эсвэл далд үнэ цэн бүхий олж авч болох бүх мэдээллийг цуглуулж, цэгнэж, дүгнэж нэгтгэсний үр дүнд буй болсон бүтээгдэхүүн мөн» гэсэн байдаг. Энэ санаа бол тагнуулын ажлын үндсэн гол зорилт нь үйл явдлыг урьдчилан мэдэх явдал гэдгийг нотолж байна. Харин энэ зорилгод хүрэх үйл ажиллагаа, арга барилууд нь маш олон янз байж болох юм. 

	Британийн засаг захиргааныхан «хилийн мөргөлдөөн» зохион байгуулахдаа ашиглаж байсан, Оксфордын их сургуулийн хоёр төгсөгчтэй тохиолдсон шуугиантай явдал надад санагдаж байна. Тэр үед социалист орнуудын хил дээр англичууд жинхэнэ өдөөн хатгах ажлуудыг зохиодог байв. Байдал турших гэсэн эдгээр мөргөлдөөнүүдийг бүдүүвчээр дүрсэлж үзвэл ийм байна; Зөвлөлтийн хилийг манай нэг нисдэг юм уу хөлөг онгоц зөрчжээ гэхэд зөвлөлтийн хамгаалалтын систем, холбоо барих үйл ажиллагаа, тактик нууц шифрүүдийн тухай тагнуулын мэдээллийг олох зорилготой байдаг. Иймэрхүү өдөөн хатгах ажиллагаа нь газар дээр, агаарт ч, ус далайд ч болж байлаа. Ноёд оо! Оросуудыг хариу арга хэмжээ авахад хүргэдэг эдгээр мөргөлдөөнүүд нь хэвлэлд зөвлөлтийн газар нутагт санамсаргүй нэвтрэн орсон барууны орнуудын цэргийн онгоцнууд руу хийсэн «өдөөн турхираагүй» довтолгоо гэж тусгагддаг билээ. Жинхэнэ бодит байдал дээрээ бол эдгээр мөргөлдөөнүүд нь тагнах зорилготой санаатайгаар зохион байгуулагддаг бөгөөд энэ аюултай тоглоом одоо хүртэл үргэлжилсээр байна... 

	Аллен Даллес гэнэт сандарч, 

	— Найз минь, та хэт их хариуцлага өөртөө авч байна шүү! гэлээ. 

	ТТГ-ын хурандаа агсан Жон Стокуэлл маргаанд орж: 

	— Вьетнамд ТТГ ба би өөрөө биечлэн гүйцэтгэсэн шившигт үүрэг ролийн дараа Анголд ТТГ-аас явуулах хорлон сүйтгэх программыг удирдах ажилд намайг томилсон. Үүний зэрэгцээ бид америкийн олон нийтийн тархийг хичээнгүйлэн «цэвэрлэж» байсан. Энэ ухуулга суртал нэвтрүүлэгт автсан америкчууд Анголд байлдахаар явж эмгэнэлтэй үр дүнд хүргэж байлаа. ТТГ-ын хорлон сүйтгэх ажиллагаа АНУ-ын үндэсний Аюулгүй байдлын сонирхолтой аль ч талаараа нийцэхгүй гэдэгт би гүнээ итгэж байна. 

	Би Анголд «шуурхай группийг» удирдан агентуудыг хөлсөлж, гадаадын элчин сайдын яамдын телефон утасны яриаг сонсон байлаа... 1979 он илэрхий болсноор, мөрдөн байцаагч Холбооны Товчоонд хов мэдээлэгч агентаар ажиллаж байсан Киссинжер Анголд нууц операц хийлгэхээр биднийг түлхэж байсан юм. Ойрх Дорнодоос АНУ-д аварга том галт онгоцоор нефть зөөдөг замын ойролцоо байдаг Анголын байрлалын стратегийн ач холбогдлыг Киссинжер харгалзан үзэж байжээ. Агаараар зэвсэг зөөх болон хорлон сүйтгэх бусад зорилгоор «шуурхай групп»-т 14 сая доллар гаргаж өгөх саналыг тэр биечлэн дэмжиж байв. 1975 оны долоодугаар сарын 29-нд зэвсэг ачсан анхны онгоц Өмнөд Каролинаас Киншаасын зүг ниссэн бөгөөд тэндээс тогтмол Анголд хүргэгдэж байжээ. 

	Анголд гарах гээд байсан иргэний дайны тухай суртал нэвтрүүлгийн шуугиан дэгдээх асуудлыг ТТГ маш их учир холбогдолтой гэж үзэж байсныг бас тэмдэглэмээр байна. ТТГ-ын тушаалаар ЗХУ-ын нэр хүндийг гутаах, МПЛА-д үзүүлж байсан зөвлөлтийн тусламжийн шинж чанарыг гажуудуулах зорилготой олон тооны ухуулах хуудсыг оршин суугчдын шуудангийн хайрцгуудад хийдэг болов.

	Хоёр сарын дотор ТТГ Киншас, Луанда, Преторийд байдаг өөрсдийн хэлтсүүдийн 83 офицерыг Анголд хаясан ба 1976 оны нэгдүгээр сарын 29-нд С—141 гэдэг 29 онгоцоор Анголд зэвсэг явуулжээ. ТТГ-ын удирдлагын мэдэгдэл бүгд илэн далангүй худал хуурмаг байсан юм. Францын тагнуулын албын сайшаан зөвлөснөөр Роберт Денар гэгч нэртэй хөлсний этгээд анголын дайнд ТТГ-ын талд оролцох яргачдыг 500 мянган доллароор цугларуулахыг зөвшөөрчээ. Лэнглин гүнд хийгчээ болсон «Цагаан ном» гэгчийг ТТГ-ын агентуудын тусламжтайгаар НҮБ болон хэвлэлд тараасан ажээ. Гэлээ ч гэсэн Анголд бас нэг ээлжит ялагдлаа хүлээсэн билээ. 

	АНУ-д өнөөдөр ТТГ-ыг өөрчлөн байгуулах тухай ихэд яригдаж байгаа бөгөөд энэхүү бидний саяхан танилцсан нууц уулзалт дээр ч гэсэн энэ асуудал хөндөгдөж байлаа. Америкийн ард түмний хасашгүй нэг эрх бол АНУ нэрээр халхавчилсан тэдгээр удирдагчид юу хийж байдгийг юуны өмнө мэдэх эрх юм гэж бид үзэж байна. Засаг захиргааныхан олон тооны мэдээлэл гаргадаг боловч ТТГ-ын үйл ажиллагааны хэмжээг багасгаагүй. Зөвхөн Африкт гэхэд л ТТГ-ын 40 салбар баазууд ажиллаж байна. Энэ байгууллага ЗХУ болон социалист бусад орны эсрэг хорлон сүйтгэх ажиллагаагаа зогсоохгүй байгааг бид мэдэж байна. ТТГ-ын операцууд дэлхийг улам их аюулд ойртуулж байна. Энэ бол Америк шиг аугаа их үндэстэнд шившигтэй үүрэг роль мөн. Ноёд оо, иймэрхүү далд тоглоомоо бид үргэлжлүүлсээр байвал заавал хожигдох болно гэдгээ мэдэцгээгтүн! Би хэлэх гэсэн санаагаа хэлж дууслаа, анхааралтай сонссонд баярлалаа. 

	Иймэрхүү нэр хүндтэй хүмүүс багтсан энэ хүрээнд өөрийн давхаргын хүн ийм үнэнийг илчилсэн үгийг хэлж чадна гэж хэн ч бодоогүй учир Зууван танхимд сэжигтэй нам гүм боллоо. Гэвч энэ дайллага удсангүй. Зөвлөгөөнд оролцогчдын нэг хэсэг нь илтгэгчийн үгийг илэрхий талархаж, нөгөө нэг хэсэг нь зэмлэлийн үг хаяж байлаа. Цугларагсдын байр суурь зөрөлдөөнтэй нэг л жигд хэв загварт багтаж шингэхгүй болжээ. Энэ бол зөвхөн цэвэр техник арга шалтгаанаар ч гэсэн бүтэхгүй зүйл байжээ... 

	Энд тусгагдсан саяын хүмүүсийн дүр маргаан явагдаж байгаа Зууван танхимыг биш ойролцоогоор сонгож авсан байгааг уншигч та бүгд гадарлаж байгаа байх. Энэ «уулзалтад» оролцогч зарим хүн аль эрт талийгаач болсон ч байгаа. Зарим нь улс төрийн ажлаас бүр холдож дуртгал бичиж суудаг болсон ч бий. Дээр дурдагдсан нэрсийн дотор «чичлүүр хутга ба нөмрөг» гэдэг энэ байгууллагын үүрэг, зорилтуудыг хангалттай үнэн зөвөөр үнэлдэг хүмүүс ч бас олдоно. 

	Сүүлчийн жилүүдэд янз бүрийн орнуудад ТТГ-ын үүссэн түүх ба хэсэг операцуудад зориулагдсан олон ном зохиол гарчээ. Эдгээр бүтээлүүдийг зохиогчид нь голдуу ТТГ-ын үйл ажиллагаанд ямар нэг хэмжээгээр холбогдолтой хүмүүс байна. Гэвч нэг хэсэг нь энэ «төр доторх төр улсын» хэрэгцээ, шаардлагыг нотлох гэж, нөгөөх хэсэг нь халхавчаа нээж орчин үед ТТГ-ын аюул гэмтэй үүрэг ролийг илчлэх гэж үзэг барьсан байна. 

	Онолын хувьд иймэрхүү «уулзалт» болж болох юм. АНУ-д ТТГ-ыг өмгөөлөн магтагчид «нууц албаныхны ахмадуудын клуб» гэгчийг байгуулж амжсан ба хэвлэлээс үзвэл түүнд 500-гаад хүн багтаж байгаа ажээ. Тэд маргаан, цуглаан гэх мэтийг зохион байгуулж байна. Харин энэ байгууллагыг илчилж байгаа. ТТГ-ын хуучин ажилтнуудын хувьд гэвэл тэдгээр хүмүүс засаг захиргааныхны талаас шахалт, доромжлол хүлээдэг ажээ. 

	Энэ «уулзалт» дээр Жон Стокуэллын хэлснээс үзвэл ТТГ-ын шинэчлэлт нь тагнах, хорлон сүйтгэх ажлын энэ албан байгууллагын үйл ажиллагааны гол утга учрыг өөрчлөхөд чиглэгдээгүй ба харин бүр нууц албаны хилийн чанад дахь ажиллагааг улам идэвхжүүлэх ёстой ажээ. 

	Өөрсдийн санааг шахалгүйгээр бид энэ бүлэгт ТТГ-ын тухай бүхэл ба зарим хэсэг асуудлуудаар бичигдсэн ном, өгүүллүүдийн зохиогчдын зарим бидний бодлоор бол сонирхол татаж болох санаануудыг иш татсан юм. Эдгээр нь нэгдмэл жигд системгүй, нэгэн тогтолцоот үзэлд захируулаагүй болно. Гэвч гол нь бид «Астория» буудлын Зууван танхимд болсон болзолт уулзалтад оролцогчдын хэлсэн санаа бүхнийг баримтат үнэнээр нь хадгалсан юм. 

	«ЭЭТ» операц

	1941 оны арван нэгдүгээр сарын 20-ны үүрийн битүү манангаар эзэн хааны өргөөнийхний тушаалаар Йокосука, Сасебо ба Куре боомтуудаас Японы усан цэргийн флотын шуурхай нэгдэл Гавайн арлуудыг чиглэн хөдлөв. Адмирал Нагумо нэгдлийг командалж Америкийн усан цэргийн Пирл Харбор баазад стратегийн цохилт өгөх операцын нийт удирдлагыг флотын командлагч Исорока Ямамотод даалгажээ. Операцыг «Зэт» гэж нууц томьёолбороор нэрлэжээ. 

	Энэ операцын тухай өгүүлэхийн өмнө өнгөрсөн түүх рүү эргэж нэг жижиг аялал хийцгээе. Гитлер засгийн эрхийг булаасныхаа дараа тагнах албаны өөрийн ерөнхий зөвлөхөөр хурандаа Вальтер Николайг томилсон ба тэр хүний олон тооны төлөвлөгөө дотор герман—японы тагнах хүчирхэг холбоо байгуулах төлөвлөгөө байсан юм. Энэ холбооны тусламжтайгаар нацистууд нэгэн сумаар хоёр туулайг буудаж: нууц мэдээллийг японы худгаас тогтмол хутгаж бас тэдний санхүүгийн дэмжлэгтэйгээр өөрсдийн тагнах албаны сүлжээг өргөтгөхөөр тооцоолж байв. Энэ гэрээ 1935 онд албан ёсны болж германы тагнагчид япончуудад, японых фашистуудад мэдээлэл өгдөг болов. АНУ-д өөрийн үүрэгт ажлыг гүйцэтгэхээр усан-цэргийн шинэ зөвлөх 1 дүгээр зэргийн ахмад Тамон Ямагути хүрэлцэн ирэв. Ажиглагчдын сүүлд тэмдэглэж байснаар бол Вашингтонд Ямагути ирээд байлдааны ажиллагааны өмнөхөн АНУ-ын зэвсэгт хүчний байрлах төлөвлөгөөг олох, шөнийн нөхцөлд америкийн цэргийн байлдааны ажиллагаа явуулж чадах чадварын тухай мэдээллийг цуглуулж, их бууны шинэ сумнуудын тухай гэх мэт мэдээллийг олж авах зорилгод Япон улс онцгой анхаарал тавьж байсныг баттай нотолж байлаа. 

	АНУ-д Ямагутигийн явуулж байсан нэлээд нарийн үйл ажиллагааны тухай асуудал бол өөр нэг ярианы сэдэв учир бид түүнийг тодорхой хөндөхөө боль. Ямагути болон түүний агентууд Америкчуудын зарим нууцыг тэдний өөрсдийнх нь арчаагүйг ашиглаж олсон юм гэдгийг зөвхөн тэмдэглэе. Дурдахад, Пирл Харборт довтлохоос өмнөхөн америкийн Баруун Дунд нутгийн нэгэн сонин АНУ-ын цэрэг таталтын эцсийн шийдвэрийг яаж ийж байгаад нийтэлчихсэн байжээ...

	Энэ бүхэн байлдааны операцуудаа түргэтгэх хэрэгтэй гэсэн итгэлийг японы милитаристуудад төрүүлж байв. Адмирал Исороку Ямамотогийн дотнын нэг нөхөр 2 дугаар зэргийн ахмад Миноби Пирл Харборт эхний цохилт өгөх хуучин төлөвлөгөөг тодорхой бодитой болгож түрэмгий давшилт зорилтуудыг биелүүлэх усан цэргийн нисэх хүчний нисэгчдийг нууцаар бэлтгэж эхэллээ. Гадаад бараа дүрсээрээ Гавайн Оаху аралтай ойролцоо Сиоку арлаас түүний тушаалаар бүх оршин суугчдыг хүчээр нүүлгэж тэнд хуучин банз, төмрөөр Пирл Харбор боомт ба түүний орчинд байдаг бүх байшин барилга, агуулах газрууд, шатахуун олгох станцуудынх нь загварыг япончууд барьсан ажээ. Өөрийн нөхдөдөө итгэмжилсэн яриандаа «Пирл Харбор» гэж Ямамото нэрлэдэг байсан Сиоку арал руу хоёр жилийн турш нисэх онгоцны бөмбөг, торпед унаж байлаа. Энэ хугацаанд Миноби нисэх хүчнийхний бэлтгэл тааруу, бас цаг агаарын муу нөхцөлөөс болж Сиаку арлын орчимд 300 гаруй нисэх онгоцоо алдсан байна. 

	Гавайн Пирл Харбор луу довтлохын өмнөхөн Ямамото Минобид адмирал цол хүртээсэн ба харин довтолгооноос ганцхан хоногийн өмнө Миноби эгнэн жагссан нисэгчдийн өмнө гарч, та бүгдийн бөмбөг хаяж байсан туршилтын арал нь Пирл Харборын хуулбар мөн бөгөөд тэнд тодорхой бус «х» цагт бүгдээрээ «Аугаа их Дорнод Азийн төлөө гайхамшигт гавьяа байгуулах болно» гэж юу ч мэдээгүй байсан офицеруудад мэдэгджээ. 

	Пирл Харбор луу хийсэн довтолгоо хоёрхон цаг үргэлжлэв. Шуурхай төлөвлөгөөнд америкийн усан онгоцнуудыг нисэх онгоц зөөгч онгоцнуудын хүчээр устгана гэж төлөвлөжээ. «Зэт» операцыг гүйцэтгэсний дараа бүх нэгдлийг Японы харьяа тэнгист хурдан буцахыг заасан байжээ. 

	Агаарын довтолгооны үр дүнд 4 жагсаалын онгоц, эскадрын мина зөөгч 2 онгоц, туслах чанарын 2 онгоцыг живүүлж жагсаалын 4 онгоц. 3 хөнгөн хэрэх онгоц, мина зөөгч ба туслах чанарын 2 онгоц эвдэрч, 188 нисэх онгоцыг устгаж, гурван мянган хүн алагдсан ажээ. Японы талаас гэвэл 28 нисэх онгоц буцаж ирээгүй, 74 нисэх онгоц эвдэрч, нэг том, таван жижиг усан доогуур явагч онгоц живсэн байна. 

	Пирл Харбор баазын сүйрлийн шалтгааныг судлаачдын нэгний нь үзэж байгаагаар бол энэ олон тооны илтгэл, магадалгаа, протоколуудын ихэнх дүгнэлт маргаантай боловч хоёр зүйл нь яг бодитой үнэн билээ. 

	Нэгдүгээрт : Япончууд гэнэт довтолгооны дээд зэргийн хэмжээний нөхцөлийг бүрдүүлж чадсан байна. 

	Хоёрдугаарт : Америкийн мэдээллийн систем нь гүйцэд боловсронгуй биш байжээ. Үнэндээ энэ хоёр зүйл нь нарийн нягт холбоотой юм. Хэрвээ АНУ-ын тагнуулын системд дутагдал гараагүй бол япончууд гэнэтийн нөхцөлийг ашиглаж чадахгүй байжээ. 

	1941 оны арван хоёрдугаар сард Япон Пирл Харборт довтлох ноцтой боломж байгаа гэдэгт Вашингтонд бараг хэн ч итгэхгүй байлаа. Харин япончуудад тийм боломж яг байжээ! Япончууд довтлох зорилготой байна гэдэгт итгэсэн хүмүүс үүнээс ч цөөн байсан ба зарим хэсэг нь Гавайн арлууд нь японоос хэт хол, харин японы усан цэргийн флот нь Вашингтоныхны бодож байснаар Пирл Харборыг довтлох зорилтыг цэвэр техникийн шалтгаанаар ч гүйцэтгэж чадахгүй бөгөөд нисэх хүчин ч дээд зэргийн нисэгчидгүй гэж бодож байжээ. 

	Пирл Харборыг японы нисэгчид бөмбөгдөж байгааг АНУ-ын усан цэргийн флотын сайд Фрэнк Нокс мэдээд «Бурхан минь! Энэ чинь байж боломгүй шүү дээ!» гэж бухимдан хэлсэн нь эдгээр урьдчилсан нөхцөлүүдээс ойлгомжтой байна. Японы энэ хурдан шаламгай үйл ажиллагаа нь түүнд ч тэр бас АНУ-ын армийн бусад дээд тушаалын хүмүүст ч тэр боломгүй үнэмшилтэй бус зүйл мэт санагдаж байв. Тэд хаанаас ч довтолж магадгүй гэж бодож байсан боловч зөвхөн Гавайн арлуудад гэдгийг зүүдлээ ч үгүй байжээ. Япончууд довтолгоонд бэлтгэж байгаа шинж тэмдгүүд байсан боловч Америкийн дээд тушаалын хүмүүс тэдгээрийг анзаараагүй ажээ. 

	Дэлхийн хоёрдугаар дайн эхлэхээс бүр өмнө Японы янз бүрийн улс орнуудад өөрийн агентуудын сүлжээг байгуулж, овоо өндөр авьяас чадвартай тагнагчидтай болсон ба тэднийг ер нь дандаа дипломатууд удирдаж байлаа. Тэр жилүүдэд японы тагнах алба долларыг сонирхсон зарим америкчуудыг ашиглаж АНУ-д ч бас тодорхой зэргийн амжилтад хүрчээ.

	Пирл Харбор луу довтлохын өмнөх өдрүүдэд Японы тусгай албад ёстой жинхэнэ ший жүжиг тогложээ. Нэгэн ням гаригийн өдөр Токиогийн төв гудамжнууд болон түүний орчмоор ганц нэгээрээ хэсэг хэсгээрээ японы усан цэргүүд холхиж эхлэв. «Японы усан флотын байрлалыг тодотго» гэсэн Вашингтоны цахилгаан утсанд АНУ-ын Элчин сайдын Яамны америкийн усан цэргийн зөвлөх: «японы нийслэл ба түүний орчинд чөлөө асар олон тооны усан цэргүүд байгаа учир» японы усан онгоцнууд өөрсдийн Йокосука бааздаа байгаа бололтой гэж хариулжээ. Үнэн хэрэг дээрээ тэд нь усан цэргүүд биш харин усан цэргийн хувцас өмссөн Японы тусгай албаны ажилтнууд байлаа. 

	«Нууц түлхүүрийн дайн» гэгч тоглоомоор япончууд бас идэвхтэй тоглож байв. Тэр нь бараг тусгай салбаруудын тагнах бүх ажлын анхаарлын төвд байлаа. Калифорнийн булан дахь сонсох станц бүх Номхон далайн эрэг орчмын америкийн» усан цэргийн флотын идэвхжилтийн тухай мэдээлэл олох боломжийг японы штабуудад олгож байв. Пирл Харборт довтлохын өмнөхөн америкийн усан цэргийн флотын томьёолборыг тайлсан ба Кантон, Шанхай, Мексикт байрласан радио төвүүд нь Японы жанжин штабыг америкчуудаас булааж сонсож авсан шифрүүдээр элбэг хангаж байлаа. Радио холбоог ашиглах талаар япончууд дайснаасаа илүү байжээ. Ажиглагчдын ба холбооны нарийн хатуу системтэй байж л усан цэргийн флотын хуурмаг маневруудыг амжилттай гүйцэтгэж чадсан ажээ. Тэд байн байн шифрээ сольж дайснаа бүр төөрөлдүүлэхийн тулд хөлөг онгоцнуудыг үйл ажиллагааны бүсэд орох үед «чимээгүй байх» тактикийг хэрэглэж байлаа. Үйл ажиллагааны бүс рүү японы усан онгоцнуудаас явуулдаг хуурамч радио мэдэгдлийг ашиглаж, зарим нууц мэдээ нь бодит төлөвлөгөөтэй үйл ажиллагааны газраас хэдэн зуун миль хол газарт цэрэг буулгана гэж мэдээлж байлаа. 

	Пирл Харборыг довтлох бэлтгэлд Гавайд суудаг орон нутгийн оршин суугчид ч гэсэн нэгэн нөхцөлд нэлээд чухал ач холбогдолтой байжээ. Номхон далайн бүсэд америкийн флотын хамгийн чухал түшиц газар болох энэ арлуудын хүн амын 30 хувь нь япончууд байсан ажээ. Хэрвээ АНУ-д цэргийн объектуудад япончуудыг ажиллуулдаггүй байсан бол энд энэ дүрмийг сахидаггүй байжээ. Иймэрхүү нөхцөлд Японы нууц албуудад туршуул агентуудыг хөлслөх таатай боломж бүрэлдсэн байлаа. 

	Энэ нь ямар үр дүнд хүргэв? Японы нисэгчид өөрсдийн живүүлэх ёстой байсан хөлгүүд Гавайн хаана байрлаж байгаа, хагас бүтэн сайн өдрийг америкийн усан цэргүүд яаж өнгөрөөдөг, хаана суудаг. Офицеруудаас хэн нь хэнийгээ зочилдог зэргийг нарийн мэдэж байлаа... 

	Япончууды довтолгоо арван хоёрдугаар сарын 7-ны үүрээр эхэллээ. 3 цаг 50 минутад АНУ-ын усан цэргийн флотын «Кондор» гэдэг мина шүүгч онгоц Пирл Харборын буланд орох тохойн ойролцоо хориотой бүсэд хагас шумбасан байдалд байгаа японы усан доогуур явагч онгоцыг илрүүлсэн ажээ. Тэр онгоцыг 6 цаг 45 минутад «Уорлд» гэдэг эскадрын мина зөөгч хөлөг онгоцыг живүүлжээ. Гэвч «Уорлд» хөлөг онгоцны ахмадын илтгэлийг АНУ-ын дээд командлалд явуулсангүй. Пирл— Харборын усан цэргийн баазын офицерууд энэ үйл явдлыг марган хэлэлцэж байхад японы бөмбөгнүүд арал дээр унаж эхэлжээ. Бас ийм нэг үйл явдлыг ярьдаг юм. Гавайд байрладаг америкийн армийн салбар ангийн радарын төхөөрөмж (сургуулийн РЛС) өглөөний 7 цаг 2 минутад арлаад хойд талаас ойртож байсан японы эхний ээлжийн нисэх онгоцнуудыг тэмдэглэж чадсан ажээ. Гэвч түгшүүрийн дохиог их итгэл муутай хүлээж авчээ. Ойртож байгаа олон онгоцнуудыг туршлага муутай америк дэслэгч өөрсдийнхнийгөө гэж бодоод энэ тухай илтгэж байсан түрүүчид «энэ «тэнэг юмаа март» гэж ширүүн тушаажээ. 

	Конгрессын мөрдөн байцаалтын явцад Пирл Харборт байсан АНУ-ын командлалын төлөөлөгчид өөрсдийн ялагдлыг цагаатгах гэж: «бидэнд Вашингтоныхны мэдэж байсан мэдээлэл ирээгүй байсан» гэж гол баримтаа болгон шалтаг зааж байсан тухай сонсогдож байсан юм. Тагнуулын мэдээллийг тунгаах асуудал нь «мэдээллийн нууц байдлыг хадгалах» гэж Вашингтоныхны санаа ихэд зовж байсантай холбоотой гэдэг нь ч бас илэрхий болов. Тагнуулын ажлыг удирдаж байсан бригадын генерал Шерман Майлз байцаалтын үед мэдэгдсэнээр бол үнэхээр «японы тайлагдсан дипломат мэдээллээс ганц ч мэдээ Вашингтоноос гадагшаа гарч байгаагүй » ажээ. Энэ нь «Мэжик» (Ид шид) гэгч далд бичгийн шинжилгээний системийг нуух, өөр үгээр хэлбэл америкийн мэргэжилтнүүд японы дипломат нууц түлхүүрийг тайлсан баримтыг Вашингтон далдлах гэсэн оролдлого байжээ. Зарим ажиглагчдын үзэж байгаагаар бол «Мэжик» системийн тухай мэдээллийг алдахгүй гэсэн хүсэл генерал Ж. Маршаллыг ойртож байгаа аюулын тухай мэдээг Пирл Харборт утсаар биш, харин худалдааны цахилгаан шугамаар мэдэгдэх шийдвэр гаргахад хүргэжээ. Тэгээд юу болов оо?

	Генерал Маршаллын илгээлтийг Пирл Харборт баазын командлагчид хүргэж байсан «Эр Си Эй» пүүсийн япон гаралтай зарлага арлыг японы онгоцнууд бөмбөгдөж эхлэхэд өөрийн хоёр цилиндртэй мотоциклтой замд явж байлаа. Тэр нь нуувчинд хоргодож, харин дайсан довтолж болзошгүй тухай түүний цүнхэнд явсан цахилгаан мэдээ зөвхөн арван хоёрдугаар сарын 7-ны үдэд эзэндээ хүрчээ. Гал түймрийн утаа, хэншүүний үнэр Пирл Харборыг дүүрч нурсан байшин, усан онгоцны тавцан доороос оршуулах командынхан хүмүүсийн хүүрийг гаргаж байв. Харин чанга яригчаар: «Бид агаарын довтолгоонд нэрвэгдлээ. Бүгд байр байрандаа тайван байж, цэргийнхнийг өөрсдийн цэргүүдэд түргэн очиход нь садаа болохгүйн тулд гудамж руу битгий гарцгаа. Сандрах үндэс байхгүй. Сандрах хэрэггүй... » гэж орон нутгийн «Гонолулу адвартайзер» радио станцын нэвтрүүлэгчийн сөөнгө хоолой дуулдана. Эдгээр үгийг ямарваа тохиолдолд гэж пянзанд бичиж авсан бөгөөд түүнийг унтраах сэхээ хэнд ч алга байжээ. 

	Империалист Япон Номхон далайд АНУ болон түүний холбоотнуудыг довтолсон тэр цагаас хойш хэдэн арван жил өнгөрчээ. Орчин үед хөрөнгөтний түүхчид эдгээр улсуудыг «гэмгүй хилсэдсэн» улсууд мэтээр үзүүлэхийг оролдож байна. Хэрэг дээрээ бол америкийн империалистууд Японы бүх түрэмгий галыг ЗХУ-ын эсрэг чиглүүлэх гэж дайнд бэлтгэхэд нь тэдэнд тусалж байсан билээ. АНУ руу довтлохдоо Япон ЗСБНХУ-ын эсрэг байлдааны ажиллагаа явуулах төлөвлөгөөнөөсөө ухраагүй юм. Японы жанждын бодож байснаар гитлерийн үй түмэн хүч зөвлөлтийн армийг ялах хүртэл шаардлагатай хугацаагаар түр зуур тэр дайны эхлэлийг Токио хойшлуулсан ажээ... Ийм учраас Японы харгис түрэмгий улс төрийн бодлогын бүрэн хариуцлагыг Америкийн Нэгдсэн Улс ч бас хүлээх ёстой гэж батлах үндэс байгаа юм. 

	Дайны дараа Япон, АНУ хоёрын харилцаа «Аюулгүй байдлын гэрээ» гэгч юман дээр үндэслэсэн «онц харилцаа» гэгчээр тодорхойлогддог болсон учир одоо үед Вашингтоныхон тэдгээр зүйлүүдийг эргэж дурсах дургүй ажээ. Японы газар нутагт байрлуулсан 120 цэргийн бааз, объектууддаа Пентагон цадахгүй орон нутгийн харгис хүчийг ашиглаж Алс Дорнод ба Номхон далайн бүс нутагт өөрийн «бага хоршигчийн» үүрэг ролийг Токиод ногдуулж байна. 

	Америк—японы холбоонд хамаатай нэг багагүй чухал учир зүйл цэргийн ба улс төрийн ажиглагчдын анхаарлаас холдоогүй байгаа юм. АНУ-ын Үндэсний Аюулгүй Байдлын Агентлагийн (ҮАБА)-хилийн чанад дахь «Алс Дорнод» томьёолбор нэртэй нэгэн шилдэг салбар нь Японы арлуудад байрлаж байдаг нь илэрхий болжээ. 

	Дэлхийн хоёрдугаар дайны дараа далд нууц бичгийн өсөлт өрнөлтөд электрон тооцоолох техникийн хөгжилт шинэ түлхэц боллоо. Сонсох, чагнах хамгийн орчин үеийн электрон хэрэгслийн хүчирхэг нөөцтэй ҮАБА нь АНУ-д вашингтоны засаг захиргааны тагнуулын мэдээлэл нийлүүлдэг хамгийн чухал байгууллага болж байна. АНУ-ын Засгийн газрын байгууллагуудын лавлах тольд энэ маш нууц агентлагийн нэрийг л зөвхөн дурджээ. Гэвч «Ю. С. ньюс энд Уорлд рипорт» сэтгүүлд нийтлэгдсэн өгүүлэлд «бүх дэлхийг сонсдог» Вашингтоны электрон «чих»-ний тухай овоо бүрэн бүтэн ойлголт төрүүлж байна гэжээ. 

	ҮАБА нь Мэриленд муж улсын Форт—Мидед, Балтимор—Вашингтоны чиглэлийн засмал замаас холгүй газар байдаг цогцолбор барилгуудыг эзэмшдэг ажээ. Эндхийн 2 сая хавтгай дөрвөлжин футийн талбайд ойролцоогоор 20 мянган ажилтан ажиллаж байна. Трумены нууц тушаалаар ҮАБА-ийг анх байгуулагдсанаас нь эхлээд мэргэжлийн цэргийнхэн толгойлдог. Одоогоор ҮАБА-ийн даргын ширээнд Техас мужаас гаралтай, албан үйл ажиллагааных нь ихэнх хэсэг усан цэргийн хүчний тагнуулын ажилтай холбоотой адмирал Бобой Р. Инман сууж байна. ҮАБА-ийн жилийн төсөв нь 1,3 миллиард доллароор хэмжигдэж байна (Хоногт 3. 6 сая доллар). Энэ байгууллага Пентагоноос санхүүждэг АНУ-ын Батлан хамгаалах хүчний задлан шинжилгээний Институтийн хэмжээнд багтдаг холбооны хэрэгслүүдийн салбарын эрдэм шинжилгээний хэлтэс ба тусгай эрдэм шинжилгээний зөвлөлтэй тогтмол шууд холбоотой байдаг ажээ. ҮАБА нь НАТО-гийн тусгай салбар ангиудтай, бас дэлхийн нэгдүгээр дайны үед АНУ-ын нууц бичгийн агентлагийн үүрэг гүйцэтгэж байсан хурандаа Герберт Ярдлигийн «хар танхим» гэгчээс эхлэн бий болсон АНУ-ын «холбооны хамгаалалт»-ын байгууллагуудтай мөр зэрэгцэн ажилладаг юм. 

	Өнөөдөр ч гэсэн ҮАБА нь бас л хуучин адил бузар хэргүүдийг хийсээр байна. Өнөөх «Ю. С. ньюс энд Уорлд рипорт» сэтгүүлийн гэрчилж байгаагаар бол ҮАБА-ийн хэдэн мянган операторууд өдөр шөнөгүй «бүх дэлхийн бөмбөрцгөөр тараагдсан хөлөг онгоц, нисэх онгоц, газрын станцуудад байрлагдсан радио мэдээг завсраас нь булаан авах тоогүй олон постуудад долгионыг хичээнгүйлэн чагнан сонсож суудаг» ажээ. Цааш нь дурдахдаа: «ҮАБА-ийг радио, эсвэл утсан, кабинет холбооны гэх мэтчилэн ямар ч хэрэгслээр хамаагүй дамжуулагдсан янз бүрийн мэдээллийг завсраас нь шүүрэн авсан мэдээллийн урсгалыг сорьдог аварга электрон тоос сорогчтой зүйрлүүлдэг юм. Вашингтоноос хойш 25 километрийн зайтай Форт—Мидед байрлуулсан хүчтэй тооцоолон бодох машинуудын электрон тархинд энэ бүх эрээн цоохор мэдээллийг хийгээд боловсрогдож, ангилагдаж, дүгнэгдсэний нь дараа бүх дэлхийн нууц мэдээний товч тайлан АНУ-ын ерөнхийлөгч, засгийн газрын дээд албан тушаалын хүмүүс, цэргийнхэнд очдог ажээ». 

	Энэ бүхэн нь АНУ-ын дайнчид империалист дээрмийнхээ холын бодлогыг мөрдөхдөө тусгай албынхны хамт цэргийн давамгай байдлыг тогтоохын тулд бусад улсуудын тусгаар тогтнол, үндэсний эрх ашгийг бүдүүлгээр зөрчиж, энх тайван, ард түмнүүдийн аюулгүй байдалд занал учруулж байгааг гэрчилж байна. 

	Роппонги дахь харш 

	Японы нийслэлийн бараг төвд нь тус нутагт байдаг олон тооны америкийн цэргийн нууц баазуудын нэг нь байрлаж байсныг мэдэх хүн ховор билээ. «Америкийн нууц хотхон «Вашингтон таймс» гэж тэр бааз нэрлэгдэж байлаа. Хүмүүсийн нүднээс далд хотхоны бетон чулуун байшингуудад АНУ-ын тагнуулын салбарууд, тэдний дотор ТТГ-ын салбар нуугдаж байжээ. 

	1963 онд олон нийтийн шаардлага шахалтаар «Вашингтон таймс»-ыг Токио хотын захиргаанд шилжүүлэн өгсөн ба тэр газар Олимпын тосгон сүндэрлэн босжээ. 

	ТТГ-т ажилладаг америкчуудыг шалгадаг Лэнглид байрлуулсан «худал үнэнийг шалгагч» аппараттай ижил аппаратыг 10 тоот байрны хоёрдугаар давхрын зэрэгцээ гурван өрөөнд байрлуулж ТТГ хөлслөгдсөн япон гаралтай агентуудыг өдөр болгон шалгадаг байсныг мэдэх хүмүүс бас ховор ажээ. «Нөмрөг, чичлүүр хутганы баатруудын» байгууллагатай холбоогоо зоригтой тасалсан ТТГ-ын япон дахь салбарын агент байсан М. Мацумото ингэж ярьж байна: 

	— Энэ үйлдэл нь тус ТТГ-т үнэнч байгаа эсэхийг шалгах зорилготой жинхэнэ эрүү шүүлт юм. Хүний итгэлийн хэмжээг тодорхойлдог «Үнэн худлыг ялгах» аппаратын шалгалтыг, тэр үед ТТГ-ын үнэнч агент байсан надад давахад хэцүү биш байсан. Миний гар, зүрхний ойролцоо, цээжинд цахилгаан утас залгаж америкчууд юуны өмнө: «Хэрвээ та АНУ-д үнэнч бол «үнэн худлыг ялгах» аппаратаар шалгуулахаас татгалзахгүй биз?» гэж асууна. Татгалзсан хариу байж болохгүй гэдгийг тэд мэддэг байв. Дараа нь олон хэлбэрээр хэд хэд давтагдсан хорин асуултыг маш түргэн асуудаг байлаа. Жишээлбэл: «Албаныхаа нууцыг та өөрсдийн хамаатан садан, найз нөхдөдөө мэдэгдээгүй биз?». «Таны төрөл садан танил хүмүүсийн дотор коммунист намын гишүүд бий юу?». «Та мөнгөнд дуртай юу?». «Цагдаагийн газар таны танил найз, нөхөд бий юү?», Энэ тамын үйлдлийг хамгийн халуун өдөр явуулж бас бүх цонхнууд нь хаалттай тасалгаанд шалгалт явагдаж, салхины ганц ч сэнс, агааржуулагчид ажилладаггүй байсан учир би бүх биеэрээ хөлөрч, өөрийгөө үснийхээ угаа хүртэл гэмт хэрэгтэн мэт боддог байлаа. Цагдаагийн газартай холбоотой эсэх асуудал надад хамгийн төвөгтэй нь байсан юм. Хэрвээ үнэн хэлбэл өөрсдийн нөхдийг хэрэгт оруулна гэж би ойлгож байсан учир худлаа хэлдэг байлаа...»

	Мацумото хуурч мултарч чаддаг байжээ. 

	Гэвч Япон дахь ТТГ-ын салбарын дарга нар энэ чухал хэсгийг хараанаасаа алдахгүйн тулд ТТГ-ын жирийн агентууд ба японы албаны хүмүүсийн хоорондын харилцааг нарийн хянаж байлаа. Яг иймэрхүү байр сууринаас цагдаагийн газартай нууц холбоотой байсан Мацумотог тэд шалгаж байлаа. 

	— «Үнэн худлыг илчлэх» аппаратыг тогтмол хуурахдаа (тэр аппаратыг хуурсан баримтуудыг олон хүмүүс нотолдог, Зохиогчийн тэмд.) ТТГ-ын дарга нар түүнд аль хэмжээнд итгэж байна вэ? Тогтмол даган мөрдөж, хараандаа байлгаж байна уу? гэсэн асуултыг Мацумото өөртөө байнга тавьж байжээ. 

	Ингээд нэг өдөр түүнийг шууд удирддаг данжаад Мацумото ба түүний мэргэжил нэгтэй хоёр нөхөрт нэгэн хачин бэлэг өгөхөөр шийджээ. «Та нарт нэг нэг хос гутал бэлэглэхийг хүсэж байна. Шуурхай зарлагын тооцоогоор гурван хос гутал худалдаж авцгаа» гэж тэр хэллээ. 

	— Би Брауны даалгаврыг биелүүлж түүнд гутлаа, бичсэн талонтой нь өгсөн гэж Мацумото ярилаа. «Наадхаа надад нэг хэсэгтээ орхичих. Өсгийг нь хөндий болгож өгөхийг би захиадахъя, та нарт хөнгөн байх. Бас гурван хос гутал авцгаа. Долоо хоногт нэг удаа гутлаа сольж бай. Харин өмсөөгүй гутлаа энд хэлтэстээ орхиж байгаарай! гэж Браун бувтнав. 

	— Хамаг юм ойлгомжтой байв. Шалгахын тулд хойноос мөрдөх үнэтэй ажил явуулахын оронд ТТГ орчин үеийн техникийн тусламжтайгаар, бид ажлынхаа чөлөөт цагтаа нууцаа яаж хадгалдаг, даалгавартаа хэр зэрэг бодолтой ханддаг гэх мэтийг шалгаж үзэхээр шийджээ. Бидний гутлын өсгийд сонсох микрофон байрлуулахаар манай удирдлага шийдэж байлаа... гэж Мацумото дурсан ярив. 

	Үл үзэгдэх энэхүү мөрдөлтийн зохион байгуулалт нь агентуудын гутлын өсгийд хийсэн бяцхан микрофонуудын долгионд ТТГ-ын албаны машинд байрлагдсан хүлээн авагчийг тохируулахад оршино. Ингэснээр ТТГ-ын жижүүрийн ажилтнууд долгион сонсогдох бүсэд эргэж байхдаа бидний бүх үйл ажиллагааг объектоос мянган метрийн зайнаас хянах боломжтой болсон юм. Эдгээр хэрэгслүүдийн тусламжтайгаар ТТГ-ын япон дахь салбар нь өөрсдийн агентуудад даалгавруудыг өгдөг учраас тэд хаашаа явж байгаа, хаанаас ажиглалт хийж байгаа гэх мэт мэдээллийг нарийн тодорхойлж чаддаг байлаа. Үүнээс гадна автомашинд байгаа хүмүүс өөрийн мэдлийн хүмүүсийн яриаг сонсож, бичлэг хийх боломжтой байсан юм. Энэ ч бас бага юм гэж Мацумото яриагаа үргэлжлүүлэв: — Хүн гэртээ ирээд энэ боолын дөнгөнөөс салахын оронд тэр хүнд хүчир дарамтыг улам хурцаар мэдэрч байлаа. Өсгийд хийсэн микрофон гэрийн бүх яриаг барьдаг ажээ. 

	ТТГ нь үндсэндээ халдвар мэт юм. Тэр өөрсдийн албан хаагчдын бүх эрх чөлөөг устгаж, боолтой адил харьцдаг... гэж Мацумото тодотгон тэмдэглэв. 

	— Тэгээд хэрвээ ТТГ-ын нэгэн агент эсэргүүцэл илэрхийлж халагдахыг хүсвэл түүнийг ажлаас нь халсны дараа тэр хүнийг амьд хүүр болтол нь мөрдөж айлган сүрдүүлдэг ажээ. 

	Гэлээ ч гэсэн Мацумото өөрөө, зөвлөлтийн олимпын төлөөлөгчдийн нэг гишүүнийг хулгайлах нууц даалгаврыг ТТГ-аас аваад түүнийг гүйцэтгэхээс татгалзсан ба дараагаар нь энэ байгууллагатай харьцаагаа таслахаар шийдсэн байна. Японы улс төрийн зарим зүтгэлтнүүд амьд үлдсэн Мацумотогийн явдлыг эргэн санахдаа одоо америкийн тусгай албаныхан Японы арлуудын тайван байдлыг алдагдуулахаа больж Токио, Осака, Киотод ямар ч тагнах, хорлон сүйтгэх ажил явуулахаа бүр больсон мэтээр дэмий донгосож эхэлсэн байна. 

	Гэтэл гэнэт Японы Үндэсний батлан хамгаалахын удирдах газрын (ҮБХУГ) дэргэд тагнуулын шинэ төв байгуулсан тухай бүгдийн гайхал төрүүлж цочоосон мэдээг мэдээллийн агентлагууд дамжуулав. Энэхүү ээлжит тагнуулын салбар нь япон—америкийн «Аюулгүй байдлын гэрээний» зөвлөлдөх комиссын XVII чуулганы үр дүн мөн гэж өөрийн улсад тусгай алба нэг их дутагдаагүй гэдгийг мэддэг японы сэтгүүлчид тэмдэглэж байна. Нийгмийн аюулгүй байдлыг шалгах захиргаа, эсвэл хилийн чанадад нууц мэдээлэл яг цуглуулах тагнуулын байгууллага болох шинжлэн судлах хэлтсийг дурдахад хангалттай. Яг тэр чуулган дээр хоёр улсын хооронд тагнуулын мэдээлэл солилцох тухай асуудлыг хэлэлцжээ. 

	Японы тагнуулын нөөцийг эртнээс өөрийн зорилгодоо, юуны өмнө ЗХУ-ын эсрэг ашиглаж байсан ТТГ-ыг энэхүү хэлэлцээрийн гол үүрэг гүйцэтгэгч мөн гэж японы ажиглагчид үзэж байна. 

	Гэлээ ч Ленглигийн тагнагчид Японы тухай ч нууц мэдээллээс хэзээ ч сэжиглэгдээгүй ажээ. Токиогийн далайн чанад дахь хөршид бас нэг тагнах байгууллага нь улс төрийн ба эдийн засгийн мэдээлэл цуглуулах, төр улсын онцгой дуулгавар муутай улс төрийн ба цэргийн зүтгэлтнүүдэд даралт шахалт үзүүлэхэд хэрэг болох юм. Вашингтоныхны үзэж байгаагаар энэ шинэ байгууллага ч гэсэн Лэнглигийн задлан шинжээчдийг тагнуулын мэдээллээр хангаж, тэдний аяар бүжиглэх ажээ. 

	Үүнтэй холбогдуулж «Асахи» сонины хуудсанд нийтлэгдсэн зарим материалууд сонирхол татах байх гэж бидэнд бодогдоно. «ТТГ-ын туршуулууд японд байна уу?» гэсэн асуудлыг сонин дэвшүүлээд цааш нь үргэлжлүүлэхдээ: — Үүнд нааштай хариулт гарч байна. Энэ байгууллага хилийн чанадад 4 мянга орчим хүнтэй бөгөөд ТТГ-ын Токиогийн салбарын дарга элчин сайдын яамны зөвлөхийн зэрэгтэй гэж үздэг юм. ТТГ-ын Токио дахь салбарын холбоо, хамгаалалт гэх мэт салбаруудын мэргэжилтнүүдийг оруулаад нийтдээ 40—50 хүн байдаг ба америкийн цэрэг байрласан Японы, ХБНГУ, Өмнөд Солонгос зэрэг улсуудад цэргийн албаны хүмүүсийн нэрийн доор ТТГ-ын ажилтнууд бас байдаг ажээ. Жишээлбэл, тус байгууллагын ажилтан байсан сүүлд нь Уотергейтын хэрэгт хамаарагддаг Говард Хант бол тухайн үедээ Японд америкийн армийн штабын зөвлөх байв» гэжээ. 

	70-аад оны үед ТТГ-ын үйл ажиллагааны тухай японы хэвлэлд бараг юм нийтлэгдээгүй билээ. «Манай оронд ТТГ улам сэрэмжтэй ажилладаг болсон юм болов уу? Аль эсвэл шууд гүйцэтгэгч нарын хэрэгцээ байхгүй болоо юу? Үгүй бол хүн, хөрөнгө дутаа юу? Үүний хариулт лав өөр юманд байгаа. Америкийн конгресст ТТГ-ын толгойлогчдын нэгнийх нь мэдэгдсэнээр бол одоо гадаадын холбоотон орнуудад тусгай албаны гүйцэтгэх ажил нь зохих улсуудын тагнуулын байгууллагуудтай хамтын ажиллагаа тогтоож тэдэнтэй харилцан мэдээлэл солилцоход оршдог ажээ» гэж «Асахи» сонин бичжээ. 

	Сонин ч тэр «ТТГ-ын нэгэн толгойлогч ч тэр 1979 онд японы долоо хоног тутмын «Сюкан гэндай» сэтгүүлд ТТГ-ын хөлсний туршуул-сэтгүүлчдийн нэрсийг нийтэлсний дараа болсон гутамшигт явдлыг мартсан юм шиг байна, Дэлхийн 35 оронд америкийн нууц албаныхантай хамтран ажиллаж байсан 450 сэтгүүлчийн нэр! Энэ мэдээллийг тайлбарлаж өгөхийг хүссэн сэтгүүлийн газрын хүсэлтэд тагнуулын салбарын японы мэргэжилтэн хариулахдаа бүх нэрсийн дотор тэр хамгийн түрүүнд ЗХУ-д дайсагнасан үзэлтэй «хар» суртал нэвтрүүлгийн «зөвлөлтийг судлаачид» хамгийн түрүүнд олдсон гэж тэмдэглэжээ. Эдгээр хөлсний «үзгүүд» нь байхгүй «зөвлөлтийн цэргийн аюул» гэгчийн тухай хуурмаг, гүтгэсэн өгүүллүүдийг хийж олон түмний дунд түгшүүр айдас төрүүлдэг юм гэж эрүүл бодолтой ажиглагчид тэр үед тэмдэглэж байлаа. 

	Харин одоо «Асахи» сониныхоо хуудсыг эргэж үзье. ТТГ ба бусад орнуудын тагнуулын газруудтай хамтран ажиллах ямар хэлбэрүүд байна вэ? гэж сонин асууж байна. Эдгээр байгууллагуудын удирдах хүмүүсийг амралтаар нь юм уу сургуульд суралцуулах зорилгоор АНУ-д урьж «зөвлөлтийн аюулаас хамгаалах байгууллагуудын үйл ажиллагаа эсвэл зүүний байгууллагуудын ажил гэх мэт асуудлуудаар мэдээлэл солилцох» аргаар үүнийг гүйцэтгэж болдог ажээ. Ингэхлээр иймэрхүү нөхцөлд ТТГ мэдээлэл цуглуулах ажиллагаанд шууд оролцдоггүй боловч маш өргөн дэлгэрэнгүй мэдээллийг хүлээж авдаг байна гэсэн дүгнэлтийг «Асахи» сонин хийж байна. Ийм ч учрааг ТТГ-ын тагнах ажлын тухай шившигтэй илчлэлүүд хэвлэлд ховор тохиолдох болж, Японд энэ байгууллагын тухай бичихээ бараг больжээ. 

	Харин одоо японы ямар тагнуулын салбарууд ТТГ-тай нягт холбоотойгоор ажиллаж, хэн Лэнглийг янз бүрийн төрлийн мэдээллээр шууд хангаж байгааг үзье. Америкийн эзэмшлийн үед коммунистууд болон японд оршин сууж байсан солонгос хүмүүсийг залхаан цээрлүүлдэг байсан, японы Дотоод яамны дэргэдэх Судалгааны тусгай захиргааны халааг авч байгуулагдсан Нийгмийн аюулгүй байдлыг шалгах захиргаа (НАБШЗ) гэгчийн тухай бид дээр дурдаж байсан.

	Одоо энэ байгууллага юу хийж байна вэ? Үүний тухай «Асахи» сонины сурвалжлагчид тус байгууллагын нэг ажилтан ингэж ярьсан байна. 

	— Бид юуны өмнө хамтран ажиллах тагнагчдыг элсүүлж бэлтгэх ёстой. Тэдгээр хүмүүс маш нарийн шалгалтыг давдаг ба тэдний ажлын газар, танилуудын хүрээ, найз нөхөд, ямарваа байгууллагад эзэлдэг байр суурь зэргийг судална. Зан аашны хүчтэй сул талууд, сонирхол, зуршлыг илрүүлж, хурьцангуйн сэтгэл, өвчилдөг өвчин зэргийг далдуур мэддэг юм... Ямарваа хүний талаар бүрэн ойлголт, итгэл төрөөгүй үед түүнд ямар ч саналыг дэвшүүлдэггүй. НАБШЗ нь өөрийн гол зэвсгээ мөнгө гэж үздэгээрээ цагдаагийн газраас ялгаатай. Энэ байгууллага цагдаагийн газраас хоёр дахин илүү хөлс төлдөг учир урьд нь цагдаагийн газарт ажиллаж байсан хүмүүсийг татан авсан явдал олонтоо тохиолддог юм. Нууц томьёолбороор бичигдсэн заавар, захирамжаар НАБШЗ-ны үйл ажиллагаа зохицуулагддаг. Жишээлбэл, «Байгууллагуудад тавих хяналт» гэсэн далд түлхүүртэй захирамж нь энэ шатанд судалгааны объект ЗСБНХУ ба бусад социалист орнууд байна гэдгийг анхааруулж байгаа ажээ. 

	Зохион байгуулалтын хувьд НАБШЗ нь шинжилгээ судалгааны хоёр хэлтэс ба долоон салбараас бүрдэнэ. Хоёрдугаар хэлтсийн хуйвалдаан, алан хядлагаас урьдчилан сэргийлэх ажил хийдэг нэртэй 2 дугаар салбар нь хилийн чанадад тагнах ажлыг явуулдаг. 

	Харин одоо санаандаа Токио хотын их хөл хөдөлгөөнтэй Ропнонгийн районд очицгооё. Эндхийн цагаан чулуугаар өрж хийсэн хайсны цаана эрт дээр үеэс эхлэн Үндэсний Батлан хамгаалах захиргаа байрлаж байв. Өглөө бүр олон зуун хүний урсгал цуваа эндхийн хаалгаар орж байдаг юм. Үүдэн дээр харуулууд зогсоно. Формтой, энгийн хувцастай хүмүүсийн биеийн байцаалтуудыг харуул манааныхан анхааралтай шалгаж байгаа харагдана. Харуул манааныхныг нэвтрээд гудмын гүнд эдгээр хүмүүс өөр өөрсдийн тасалгаануудаар тарцгаана. 

	Нэвтрэн орох гудмаар хурандаа Ямада орж байна. Тэр хүн өөрөө хамгаалах хуурай замын хүчний судалгаа шинжилгээний хэлтсийг толгойлж байгаа ажээ. Түүний мэдэлд 220 гаруй хүн ажиллаж байна. Энэ нь Япон улсад ил задгай эх гэгчийг ангилж, орчуулж, дүн шинжилгээ хийдэг хамгийн гол байгууллага гэж хэлж бараг болох юм. Энэ хэлтэс хэд хэдэн салбартай ба нэгдүгээрт нь ЗСБНХУ ба социалист нөхөрлөлийн бусад орнуудын тухай чиглэлээр ажилладаг. Хэрвээ техникийн янз бүрийн ажилтнууд, электрон-тооцоолох машины салбарын мэргэжилтнүүдийг тооноос хасвал хурандаа Ямадагийн хэлтэст 150 мэргэжилтэн-тагнуулууд ажилладаг ажээ. Тус хэлтсийн цэргийн албан хаагчид Токиогийн «Тёса гакко» гэдэг тагнуулын сургуульд хэлний бэлтгэл хийж, бусад тусгай сэдвүүдээр мэдлэг авдаг юм. 

	«Асахи» сонины гэрчилж байгаагаар нэгдүгээр хэлтсийн ажилтнууд зөвлөлтийн «Красная звезда» сонин, «Военный вестник» сэтгүүл зэрэг хэвлэлүүдийг онцгой нарийн судалж, хятадын хэвлэлээс «Жэньмин жибао»-г юуны өмнө судалдаг ажээ. 

	Хурандаа Ямадагийн мэдлийн хүмүүс сонин, сэтгүүлээс хамгийн чухал, сонирхолтой зүйлүүд, Японтой холбоотой материалуудыг олж боловсруулаад ангилсан материалуудыг «Сарын мэдээллийн материал» ба «Сарын техникийн материал» гэх мэт зуу зуун хуудастай товхимлуудад нийтэлдэг ажээ. Дээд удирдлагад зориулж Ямада арай бага хэмжээний долоо хоног тутмын шуурхай мэдээг гаргаж байна. 

	Хуурай замын өөрсдийгөө хамгаалах хүчнээс гадна японы усан ба агаарын цэргийн хүчнүүдийн бүрэлдэхүүнд ч бас судалгаа шинжилгээний хэлтсүүд ажиллаж байна. Эдгээр баримтаас үзэхэд, бүх судалгаа шинжилгээний хэлтсийн үндсэн үүрэг зорилт бол ил нийтлэлд байж болох нууц агуулгатай мэдээллийг эрчимтэй цуглуулах ажил ажээ. Нэгэн мэргэжлийн хүний санааг илэрхийлэх мэт: «Жишээлбэл галт тэрэг вагоны хөдөлгөөний график, нисэх онгоцны бууж хөөрөх цагийн хуваариар төмөр замын нэвтрүүлэх хүчин чадал, боломж, онгоцны буудлын хөөрөх талбайн уртыг тооцоолон олж болдог. Энэ жишээнд нэмж хэлэхэд, олон тооны зорчигчид явдаг хот орчмын галт тэрэгний явах эргэлтийн тоо нэмэгдсэн тухай тооцоо гаргасны үр дүнд Хятадын нефтийн шинэ үйлдвэрүүдийн байрлалыг олсон ажээ. Хувь хүмүүсийн албан шилжилтийн тухай өгүүллүүдээс цэргийн ангиудын хөдөлгөөний тухай ямар нэг хэмжээний мэдээллийг авч бас болж байна. «Аваарын нөхцөлд багийн бүрэлдэхүүний авсан тооцоотой тайван арга хэмжээнүүд» нэртэй өгүүллэгээс нисэх онгоцнуудын шатахуун дамжуулах системийн сул хэсгүүдийн тухай мэдэж болно...» гэж «Асахи» сонин тэмдэглэжээ. 

	ТТГ-ын ажилтан агсан Филип Эйжи тагнуулын энэ байгууллага болон гадаадын тагнуулын албуудтай түүний тогтоосон холбоотнуудын тухай ярихдаа өөрийнхөө тэмдэглэлийн дэвтэрт тэр холбоог «хамтран ажиллах операцууд» гэж нэрлэсэн байна. Эдгээр операцууд нь Японыг бас хамаарна. «Мэдээлэл солилцох гол үндсэн дүрэм бол онцгой хэрэгцээгүй бол юу ч мэдээлэхгүй гэсэн зарчим дээр үндэслэж байна. Гэвч гадаадын нууц албанууд мэдээ солилцож байх гэж зүтгэдэг учир үүнээс урган гарч байгаа хоёр дахь дүрэм бол мэдээлэл солилцох үед ТТГ-г аль болохоор бага мэдээллийг өгөөд аятайхан таатай тохироо бүрдүүлэхэд оршино» гэж Филип Эйжи илэрхий егөөтэй тэмдэглэжээ. 

	Япон-америкийн хамтын ажиллагаа хэрэг дээрээ иймэрхүү төвшинд байна. Энэ хамтын ажиллагааны бүх л ээдрээтэй хэцүү байдал, Япон, АНУ-ын улс төр, эдийн засгийн харилцаанд гарсаар байгаа зөрчлүүдтэй холбож японы зарим тайлбарлагчид үзэж байна. Харин хоёр улсын тусгай албуудын хувьд гэвэл япончуудын шүүрс алдан хэлж байгаагаар «оябункобун» буюу дарга цэргийн харьцаа тогтсон ажээ. Мэдээж ТТГ дарга нь байна. 

	
Итали маягийн биш хуйвалдаан

	Апенниний хойгт хүн амиа хорлох явдал цөөнгүй тохиолддог. Дундад тэнгисийн эртний газар дэлхийн жаргал баясгаланг ихэд хайрладаг заншилтай энэ улсын оршин суугчид насаа дуусгалгүй амь наснаасаа хагацдаг явдлын тооны шугамын өсөлтийн судалгаанаас эдийн засгийн үзүүлэлтүүд хэдий чинээ доошилно вэ, төдий чинээ амиа хорлох явдлын тоо өсөж байна гэсэн нэгдмэл хууль тогтцыг италийн статистикийн газар нээж илрүүлжээ. Хөрөнгөтөн улсад энэ нь тийм их шуугиан дэгдээх шинэ нээлт биш юм. Гэвч хачин зүйлүүд ч бас үе үе тохиолддог. Мөнхийн хотыг өдөр шөнөгүй жигнүүр мэт болгодог элсэн цөлийн халуун наранд улайсан Газар дундын тэнгисийн чийг шингэсэн сирокко салхи салхилах үеэр Ромын сонинууд гашуун үйл явдлуудын тухай илүү байнга мэдээлдэг билээ... 

	Зарим хачин явдлуудын тухайд гэвэл чийглэг сирокко үлээсэн нэгэн өдөр италийн нийслэлд нэг сонин явдал тохиолдов... Корпусын генерал Антонио Анца гартаа гар буу атгачихсан, зүрхэндээ сум зоолттой гэртээ үхчихсэн хэвтэж байжээ. Хэрэв өөр нэгэн учир нөхцөл байгаагүй сэн бол бид энэ генералын шарил чандрыг дурдахгүй байх сан билээ. Итали улсын улс төрийн удирдлагад, засгийн газарт Италийн Коммунист Намыг оролцуулах асуудал амьдрал дээр онолын хувьд биш харин бодит зүйл болон урган гарч ирсэн үед гучин жилийн туршид анх удаа эрх баригч Христосын Ардчилсан Нам АНУ-ын бүдүүлэг шахалт даралтыг үл харгалзан коммунистуудтай хамсран парламентын олонхыг байгуулах албан ёсны зөвшөөрөл өгсний дараахан тохиолдлын гэхэд хэтэрхий олон тухайн хачин зүйлүүд гарч эхэлсэн юм. Дашрамд хэлэхэд, «Европын засгийн газруудад коммунистуудыг оролцуулахыг бид сайшаахгүй. Үүнээс ч илүү, Баруун Европын орнуудад коммунистуудын нөлөөг багасгахыг хүсдэг... Америкийн Нэгдсэн Улс, Итали хоёр ардчилсан нэгдмэл сонирхол эрмэлзэлтэй бөгөөд түүнийг коммунистууд хүлээн сайшаадаггүй гэж бид бодож байна» гэсэн АНУ-ын ерөнхийлөгчийн гайхалтай мэдэгдэл гарчээ. Энэ мэдэгдлийг италийн албаны хүмүүстэй нэлээд ойр байдаг «Панорама» гэдэг долоо хоног тутмын сонинд: «Цагаан Ордон Италийг сэрэмжлэн сануулах мэдэгдлээ хэзээ ч ингэж хэтрүүлж байгаагүй» гэж товч дүгнэжээ. 

	Яг үүнээс эхлээд л хачин гайхалтай үйл явдлууд гарч эхэлсэн юм. Ромын нэгэн төв гудамжинд Христосын Ардчилсан Намын Үндэсний зөвлөлийн дарга, Итали улсын ерөнхий сайдын албан тушаалд таван удаа ажиллаж байсан Альдо Морог гэгээн цагаан өдөр «улаан бригад» гэгч харгис байгууллагын алан хядагчид бие хамгаалагчдыг нь буудаж алчхаад өөрийг нь хулгайлсан ажээ. Үл үзэгдэх хөгжмийн удирдаачийн дохиур саяхны хөдөлгөөнд захирагдсан мэт хэт баруун, зүүний харгис этгээдүүдийн «найрал хөгжим» тоглолтоо эхэлжээ. Апенниний хойгийн хол, ойр нутгуудад бөмбөг дэлбэрч, гал түймэр гарч, гудамжны зодоон нүдээн, үймж эхэлсэн юм. Улс төрийн гэмт хэргүүдийн ихэнх нь нийслэлд гарч байлаа. Үл үзэгдэгч удирдаач гэв үү. Ер нь үл үзэгдэгч ч гэх юм уу даа. Апенниний хойгийг бугуйлдан ороосон хар харгислалын давлагааны тэр нэгэн удирдагчийн нэрийг, түүний тоонд бас Альдо Морог хулгайлж зэрлэгээр алсан байгууллагыг италийн улс төрийн янз бүрийн намуудын төлөөлөгчид, янз бүрийн чиглэлтэй сонин хэвлэлд ямар ч бүрхэг битүү утгагүйгээр нэрлэж байлаа. Тэдгээр нь бол олон улсын харгис хүчнүүд, НАТО-гийн нууц албууд бас мэдээж Умард Атлантын холбооны өмнөд хаяаг «сульдуулахгүй» гэж хичээсэн АНУ-ын Тагнуулын Төв Газар юм. Италийн долоо хоног тутмын хөрөнгөтний хэвлэл болох «Эспрессо» сонин «Итали улс харгислал алан хядлагын нян тэжээхэд нэн тохиромжтой хөрс, «түгшүүр стратегийг» өргөжүүлэхэд маш таатай тийм талбар мөн гэж үү? Итали орон гадаадын нууц албуудыг хэт дураар нь хэт түрэмгий ажлаа хийхэд нь саад хориг тавилгүй зөвхөн түүний явцад илрэхээр нь мэдэгддэг тийм нууц хуйвалдаануудыг явуулж байх колонийн улс гэж үү?» гэсэн асуултыг зөвхөн тавиад зогссонгүй бас зохих хариултыг нь өгчээ. «Наад зах нь л «зүүний төв» гэгч гарч иртэл (социалист намынхныг багтаасан засгийн газрын эвслүүд) албан ёсоор Ромд цэгцлэн бүрэлдэж байсан засгийн газрууд нь үнэн хэрэг дээрээ Вашингтонд байгуулагдаж байсан баримт одоо хэнд ч нууц биш болжээ. Америкийн конгрессын гишүүн Пайкийн илтгэлд ч тэр, бас ТТГ-ын үйл ажиллагааг мөрдсөн АНУ-ын конгрессын комиссын баримт бичгүүдэд ч тэр цагаан цаасан дээр хар бэхээр тодоос тод хэд хэд дахин үүний тухай бичигджээ. Де Гасприд Труменээс олгосон 150 сая доллар, төвийн ба барууны намуудыг санхүүжүүлэх ажил (хорин жилд6 5 сая доллар), 1948 онд социалистуудын эгнээнд хагарал гаргасан, үйлдвэрчний эвлэлийн нэгдлийг буталсан зэрэг эдгээр хэргүүд энэхүү стратегийн эхний үе шат нь болсон юм. Тэр жилүүдэд ТТГ-ын Ромд байрладаг салбар хамгийн идэвхтэй нь байсан билээ. Ерөнхийлөгч Кеннедигийн үед хоригоо тавьж, социалист намтай зулгуйдаж «зүүний төв» гэгчийн тухай ярих болжээ... Гэвч эдгээр үйлдлүүд нь зөвхөн заль мэхтэй зохиогдсон тоглоом байв. Түүний хурц үзүүр нь зүүний хүчийг хагалж, коммунист намыг улам ганцаардуулахад чиглэсэн хэвээр байжээ. Ерөнхийлөгч Никсоны үед Ромд элчин сайдаар Грехэм Мартин ирлээ... Коммунистуудын эсрэг намуудын хэрэгцээнд АНУ-аас оруулдаг хөрөнгийг улс төрийн хөхүүлэг, санхүүгийн дэмжлэг ба идэвхтэй тусламж гэсэн дэс дараалалтайгаар тэр хүн энэ хөрөнгийн хэрэгцээг ойлгодог байжээ. Коммунистуудыг засгийн эрхэнд гарах замд саад хийх бусад бүх оролдлого амжилтгүй болбол төрийн эргэлт хийхийг хүртэл багтаасан цэргийн хөндлөнгийн оролцоог ч боломжтой зүйл гэж тэр бас үзэж байна. Зөвхөн ТТГ ганцаараа хөндлөнгөөс оролцож байв уу?»

	Хөрөнгөтний долоо хоногийн энэ сонины асуултад хариулахын тулд корпусын генерал Анцын нас нөгчсөн явдлын учир шалтгааныг эргэж үзэцгээе. Тэр хүнийг арми, ард олон, фашизмыг эсэргүүцэх хөдөлгөөний ахмадуудын хооронд нягт холбоо тогтоох гэсэн бодолтой, удирдах боловсон хүчнийг сонгохдоо анги давхаргын байдлыг харгалздаг, тэд НАТО-гийн генералуудын мэдэлд буй орны эсрэг тэмцдэг ардчилсан үзэл санаатай хүн гэж цэргийнхний хүрээнд үздэг байжээ. Гэвч гол нь үүндээ биш ээ. «Аванти» сонины бичсэнээр бол талийгаач генерал нь Батлан хамгаалах хүчний мэдээллийн алба (СИД) гэдэг италийн тагнуулын ба сөрөх тагнуулын албаны «даргын албан тушаалд тавигдахаар дэвшигдээд байсан хамгийн буурьтай төлөөлөгч байсан» гэжээ. Тэр байгууллага хуучин СИМ дараагаар нь СИФАР, бас СИД гэж нэрлэгддэг байгаад одоо СИСМИ (Батлан хамгаалах хүчний мэдээллийн алба) ба СИСДЕ (мэдээлэл ба ардчилсан аюулгүй байдлын алба) гэсэн хаягтай хоёр байгууллага болсон ажээ. Дайны дараах Италийн түүхийн олон эмгэнэлт үйл явдлуудын тайлбар болох олон баримт материалуудыг сейфтээ хадгалсан энэ байгууллагын нэр нь өөрчлөгдөж байсан боловч мөн чанар нь саяхан хүртэл хэвээрээ л байв. 

	Италийн Бүгд Найрамдах Улсын ерөнхийлөгч агсан Сарагатагийн алхам бүрийг түүний нууц хүлээн авалтаас эхлээд долоо хоногт уусан дарсны шилний тоог хүртэл тэмдэглэсэн хоёр боть маш нууц хавтастай материал хэвлэлийн хуудсанд нэгэн удаа тусгагдсаныг төрийн эргэлт хийх гэсэн оролдлого, шинэ фашистуудыг ивээлдээ авсан хэрэг, дээрмийн нууц байгууллагатай холбоотой байсан хэрэгт холбогдсон (ТТГ-тай олон жилийн холбоотой байсныг ч бүр дурдалгүйгээр) италийн тагнуулын ба сөрөх тагнуулын газрын гайхалтай хэргүүд олон түмний хүртээл болсныг хэрвээ авч үзвэл Бүгд найрамдах улсын тагнуулын ба сөрөх тагнуулын газрын даргын албан тушаалд шинээр нэр дэвшигдсэн хүний тухай асуудал гарахад зарим хүрээ давхаргын хүмүүсийн (зөвхөн италийнх биш) санаа зовж зүрх нь шимширсэн явдал ойлгомжтой болж байгаа юм... 

	Корпусын генералын гэнэтийн үхлийг Батлан хамгаалах Яам тохиолдлын золгүй явдал гэж албан ёсоор тодорхойлжээ. Генерал буугаа цэвэрлэж суухдаа цэнэгтэй гэдгийг мартаж гохыг нь дарсан мэт энэ хэргийг тайлбарласан ба зарим сонинууд тодорхой баримт тайлбар гараагүй байхад амиа хорлосон байх гэж бичиж байжээ. Энэ хоёр таамаглалыг «Аванти» сонин шийдвэртэй үгүйсгэж: «Амиа хорлосон гэж үү? Тэр зөвхөн дотуур трусиктайгаа1 мах шарж байхдаа зүрх рүүгээ буудмаар санагдсан явдал эргэлзээ төрүүлмээр юм... Генерал Анца карабинеруудын корпус командлагч аль эсвэл зэвсэгт хүчний штабын даргаар томилогдох гэж байна гэсэн яриа гарч байсан. Гэвч адмирал Казарди үнэн хэрэг дээрээ насныхаа тэтгэвэрт гарч байсан учраас талийгаач генерал нь СИД-ын даргын албан тушаалд нэр дэвшигдэх хамгийн бодитой хүн байжээ гэсэн сэтгэгдэл аяндаа төрж байна...» гэж бичжээ. 

	Цэргийн өндөр тушаалын хүн учир нь олдохгүй нөхцөлд үхсэн явдал Италид анх тохиолдож байгаа зүйл биш гэж италийн мэдээллийн олон тооны байгууллага генерал Анца «амиа хорлосон» явдалтай холбож мэдээлж байсныг нэмж тэмдэглэх хэрэгтэй юм. Бүх хэвлэл амиа хорлосон гэдэг үгийг хашилтад авчээ. 1968 онд тагнуулын ба сөрөх тагнуулын албаны нэг хэлтсийн дарга нууцаар «амиа хорлосон» явдал гарч бас тэр жилд нь гайхалтай байдал нөхцөлд генерал Манес нас нөгчиж, харин 1970 онд замын осолд учир нь олдоогүй шалтгаанаар генерал Чильери нас баржээ. Барууны хүчин, тус орны санхүү-аж үйлдвэрийн томоохон хүрээний хүмүүс, италийн ерөнхийлөгч агсан Антонио Сеньи, ТТГ холбогдсон бөгөөд амжилтад хүрээгүй боловч төрийн эргэлт хийх гэсэн хамгийн том оролдлогод эдгээр өндөр албан тушаалын талийгаачид шууд холбоотой байсан юм. Дайны дараах түүхэнд анх удаа тэгэхэд Америкийн талыг баримтлагч италичууд хүртэл сандран толгойгоо барих хүртэл америкийн тагнуулын албаны чих нь мэдэгдэхүйц хэт цухуйсан гэж хэлж болох юм. «Сологийн төлөвлөгөө» гэж нэрлэгдсэн цэргийн эргэлтийн нарийн төлөвлөгөө ТТГ-ын төв байр болох Лэнглийд нэг бүрчлэн боловсруулагдсан гэдгийг хэлэхэд хангалттай. 1967 онд эхэлсэн энэ шуугиант хэрэг будилаан нь эцэстээ долоо хоногийн «Эспрессо» сонины эсрэг италийн тагнуулын ба сөрөх тагнуулын дарга агсан, талийгаач генерал Де Лоренцогийн заргыг авч хэлэлцэх шүүхийн ажиллагаа болж хувирсан байна. Тэр шүүхийн ажиллагааны явцад прокурор Витторио Оккорсиогийн хэлсэн үгээс зөвхөн хэдхэн мөрийг авч үзье: «... Генерал Де Лоренцо 1964 оны зургаа—долоодугаар сард засгийн газрын хямралыг ашиглаж, зохих бүрэн эрхт байгууллагуудад мэдэгдэлгүйгээр «онцгой төлөвлөгөө» боловсруулсан нь өөрийн эрх мэдлийг хэтрүүлсэн хэрэг болжээ... Баривчлах хүмүүсийн нэрсийг СИФАР бэлтгэж түүнийгээ тэдгээр хүмүүсийг баривчилж, хорих лагерьд хорих Де Лоренцогийн тушаалын хамт карабинерчуудын командлалд өгсөн байна. Цэргийн дээд албан тушаалын хүмүүсийг оролцуулсан нууц зөвлөгөөнүүд явагдаж түүн дээр генерал Де Лоренцо улс төрийн ээдрээтэй нөхцөлд байгаа, «онцгой арга хэмжээ» авах шаардлагатай гэж ярьж байжээ»... «СИФАР-ын хэргийг» мөрдөх олон тооны комисс нууц баримтууд, гэрч нарын мэдүүлэг байсан боловч шүүхийн ажиллагааг үгүй болгох гэж «хэн нэг хүний» багагүй хөрөнгө, зүтгэл гаргасны үр дүнд шүүхийн ажиллагаа үр дүнгүй төгссөн ажээ. Дашрамд хэлэхэд, 1968 оноос эхлэн гэрч нар нь талийгаач болцгоож эхэлсэн юм. Дээр дурдагдаж байсан хурандаа Ренцо Рокка «СИФАР-ын хэргээр» гэрч болон үг хэлэх байсан ба шүүхийн хурлаас яг нэг хоногийн өмнө өөрийнхөө конторт үхчихсэн байжээ... Хүүрийнх нь хажууханд гар буу нь хэвтэж байсан ба тагтны нь хаалга нээлттэй, шалан дээр яарсан хүний шинжтэй мөр үлджээ... Гар буун дээр хурандаагийн хурууны хээ огт олдсонгүй бөгөөд шалан дээрх мөр ч гэсэн түүнийх биш байжээ... 

	Хурандааг устгах ямар нэг шалтгаан байсан уу? Байсан. Тэр хүн хэт их юм мэддэг байв. Рокка бол «үйлдвэрийн эздийн анги давхарга болон дотоод тэмцэл зөрчилдөө автагдсан мөнгөний хэрэгцээ шаардлага байнга гарч байдаг улс төрийн намуудын бүх нууцыг хадгалагч мөн» гэж италийн хөрөнгөтний «Коррьера делла серра» сонинд бичжээ. Энэ хүний гараар НАТО-гоос Италийн аж үйлдвэрт ирж байдаг бүх захиалгууд дамждаг байсан ба эдгээр наймаанд түүний зөвлөмж тодорхойлолт нь онцгой ач холбогдолтой байсан ажээ. Рокка италийн улс төрийн олон тооны зүтгэлтнүүдийн хээл хахууль, хавчилт шахалт, сүрдүүлгийн хэргийг мэддэг байсан ба улс төрийн болон төрийн олон зүтгэлтэнтэй ерөнхийлөгч Сеньигийн хийсэн ярилцлагуудын нууц соронзон бичлэг нь түүнд бас байжээ. Гэтэл Сеньиг 1964 оны долоодугаар сард хийхээр бэлтгэгдэж байсан эргэлтийн хамгийн гол оролцогчдын нэг нь гэж одоо хүртэл үздэг ба одоохондоо энэ таамаглалыг хэн ч няцаагаагүй билээ. 

	Тэгэхлээр хурандаа Рокка гэгч хэн бэ? Тэр бол СИФАР-ын ямар эрэг шураг нь болж байв? Энэ асуултад хариу өгөхийн тулд Ром хотын Корсо гудамж руу нэг шагайя аа. Мөнхийн хотын хамгийн эртний энэ гудамжинд хотын ямбатнууд суудаг. Энэ хавийн харанхуй дүнсгэр том орд, хуучин барилгуудыг хэн нэг хүн дундуур нь цавчсан мэт тэгш шулуухан юм. Гудамжны хоёр талаар италийн том банкнууд, сүржин нэртэй агентлаг нийгэмлэгүүдийн хаягууд эрээлжлэн гялалзана. Тэдний дунд 303 тоот байшин дээр СИАТИ буюу «Аж үйлдвэр-техникийн хайгуулын ажлын италийн хувь нийлүүлсэн нэгдэл» гэж бичсэн даруухан хаяг бараг нүдэнд тусахгүй байна. Энэ пүүс олон нийтэд их нэрд гараагүй билээ. Италийн хувь нийлүүлсэн нийгэмлэгүүдийн бүртгэлийн «С» үсгийн хэсэгт СИАТИ-д зориулагдаж зөвхөн гуравхан мөр тайлбар тавигджээ. Түүнд пүүсийн нэр, хөрөнгийн даруухан тоо хэмжээ, пүүсийн тэргүүн, цорын ганц хөрөнгө нийлүүлэгч нь 50-иад оны үед энэ ажлаа эхэлсэн инженер Роберто Рибери гэгч мөн гэдгийг тэмдэглэсэн байна. Хэрвээ ийм нэгэн тохиолдол болоогүй сэн бол СИАТИ-ийн намуун тайван үйл ажиллагаа олон жил үргэлжлэх байсан байж магадгүй. 

	1967 оны нэгдүгээр сард үндсэн хуулийн хэм хэмжээнд мэдээжийн нийцэхгүй италийн тагнуулын албаны «гайхалтай» хэргүүдийг хэлэлцэж байсан сенатын нэгэн ширүүн маргаантай хуралдааны үеэр христосын ардчилсан намын сенатч Мессери үг хэлэв. Тэр хүний нэр СИФАР ба америкийн ТТГ-ын зальт үйл ажиллагаатай холбогдож хэвлэлд олонтоо бичигдсэн юм. Энэ удаа Мессери өөрийн эртний дайсан эсвэл италичуудын хэлдгээр «эрхэм дайсан» болох, тэр үед Батлан хамгаалах Яамны сайдын албан тушаалд байсан социал-демократ Роберто Тремеллоныг гутааж бузарлахаар шийдсэн шинжтэй байлаа. Мессеригийн тодотгон тэмдэглэснээр бол: «Эдийн засгийн сөрөг тагналт юм уу дотоодын улс төрийн тагналт ч юм уу, чөтгөр бүү мэд» нэг л юм хийж байдаг РЕИ гэгч сөрөх тагнуулын албаны үйлдвэр-эдийн засгийн тагнах ажилтай тэмцэх үндсэн хэлтсийн үйл ажиллагааны тухай асуултыг сенатч маш ёжтой хэлбэрээр сайдад тавьжээ. Нөгөөх хэлтсийнхээ ажлыг сайд сайн мэддэггүй ч байсан юм уу тэр үед тэр асуултад хариу өгөөгүй өнгөрчээ. Гэвч хамаг нууц ээдрээ нь маш удалгүй тайлагдаж эхлэв. Шуугиан дэгдээсэн хэрэг дараа дараагаар гарав. Нэгдүгээрт, РЕИ-ийн хэлтэс («Үйлдвэрийн засгийн судалгааны» хэлтэс гэгч) ба СИАТИ-гийн хязгаарлагдмал хариуцлагатай хувь нийлүүлсэн нийгэмлэг нь хууль ёсны нэг л байгууллага байсан бөгөөд хоёулынх нь толгойлогчоор хориод жилийн турш СИФАР-ын хурандаа Ренцо Рокка байсан нь илэрсэн ажээ. Дашрамд хэлэхэд хурандаа хоёр ч биш бүр гур-ван нэртэй байсан байна. Ренцо Рокка зөвхөн «инженер» Роберто Рибери төдийгүй бас «доктор» Пино Ренци мөн байжээ. Хэргийн гол нь гурван нэрд биш юм. Мэргэжлийн тагнуулууд нэрээ солих явдал тийм ч гайхмаар зүйл биш. Харин хурандаа Рокка бол Христосын Ардчилсан Намын нэгэн овжин албан хаагч, итгэлтэй хүн байсан учир олон жил улсын Батлан хамгаалах Яамны сайдын албан тушаалд байсан атлаа СИФАР-ын хамгийн эгзэгтэй хэлтсүүдийн нэгийг хорин жилийн турш толгойлж байсанд уг хэргийн гол оршиж байгаа юм. Бүгд Найрамдах Улсын ерөнхийлөгч байсан Гронки, Сенье нарын зөвлөхүүдтэй тэрээр танил ажээ. Тэр Итали улсын түүхийн хамгийн том том нууцуудыг хадгалагч нь мөн бөгөөд тодорхойлбол Христосын Ардчилсан Нам италийн хөрөнгөтнүүдийн хүчирхэг монопол хүрээний эдийн засаг, улс төрийн холбооны тухай маш нууц мэдээллийг мэддэг учир түүнийг тэр албан тушаалаас нь хорин жил хэн ч салгаагүй ажээ» гэж «Эспрессо» сонинд тэмдэглэжээ. Бүгд найрамдах улсын эсрэг хэрэгжиж чадаагүй хуйвалдаан зохиосонтой холбогдсон шуугиантай үйл явдал эхлэнгүүт РЕИ-ийн хэлтсийн даргын үүрэгт ажлаасаа авхуулсан, шүүхэд гэрчээр дуудахад амиа хорлон амьдралаа дуусгасан хурандаа Роккагийн дүр ийм байна. 

	Бид хурандаад ийм олон мөрийг зориулсан нь жирийн хэрэг биш ээ. Түүний амьдрал олон жилийн өмнө үл ойлгогдох нөхцөлд тасарсан боловч түүний хийж байсан үйл ажиллагаа харамсалтай нь үргэлжилсээр байна. Апенниний хойгт улс төрийн ээлжит будилаан шуугиан үүсэх болгонд Ренцо Роккагийн нэрийг дурддаг билээ. «Италийн хэрэгт ТТГ-аас оролцсон нэгэн ээлжит үйл явдал 1963 онд болсон юм. Христосын Ардчилсан Намын Альдо Морогийн зохион байгуулсан зүүний төвийн анхны засгийн газрыг засгийн эрхэнд ирэхэд садаа төвөг учруулахад түүний зорилго оршиж байжээ. Америкийн нууц алба өөрсдийн удирдамжуудыг гардан гүйцэтгэгчээр РЕИ-ийн хэлтсийн дарга хурандаа Ренцо Роккаг сонгож авчээ. 60-аад оны эхээр Америкийн сөрөх тагнуулын албаны Дундад тэнгисийн хэлтсийг толгойлж байсан, Италид зүүний төвийн засгийн газар байгуулахыг зөвшөөрүүлэхгүйн тулд Ромын пап Иоани XXIII-т шахалт үзүүлэхээр ТТГ-ын даалгавраар Ватиканд 1963 оны хавар очсон генерал Вернон Уолтерс энэ «шатрын хүүг» хөдөлгөжээ. Хурандаа Рокка хэдэн сарын турш өөртэйгөө нягт холбоотой байсан аж үйлдвэр-санхүүгийн хүрээнийхэнд уран хиймэл аргаар дургүйцэл төрүүлж, улс төрийн зүтгэлтнүүдийн албан тасалгаануудыг улс орны нийгэм-эдийн засгийн байдлын тухай түгшүүр сандрал төрүүлэм мэдээллээр дүүргэж байв...» гэж «Панорама» сонинд бичжээ. 

	Одоо Апенниний хойгт тогтоод байгаа нөхцөл байдал хурандаа Ренцо Роккаг амьд байхад байсан байдлыг санагдуулахгүй байна гэж үү? Коммунистуудыг засгийн газрын бүрэлдэхүүнд оруулахгүйн тулд ер бусын хүчин чармайлт тэд гаргаж байгаа биш гэж үү? Эхнээсээ америкчууд маш дургүй хүлээж авсан зүүний төвийн анхны засгийн газрыг толгойлсон, италийн хамгийн томоохон, холын хараатай бодлого явуулдаг хүмүүсийн нэг болох Альдо Морог алсан явдал сүүлчийн гучин жилд анх удаа коммунистууд албан ёсоор засгийн газрын ихэнхийг бүрэлдүүлсэнтэй тохиолдуулан хийсэн хэрэг биш үү? Апенниний хойгийн газар нутагт дэврүүлсэн харгислал, түүнд «улааных» гэсэн хаяг зүүх гэсэн зарим хүмүүсийн оролдлого нь хамгийн гутамшигтай заваан өдөөн хатгалга биш гэж үү?

	Гэвч хүн бүгд тэдгээр «хүмүүс» нь хэн бэ? гэдгийг сайн мэднэ. Буудуулсан, аль эсвэл өөрийгөө буудсан хурандаа Рокка бол зөвхөн «шатрын хүү» байсан бөгөөд түүнийг түлхэн хөдөлгөж байсан хүмүүс одоо ч гэсэн Итали улсын улс төрийн тавцан дээр өөр нэг «хүү», «тэрэг» тэр ч байтугай «ноёныг» хүртэл хөдөлгөж тоглосон хэвээр байна. 1976 оны гуравдугаар сард «Нью-Йорк таймс» сонин: «Үндэсний сонгуульд Италийн коммунист намын хийсэн ялалтад саад учруулахын тулд италийн коммунизмыг эсэргүүцэгч удирдагчдад ТТГ нууц төлбөрийн хэлбэрээр адаглаад л 6 сая доллар шилжүүлсэн...» гэж бичсэн байна. Тодорхой мэдэх хүмүүсийн мэдээлснээр бол АНУ-ын төрийн нарийн бичгийн дарга Киссинжер Баруун Европт хийсэн айлчлалынхаа үеэр Америкийн Нэгдсэн Улс нь коммунистуудаас Баруун Европын орнуудын засгийн газруудад оролцох, НАТО-г бутраах явдалд саад учруулахын тулд бүгдийг хийх эрс шийдэмгий эрмэлзэл дүүрэн байна гэж баталж байсан байна. Хэдийгээр ийм тайлбар хийж байсан боловч ТТГ-ын захирал Уильям Колби төлөөлөгчдийн тэнхимийн тусгай комисст Италид хийх операцын тухай мэдээлэл хийхэд Италид ТТГ-аас ил, далд тэтгэмж өгөхийг зөвшөөрсөн засгийн газрын шийдвэр хурц шүүмжлэлд өртсөн ажээ. 

	Харин италийн хөрөнгөтний «Мессажеро» сонинд энэ «шинэ мэдээг» ингэж тайлбарласан байна: «Энэ бүх үйл явдлуудаас дараах баримтуудыг ялган тодотгож болох юм. Нэгдүгээрт: Италийн коммунизмыг эсэргүүцэгч яамдын үйл ажиллагааг 1948 оноос эхлэн ТТГ байнга удирдаж байгааг америкчууд албан ёсоор зөвшөөрч байна. Хоёрдугаарт; НАТО-гийн цэргийн эвслээс Грек улс гарч, Португалид болсон үйл явдлуудын дараа АНУ-ын хувьд Итали нь нэг ёсны Вьетнам мэт болсон ба америкийн сонирхлыг хангахын тулд түүнд бүх талын хавчилт даралт үзүүлэх хэрэгтэй гэж тэд үзсэн ажээ. Гуравдугаарт: Апеннинд ТТГ-ын явуулж байгаа үйл ажиллагаа нь АНУ урьдын адил Италид өөрийн «колони» мэт хандсан хэвээр байгааг нотолж байгаагаар барахгүй тэр нь Апенниний захиргааны «шинэ хэлбэрийн» төлөө тэмцэж байгаа улс төрийн хүчнүүдийн нэрийг гутаах зорилготой жинхэнэ өдөөн хатгах ажиллагаа мөн болжээ. Гэтэл үүний зэрэгцээ манай улсын Гадаад явдлын Яам манай дотоод хэрэгт америкийн засгийн газар тэсэж боломгүй хөндлөнгөөс оролцож байгаа явдлын талаар ямар ч алхам хийгээгүй бөгөөд тэр ч байтугай харамсаж байна гэж олон нийтэд илэрхийлээгүй явдал хүмүүсийн гүнээ түгшил төрүүлж байна. ТТГ-аас Италид явуулж байгаа далдуур зальт ажиллагаа нь НАТО-гийн «батлан хамгаалах» шинж чанартайн тухай домгийг эцэст нь хүртэл унтраалаа» гэжээ. ТТГ-ын захирал байсан Уильям Колбигаас италийн нэгэн эмэгтэй сэтгүүлчид өгсөн бөгөөд францын долоо хоног тутмын «Экспресс» сонинд нийтлэгдсэн ярилцлага эдгээр асуудлуудыг нэлээд тодотгож өгсөн юм. 

	 

	Асуулт: 

	Ноён Колби, манай оронд ТТГ-аас мөнгө авдаг хүмүүсийн нэрсийг хэлээч. Итали бол «Юнайтед фрутын» тэтгэмжид байдаг Латин Америкийн жижиг орнуудад хамаарагдах улс биш учраас улс төрийн бүх зүтгэлтнүүдийг нь сэрдэж болохгүй нь мэдээж. Эдгээр хүмүүсийн нэрсийг италийн парламентын дарга мэдэх болов уу, ноён Колби, та юу гэж бодож байна?

	Хариулт: 

	Үгүй, яагаад гэвэл эдгээр мэдээллийг тараахгүй гэж америкийн конгресс шийдсэн. ТТГ өөрийнхөө талд ажиллаж байгаа агентуудаа хамгаалж байх ёстой. Эдгээр нэрсийг мэдэгдэх, мэдэгдэхгүй байх шийдвэр нь мэдээж ТТГ-ын биш харин Америкийн Нэгдсэн Улсын засгийн газрын мэдэлд байдаг. Харин би бол түүний өмнөөс биш зөвхөн ТТГ-ын нэрийн өмнөөс ярьж байна. Би танд үгүй гэж хариулна. Бас бусдад ч тэгж хариулж бай гэж зөвлөнө. Би хэнийг ч нэрлэхгүй, нэрлэж болох ч үгүй, яагаад гэвэл хамтран ажиллаж байгаа хүмүүстэй намайг холбож байгаа амлалт үүргээ биелүүлж явахыг хүсэж байна... 

	 

	Асуулт:

	Гэвч хээл хахууль авч худалдагдсан хүмүүсээс илүү ой гутам жигшүүртэй хүмүүс байдаг. Тэд бол дээрх худалдагдсан хүмүүсийг худалдан авч хээл хахууль олгодог хүмүүс билээ. 

	Хариулт: 

	Бид ТТГ-ын ажилтнууд хэнийг ч хахуульдаж худалдан авдаггүй. Италид хээл хахууль өгдөг асуудал үүссэн байж болох юм. Гэвч биднийг танай улс төрийн тайзанд гарч ирэхээс өмнө тэр нь бий болсон. Хэрвээ биднийг хээл хахууль өгдөг гэж та үзэж байгаа бол өөрсдөө ямар нэгэн ашиг хонжоо олохын тулд мөнгө төлдөг гэж бодох ёстой. Зорьсондоо хүрэх хөрөнгөгүй хүмүүст бид мөнгө өгч тусалдаг юм. Ардчиллыг дэмжих бол бидний зорилго мөн бөгөөд АНУ 30 гаруй жил танай оронд коммунизм түгэхгүй байхад нь тусалж байсныг Итали бусдаас илүү сайн ойлгож баймаар юм. 

	 

	Асуулт: 

	Харин үр дүн нь коммунистууд засгийн эрхэнд ороход тулж оччихоод байна, ноён Колби. Тэд сонгууль болгонд улам олон хүний санал авдаг боллоо. Та үнэн хэл л дээ, мөнгө хөрөнгөө та нар зохих үндэс бодлоготойгоор зарцуулсан гэж бодож байна уу? Ухаалаг хандсан гэж үү?

	Хариулт: 

	Бид мөнгийг хөнгөмсөг зарцуулдаг улс биш. Хэсэгхэн баримтаар үндэслэж, жишээлбэл Италид болсон сүүлчийн сонгуулийн дүнгээр та дүгнэлт хийж харин болохгүй шүү. Дэлхийн хоёрдугаар дайнаас хойш Италид америкчуудын явуулсан операцууд бүр туйлын сайн биш байсан байж болох юм. Ямар ч л гэсэн тэр нь ашигтай байсан, би бүр зөв байсан гэж хэлмээр байна. Би Маршаллын төлөвлөгөө, НАТО ба ТТГ-ын тухай хэлж байгаа юм. 

	 

	Асуулт: 

	СИД бол Италид байгаа ТТГ-ын бааз мөн гэдгийг бид бүгд мэдэж байна. Ноён Колби та миний гэрт миний хойноос тагнаж байх ямар эрхтэй юм бэ? Үүнийхээ тулд миний эх орны тагнуулын албыг ашиглах ямар эрхтэй юм бэ? Та миний телефон утасны яриаг чагнаж байх ямар эрхтэй юм бэ?

	Хариулт: 

	Үүнд би тантай санаа нэг байна. Гэвч үүний ачаар дэлхийд юу болж байгааг бид мэддэг юм. Хүмүүс юу бодож эсвэл юу хийж байгааг мэдэх гэсэн оролдлогод ямар ч муу юм байхгүй. Энэ бол хувийн амьдралд оролцсон хэрэг ч бас биш, харин та намайг буудахын тулд гартаа буу атгасан байгаа эсэхийг мэдэж саатуулахын тухай л яригдаж байна. Ямарваа улс өөр улс оронд тагнах эрхтэй юү гэж та надаас асууж байна. Улс бүхэнд энэ нь хуулиар хориотой боловч бараг бүгдээрээ эдгээр үйлдлүүдийг хийдэг юм. Ингэхлээр өөрийн улсын аюулгүй байдлыг хангахын тулд би дэлхийд юу болж байгааг мэдэх гэж оролдох эрх надад бий юү? «Бий» гэж би хариулна. Энэ нь хууль зөрчсөн ч хэрэг, хууль ёсны ч хэрэг болж байна уу?

	 

	Асуулт: 

	Хэрэв би таныг зөв ойлгож байгаа бол миний хойноос миний эх оронд, тэр ч байтугай манай улсын нууц албаны тусламжтайгаар тагнах явдал бол хууль ёсны бус боловч бас хууль ёсны хэрэг гэсэн үг үү?

	Хариулт: 

	Энэ нь тухайн нөхцөлөөс шалтгаалдаг. Өөр нууц албаныхан бидэнд тусалдаг ч тохиолдол байдаг. Энэ нь тус улсад баримтлагддаг улс төрийн бодлогоос бас шалтгаална. Нийтлэг сонирхлоор нэгдсэн хоёр улс гаднаас аюул нэвтрэх вий гэж сэтгэл түгшиж ойртох явдал ч байдаг. Ийм нөхцөлд бид хамтран ажилладаг... Тагнуулын албаныхан өөртөө ажиллаж байгаа хүмүүсийг нэрлэх эрх байхгүй. Иймэрхүү мэдээлэл алдагдсанаас болж дэлхийд ямар их гай тарьж болохыг та төсөөлж чадахгүй байна. Энэ бол их гай. Одоо хүмүүс биднээс: «Би та нарт итгэж өөрийн амьдрал байр сууриа өгч болох уу? Энэ бүхнийг конгресст мэдэгдчих юм биш биз?» гэж асуугаад явдаг болж. «Бид та нарт маш нууц мэдээллийг өгч байсан одоо болилоо» гэж тэд биднийг зэмлэдэг. Иймэрхүү байдлаар нууц задарч магадгүй гэж сэрэмжилсэн хэд хэдэн агентуудаа бид алдаад байна. 

	 

	Асуулт: 

	Агентуудаа юу, үйлчлүүлэгчээ юү?

	Хариулт: 

	Аль алинаас нь. Хуучнаас нь ч, шинээс нь ч тэр. Өөрсдийг нь илчилжээ гэдгийг тэд мэдсэн байна. Хэний ч нэрийг илчлүүлэхгүйн тулд бид чадах бүх чармайлтаа гаргана. Бид чадах бүхнээ хийж байсан ба бид энэ хэрэг дээр ялсан гэдгийг би хүлээн зөвшөөрмөөр байна. Гэвч энэ тэмцэл нь бидэнд багагүй хохирол учруулсан. 

	 

	Асуулт: 

	Хэрвээ коммунистууд сонгуульд ялбал та нар биднийг яах вэ? Чилид хийсэн шигээ төрийн эргэлтийг хийж биднийг шийтгэх үү? Манайд хоёр дахь Чили давтагдах уу?

	Хариулт: 

	Энэ бол ерөнхий улс төрийн асуудал учраас би мэдэхгүй. 

	 

	Асуулт: 

	Үгүй, та мэднэ. Дахиад нэг Чили болох УУ? 

	Хариулт: 

	Заавал тийм байгаад яах юм бэ. Та надаас таамаглалыг шаардаж байна. Үүнд хэт олон хүчин зүйл нөлөөлдөг учраас би хариулж чадахгүй...

	 

	Тийм ээ, үнэхээр ч олон хүчин зүйлүүд байдаг ба түүнийг ойлгоход ч амар биш. ТТГ нь төрийн эргэлт хийх гэсэн оролдлогуудын ард зогсож байна уу? Улс орны дотор үймээн дэгдээж ээлжит «Сологийн төлөвлөгөө» гэгчид хөрс бэлтгэхийн тулд «улаан», «хар» бригадууд гэх мэтчилэн олон тооны харгис байгууллагуудын ажиллагааг тэд чиглүүлж байна уу? Эдгээр асуудалд бидний урьд дурдаж байсан «Панорама» гэдэг хөрөнгөтний сэтгүүл «ТТГ-ын таамаглал» гэсэн гарчигтай өгүүлэлдээ хариу өгөхийг оролдсон ажээ. Цаашдын дүн шинжилгээндээ тэр сэтгүүл албан ёсны мөрдлөг нь дууссан гурван үйл явдал, гурван баримтыг дурджээ. Тэр нь «хар тайж» хочтой Жулио Боргезегийн амжилтад хүрээгүй хуйвалдаан, ном хэвлэгч Жанжакомо Фельтринеллигийн үл ухагдах үхэл, фашистуудын «Салхины сарнай цэцэг» байгууллагын хуйвалдаан гурав юм. 

	Боргезегийн хуйвалдаан. Ром хотноо босогчид Дотоод явдлын Яамны зэвсгийн хуаранг эзлээд байсан 1970 оны арван хоёрдугаар сарын 7—8-ны шөнө, Цагаан ордонд Ричард Никсон мэдээ хүлээж ядан сууж байсан гэж «хар тайж» Валерио Юнио Боргезегийн баруун гар инженер зохион бүтээгч Ромео Орландини хэлжээ. Орландини 1974 оны зургаадугаар сарын 22-нд Швейцарт ахмад Антонио Ла Бруна тэргүүтэй СИД-ын дөрвөн ажилтантай ярилцахдаа энэ мэдэгдлийг хийжээ. Тэр нь нууц, албууд өөрийнх нь талд байгаа төрийн шинэ эргэлт бэлтгэгдэж байгаад итгэж байсан учраас бүх юмаа ярьчихсан байна. Жижиг соронзон хальсны хоёр кассет дүүрэн 71 минут 5 секунд үргэлжилсэн мэдэгдлийнхээ 15 минутыг Орландини АНУ-ын ерөнхийлөгч ба босогчдын дотор түүнийг төлөөлж байсан «Селения» гэдэг электроникийн пүүсийн инженер Эдвард Фендуичид зориулжээ. Хальсанд бичигдсэн түүний ярианы хэсгээс үзье. 

	 

	Орландини: 

	Бид олон улсын телефон харилцааны утсаар холбоо барьдаг байв. Ромоос хэн нэг хүн Никсонтой биечлэн ярих ёстой байсан юм. Энэ хэрэгт НАТО-гийн удирдлага оролцож байсан бөгөөд тэдний усан флот италийн эрэгт ирэхэд бэлэн байлаа... Та энэ операцын бүх ноцтой байдал хэмжээг төсөөлж чадахгүй. 

	 

	Асуулт: 

	Чи Никсонтой шууд холбоо барьж чадах байсан уу?

	Хариулт: 

	Түүний итгэмжилсэн хүнтэй би энд, Италид хэрэгтэй үедээ уулздаг байсан. 

	 

	Асуулт: 

	«Селения» пүүсийн ажилтан гэгч чинь юун хүн бэ?

	Хариулт: Түүнийг Фендуич гэдэг. Энэ бол Никсоны Бүгд найрамдах намын гишүүдийн нэг. Тэр нь Европт Америкийн, юуны өмнө Никсон ба бүгд найрамдах намын эрх ашгийг хамгаалж байсан. Боргезе хэсэг шаардлага тавьсныг би Фендуичид илтгэсэн. Тэр Никсонтой холбоо барьсан. Никсон тэдгээр шаардлагуудын ихэнхийг, ер нь бүгдийг биелүүлэхээр зөвшөөрсөн. 

	 

	Асуулт: Фендуич нээрээ Никсонтой утсаар ярьж байсан гэдэгт чи ямар учраас итгэдэг байсан юм бэ?

	Хариулт: Тэд намайг дэргэд нь байхад Никсонтой утсаар ярьж байсан... 

	 

	ТТГ-аас төлж байсан мөнгөний түүхийн учрыг ромын прокурорын газар олохоор шийдэхэд инженер зохион бүтээгчийн энэ мэдэгдэл дахиад л чухал баримт болжээ. Бүтэлгүй хуйвалдааны хэргийг мөрдөж байхад хураагдсан баримт бичгүүдээс нэгийг архиваас гаргаж авчээ. Энэ бол хэрэв тэр эргэлт амжилттай болсон бол италийн телевизээр италийн иргэдэд хандаж хийх Боргезегийн мэдэгдэл байсан байна. Энэ мэдэгдлийн 7 дугаар зүйлд: «Зүүн-өмнөд Азийн асуудлыг шийдвэрлэхэд Италийн цэргийн оролцох тодорхой хугацааны тухай асуудлыг хойшлуулалгүй шийдэхийн тулд АНУ-ын ерөнхийлөгчтэй шууд холбоо барьж байх тусгай төлөөлөгчийг томилох» гэж бичсэн байна. 

	Фельтринеллийн хэрэг, ТТГ-ын нууц албаныхан түүнийг мөрдөж байгааг Жанжакомо Фельтринелли бат итгэж байжээ. 1972 оны гуравдугаар сарын 20-ны үдэш Миланы Хууль эрхийн ордонд цугларсан гучаад сэтгүүлчдийн өмнө Бүгд найрамдах улсын прокурор Антонио Бевере үүний тухай мэдэгдэл хийж байхад Фельтринелли үхчихсэн байжээ. Севратад өндөр хүчдэлийн шугамын суурийг дэлбэлэхэд тэр нас барсан гэж мэдэгджээ. Ийнхүү АНУ-ын нууц албуудаас айх үндэс түүнд байсан эсэхийг Бевере олж чадсангүй ажээ. Үүний тухай тэр хүн сэтгүүлчидтэй ярьж байгаа энэ хэргийг газар дээр нь мөрдөх боломжоо алджээ. Өндөр хүчдэлийн шугамын суурийг дэлбэлэх гэсэн тэсрэх бодисыг болгоомжгүй байрлуулснаас болж дэлбэрэлт үүсэж «ажил дээрээ болсон гайтай тохиолдолд Фельтринелли нас барсан гэсэн өөрийн тодорхой таамаглалыг баримталсан ерөнхий прокурор Энрико Де Пеппод энэ хэрэг шилжин очсон юм. Фельтринелли нас барахаас нэг сарын өмнө АНУ-аас Италид мөнгөн шилжүүлэг ирсэн нь «нууц албаны нэгэн өндөр тушаалын хүний» гэрт орж, тэр нь СИД-ын нэг ажилтанд түүнийг шилжүүлсэн гэдгийг тэр үед Бевере ч, Де Пеппо ч гэсэн мэдээгүй байжээ. Үүний зэрэгцээ ойртож байсан сонгуультай холбогдуулж тэдгээр мөнгийг хамгийн ашигтайгаар хэрэглэхийг тэр хүнд давхар даалгасан байжээ гэж бас бүрэн итгэлтэй хэлж болно. Фельтринелли сонгуулийн гол сэдэв болно гэдэг нь эхнээсээ ойлгомжтой байлаа. Беверег мөрдөх ажлаас холдуулснаас хойш ТТГ-ын тухай, нууц албаныхны тухай ерөөсөө үг дурдагдахаа больжээ. «Энэ бол алдаа юм. АНУ-аас гаргасан хөрөнгө мөнгөний тухай мэдээ нь мөрдлөгийг яг энэ чиглэлээр явуулах хэрэгтэй байсныг нотолж байна» гэж хэвлэгчийн авгай агсан Инге Шенталь «Панорама» сэтгүүлийн сурвалжлагчид мэдэгдсэн байна. 

	Өөрийн болгоомжлолын тухай Фельтринелли сайн харилцаагаа таслаагүй байсан хуучин авгайдаа бас ярьжээ... «Хэрвээ нэгэн гэгээн цагаан өдөр алагдсан, хувцасгүй хүний хүүрийг гүүрэн доороос олох юм бол тэр нь би байх болно» гэж тэр хэлсэн ажээ. Америкийн Нэгдсэн Улсын «харцагууд» тэр хүнийг Фидель Кастротой найз байсан, Латин Америкийн эрх чөлөөний хөдөлгөөнийг дэмжиж байсан түүний үйл ажиллагааг хэзээ ч уучлахгүй гэдэгт тэр гүнээ итгэж байжээ. 

	«Салхин сарнай цэцгийн» хуйвалдаан, НАТО-гийн нууц гэрээнд зааснаар коммунизмын замд халхавч тавих нь өөрийнх нь үүрэг мөн гэдэгт бат итгэдэг учраас нууц албанд элссэн байхдаа Лигурия ба Венецийн шинэ фашистуудын бүлэгтэй холбоо тогтоосон гэдгээ их бууны хурандаа Амос Спьяцци падуаны мөрдөн байцаагч Жованни Тамбуриногийн өмнө хүлээсэн ажээ. Тэрслэн сүйтгэгч бүлгүүдийн дотроос хамгийн аюултай «Салхин сарнай цэцэг» байгууллага ингэж бий болсон юм. 

	Гэвч мөрдөн байцаагч Тамбурино хөшигний далд тал руу нь шагайх гэтэл түүнийг Беверегийн адил мөрдөх ажлаас холдуулжээ. Цуцлах эрхтэй шүүхийн шийдвэрээр мөрдөх ажлыг Ромд шилжүүлж, харин «Салхин сарнай цэцэг» операцыг лигурийн үйлдвэрийн эздээс мөнгө шахаж гаргах гэсэн иргэний ба цэргийн бүлэг хүмүүсийн бэлтгэсэн бүдүүлэг луйвар хэрэг мэтээр үнэлжээ. Гэвч нийслэлд хаагдсан хэрэг гэнэт шинэ чиглэл олжээ. Миланы нэгэн хуульч Антонио Ломбарди, цагдаагийн газрын комиссар Луижи Калебрезийг алсан хэргийн нэг жилийн ойгоор, 1973 оны тавдугаар сарын 17-нд Фатебенефрателлийн гудамжинд миланы квестурын өмнө бөмбөг дэлбэлсэн анархист Жанфранко Бертоли «Салхин сарнай» бүлэгтэй холбоотой байсныг нотлох гэж оролдсон байна. 

	Бертоли ба «Салхин сарнайн» байгууллагын падуаны салбарын холбоог Ломбарди олоод тэднийг санхүүжүүлж байсан мөрөөр явахдаа энэ байгууллагын Генуя хот дахь салбартай тааралдав. Үүний дараа нууц албаны тэр мэдээлэгч нь Бертоли байсан гэдэг илчдэгийг тэр үед СИД-ын толгойлогч байсан адмирал Марио Казардигаас Ломбарди олж авчээ. «Салхин сарнай» байгууллагын гишүүд тоглоом тоглож суугаагүй гэдэгт миланы мөрдөн байцаагч удалгүй бат итгэсэн ажээ. Хурандаа Спьяццигийн мэдүүлгийг шалгаж байхдаа энэ байгууллагын олон улсын холбооны мөрийг тэр олсон юм. Хуйвалдааныг шууд өдөөн хатгагчид нь АНУ ба НАТО мөн гэсэн эшлэлийг хурандаа Спьяццитай холбоотой байсан, үйлдвэрчний эвлэлийн зүтгэлтэн агсан Роберто Кавалларогийн мэдүүлэгт байгааг тэр шууд олсон ажээ. 

	Бас дайны дараах Италийн төрийн ба улс төрийн нэрт зүтгэлтэн Альдо Морог хулгайлан алсан нь алан хядагчдын ээлжит бас нэг гэмт хэрэг боллоо. 1978 оны гуравдугаар сарын 16-нд Христосын Ардчилсан Намын удирдагчийг «улаан бригадынхан» хулгайлж хоёр сар гаруй хорьж байгаад алан хядагчид түүнийг устгасан нь илэрхий болсон билээ. «Улаан бригадынхан» хорт үйлдлийг санаачлагчид биш гэдэг нь эхнээсээ хэнд ч эргэлзэл төрүүлээгүй юм. Тэдний ард хэн нуугдаж байв? Италийн католик шашинтны нэрт зүтгэлтэн Ружеро Орфейн үзэж байгаагаар бол Италид нэгэн тодорхой үеэс эхлээд Моро нь өөрийн улс төрийн холбоонууддаа хэт цаашилсан байна гэсэн итгэлд хүрсэн мафийн гишүүд, улсын болон хувийн үйлдвэрийн захирлууд, улс төрийн зүтгэлтнүүдээс бүрэлдсэн бүлэглэл байгаа гэж францын «Франс нувель» сэтгүүл нотолж байна. 

	Үнэхээр ч коммунистуудыг бүрэлдэхүүндээ багтаасан засгийн газрын ихэнхийг түшиглэсэн засгийн газар дөнгөж бий болоод байсан ба түүнд итгэлээ илэрхийлэх ёслол болж байсан Италийн улс төрийн амьдралын нэгэн түүхт өдөр ХАН-ын удирдагчийг «улаан бригадынхан» хулгайлжээ. Энэ засгийн газар бүрэлдэн тогтсон явдалд бас Альдо Морогийн хувийн зүтгэл гавьяа байгаа юм. Апенниний хойгт гарсан үйл явдлуудын шинэ чиг олон хүний сэтгэлд нийцсэнгүй. Италийн хэвлэлд тэмдэглэснээр бол «улаан бригадынхан»-ы гэмт хэрэг нь парламентын шинэ олонхын эсрэг, засгийн газарт коммунистууд оролцох боломжийн эсрэг, Италийн Коммунист Намтай эцсийн эцэст харилцаа тогтоохоор шийдсэн ХАН-ын зүтгэлтнүүдийн эсрэг чиглэсэн ба нэг үгээр хэлбэл «улаан бригадынхан» бол «хар» гэгддэг шинэ фашистуудтай ижил зорилгыг мөрдөж байлаа. Морог хулгайлж, алсан хэрэгт олон улсын харгис хүчин хамаатай гэсэн санаа хэний ч эргэлзлийг төрүүлэхгүй байна. Энэ эмгэнэлт явдлаас өмнөхөн хуучин ерөнхий сайд өөрийн дотнын найз ХАН-ын талын сенатч Битторио Червонед «миний улс төрийн шинэ бодлогыг уучлахгүй», «АНУ-д ба ХБНГУ-д зарим хүмүүс намайг ойлгохгүй байна» иймээс амь насныхаа төлөө бас ойр дотнын хүмүүсийн аюулгүй байдлын төлөө сэтгэл түгшиж байна гэж ярьсан ажээ... 

	Гэлээ ч алан хядагчид тэдний ард байгаа хүмүүс ээлжит цуст ажлаа үйлдэхдээ хүсэж байсан зүйлдээ хүрч чадсангүй. Коммунистуудын дэмжлэгт түшиглэсэн засгийн газар засгийн эрхийг барих болов. Энэ нь тухайн орны ардчилсан хүчний гавьяа яриангүй мөн. Гэвч Италид харгис хүчнүүд улс төрийн хар явууллагуудыг хийхийг оролдсон хэвээр байна. 

	... Батлан хамгаалах Яамны сайдад түлхүүр нь хадгалагддаг италийн нууц албаны далд бэхлэгдсэн өрөөнд хуучны ба өнөөгийн одон гайхалтай нууц хэргүүдийг тайлбарлаж болох олон баримт бичгүүд хадгалагддаг юм. Гэвч хэн ч түүнийг онгойлгохыг зүрхэлдэггүй ба хэнд түүний түлхүүрийг даалгахыг ч мэддэггүй ажээ. Италийн нууц албаны удирдагчийн албанд нэр дэвшигдэж байсан ба дэвшилт үзэлтэй хүний хувьд тэр нууц өрөөг онгойлгож үзэх эрмэлзэл дүүрэн байсан явдалд генерал Анцын битүүлэг үхлийн учир байж ч болох юм. 

	Загалмайн дээрх хас тэмдэг

	Японд олонтоо тохиолддог намрын намуун нарлаг тэр нэгэн өдөр төмөр замын Хонзе гэдэг бөглүү жижиг өртөөн дээр ер бусын хөл хөдөлгөөнтэй байлаа. Цахилгаан суудлаар, автобус, хувийн тэргээр энд олон зуун залуу хүмүүс ирж цугларсан ажээ. 

	Янз бүрийн гайхалтай загварын хувцас, үсийг сонирхохоор орон нутгийн оршин суугчид бүгд зам дээр гарч зогсоцгоосон байв. Харин ирсэн хүмүүс хүрээлэн байгаа байгаль орчлон, цувааг сониучлан ажиглаж байгаа хүмүүсийг ч анзаарсангүй анир чимээгүй тайван алхацгаана. 

	Цувааны эцэст дотор нь суугаа хүмүүсийг цонхны хөшгөөр далдалсан «мерседес маркийн хар машин явна. 

	«Мерседесийн» хойноос эвхдэг индэр ч юм уу, эсвэл сүмийн бяцхан тавцан ч юм уу гэмээр нэг юм ачсан биеийн тамирын төрлийн задгай машин дагана. Урд суудлынхаа түшлэг дээгүүр хүрэн ягаан хилэн хивс тохсон харагдана. Түүн дээр гарын чанга яригчтай, улаан хацартай, богино халимагтай, биерхүү хүн суучихсан нударга зангидан тойрч зогссон олон хүмүүсийг хараан зүхэж «бүгдээрээ гэр гэртээ хурдан тонилцгоохыг» шаардаж байлаа. 

	Орон нутгийн «үзэгчид» ухарсныг мэдрэнгүүт тэр хүн машиныхаа хаазыг нэмж нэг л мэдэхэд замбараа муутай хөвөрсөн цувааны түрүүнд гарчихлаа. Хэдэн зуун метр газар яваад хагас нурсан саравчны дэргэд зогсож машинаасаа индэр, хүрэн ягаан хивс, титэм мэт нэгэн зүйл, замд үнгэгдсэн цэцэг гаргаж өөрийнхөө өмнө дэлгэж тавьснаа чанга яригчаа ойртуулж: «Бүгд сүмд орцгоо. Багтаагүй хэсэг нь нуга дээр үлдэцгээ. Одоо бидний эцэг, ноён Мун Сон Мён гэрлэх ёслолыг явуулна. «Нэгдсэн сүм» та нарт гэрлэж жинхэнэ амьдралын замд орох боломжийг олгоно...» гэж хашхирлаа. «Олгоно, олгоно... гэсэн үг давтагдан цуурайтах сонсогдоно. 

	«Ноёнтон», «эцэг» гэж нэрлэгдсэн тэр хүн «мерседес» машинаас бууж ирлээ. Тэр хүн гартаа уран хийцтэй хавтас барьжээ. Ёс болгож хилэн даавуугаар бүтээсэн яйжиг индэр дээр хавтсаа тавиад эцэг Мун холуур тойруулалгүй шууд ажлаа эхлэв. «Гэгээнтэн» юуны өмнө цугларагсдаас сүмийн «жижиг» зарлагад хэрэгтэй мөнгөө хүн бүр авчирсан эсэхийг сонирхов. (Хүн нэг бүрээс зуун мянган иен). Дараагаар нь «зөнч мэргэн» өндөр дуугаар «шалиг явж болохгүй» гэдэг сургаалыг үргэлж санаж явахыг сануулав. Гэрлэлтийн ёслолд цугларсан бүх хүнийг одоогоос эхлэн өөрийн идэвхтэнд тооцох болно гэж тэр өгүүлэв. Энэ бол их буян бөгөөд ийм учраас идэвхтэн бүр ядрах шантрахыг үл хайхран амралтын өдөргүй хоногт 16—20 цаг ажиллах хэрэгтэй. Харин олсон орлогоо «нэгдсэн сүмийн санд өгнө. Мөнгө жирийн хүмүүсийн гарт бол халдвар, жинхэнэ хог мөн. Зөвхөн жинхэнэ «эцгийн» нүгэлгүй ариун гарт л мөнгө ариун цагаан үйлсэд зориулагдах болно гэж «бурхныг орлогч» гараа тэнгэр өөд өргөн наманчилж өгүүлэв. 

	Цугларагсад «эцэг» Мунийн үгийг үг дуугүй, дуулгавартай, нам гүм сонсоцгооно. Харин тэр хүн: «Та нар бол бурханд үнэнч цэргүүдээс бүрэлдсэн арми мөн. Бид коммунизмын эсрэг хүчний цохилтын нударга бэлтгэж дэлхийн коммунизмын эсрэг загалмайтны шинэ аяныг удирдан явуулах ёстой. Миний хүсэл санаа бол та бүхэнд хууль байх ёстой. Би ямар ч нүгэлгүй. Та нар шулмаас салж та нарыг аврагч Мунд мөргөн сөгдөцгөө. Түүний төлөө зүтгэж манай бүлэгт шинэ гишүүдийг элсүүлцгээ, Христос шашны бүх урсгалыг нэгтгэж «коммунизмын шуламсын хүчнийг» хөөх аугаа их үүргийг бурхан надад оноосон юм» гэж тэр үргэлжлүүлэв. 

	Толгойгоо бөхийлгөн бялдуучлан зогссон бадируун биетэй түрүүний хүнд хавтсаа өгөөд Мун машиндаа эргэж суулаа. Машины мотор хүржигнэж тоосон дотор «мерседес» үзэгдэхээ болив. Харин нөгөөх богинохон халимагтай эр хийх гол ажилдаа орлоо. Энэ удаа гэрлэлтийн ёслол гурван хоног үргэлжилж 1600 залуу хос тэр хүний үл дуулдах бувтнаа доор гэр бүлийнхээ холбоог батлуулсан гэдгийг дурдах хэрэгтэй. Энэ ёслол нэн хачин байдалтай байв. Нөгөөх бадируун эр урьд нь бие биеэ хараа ч үгүй хөвгүүд охидын нэрсийг бичсэн жагсаалтын савхин хавтаснаас гаргаж барьчхаад эхлээд эрэгтэйн дараа нь эмэгтэйн нэрийг чанга дуугаар дуудаад «Бидний ноёнтон Мунийн нэрийн өмнөөс та хоёр авгай нөхөр боллоо гэж зарлая... Адисалъя...» гэж хашхирч байлаа. 

	Энэ «хүндэт» ёслолын гурав хоногт Мунийн хамсаатан олон охид хөвгүүдийн амьдралыг зэрэмдэглэснийг хэлээд ч хэрэггүй биз. Бүр феодалын Японы журмыг Мун эргэн санаж юманд итгэмтгий залуусыг өөрийн шашны бүлэглэлд элсүүлж амжсан ба Япон болон зарим хэд хэдэн оронд 1961 оноос эхлэн иймэрхүү хамт олны хурим хийх болжээ. «Асахи зянару» сониноос нэгэн сонирхолтой баримтыг толилуулмаар байна. «Өмнөд Солонгост Мунийн хийсэн нэгэн хурим ихээхэн холын бодолтой байжээ. Шүтлэгтэн бүр 500 мянгаас доошгүй иен нууцаар авч ирэх ёстой байв. Дараагаар нь тэд цөм японд «хуримын аялал» хийж тэндээс хүн бүр 20 боодол хүн орхоодойн эмчилгээний цай авч гарахыг тушаажээ. 790 залуу хос нийтдээ 600 сая иений үнэтэй таваарыг хил гаргасан байна» гэж бичжээ. 

	Энэ их хөрөнгө мэдээж бүгд Мун болон түүний шашин нэгт ойр дотнын хамсаатнуудын шүүгээнүүдэд орсон юм. 

	Энэ баазхан «зөнч мэргэн» хаанаас гараад ирсэн юм бэ? Тэрээр 1920 онд Солонгост нэгэн гүнээ шүтлэгтэй айлд төржээ. Мунийн г 16 нас хүрэхэд нь яг л ингэх ёстой байсанчлан түүнд «бурхан үзэгдэж», тодруулбал Христос бурхан түүн дээр биеэрээ ирж номой тэр залууг «ертөнцийг өөрчилж» дуусгах хүнд хэцүү ачааг өөртөө авч, дэлхий дээр бурхны хаанчлалыг сэргээхийг түүнээс хүссэн юм гэнэ ээ. 

	12 жилийн дараа хоёрдугаар бурхан хорлон сүйтгэх суртал нэвтрүүлэг явуулсан хэргээр баривчлагдав. 28 настай гэмт хэрэгтэн-ламбугай жирэмсэн эхнэрээ хаяад БНАСАУ-аас зугтаж Өмнөд Солонгост очиж тэнд өөртөө таарсан амт шимтэй хөрсөн дээр буусан ажээ. Ингээд 1954 онд орчин үеийн Христос, өөрөөр хэлбэл Мун «коммунизмыг үндсээр нь устгах» ажлаа эхэлсэн байна. 

	Мунийн ажлын төв байр нь эхлээд Сөүл хот орчмын Пукхактон гэдэг газар байрлаж байлаа. Гэвч удалгүй энэ газраа хаяж Еньсан гэдэг газар яаралтай шилжих хэрэгтэй болжээ. Шалтгаан нь нэлээд нухацтай юм. 1955 оны хавар нийгмийн хэв журам зөрчсөн хэргээр эмэгтэйчүүдийн «Ихва» их сургуулиас таван профессор, арван дөрвөн эмэгтэй оюутан хөөгдсөн ажээ. Өөрийн «бурхны үзэл санаагаа» түгээхдээ янагийн харилцааг ашигласан учраас тэдэнтэй хамт Мун бас баривчлагджээ. Ихээхэн шуугиан дэгдээсэн энэ хэрэг шашны шинэ бүлэглэл тогтон бэхжихэд хохирол учруулсан учир Мун мөрөө далдалж ийш тийшээ нүүдэллэж эхлэв. Өмнөд Солонгосын тэр үеийн хэвлэлд тэмдэглэснийг үзвэл Мун иймэрхүү шашин номлолын туршлагыг өөрөө урьд нь гишүүн нь байсан шашны нэгэн бүлэглэлийн заншлыг судалж байхдаа мэдэж авчээ. Түүний сургаалд шашны бүлэглэлийн гишүүн бүр өөрийн шүтлэг, сэтгэлийг зөвхөн янагийн харилцаагаар дамжуулах ёстой. Завхай амьдралаас болж хоёр удаа шоронд орсон Мун ядахдаа гаднаасаа ч болсон намбатай харагдаж, шинэ маягийн христос шашны үйл ажиллагаагаа өөр аргаар турших гэж шийджээ. 

	Хөрөнгөт нийгмийн тодорхой хэсэгт үүссэн хязгааргүй эрх, хүч хэрэглэх явдлыг эсэргүүцсэн сэтгэлийг маш овжин ашиглаж Мун өөрийн шашны бүлэглэлийн хорт торыг амьдралын янз бүрийн, хамгийн эгзэгтэй уулзварууд дээр тавьж эхэллээ. Тэдний талын элсүүлэгчид шүтлэгтэй эх, эцгүүдийн итгэлийг далимдуулан, залуу хүмүүсийг «бурхны бие төлөөлөгчийн, урилгыг хүлээн авч» амьдралын олиггүй бүхнээс холдож амгалангийн ертөнц рүү очуулах гэж өдөөж байлаа. Сургууль, найз нөхөд, ажил нэгтэй хүмүүс, хөршүүд, хамаатан садан гэдэг бол цөм заль, баашны зүйл гэж мунийнхан үздэг байна. Жирийн, ердийн бүхнээс холдож шашин сүмд зориулсан ариун цагаан хөдөлмөрт умбах хэрэгтэй. Харин хэрэв чөтгөр шулам дахин уруу татвал шууд өөрийнхөө амийг хорлосон нь дээр...» гэж тэд номлодог аж. 

	Шашны бүлэглэл худлаа хэлэх, завшиж мөлжих, бутач амьдралаас холдохыг ёс төдий уриалдаг. Битгий ал» гэсэн гэрээсийг амьдралд хэрэгжүүлэхийн төлөө ёс төдий байдаг боловч утга балар үг, өгүүлбэр, мөрүүд, хуурамч шинжлэх ухааны болон софист сэдвүүдийн нарийнаар нэхэж урласан хөшигний цаана шал өөр зорилгууд нуугдаж байдаг юм. 

	Элсүүлж, авсан шинэ залуу цэргүүдээ «мунийнхан» анхны өдрөөс нь эхлээд коммунизмын эсрэг солиорлын санаагаар бэлтгэж эхэлнэ. Тэднийг хүн дийлшгүй хүнд биеийн хөдөлмөртэй хослуулсан жинхэнэ тархи угаалт хийдэг ажээ. Лекц, «сэтгэлийн ярилцлага», уншлага залбирал, дуу, семинарууд орно. Одоо удахгүй ертөнцийн төгсгөл болно... Зөвхөн Мун л ганцаараа чамайг аварч чадна... Хэрвээ чи манай номлолыг зөвшөөрөхгүй байгаа бол амьдралаасаа хагац... Өөрөө өөрийгөө хөнөө.., хөнөө.., хөнөө.., хөнөө...» гэж Мун сүмийнхээ харьяат арддаа улигладаг байна. 

	— Үгүй, үгүй! Би үхэхийг хүсэхгүй! Намайг тайван байлгаач, та бүгд зайлаад өгөөч! гэж Томико хамаг хүчээрээ хашхирч шалан дээр унаж бахардан тийчилж байв. 

	Дөнгөж өчигдөрхөн Томико «мунийнхны» номлолд хичээнгүйлэн очдог байлаа. Харин байнга дутуу хооллож, дааж дийлшгүй биеийн хөдөлмөрт Томико тамирдаж гэртээ харихаар шийдэхэд «эцэг» ламбугай ажиг ч үгүй амиа хорлохыг зөвлөжээ. 

	Тэр бүсгүйг нөхөд нь аварч амжсан ажээ. Харин Васедагийн их сургуулийн нэгэн оюутны амийг аварч чадсангүй. Хүч, тэсвэр хатуужлыг нь шалгах нэрийдлээр «мунийнхан» түүнийг өвлийн хүйтэнд Фудзи гэдэг дархан цаазтай ууланд гадуур хувцасгүй гарахыг тушаажээ... Яг ийм зорилгоор өөр хоёр оюутныг өвлийн хүйтэнд усан хүрхрээгийн доор нэг цаг зогсоосон ажээ. 

	Бие хүнийг бүдүүлгээр хүчирхийлж, боолын хөдөлмөрт хүчээр шахан албадсан энэ олон баримтууд японы олон нийтийн анхаарлын хажуугаар өнгөрсөнгүй. Дургүйцлийн давлагаа бүр парламентад хүрч ойролцоогоор депутатуудын 60 хувь нь ёслол, суртал нэвтрүүлэг, шашны бүлэглэлд залуучуудыг элсүүлэх зэрэг «мунийнхны» бүх хэлбэрийн үйл ажиллагааг нэн даруй хорьж зогсоох тухай хувилах машинаар олшруулсан айлтгал бичгийг хүлээж авсан ажээ. 

	Мун 1966 онд «коммунизмыг ялахын тулд гэгээрүүлэх корпус» гэгчийг үндэслэн байгуулж, түүнд тулгуурлан Японд «мунийнхан»-ы Секе рэнго» гэдэг салбар байгууллага 1968 оны нэгдүгээр сард бий болов. «Секе рэнго»-г Осами Кубоки гэгч хүн толгойлсон ба Мунийн н зөвлөмжөөр тэрээр 1970 оны наймдугаар сард өмнөд солонгосын дарангуйлан захирагч Пак Жон Хид айлчилж түүнийг «коммунизмын эсрэг тэмцлийн толгойлогч» учраас тусламж олгохыг гуйсан байна. 

	Гэвч Японы арлуудад хоёрдугаар «бурхны» төлөөлөгчид гарч ирсэн явдал илүү холын түүхтэй буюу Өмнөд Солонгосын тагнуулын газартай холбоотой юм. Мэддэг хүмүүсийн хэлдгээр бол Мун тэр байгууллагын тусламжгүйгээр бол ганц ч хоног амьд явж чадахгүй ажээ. Токио—Сөүлийн хооронд дипломат харилцаа тогтоогүй байсан 1958 оны нэгэн шөнийн харанхуйгаар японы эрэгт Өмнөд Солонгосын тагнуулын газрын агент Чхве Сан Ки хурдан онгоцноос буулаа. Өмнөд Солонгост байдаг ТТГ-ын дарга түүнийг нарийн сайн зааварласан бөгөөд тэр нь Масару Нисикава гэдэг нэрийн доор ажиллах ёстой байв. Тэр үед нэр нь дөнгөж гарч эхэлж байсан номлогч Мун ирээдүйд өөрийг нь Японд орлох хүнээ зааварлахад мэдээж биеэрээ оролцсон бөгөөд бас эцгийн ёсоор замд нь адисалжээ... 

	Гэвч тагнуул-ламбугайн ажил тийм ч гялалзсан бүтэмжтэй болсонгүй ба тэр ч байтугай японы хэвлэлийн талаас олон нийтээр түүний үйл ажиллагааг давшлахад хүрчээ. Шуугиан цаашаа улам өсөж эцэстээ Мун өөрөө оролцоход хүрчээ. Тэрээр 1957 оны долоодугаар сард Яманаси мужийн Мотосу нуурын эрэгт нээгдсэн «коммунизмыг эсэргүүцэх Азийн холбоо» гэгчийн бэлтгэл их хурлын нэг зохион байгуулагч болжээ. 

	Цаашдынх нь түүхийг бид мэднэ. Урьд дурдагдаж байсан Кубоки гэгчийг Чхве Сан Ки 50-иад оны эцсээр сайн бэлтгэж чадсан бөгөөд тэр нь одоо хүртэл Японд Мунийн милитарист эрх ашгийг хамгаалан төлөөлж байна. 

	Мунийн милитарист санаархалд эргэлзэх ямар ч үндэс байхгүй бөгөөд түүнд зенитийн их буу, винтов, хийн тийрэлттэй бууны хэд хэдэн үйлдвэр байдаг билээ. 

	Шашны тэр бүлгийнхний амнаас милитарист суртал нэвтрүүлэг, дэлхийн гуравдугаар дайны санаархалтай үгс ер салдаггүй юм. Жишээлбэл Кубоки мөргөлчдөдөө: «Шашны давхаргуудын ариун тунгалаг үүрэг бол Коммунизмыг эсэргүүцэх явдал мөн» гэж сургаж байна... Японд суудаг «мунийн талынхан» сэтгүүл сонин гаргадаг ба харин Мунд бол төв нь Сөүлд байдаг АНУ-аас ч нэвтрүүлгийг бусад нутагт цацах чадалтай «Чөлөөт Ази» радиостанц бас байна. АНУ-ын шүүх Яам энэ байгууллагын хууль бус үйл ажиллагааг зогсоох гэж оролдсон тохиолдол бас байдаг юм. Гэвч Мунийн нөхөд ТТГ-т гомдол гаргаж, мунийн солиотой үзэл санаа дахиад л радиогийн долгионоор цацагдаж эхэлжээ. «Намайг ингэж сандрааж болох уу даа. Эдгээр ов гаргагчид манай радиостанцыг хэн байгуулсныг бүр мартаж орхижээ. Эйзенхауэр, Трумен гэх мэт хүмүүс манай захиргааны хүндэт гишүүд байсан...» гэж Мун тэр Яаманд гомдлоо тоочиж байжээ. 

	Мун өөрийн энэ үйлсийнхээ эхний өдрөөс эхлэн ертөнцийг ирээдүйгээс нь биш харин өөрийнхөө «бурхны» үйл ажиллагааныхаа ихэнх хэсгийг «хүйтэн дайны» харанхуй бөглүү нуувчинд хувийн анд Пак Жон Хигийн хамт өнгөрөөсөн хуучин цагаасаа харж иржээ. Бүх солиорол түүний дотор «зөвлөлтийн аюул» гэгч солиорлыг дэвэргэж, салбархай туг дээрээ коммунизмыг эсэргүүцэх үзэл, христосын шашны үзлийн эхний үеийг хослуулсан тэмдэг хатгаад Японыг эзлэхээр Мун ухасхийв. 

	Энэ аян дайны зохиомжийг Мун ТТГ-ын Өмнөд Солонгост байдаг салбарын тусламжтай боловсруулсныг бид дээр тэмдэглэсэн билээ. Зөвхөн Өмнөд Солонгосын ч биш бас жинхэнэ америкийн ТТГ-ын тусламжтайгаар гэдгийг нэмж тэмдэглэе. Сан-Францискод 1962 онд болсон «мунийнхны» идэвхтнүүдийн анхны уулзалт дээр тэр үед ТТГ-ын Өмнөд Солонгос дахь салбарын дарга агсан Ким Чон Пиль, «ТТГ-ын бас нэг өндөр тушаалын хүн» өөрийг нь энхрийлэн таалж өгөөмөр тусламж амласныг Мун нөхдийнхөө дунд гайхуулж ярих дуртай ажээ. 

	Мунхруулагч Мун ба түүний идэвхтнүүд баруун зарим орнууд, Японд нэг ёсны «тав дахь цуваа» болсон «коммунизмыг ялах олон улсын холбоо» гэгчийг ТТГ-ын заавраар байгуулаад Японыг цөмийн зэвсгээр зэвсэглэх, Японы үндсэн хуулийг өөрчлүүлэх, эзлэн түрэмгийлэх бодлого явуулах, «аугаа их Дорнод Азийн хамтын цэцэглэн мандалтын салбар» гэгч уриа доор Азид Японы Их эзэнт улсыг байгуулахын төлөө уриалан дуудаж байна. Тэгэхдээ хуучин Японы чухамхүү ийм түрэмгий бодлого түүнийг ялагдалд хүргэсэн гэдгийг тэрээр мартаж байна. 

	ТТГ-ын Өмнөд Солонгосын салбарын дээд хэмжээний шагналаар 6 удаа, цагдаагийн захиргаанаас 227 дарцгаар Мун шагнуулсан ажээ. Толбо, тоос хүрээгүй цэвэр ариун, даруу зан үзүүлж тэрээр японы хуучны «Гэрэлт цамхгийн дэргэд хол байснаасаа илүү харанхуй» гэсэн зүйр үгийг амандаа давтах дуртай билээ. Үүгээр тэр өөрийгөө өөрөө үнэлж магтсан биш харин дээгүүр байгаа хүмүүс л миний үнэ цэнийг тодорхойлдог юм чинь гэж ойлгуулахыг оролдоно... 

	Халаасны жижигхэн тооцоолон бодох машинаар өөрийн ашиг орлогыг тоолохдоо Мун бас түрүүнийхээс багагүй даруу зан гаргаж шашны бүлэглэлийнхээ жилийн орлогыг 50 сая доллар гэж ярина. Хийгээр ажилладаг бууны наймаачин нэг үе бүр ч илүү орлоготой, зальхай хэрэгт оров. Нэг шөнө дамын наймааны үнэтэй бугуйн цаг, үнэртний зүйл ачсан Өмнөд Солонгосын «Чухэн-11» нэртэй усан онгоцыг Хиогогийн эргийн цагдаа зогсоожээ. Энэ бүх зүйлийг Японоос гаргах гэсэн оролдлого баларч, экипаж нь баривчлагдаж хэргийг шүүхэд шилжүүлжээ. Ингээд Кобед шүүхийн ажиллагаа эхлэхэд зөвхөн гэрч нар ч биш бас хэвлэл хүртэл яриа дэлгэв. Хураагдсан барааг Японы гол банкнуудад чекээр сольж авсан бэлэн мөнгөөр худалдаж авсан байжээ. Өмнөд Солонгост хууль бус замаар нийтдээ 700 сая орчим иений чекийг шилжүүлж байсан «Тоицу санге» «Косэ сёзи» пүүсийн захирлууд баривчлагдав. Шүүхийн ажиллагааны явцад гэрч нарын нэг нь «коммунизмыг ялахын төлөө холбооны» ерөнхий нарийн бичгийн дарга Казикури энэ үйл ажиллагаанд өөрөө болон «мунийнхны» зарим өндөр албан тушаалын хүмүүс Японы улс төрийн эрэн мөрдөх байгууллага, сайд нарын танхимын дэргэдэх шинжлэн судлах хэлтэс («Наикаку тесасицу») гэгчтэй байнгын холбоотой байсан гэдгээ хүлээхэд хүрчээ. 

	«Үндэсний дипломат банк» гэгчийг байгуулсан «хоёрдугаар бурхантны» бас нэгэн хэргийн тухай хэвлэлд өгүүлжээ. Үүнтэй холбогдуулан мунын энэ жүжигт оролцсон бас хэд хэдэн хүний нэрийг дурдах хэрэгтэй. Эдгээр хүмүүс нь нэг талаараа банкны хувь нийлүүлэгчид, нөгөө талаас ТТГ-ын Өмнөд Солонгосын салбарын агентууд буюу Сөүлийн «Уотергейт» гэгчид оролцогч эдгээр хүмүүсийг та нарт танилцуулъя. Үүнд: Өмнөд Солонгосоос АНУ-д суугаа Элчин сайдын Яамны цэргийн атташегийн туслах байсан Өмнөд Солонгосын тагнуулын газар ТТГ-ын холбоочин дэд хурандаа Пак Бо Хи юм. Одоо тэрээр АНУ-д Мунийн бие төлөөлөгч бөгөөд «соёл, эрх чөлөөний фондын» ерөнхий захирал билээ. Энд хүн «Чөлөөт Ази» радиостанцын материалуудыг бэлтгэхэд биечлэн оролцдог. 

	Пак Тон Сун нэртэй бас нэг Пак байна. Сөүлийн тагнуулын газрын энэ агент наймаачны нэрийн дор ажилладаг. Гял цал болсон «Жоржтауны клуб» гэгчийг үндэслэн байгуулжээ. «Токио симбун» сонины тэмдэглэснээр 1976 онд хоёр Пак хоёулаа Өмнөд Солонгосын гурав дахь дарангуйлан захирагчид бараалхаж «АНУ-ын конгресст нөлөөлөх санхүүгийн шинжтэй» асуудлуудыг хэлэлцсэн байна. 

	Тагнуулын газрын агентууд мунийн хамтран зүтгэгчид сая гаруй долларыг америкийн конгрессын гишүүдэд тараажээ. Тэд бэлэг өргөж, дээд зэргийн ресторануудад мөнгийг ихэд цацаж байв. «Нью-Йорк таймс» сонины мэдээлснээр бол Пак Тон Сунд өөрийнх нь мөнгөний байнгын хангамжид байдаг конгрессын 72 гишүүн, 32 сенатчийн нэрс түүнд байсан ажээ. 

	Вашингтоны засаг захиргааныхны хээл хахуулийн энэ хэрэг явдлын хамгийн тэмдэглүүштэй зүйл нь Сөүл, Токио хоёр нөлөө бүхий америкчуудыг танк, нисэх онгоц гэх мэт бас л нэг ёсны худалдан авах барааг сөүлийн дэглэм ба японы «харцагууд» авахад «шинэ мөнгөн тусламж олгох явдлыг саадгүй зөвшөөрүүлэхийн тулд тэднийг өөрсдийнх нь... америк мөнгөөр худалдан авч байсан явдал юм. 

	Үүнтэй холбогдуулан 1978 оны дөрөвдүгээр сарын гурванд дээд тэнхимийн төсвийн комиссын шүүмжлэлийн үед японы парламентын депутат, коммунист Ц. Найтогийн хийсэн мэдэгдлийг дурдах хэрэгтэй. Тэр нь: «Япон улс «Секе рэнгогийн» хорлон сүйтгэх үйл ажиллагааны бааз болжээ» гэж хэлсэн байна. Энэ байгууллага нь АНУ-д хийгдсэн зарим төрлийн үйлдлүүдэд чухал үүрэг гүйцэтгэжээ гэж үзэх ноцтой үндэснүүд байгаа юм. Зөвхөн «Үндэсний дипломат банкны» хувь нийлүүлэгчдийн нэрсэнд Осами Кубоки болон бусад япончууд орсон байна. 

	Энэхүү шуугиантай илчлэлтүүдийн үүднээс үзвэл албан ёсны Вашингтон, Токио хоёр шууд хэлэхэд маш таагүй байдалд орсон юм. Америкийн нийслэл ба Токио, Сөүлийн дипломат газруудын тогтвортой уур амьсгал улам хүндэрч байлаа. Язгууртны маргааныг захирамжаар хүчингүй болгож тус хэргийг конгрессын гишүүн Фрейзерийн толгойлдог, АНУ-ын конгрессын төлөөлөгчдийн танхимын «албан» ёсны сахилга батын асуудал» эрхэлсэн комисст шилжүүлэхэд хүрчээ. 

	Гаднын хүмүүст өөрсдийн үнэн сэтгэлээ илчлэх явдал муу хүмүүжлийн хамгийн адгийн илрэл гэж үздэг японы нэгэн сургаалыг санасан юм уу комисс хамгийн эгзэгтэй асуудлуудад шууд хариу өгөхөөс бултаж тэр хэргийг зогсооход хүргэжээ. Комиссын бараг хоёр жилийн ажлын дүнг үзвэл хээл хахууль авдаг конгрессын гишүүд нь Пентагон болон АНУ, Япон, Өмнөд Солонгосыг нэгтгэсэн «гуравласан холбоо» гэгчийг бэхжүүлэхийг эрмэлзэгч бусад тусгай албадтай нарийн холбоотой ажиллаж байжээ гэсэн хөдөлшгүй чухал баримтыг илрүүлжээ. Комисс тайландаа төөрөлдүүлэх зорилгоор Мунийн г ивээн тэтгэгч Өмнөд Солонгосын ТТГ-ын дарга агсан Ким Чон Пилийг цухас дурдаж, Пак Во Хи АНУ-ын ТТГ-тай холбоотой байсныг тэмдэглээд тус комиссоос конгрессын нэг гишүүнийг (амаар) шоронд хийж, америкийн хууль тогтоогч «хамтран зүтгэгч дөрөвт»-т олон нийтийн зэмлэл хүлээлгэсэн гэж өгүүлсэн байна. Харин Мунийн н нэр цэвэр үлджээ. Мун ажлаа үргэлжлүүлж болно. 

	Гэвч сүүлийн үед Мунийн зохиож санасан зүйл бүр бүтэлтэй болохгүй байгааг тэмдэглэх нь зүйтэй. 

	Африк тивийг нөмөрсөн сүүдэр

	«Улс орнуудын хооронд энх тайвныг бэхжүүлэхийн төлөө» олон улсын Лениний шагналт Ирландын нийгэм, улс төрийн нэрт зүтгэлтэн Шон Макбрайд сүүлийн үед Америкийн тусгай албадын үйл ажиллагааг нэлээд сонирхох болжээ. Нэрт сэтгүүлч, ТТГ-ын ажилтан агсан Ф. Эйжигийн ерөнхий хяналтын доор гарсан «ТТГ-ын Африк дахь бузар ажиллагаа» номын оршил үгийг Шон Макбрайд бичжээ. ТТГ болон АНУ-ын тагнуулын бусад байгууллага нь Америкийн Нэгдсэн Улсын нэгэн нууц засгийн газар болох аюултай цэгт тулж ирээд байна гэж тэр бичжээ. Тэдгээр байгууллагууд улс төрийн аллага хядлага, гадаад улсын газар нутагт дайн дэгдээх, хууль ёсны засгийн газруудыг түлхэн унагаах зорилгоор хөлсний алуурчдыг элсүүлэх, өөрсдийнх нь бодлогоос өөр бодлого явуулж байгаа нийгэм, засгийн газар, байгууллагуудад хагарал гаргах зэрэг үйл ажиллагааг явуулж байна. 

	ТТГ-ын эдгээр үйл ажиллагааны гол зорилго бол ямарваа улсын засгийн эрхэнд ард түмний эсрэг харгис дэглэмүүдийг гаргах, аль эсвэл дэмжин бэхжүүлэх явдал юм. Америкийн засгийн газар ч үүнийг чимээгүй далдуур зөвшөөрч байна. ТТГ Пентагоны далд оролцоотойгоор Өмнөд Африкийн цөмийн зэвсэг бий болгоход дэмжлэг үзүүлсэн явдал нэлээд түгшүүр төрүүлж байна. 

	Энэхүү номыг эмхэтгэж гаргасан Ф. Эйжигийн үзэж байгаагаар бол үндэсний эрх чөлөөний хөдөлгөөний томоохон ялалтуудаар тэмдэглэгдсэн 60-аад оноос эхлэн Африк тив ТТГ-ын анхаарлын онцгой объект болжээ. Африкийн ард түмэн өлсгөлөн, бичиг үсэггүй явдал, нийтийн хамарсан өвчлөлтэй шийдэмгий тэмцэл явуулж байхад АНУ эдгээр улс орнуудад колонийн шунахай сонирхолд нийцсэн тоглоомын дэглэмүүдийг тогтоох зорилтыг урдаа тавьсан байна. 

	Африкт социалист орнуудын дэмжлэгийг хүлээсэн үндэсний эрх чөлөөний хөдөлгөөнтэй тэмцэхэд чиглэсэн цэргийн баазуудын сүлжээг АНУ байгуулжээ. Африк тивийг коммунист болон зүүний дэвшилт үзэл санааны нөлөөнөөс ангижруулах ёстой тив гэж АНУ үздэг юм гэж Ф. Эйжи бичжээ. Энэ зорилгоо хэрэгжүүлэхийн тулд тоглоомын дэглэмүүдийг байгуулж, тэдэнд цэргийн тусламж үзүүлж байгаа нь Африкийн улсууд жинхэнэ тусгаар тогтнолоо олоход нь саад болж байна. 

	Африкийн улсууд өөрийн газар нутагт ямар нэг хэлбэрийн социалист нийгэм байгуулах, ЗХУ бусад социалист орнуудтай холбоогоо бэхжүүлэх явдлыг АНУ өөрийн стратегийн ашиг сонирхолд харшилсан аюул гэж үзэж байна. 

	Ф. Эйжигийн тэмдэглэснээр ТТГ түрэмгий гэмт хэргээ үйлдэхийн тулд Африкийн улс орнуудын газар нутагт 300 гаруй мэргэжлийн тагнуулыг элчин сайдын яам, консулын газрын халхавч доор ажиллуулж байна. Тэд худалдааны пүүс, аж үйлдвэрийн нэгдлүүдийн албаны бус «төлөөлөгч» аль эсвэл тагнуулын байгууллагын санаачилгаар байгуулагдсан «Африк» америкийн үйлдвэрчний төв» гэгчийн төлөөлөгч гэж очдог юм. Африкийн их сургуулиудын профессор гэсэн халхавчийг ч бас ашиглаж байна. ТТГ-ын эдгээр албан ёсны бус тагнагчдын тоог тодорхойлох боломжгүй юм. 

	Африк тивд үндэсний эрх чөлөөний хөдөлгөөнийг дарахын тулд ТТГ Өмнөд Африкийн тагнуулын албадтай нарийн холбоо тогтоожээ. Өмнөд Африкийн тагнуулын байгууллагын туршуулууд өөрийн болон хүний нутагт ТТГ-ын шууд дэмжлэгтэйгээр 160 гаруй хорлон сүйтгэх нууц үйл ажиллагаа явуулжээ. Иймэрхүү маягийн хамтын ажиллагаа цаашид ч шаардагдах хэмжээгээр үргэлжилж, өргөжих болно гэж Ф. Эйжи бичжээ. 

	... Жефф Коридон, 1929 онд төрсөн, 1973 оны наймдугаар сараас Камерунд ТТГ-ын толгойлогч, «халхавч» нь: АНУ-ын элчин сайдын яамны улс төр, эдийн засгийн асуудал эрхэлсэн зөвлөх. 1978 оны аравдугаар сарын байдлаар Жибути дахь ТТГ-ын толгойлогч «халхавч» нь; АНУ-ын Элчин сайдын Яамны худалдаа-эдийн засгийн асуудал хариуцсан зөвлөх

	Ричард Уайндер, 1934 онд төрсөн, 1978 оны наймдугаар сарын байдлаар Кени улс дахь ТТГ-ын тагнуул, «халхавч» нь: Америкийн Элчин сайдын Яамны ажилтан. 

	Дик Адамс, 1929 онд төрсөн, 1976 оны зургаадугаар сарын байдлаар Бенин дэх ТТГ-ын толгойлогч, «халхавч» нь тодорхой биш байна. 

	Роберт Эйткен, 1928 онд төрсөн, 1966 оны долоодугаар сараас Сенегал дахь ТТГ-ын толгойлогч «халхавч» нь АНУ-ын Элчин сайдын Яамны улс төрийн ажилтан, дараа нь Танзани дахь ТТГ-ын толгойлогч, «халхавч» нь Америкийн Элчин сайдын Яамны нэгдүгээр нарийн бичгийн дарга. 

	«Нөмрөг кинжал хутганы баатрууд» гэдэг ном африкийн орнууд дахь АНУ-ын тагнуулын газруудад алба хааж байсан ба хааж байгаа олон хүний нэрсийн жагсаалтаар эхэлж байна. 

	Африкийн орнуудад АНУ-ын тагнуулын албанд хүчин зүтгэж байгаа хүмүүсийн энэхүү нэрсийн жагсаалт дээр дурдсан номын хавсралт байдлаар нийтлэгджээ. 

	Энэ номын зарим бүлгүүдтэй танилцъя. Калифорнийн «Интернэшнл буллетин» сэтгүүлийн эрхлэгч Стефан Тэлбот: «Өмнөд Африкт 1966 онд улсыг аюулаас хамгаалах товчоо гэгч улигт байгууллага байгуулагдсанаас хойш ТТГ энэ байгууллага хоёр салшгүй анд болсон юм» гэж тэмдэглэгджээ. ЗХУ, Африкийн өсөн нэмэгдэж байгаа хувьсгалт хөдөлгөөнийг үзэн ядах үзэл, арьсны үзэл тэднийг нэгтгэж байна. Эдгээр байгууллагын хамтын үйл ажиллагаа нь хэд хэдэн чиглэлээр явагдаж байна. Үүнд: мэдээлэл солилцох, хамтын үйл ажиллагаагаа төлөвлөх, нууц хэлэлцээр хийх зэрэг зүйлс орж байна. Үүнээс гадна тэр байгууллагын захирлын мэдэгдсэнээр бол эндхийн тагнагчид АНУ-д дээд боловсролтой болжээ. 

	Бүх нууц хуйвалдаан, төрийн эргэлт, алан хядлага, хөлсний этгээдийн түрэмгийлэл, зэрлэг бөмбөгдөлт, ухуулгын луйвар ажиллагаа, хээл хахууль, үйлдвэрчний байгууллагад нэвтрэн орсон, зэвсэг нууцаар худалдсан тухай ямар ч номд тодорхой бичnж гүйцэхгүй юм. Гэвч эдгээр үйл ажиллагаа зогсолтгүй үргэлжилсээр байна. Шинэ колоничлолын бодлогыг огтхон ч амсаагүй африкийн ямар нэгэн улс олдохгүй биз. Ийм зүйлс нь үндэсний хөгжил харш нөлөө үзүүлж байна» гэж Ф. Эйжи тайлбарлан бичжээ. 

	ТТГ-ын «африкийн жилийн төсөв» нь 25—30 сая долларын хэмжээнд эргэлдэж байгаа нь энэ тивд ямар их хорт үйл ажиллагаа явагддагийг илэрхийлж байна. 

	Тэрхүү номын хэд хэдэн бүлэг нь барууны бусад орнуудын нууц албуудын Африк тивд явуулж байгаа үйл ажиллагаанд зориулагджээ. Баруун Европын сэтгүүлч Карл ван Метер өөрийнхөө нэгэн өгүүлэлд ингэж бичжээ: «Хүйтэн дайн» эхэлснээр хөрөнгөтөн орнууд «гурав дахь орнуудад» хандах асуудлаар хоорондоо зөрчилдөхөөс аль болохуйц зайлсхийдэг байлаа. Жишээлбэл Африкийн үндэсний эрх чөлөөний хөдөлгөөний эсрэг тэмцэлд хутгалдсан францын тагнуулын алба болон зэвсэгт хүчин л зөвхөн хааяа ТТГ, Пентагонтой зөрчилддөг байлаа. Гэвч Парис асуудлыг заавал ТТГ-тай зохицуулдаг байсан» гэж тэр бичжээ. 1977—1978 онуудад Заирын Шаба мужид хийсэн францын цэргийн түрэмгийллийг зохиогч сануулахдаа «иймэрхүү чухал үйл ажиллагааг АНУ-тай тохиролцож байсан. Шабад хийсэн зэвсэгт түрэмгийлэл америкийн засаг захиргааныхны сайшааснаар хийгдсэн» гэж тэмдэглэжээ. 

	Лондонд суудаг өмнөд африкийн сэтгүүлч Жонатан Блоч болон түүний үзэг нэгт англи нөхөр Рассел Саутвуд Английн тагнуулын газрын Солс Бери (Өмнөд Африк)-д явуулж байгаа эрчимтэй үйл ажиллагааны тухай мэдээлэхдээ, Родезид ТТГ-ын тагнах ажилд наад зах нь гэхэд сэтгүүлч Рожео Николсон ба өмгөөлөгч Тревор Галлахер гэгч хоёр хүн холбогдсон гэж тэмдэглэсэн байна. «Тэр хоёр хоёулаа ТТГ-ын хөлсийг Нью-Йорк дахь «Чейз Манхэттен банк»-ээр дамжуулан авч байсан» гэжээ. 

	Ф. Эйжи номдоо оруулсан өөр нэг материалд өгүүлэхдээ: «ТТГ мэтийн нууц албуудаас бусад улсын нууц албаны хүчийг нэмэгдүүлж, тусалж байгаа ажиллагаа нь (мөнгө төсөв олгох, ажилтан нарыг нь сургах, тоног төхөөрөмж, зохих ном зохиол, мэдээлэл нийлүүлэх) мөн л хорлон сүйтгэх үйлдэл мөн. Учир нь тийм ажиллагаа бол нууц албадыг бэхжүүлдэг, тэдгээр албууд нь өөрсдийг нь хамгаалж байдаг засгийн газрууд, улс төрийн бүлэглэлүүдэд үйлчилж байдаг шүү дээ. ТТГ Иран дахь САВАК гэдэг цагдаагийн нууц байгууллагыг дэмждэг байв. Түүнийг ТТГ-ынхан зөвхөн «хамтын ажиллагаа», сөрөх тагнуулын ажил гэж үзэж байв. Гэтэл энэ нь чухамдаа Тагнуулын Төв Газраас Ираны шагийг дэмжсэн удаан хугацааны операц байсан гэж бичжээ. 

	ТТГ-ын ажилтан байсан энэ хүн цааш нь үргэлжлүүлэн, «70-аад оны дундуур ТТГ-ын улс төрийн түрэмгийлэл, улс төрийн алан хядлага зэрэг «бузар ажиллагаанд» Америкийн олон нийт ихээхэн дургүйцэж эхэлсэн нь ядаж л энх тайван үед хорлон сүйтгэх ажиллагаануудыг цөөрүүлж аль эсвэл бүрмөсөн зогсооно гэсэн найдлага төрүүлсэн билээ. Хүний эрхийн төлөө Ж. Картерын засаг захиргааныхны гаргаж эхэлсэн зүйл ч энэ найдлагыг бас бататгаж байв. Учир нь эдгээр эрхийг бүдүүлгээр зөрчих явдал ёс юм шиг ТТГ-ын нууц түрэмгийллийн уршгаар гардаг байсан юм. Гэтэл яг нэг жилийн дотор энэ найдлага уусан мартагдсан билээ. Энэхүү найдлага нь эхнээсээ ямар ч бодит үндэслэлгүй байсныг олон америкчууд ойлголоо. Ерөнхийлөгч Картер ТТГ-ын нууц ажиллагааг хянах хяналтыг чангалсан мэт боловч үүний зэрэгцээ ТТГ-ын төр улсын толгойлогчдыг алахаас бусад хуучин хийж байсан бүх үйлдлүүдийг хийх тушаалыг АНУ-ын ерөнхийлөгч өгч болох дагавар тайлбартай гүйцэтгүүлэх зарлиг гаргасан юм» гэж бичжээ. 

	Америкийн тагнуулын албуудын үйл ажиллагаанд хамаарагдах хууль гаргах хэд хэдэн саналыг авч хэлэлцсэн гэж Ф. Эйжи цааш нь үргэлжлүүлэн бичжээ. «Гэвч 1975-1976 онуудад илэрсэн шуугиантай хэрэг явдлуудын үр дүнд оруулсан хязгаарлалтууд улам сулрах тийшээ жингийн туухай хазайж, нууц үйлдлүүдийг үргэлжлүүлээд зогсоогүй тэднийг бүр өргөжүүлэх тийшээ хандаж байгаа мэт санагдах болов» гэж тэрээр заасан байна. Үүнээс гадна хуулийн актуудыг конгресст хэлэлцэх явцад хорлон сүйтгэх үйлдлүүд огт хийхгүй зөвхөн мэдээлэл цуглуулахад холбоотой гэсэнтэй хамаатай найруулгууд ор тас алга болжээ. Ямар ч завсар зайгүй үргэлжилж байгаа улс төрийн арга зальт нууц үйлдлүүд нь олон улсын эрхийн зарчмууд, НҮБ-ын Дүрмийн зүйл ангиуд, улс орнуудын хуулийг зөрчиж, энд зогсоо зайгүй чалчиж байдаг бусад улсуудын («найрамдалтай» найрамдалгүй нь хамаагүй) дотоод хэрэгт хөндлөнгөөс үл оролцох тухай яриатай эрс зөрчилдөж байгаа юм биш үү. Эдгээр бузар үйлдлүүд огт зогсоогүй болохоор Тагнуулын Төв Газрын анхаарлын хүрээнд орсон африкийн болон бусад улсууд нь тиймэрхүү яриа маргаануудыг огт тоохгүй байх бүрэн эрхтэй юм. Харин бусад улс орнуудыг хорлон сүйтгэх гэсэн нууц ажиллагаанууд нь эцэстээ ямагт эсрэг үр дүнд хүргэж АНУ-ыг улс төрийн болон үзэл санааны ганцаардмал байдалд улам оруулж байсныг америкчууд ухамсарлан ойлгох ёстой. 

	«Хорлон сүйтгэх үйлдэл нь олсон мэдээллийг нууцаар ашиглахыг хэлж байгаа гэдгийг үргэлж санаж байх нь чухал юм. Сөрөх тагнуулын байгууллага султай бусад улс оронд ТТГ өөрийн агентуудыг явуулсаар байгаа цагт тагнагчдын цуглуулсан мэдээг эсвэл тэдгээр тагнуулууд өөрсдөө эсвэл бусад улс орнуудын засгийн газруудыг залилах, тэднийг унагаах зорилгоор ашигладаг» гэж Ф. Эйжи заан тэмдэглэжээ. ТТГ анх байгуулагдсан үеэсээ эхлээд африкийн улс орнуудын үйлдвэрчний байгууллагуудыг «залилан мэхлэхэд ихээхэн анхаарал тавьж ирсэн гэж канадын сэтгүүлч Барря Коуэн бичжээ. «Тухайлбал Умард Африкт тэд хорлон сүйтгэх үйлдлүүдээ идэвхтэй явуулж байв. ТТГ-ын агентууд Мароккийн хөдөлмөрийн холбоог байгуулах ажлыг санхүүжүүлж байсан ба тэр нь сүүлдээ ТТГ-ын байгуулсан «Чөлөөт үйлдвэрчний эвлэлүүдийн олон улсын холбоо» (ЧҮЭОУХ) гэгчид элсэж АФТ-КПП гэгч үйлдвэрчний нэгдлүүдтэй нягт холбоо тогтоожээ гэж тэр тэмдэглэж байв. «АФТ-ийн (сүүлдээ АФТ-КПП-ийн) гадаад харилцааны хэлтсийн даргын албан тушаалыг эзэлж байсан Жей Лавстоун Тагнуулын Төв Газрын чухал зүтгэлтнүүдийн нэг байсан юм гэж үүнтэй холбогдуулж тэр сэтгүүлч тэмдэглэжээ. 

	В. Коуэн цааш нь үргэлжлүүлэхдээ: «АНУ, ЧҮЭОУХ нь африкийн үйлдвэрчний байгууллагууд руу нэгдсэн довтолгоо, дайралт хийн, коммунизмын эсрэг харгис байр суурийг тэднээр сайшаалгуулах гэж оролдож байлаа. Үүний зэрэгцээ Бүх африкийн үйлдвэрчний эвлэлүүдийн холбоог коммунистууд ашиглаж байгаа мэтээр батлан түүний эсрэг зоргоороо аашилсан кампанит ажлыг АФТ-КПП дэгдээж байв» гэжээ. «Африкийн үйлдвэрчний байгууллагуудад америкийн хяналтыг хүчтэй болгохын тулд ТТГ 1964 онд Африк-америкийн үйлдвэрчний төвийг (ААҮТ) байгуулжээ. Түүний уг загвар нь ТТГ-ын үр бүтээл болох одоо хүртэл Латин Америкийн орнуудад амжилттай ажиллаж байдаг Үйлдвэрчний эвлэлийн чөлөөт хөгжилтийн асуудал эрхэлсэн америкийн институт гэгч юм» гэжээ. Зохиогчийн мэдээлснээр 1965 оноос «ААҮТ нь энэ тивд ажилчны хөдөлгөөний удирдлагыг хөгжүүлэхэд чиглэсэн хэдэн зуун төлөвлөгөөг африкийн 41 улсад хэрэгжүүлсэн ажээ. 1976 оны мэдээгээр энэ асуудлаар Африк ба АНУ-д ААҮТ-ийн 134 ажилтан ажиллаж байв» гэсэн байна. 

	ТТГ-ын одоо хүртэл яригдаагүй байгаа зарим зүйлүүдийн нууцыг энэ номд бас задлан илчилжээ. АНУ бүр 1966 онд Алжир, Марокко хоёрыг хооронд нь мөргөлдүүлэх гэсэн оролдлого гаргаж байсан гэж тухайлбал, америкийн судлаач Жим Пол бичжээ. «Сүүлийн үед Америкийн Нэгдсэн Улс эдгээр улсуудын хооронд зөрчил мөргөлдөөн гаргахад чиглэсэн арга хэмжээ идэвхтэй явуулж байна. Мароккод зэвсэг нийлүүлэх хэмжээгээ америкийн засгийн газар мэдэгдэхүйц нэмэгдүүлжээ. Алжир, Марокко хоёрын хооронд дайсагнах байдал өсөж байна. Дайн ч гарч болзошгүй гэсэн мэдээнүүд америкийн хэвлэлээр дүүрэн байна. Хурц байдлыг улам гааруулсан мэдэгдлүүдийг Америкийн албан ёсны төлөөлөгчид хийсэн хэвээр байна. Энэ кампанит ажиллагааны ил хэсэг нь ийм мэдээж байхад түүний далд хэсэг нь илүү өргөн цар хүрээтэй байж болзошгүй билээ» гэж тэмдэглэсэн байна. 

	Үүнээс гадна ТТГ-ын агентууд Африкийн зарим орны нутаг дэвсгэр дээр өөр улсууд руу шургуулж оруулах харгис хөлсний этгээдүүдийг бэлтгэж байна. Тухайлбал Египетэд АНУ-ын нууц албаны хийсэн үйлдлийн тухай илэрхий болжээ. Афганистаны Кунар мужид Зияутдин гэгч Египетийн иргэн, ТТГ-ын агент баривчлагдсан тухай БНААУ-ын Аюулаас хамгаалах байгууллагын мэдэгдлийг БАХТАР агентлаг жишээлбэл 1980 оны гуравдугаар сард тараажээ. Тэр хүн харгис этгээдүүдтэй холбоо тогтоох, тагнуулын мэдээ цуглуулах зорилготойгоор тэр улсын нутаг дэвсгэрт нэвтрэн орсон байна. Садатаар төлөөлүүлсэн египетийн удирдах бүлгийнхэн египетийн ард түмэн, Палестины ах дүү араб ард түмний эрх ашгийг сионистуудын өнгөлзлөгөөс хамгаалахын оронд америкийн империализм ба харгис хүчнүүдийн хамт афганы хувьсгал БНААУ-ын хууль ёсны засгийн газрын эсрэг хөдөлж байна гэж , тэр мэдэгдэлд тэмдэглэсэн билээ. 

	Тийм ээ, шууд зэвсэгт түрэмгийллээс эхлээд туршуул, хөлсний этгээдүүдийг элсүүлэх хүртэл маш өргөн хүрээний олон мянган нууц үйлдлүүдийг ТТГ бүх дэлхий дахинд үйлдэж байна. Африк тив ч бас үүнд хамаарагдаж байгаа юм. 

	Афганистан: зарлаагүй дайн

	1978 онд Афганистанд болсон дөрөвдүгээр сарын хувьсгал нь энэ улсын түүх, хүмүүсийн нь хувь заяанд маш чухал үйл явдал болсон билээ. Тэр нь колоничлол, феодалын ба империалист дарангуйллын эсрэг ард түмнүүдийн эрх чөлөөний тэмцлийн нийт явцад тэмдэглүүштэй үе шат болжээ. Гэвч эрх чөлөө, тусгаар тогтнолын дайснууд Афганистанд шинэ амьдрал байгуулахад нь саад учруулахаар шийдэж бас л нөгөөх тусгай албуудын тусламжтайгаар орон нутгийн харгис хүчний хуйвалдаан зохион байгуулж, дотоод хэрэгт нь гаднаас оролцох явдлыг бэлтгэж эхэллээ. 

	Гэвч Афганистанд болж байгаа сүүлийн үеийн явдлуудыг ойлгож илүү сайн ухаарахын тулд түүхийн хуудсыг эргүүлж сөхөх нь зүйтэй юм. 

	1919 оны эхээр афганы эзэн ширээнд Аминулла-хан гарч ирлээ. Тэр нь Афганистаны бүрэн тусгаар тогтнолыг тунхаглаж, Зөвлөлт засгийн газарт холбоотны болон найрамдалт харилцаа тогтоох санал гаргажээ. Каспийн тэнгисийн ар нутагт английн цэргийг бут цохисон явдал 1919 оны тавдугаар сард англи-афганын гурав дахь дайныг дэгдээсэн Их Британийн колоничлогчидтой явуулж байсан афганчуудын тэмцэлд тус дөхөм болжээ. Урьдын адил ялагдал хүлээсэн Их Британи нь Афганистаны тусгаар тогтнолыг хүлээн зөвшөөрч, найрамдлын гэрээнд гарын үсгээ зурах болсон юм. 

	Үүний зэрэгцээ зөвлөлт-афганын харилцаа хамгийн нааштай чиглэлээр хөгжиж байв. Энэ явдал Лондонд таалагдсангүй. Ингээд 1919 оны тавдугаар сард английн тагнуулын газар Афганистанд очсон зөвлөлтийн анхны дипломат төлөөлөгч Н. Бравин руу халдан довтлох ажиллагааг зохион байгуулжээ. Энэ ялт хэргийн явцад британийн нууц албаныхны худалдан авсан дээрэмчид Амударье голоор Н. Бравин ба бусад төлөөлөгчид сууж явсан усан онгоц руу довтлон орж хоёр хүнийг алж зөвлөлтийн 18 ажилтныг шархдуулжээ. Н. Бравин өөрөө ямар ч байсан Кабулд хүрч чаджээ. 

	Английн агентуудын хорлон сүйтгэх ажиллагаа үүгээр зогссонгүй. Тэр манай хоёр орны хооронд найрамдал, хамтын ажиллагааны гэрээ байгуулахад саад учруулахын тулд бүхнийг хийж байлаа. Гэвч тэдний хэт түрэмгий ажиллагаа ямар ч үр дүнд хүргэсэнгүй. 1921 онд хоёр улс тэр гэрээг баталжээ. 

	Өдөр, сар өнгөрсөөр байлаа. Афганистанд алдсан байр сууриа эргүүлэх найдвараа Лондон алдаагүй л байна. Эцэст нь улс төрийн завшаанчид ба тусгай албаныхан зөвлөлтийн эсрэг үзэлтэй цагааны цагаачид басмачуудын ажиллагааг энэ улсад идэвхжүүлж чадсан ажээ. Энэ хөдөлгөөнийг Афганистанд зугтан гарсан Бухарын Эмир агсан Сеид Алим-хан толгойлов. Энэ үйлдлүүдийн зэрэгцээ Их Британийн нууц албаныхан аллага хядлагын аргыг ашиглаж байв. Хөлсний этгээдүүдийн гараар зөвлөлтийн дипломат хэд хэдэн элч алагдаж, Кабулд суугаа Зөвлөлтийн Элчин сайдын Яамны ажилтнууд байнгын аюул заналд байсан юм. 

	Лондон энэ ажилдаа өөр аргуудыг ч хэрэглэдэг байлаа. Хээл хахуулийг баруун зүүнгүй цацаж, феодал, лам нар, овгийн толгойлогчдыг худалдан авч, харин 1928 оны эцэст афганы ард түмний дайснууд улсын дорнод хэсэгт оршдог хамгийн дайсагнагч овгуудын бослогыг өдөөн тухирч чадсан байна. 

	Яг тэр үед английн нууц албаныхан Афганистаны умард хэсэгт бас нэг үймээн зохион байгуулж чаджээ. Түүнийг Лондонд худалдагдсан Бачайн Сакао гэгч нэгэн яргачин толгойлов. Тэр нь афганистанд английн элчин сайд байсан Хэмфристэй холбоотой байсан бөгөөд 1929 онд «Дейли мейл» сонинд «Одоохондоо хамгийн хүчирхэг хүн болох Бачайн Сакаод засгийн эрхэнд гарахад Хэмфрис туслав» гэж бичсэн байдаг. 

	Тэр хүн нээрээ ч Кабулыг эзлэн авч өөрийгөө Афганистаны эмир гэж өргөмжлөв. Лондоны даалгавраар Бачайн Сакао басмачууд болон тусгай албаныхантай хамтарч Зөвлөлтийн Дундад Азийн Бүгд найрамдах улсуудын газар нутаг өөд дээрмийн довтолгоо хийж хөдөө, тосгодын хүн амыг хэлмэгдүүлж байлаа. Гэлээ ч Бачайн Сакао засгийн эрхэнд удсангүй. Эх оронч хүчин тоглоомын тэр этгээдийг түлхэн унагаажээ. Харин басмачуудын ангиудыг бүрмөсөн устгасан явдал зөвлөлт улсын эсрэг дайсагнасан үйл ажиллагаанд Афганистаны нутаг дэвсгэрийг ашиглах гэсэн империалистуудын санаархлыг нэг хэсэгтээ тасалжээ. 

	Энэ санаархлыг амьдралд хэрэгжүүлэхээр 30-аад онд фашистын Герман шинэ эрч хүчтэйгээр эхэлсэн юм. Урьд жилүүдэд Англи ямар зорилготойгоор Афганистанд хорлон сүйтгэх ажиллагаа явуулж, ус булингартуулж байсныг Гитлер онц сайн ойлгож байлаа. Тэгээд тэр одоо ЗХУ-тай хил залгадаг энэ улсад өөрийн түшиц газар байгуулахаар шийдэв. Абверын агентууд аажим аажмаар Афганистанд шингэж засгийн газрын байгууллагуудад янз бүрийн яамдад «зөвлөх», «мэргэжилтэн» гэх мэт халхавч доор нэвтэрч байсан юм. Ямар ч аргаар хамаагүй нууц мэдээ цуглуулах, үүний зэрэгцээ хүн амыг үзэл суртлын талаар боловсруулж зөвлөлт-афганы харилцааг бууруулах ганцхан зорилтыг тэдний өмнө тавьж байв. 

	Тэр үед Афганистанд Фишер, Киерлейн, Шенк, Спауде, Лауфеберг гэх мэт фашистын агентуудыг зэвсэглэж байсан билээ. Тэдний тусламжтай хорлон сүйтгэх дээрмийн бүлгүүдийг байгуулж тэдгээр нь харгис түрэмгий ажил явуулж, зөвлөлтийн хилийн цэргүүд рүү довтолж, Дундад Азийн зөвлөлт бүгд найрамдах улсуудын газар нутаг өөд нэвтрэн орж байлаа. Англичуудын туршлагыг Гитлер бас ашиглахаар шийдэж германы тагнуулынхан цагаантны цагаачид ба басмачуудын үлдэгдэл, толгойлогч нартай холбоо тогтоож эхлэв. Фашистууд Бухарт хөрөнгөтөн-помещикийн төрийг сэргээж өгнө гэж тэдэнд амлаж, харин афганы удирдлагад Афганистаны газар нутгийг Белужистан, Синд, Кашмир ба Баруун Пенжабыг нэмж өргөтгөж өгнө гэсэн баталгаа өгч байв. Германы жанжин штабын дарга Гильдер өөрийн өдрийн тэмдэглэлдээ бичсэнээр бол Гитлер Афганистаны тухай мэдээллийг цуглуулж, энэ улсад, нийт Азид байлдааны ажиллагаа явуулах боломжийн тухай өөртөө илтгэхийг тушаасан ажээ. 

	Гитлерийн балмад ажиллагаа юугаар төгссөнийг хэн ч андахгүй билээ. 

	Дэлхийн хоёрдугаар дайны дараа ЗСБНХУ-ыг хүрээлүүлэн цэргийн баазууд байгуулах, цэрэг-улс төрийн эвслүүдийг эмхэтгэх нэг шинэ үе шат эхэллээ. Үүнд удирдан чиглүүлэх үүрэг нь АНУ-д шилжжээ. АНУ-ын тусгай албанууд Афганистаны бүс нутгуудыг бас анхаарлаасаа холдуулаагүй юм. Тэгээд 50-иад оны эхээр тус улсын хойд нутаг ТТГ-ын ганц биш ажилтан ажиллаж байжээ. Тэдний дотор Саммерауэр гэгч америкийн агент онцгой идэвх зүтгэл гаргажээ. Хөдөө аж ахуйн мэргэжилтэнд тооцогддог байсан тэр хүн зөвлөлт-афганы хилийн бүсэд байр зүйн газрын зураг авч зам гүүр, даваа, гармуудын байдлыг судалсан байна. Үүнээс хойш ч гэсэн ТТГ ба АНУ-ын тусгай албууд Афганистанд хорлон сүйтгэх ажиллагаагаа зогсоосонгүй. Бас тэгээд ТТГ-ын төвд боловсруулсан төлөвлөгөө өвөрмөц сонин зүйлгүй ажээ. Феодалууд, газрын эзэд, омгуудын толгойлогчид, харгис хэсэг, мөнгө хүүлэгчид, хуучин ван байсан Дауда, нэг үгээр хэлэхэд хуучин эрх мэдэл, хөрөнгө мөнгөө алдсан Афганы хувьсгалын эсэргүү хүчинд гол найдлагаа тавьж байгаа юм. 

	Цагаачдын удирдагчийн үүрэг ролийг булаацалдагч гол хүн нь 35 настай Гульбуддин Экматнар болов. «Ах дүү мусульманчууд» гэдэг барууны шашин улс төрийн нэртэй байгууллагын салбар «Хезбе ислами» гэдэг харгис байгууллагыг тэр толгойлж байсан юм. Эдгээр «Ах дүүс» нар АНУ-ын тусгай албаныхны тусламжтайгаар 1966 оноос эхлэн Афганистаны эх орончдын эсрэг ганц биш удаа хөдөлж байв. 

	1978 оны зургаадугаар сард Аннополисе хотод (АНУ) НАТО-гийн Атлантын хэсгийн симпозиум гэж явагдав. Гэвч авч хэлэлцсэн асуудлууд нь ардчилсан өөрчлөлтүүдийг хийж байсан Афганистан байсан юм. Яг тэр үед л ТТГ хилийн чанадад суудаг афганы хувьсгалын эсэргүүчүүдтэй илүү нягт холбоо тогтоов. Үүнтэй холбогдуулан: «Афганы хувьсгалаас хоёр сарын дараа Аннаполисед Афганистанд гарч байгаа өөрчлөлтүүд үүнээс үүдэн Америк, түүний холбоотнуудад учрах уршгийн тухай асуудлыг хэлэлцсэн НАТО-гийн атлантын хэсгийн хурал болов. «Далайн салаа» томьёолбор нэртэй энэ симпозиумд 270 гаруй генерал, адмирал, дипломат, эрдэмтэд ба албаны хүмүүс оролцсон байна. Уулзалтын явцад барууны улсууд мөргөлдөөнийг зөвхөн европын хүчтэй голомтуудаар хязгаарлаж болохгүй гэж тэмдэглэсэн байна» хэмээн «Нью Йорк таймс» сонинд бичсэн байна. 

	1979 оны арван нэгдүгээр сарын сүүлчээр Мюнхенд цагаачдын бүлгүүдийн төлөөлөгчид, мөн цэргийн ажилтнуудын уулзалт болж түрэмгий ажиллагааг зохицуулах, өргөжүүлэх асуудал хэлэлцлээ. Чухам энд л «Афганистаныг аврах исламын зөвлөл» гэгчийг байгуулсан тухай зарлажээ. Дөрөвдүгээр сарын хувьсгал, афганы ард түмний эсрэг бодолтой цэргийн ба энгийн хүмүүс түүнд оролцжээ. Хувьсгалын эсэргүүчүүд өөрийн цугларалтад яагаад Мюнхенийг сонгон авав? Яагаад гэвэл энэ хот дэлхийн хоёрдугаар дайны дараа АНУ-ын тусламжаар ТТГ-ын хилийн чанад дахь том бааз «сэтгэлзүйн дайн» явуулах боловсон хүчнийг бэлтгэдэг «уурхай» болсон ажээ. 

	Өнөөдөр гэхэд цагаачдын 200 байгууллага, тусгай албууд ажилладаг ба саяхан бас нэг байгууллага нэмэгдэв.. 1980 оны гуравдугаар сард Баруун Германы «Вельт» сонинд: «Европ ба Умард Америкт 1979 оноос эхлэн «Афганистаныг аврах исламын зөвлөл» ажиллаж байгааг мэдэх хүн цөөн билээ. Ялангуяа ХБНГУ-д түүний идэвх илүү мэдэгдэж байна» гэж бичжээ. ХБНГУ-д сурч байгаад Дөрөвдүгээр сарын хувьсгалын дараа энд үлдсэн «германы афганчууд» «исламын зөвлөлийн» гол хүч нь болж байна гэж «Вельт» үргэлжлүүлэн бичжээ. «Афганистанд явагдаж байгаа дотоод тэмцэлд» гаднаас дэмжлэг үзүүлж, зохицуулж байх зорилтыг тэд урдаа тавьсан ажээ. «Зөвлөлийн» төлөөлөгчид Исламабадаас ирж буй афганы бүх цагаачтай уулзаж зөвлөгөө өгч байна. 

	Боннод одоо өрнөж байгаа «афганы дүрвэгсдэд туслах холбоо» мэтийн өглөг тэтгэмжийн холбоонууд бүх л ХБНГУ-д байгуулагдсан байна. Барууны засгийн газруудын улс төр, санхүүгийн дэмжлэг авч үүгээр хамгийн гол зорилт болох «афганчуудад зэр зэвсэг олгуулахад туслах» явдал «Исламын зөвлөлийн» үйл ажиллагааны зорилго нь болж байна. Эдгээр «бэлгийг» Афганистанд хүргэх, тэнд нь тараах зарлага элчийн сүлжээ байгуулчихсан ажээ. Харин Пакистанд бүгсэн ардчилсан Афганистаны дайснууд АНУ ба арабын зарим харгис дэглэмийнхнээс хөрөнгө зэвсэг авч байна. Өөрсдийн гэмт хэрэгт тэд баруун Европын орнуудыг оролцуулах хүсэлтэй байдаг. Англи «хүчтэй тусламж» үзүүлж эхэлсэн. ХБНГУ-ын ээлж одоо ирээд байна» гэж «Вельт» мэдэгджээ. Гэвч НҮБ-ын дүрэм бусад улсуудын дотоод хэрэгт хөндлөнгөөс үл оролцох зарчмуудыг яах вэ? гэсэн асуулт гарч ирж байна. Афганистаны хууль ёсны засгийн газрын эсрэг зэвсэгт тэмцэл явуулахыг зорилгоо гэж ил зарласан хорлон сүйтгэх хувьсгалын эсрэг байгууллагуудад тэтгэмж үзүүлсэн тухай зэмлэлүүдээс яаж бултах вэ? Эдгээр гэмт хэргийн санааг өөгшүүлэгчид хариуцлагыг хуваалцах ёстой гэдэг бол хэн бүхэнд маш ойлгомжтой байна. 

	1979 оны тавдугаар сард АНУ-д «үндэсний чөлөөлөлтийн фронтын» дарга С. Можаддигаар толгойлуулсан тус фронтын төлөөлөгчид байсан юм. ТТГ-ын хөрөнгөөр далайн цаана байдаг тэтгэгчид АНУ-ын газар нутагт «афганы дүрвэгсдэд туслах холбоог» байгуулж үүнийг АНУ-аас Афганистанд элчин сайд байсан Т. Элиот толгойлсон байна. ТТГ-ын нэрд гарсан Луи Дюпри гэдэг ажилтны оролцоотойгоор «Афганистаны үндэсний эрх чөлөөний фронт» гэгчийг бас байгуулав. Энэ гайхал Дюпри дөрөвдүгээр сарын хувьсгалын дараа маш удалгүй Афганистанд ирчихсэн байсныг тэмдэглэхэд сонирхолтой юм. Тэр афганы харгис хүчинтэй холбоо тогтоож хувьсгалын эсрэг хүчнийг бэлтгэх зорилготой байсан боловч «азгүйтэн» тэр оныхоо арван нэгдүгээр сард «байж болохгүй хүн» учраас Афганистанаас хөөгджээ. Пакистанд ирээд Дюпри ТТГ-ын «мэргэжилтнүүдийн» бүлгийг удирдаж эхлэв. Тэр бүлэгт Рожерс Брок, Луи Робинсон, Роберт Лессарт, Венан Дэвид гэх мэт хүмүүс оржээ. Ингэж афганы хувьсгалын эсэргүү дээрэмчдийн байгууллагын нэг ёсны штаб нь бүрэлдэн тогтсон ажээ. 

	2200 км урт афган-пакистаны хилийн орчимд америкийн тагнуулын газрын агентууд маш идэвхтэй ажилладгийг Вашингтоны «Каунтерснай» сэтгүүл тэмдэглэсэн байна. Тэд «ЮС драгэнфорсмент эйженси» (ДЭЭ) гэдэг нэртэй тагнах агентлагийг халхавч болгон хэрэглэдэг ажээ. Тус агентлагт ТТГ-ын хуучин агентууд олон байдаг ба «Азийн фонд» гэдэг америк байгууллага тагнагчдын бас нэг халхавч нь болж байна. 

	«ДЭЭ-ийн Лахорын салбарыг толгойлж байсан тусгай агент Льюис Адамс Пешавар тийш гарсан бөгөөд чухамхүү энэ хүн 1979 оны нэгдүгээр сарын 18-нд АНУ-д үр дүн нь онцгой ашигт хүргэсэн «нэгэн арга хэмжээг» Лахорт зохион байгуулж хэрэгжүүлсэн юм гэж мэдээлсэн захидлыг ДЭЭ-ийн толгойлогч Вашингтонд суудаг Питер Бенсинжер гэгч нэг хүн Пакистанд суугаа америкийн элчин сайдад явуулсан» гэж энэтхэгийн «Блитц» гэдэг долоо хоног тутмын сонины «Афганистаны эсрэг ТТГ-ын оролдлогууд» өгүүлэлд бичсэн байна. 

	Льюис Адамс ДЭЭ-ийн Лахорын салбарын даргаар албан ёсоор тооцогддог боловч тэр хүнийг Энэтхэгийн эсрэг тагнуулын үйлдлүүдийг хилийн орчимд зохион байгуулахад нь Пакистаны нууц албаныханд туслах зорилготойгоор Пакистанд 1977 онд ТТГ явуулсан гэж тэр сэтгүүлд үргэлжлүүлэн бичжээ. Гэвч Питер Бенсинжерийн магтаад байсан тэр «арга хэмжээ» нь бол нэгдүгээр сарын 18-нд түүний зохион байгуулсан «босогчдын» удирдагчдын уулзалт байжээ. Үүнээс хойш тэр Пакистаны бусад хотуудад бас уулзалтуудыг зохион байгуулж байлаа. Адамсыг Афганистаны хилд илүү ойр байдаг Пешаварт шилжүүлсэн явдал бас анхаарал татаж байгаа юм. Хуучин бас л ийм «халхавч» доор тэр Вьетнамд ажиллаж байжээ. 1979 оны зун ТТГ өөрийнхөө бүсийн төв штабыг Тегеранаас Пакистанд шилжүүлснийг бас дашрамд тэмдэглэе. 

	Тэр сэтгүүлд: «Урьд ДЭЭ-д тодорхой албан тушаал эзэлж байсан, өөрийн нэрийг зарим шалтгаанаар нэрлэхгүй байхыг хүссэн нэгэн хүн «Блитц» сэтгүүлийн сурвалжлагчид Афганистаныг америкийн урхинд оруулж чадаагүй боловч Пакистаны газар нутагт байрласан «босогчид» гэгчдийн «ариун дайнд» өргөн тусламж үзүүлэх хөрсийг нь бэлтгэсэн ТТГ-ын нэгэн айхавтар төлөвлөгөөний аймшигтай дүрүүдийг харуулсан үйлдлүүд ба тэдний биелэгдэх өдөр саруудыг дурдсан» гэж бичжээ. 

	«Вашингтонд иймэрхүү үйлдлүүдийг нь зөвтгөх шалтаг хэрэгтэй байсан ба ТТГ ч тийм шалтгийг олжээ. Тэр шалтаг нь Кабулд 1979 оны хоёрдугаар сарын 14-нд АНУ-аас Афганистанд суудаг элчин сайд Адольф Дабсыг ажиг ч үгүй алсан явдал болов. Вашингтон, Кабул хоёрын хоорондын харилцааг бүрэн таслах, бурууг нь Таракийн засгийн газарт тохох зорилготой ТТГ-ын шахалтаар Дабсыг «гаргуунд нь

	гаргасан юм» гэж ярьдаг юм. 

	Адамс энэ хэрэгт хамаарч байв уу? Нэгдүгээр сарын 18-нд «босогчдын» удирдлагын уулзалт дээр ямар асуудал хэлэлцсэн бэ? Тэгээд Кабулын нэгэн зочид буудалд дээрх аймшигт явдал болохоос хоёр хоногийн өмнө Адамсыг Пешавар өөд яагаад шилжүүлэв? Одоо хүртэл элчин сайдыг алсан хэрэгтэй холбогдох тодорхой бус олон зүйлийг АНУ-ын төрийн департамент тайлбарлаагүй байна» гэжээ. 

	Сэтгүүл цааш нь хэд хэдэн өөр асуудлыг тавьж гэмт хэргийн гол утгыг илчилжээ. Тэр үед маш түгшүүртэй байсан Кабулд афганы засаг захиргааныхан хамгаалалт өгөх санал гаргаж байсаар байтал элчин сайд Дабст бие хамгаалагч, аль эсвэл цагдаагийн хамгаалалт яагаад гаргаж өгөөгүй вэ? Гудамжны улаан гэрэлд Дабсын машин зогсоход түүн рүү цагдаагийн газрын түрүүчийн хувцастай хүн ойртож очжээ. Дабс хаалгаа онгойлгоод юу болж байгааг ухаарч амжаагүй байхад тэр «түрүүч» бас өөр гурван эрэгтэй хүний хамт автомашинд дайрч ороод жолоочид гар буу тулгаж Кабулын нэгэн том зочид буудал руу явуулжээ. 

	Хулгайлагч нар афганы засаг захиргааныхны мэдээлснээр тэдний огт баривчлаагүй мусульманы хэд хэдэн удирдагчдыг элчин сайдын солионд суллуулахыг шаардаж үүний эцсийн хугацаа нь шөнийн 01,00 цаг гэж заасан ажээ. 

	«Вашингтон пост» сонины мэдээлснээр шөнийн 00,40 минутад зочид буудлын 114 дүгээр өрөөний зэрэгцээ тэр үед байсан афганистаны албаны хүмүүс Кабулд байдаг АНУ-ын Элчин сайдын Яамны дипломат Брюс Флэтинийг Дабст герман хэлээр арван минутын дараа ванны өрөөнд орох, эсвэл шалан дээр хэвт гэж чанга хэлж өгөхийг хүссэн боловч тэр хүн афганчууд зочид буудлын өрөөг дайрч эзлэх гэж байсныг мэдсээр атлаа үг хэлэхээс татгалзсан байна. Шөнийн 00,50 минутад афганы цагдаагийн газрын-хан зочид буудлын өрөөг дайрчээ. Зочид буудлын коридор ба гудамжны эсрэг талд нэгэн зэрэг хүчтэй буудалцаж эхэлсэн байна. Цагдаагийн газрынхан ба америкийн албаны хүмүүс буудлын өрөөнд ороход Дабс болон түүнийг хулгайлсан хүмүүс алагдсан байжээ. 

	ТТГ-ын тодорхой нөлөөнд байдаг Америкийн олон түмний мэдээллийн хэрэгслүүд энэ хэргийг «Кабулын дэглэмээс» үйлдсэн мэтээр тайлбарлаж сэжигтэй дүр гаргаж байсан билээ. Пешаварт «босогчдын» лагерьд тэр үед байж байгаад гарч ирсэн долоо хоногийн «Ньюсуик» сонины сурвалжлагч тэдгээр «босогчдын» мэдэгдлээс иш татаж Афганистаны засгийн газар АНУ ба «босогчдын» хооронд яс хаях зорилготойгоор энэ хэргийг төлөвлөсөн гэж мэдэгдсэн байжээ. Гэвч баримтууд өөр дүрслэл төрүүлж байна. 

	Дабсын алагдсан хэргийг Афганистантай харилцаагаа өөрчилж түүнийг «коммунист дэглэм» гэж зэмлэхийн тулд АНУ ашигласан ажээ. Эдийн засгийн тусламж үзүүлэх тухай бүх гэрээнүүд хүчингүй болж, Дабсыг өөр хүнээр сольсон ч үгүй, харин Кабулыг хүний эрхийг зөрчсөн гэж буруутгалаа. 

	Дээр дурдагдаж байсан Адамсын зохион байгуулсан тэр уулзалт нь энэ хуйвалдааны нэгэн бүрэлдэхүүн хэсэг нь байсан учраас Дабсыг алсан хэрэгт шууд холбоотой юм. Хуйвалдааны илүү нарийн төвөгтэй хоёрдугаар хэсгийг урьд жилүүдэд ТТГ-т сургуулилсан афганы цагдаа нарын хэсэг ТТГ-ын даалгавраар үйлджээ. 

	1973 онд хунтайж Дауд хаант засгийг түлхэн унагаснаас хойш Пакистан, Энэтхэг болон Персийн хойгийн улсуудыг нэгтгэн Тегеранд төвтэй барууны чиг баримжаатай бүсийн эдийн засаг ба аюулгүй байдлыг хангах системд Кабулыг татан оруулахыг Иран АНУ-ын шахалтаар идэвх чармайлттай оролдож байв. Афганистанаар коммунизмын эсрэг бодлого явуулахыг тэд бас оролдож байсан юм. 

	«Хальк» (Ард түмэн), «Парчалм» (Туг) гэдэг марксист хоёр бүлэглэлийг Дауд устгасан нөхцөлд Афганистанд 2 миллиард долларын тусламж үзүүлэх өргөн программыг шах боловсруулжээ. ТТГ-т сургуулилсан САВАК гэдэг нууц цагдаагийн газар Афганистаны дотоод хэрэгт хөндлөнгөөс орж, орон нутгийн засаг захиргааны байгууллагууд ба зэвсэгт хүчинд коммунистуудыг дэмждэг хүмүүсийг илрүүлж хөнөөхөд тусалж байв. Тийнхүү хорлон сүйтгэх үйл ажиллагаа эхэлжээ. 

	Баруун Германы засгийн газар афганы цагдаагийн газарт тоног төхөөрөмж нийлүүлэх ба баруун Германы цагдаагийн газрын өндөр албан тушаалын хоёр хүнээр заавар өгүүлэх ажлыг зохион байгуулахад 2 сая марк гаргажээ. Яг энэ үед ТТГ хамаг ажлыг гартаа авсан юм. «Шпигель» сэтгүүлийн мэдээлснээр, афганы цагдаагийн газрын бараг бүх ахлах офицерууд Баруун Германд сургуулилсан ажээ. 

	Цагдаагийн газар гэх мэт засгийн газрын чухал байгууллагуудад ТТГ-ын цаашид нэвтрэхэд нэмэр болгохоор тусгай шилж сонгогдсон таван афган хүнийг АНУ-д явуулав. Тэнд тэд ТТГ-ын программаар суралцжээ. Ийм «тусгай бэлтгэлийг» Абдул Самад Азер, Кадер Абдул Азизи, Абдул Вахид Назми, Миан Рафиуддин ба Хавар Заман нар хийжээ. 

	Дабсын хэрэг, Иранд АНУ-ын явуулж байсан эдийн засаг, стратеги, улс төрийн төлөвлөгөөний нуралт, СЕНТО-ийн (АНУ-ын туг доор байгуулагдсан Англи, Турк, Иран, Пакистаны цэргийн харгис эвсэл) задралтаас хэдэн долоо хоног өнгөрсний дараахан АНУ-ын тагнуулын төвүүдийг байгуулах ба СЕНТО-ийн маягийн холбоог эмхлэн бүрдүүлэх боломжийг судлуулахаар төрийн нарийн бичгийн даргын орлогч У. Кристоферыг Туркт явуулжээ. Гэвч үүний нэн чухал урьдчилсан нөхцөл нь ЗХУ руу чиглэсэн ажиллагаатай тагнуулын төвүүдийг байрлуулах маш таатай газар нутаг бүхий Афганистанд АНУ-тай найрсаг засгийн газар байгуулах явдал байв. 

	Афганы самуун дэгдээгчид гэгчдийн Зия Незри, Зия Насери гэдэг хоёр хүн хэрэг дээрээ АНУ-ын иргэд байсан ба төрийн департамент Незритэй шууд холбоотой байжээ. Гератад болсон үйл явдлуудын яг өмнөхөн 1979 оны гуравдугаар сарын эхээр Незри төрийн департаментад очиж хүнд зэвсгээр туслахыг хүссэн байна. Афганистаны асуудал эрхэлсэн хэлтсийн дарга Рональд Лортон, төрийн департаментын албаны хүмүүстэй тэр ярилцсан ба сенатч Ф. Черчем, Ж. Жавитс нартай уулзжээ. Төрийн департамент ч тэр сенатчид ч тэр эдгээр ярилцлагын үр дүнг хэлэхээс татгалзсан ажээ. Зия Насери Вашингтонд АНУ-ын ерөнхийлөгчийн туслах Р. Мэддоктой уулзаж зэр зэвсэг худалдан авах, хорлон сүйтгэх харгис гэмт үйлдлүүдийн хөлсөнд 40 сая доллар гаргуулах тухай ярьжээ. 

	ТТГ-тай нягт холбоотой ажилладаг байгууллага болох Жоржтауны Их сургуулийн дэргэдэх стратегийн ба олон улсын судалгааны Төвийн нэг ахлах ажилтан 1978 оны долоодугаар сард: «Энэ районыг сонирхох Америкийн лавтай сонирхлыг харгалзаж АНУ-ын засгийн газар Иран ба Пакистантай улам нягт хамтран ажиллах хэрэгтэй байна. Тэдний байдлыг ойлгож байгаагаа тайван боловч мэдэгдэхүйц илэрхийлэх явдал нь тэднийг тайтгаруулж үүний зэрэгцээ Афганистаны шинэ засгийн газар (Тараки засгийн эрхэнд ирснийг хэлж байна) өөрсдийн түнш улсуудад бэрхшээл төвөг гаргах гэвэл хөндлөнгийн сануулга болох юм» гэж бичсэн тухай мэдээ байна. Энэ мэдэгдлийг: «Хэрэг дээрээ хамаг юм эрс эсрэг байсан юм. Яг эдгээр түнш нар нь Афганистанд төвөг учруулж улсынх нь хэрэгт хөндлөнгөөс орж байлаа» гэж «Блитц» сэтгүүл тайлбарласан байна. 

	Энэ номыг зохиогчдын нэг нь 1980 оны нэг, хоёрдугаар сард Афганистанд байсан юм. Зөвлөлтийн сэтгүүлчид бид тэр үед юу сонсож үзэж байв? Яг эшлэл болгоод үзүүлье: «Зөвлөлт нөхдийн тусламж цагаа олжээ. Бидний дайснуудын үргэлж орилох дуртай «Москвагийн гар» гэгч нь анд нөхрийн гар байжээ» гэж нэхмэлчин Назир Махак ярьж байсан юм. Хэн манай дотоод хэрэгт бүдүүлгээр орж байна вэ? Өөрсдөө үзэцгээ л дээ. 1978 оны зөвлөлт-афганы гэрээний дагуу манай засгийн газар эдийн засаг, улс төр, түүний дотор бас цэргийн яаралтай тусламж гуйсныг өгсөн ЗХУ уу? эсвэл бид юу ч гуйж хүсээгүй байхад өөрсдийн шунахай эрх ашгийн үүднээс хэрэггүй зөвлөгөө өгөх, ивээл үзүүлэх гэж оролдсон АНУ юу?

	Довтолгооны шинжийг тодорхойлох эрхийг довтлогдсон улс нь эдлэх ёстой гэсэн хуульчдын үгийг эргэн саная. Харин үүний эсрэг зүйлийг батлах гэсэн, хүмүүс өөрсдийгөө маш учир утгагүй байдалд оруулж байна. Зөвлөлтийн цөөн тооны цэргийг гадаадын түрэмгийллээс хамгаалахын тулд оруулсан юм гэж БНААУ-ыг олон улсын тавцанд төлөөлөх хууль ёсны эрх бүхий засгийн газар нэр төртэй мэдэгдэж байхад далайн цаанаас энэ тусламж бол «түрэмгий үйлдэл» гэж батлахыг оролдож байна. 

	Зөвлөлт, афганы эсрэг энэ шуугиан хэнд хэрэгтэй вэ? Шударга бус арга замаар тус оронд ардын засгийг нурааж, Дөрөвдүгээр сарын хувьсгалын үзэл санаа, ололтуудыг устгах гэсэн олон улсын ба түүгээр тэжээлгэсэн дотоодын харгис хүчнүүдэд хэрэгтэй. Үүнийг хувьсгалыг багалзуурдах гэсэн бүдүүлэг оролдлого түрэмгийлэх аюул илтэд байгаа баримтууд нотолж байна. Вашингтон энэ хэрэгт гар дүрж ч байсан, одоо ч дүрсэн хэвээр байгаа юм. Афганы армийнханд олзлогдсон пакистаны газар нутагт америкийн сургагч нарын сургасан дээрэмчид, хорлон сүйтгэгчдийн мэдүүлгүүд, хөрөнгөтний хэвлэлийн илэн далангүй мэдээлэл, БНААУ-ын аюулыг хамгаалах байгууллагуудынхны гарт орсон баримт бичгүүд, энэ бүгд Ардчилсан Афганистаныг хүчээр халдан довтлох аюул тулгарсан юм гэдгийг гэрчилж байна. 

	АААН-ын Төв Хорооны гишүүн М. А. Ватанжарын гэрчилснээр бол ТТГ-ын үйлдлүүдийг өргөжүүлэхэд нөлөө үзүүлсэн хүмүүсийн дотор бүр АНУ-д суралцаж байхдаа ТТГ-тай хамтран ажиллах байх гэсэн найдлага төрүүлж байсан X. Амин байсан ба Дөрөвдүгээр сарын хувьсгалын дараа ч америкийн тусгай албаныхантай тэр хамтран ажилласан хэвээр байсан юм. АААН-ыг үндэслэгч, афганы эрх чөлөөт төр улсын анхны тэргүүн Н. М. Таракийг хорлон алсны дараахан Амин дотоодын болон гадаадын хувьсгалын эсэргүүчүүдтэй холбоогоо улам идэвхтэй тогтоож, өргөжүүлж эхэлсэн тухай Бүгд найрамдах улсын Дотоод Яамны сайд С. М. Гулабзой ярив. Бүр 1979 оны есдүгээр сарын эцсээр Амины бие төлөөлөгч Пакистанд бүгж байсан «Афганистаны исламын намын» толгойлогчдын нэг Гульбуддин Экматиартай нууцаар уулзаж «зөрчилдөөнийг зогсоож, хамтран ажиллах боломжийн тухай» хэлэлцэн тохирчээ. Яг тэр үед Амины ах Абдулла «хувьсгалч болж тоглохоо зогсоож, нам төрийн албан тушаалуудад хамаатан садан, үнэнч хүмүүсээ» тавихын төлөө улам идэвхтэй, шууд тэмцдэг болов. Дотоод «хувьслыг нь харгалзан үзвэл Амины дэглэм Америкийн Нэгдсэн Улсын удаан хугацааны сонирхолд нийцэж байна» гэж АНУ-ын ТТГ тэмдэглэж байлаа. 

	1979 оны аравдугаар сарын дөрвөнд Кабулд Амин нууц зөвлөгөөн хийж түүн дээр «Афганистаны исламын нам»-тай тогтоох «холбооны» нөхцөл ба төрийн эргэлтийг хамтран бэлтгэх тодорхой төлөвлөгөөг өөрийн хамсаатнуудтайгаа хэлэлцэн тохирсон байна. Үүний зэрэгцээ эргэлт хийснийхээ дараа Дөрөвдүгээр сарын хувьсгалаас дэвшүүлсэн бүх уриа лоозонгоос шийдэмгий салж, АААН-ыг устгаж, богино хугацаанд намын удирдлага идэвхтнүүдийг алж хөнөөх ажиллагааг бэлтгэж явуулахаар шийджээ. «Шинэ Афганистан улсад» ТТГ-ын агент Аминд «ерөнхийлөгч», хувьсгалын эсэргүү Гульбудднн Экматиарт ерөнхий сайд, харин М. Якубт Батлан хамгаалах Яамны сайдын албан тушаалыг өгөхөөр төлөвлөж байв. «Удирдах» бүрэлдэхүүнд бас Амины хамаатан, ах Абдулла ач Асадулла нар болон М. Эгбаль, П. Сума, А. Жалили, Соёл мэдээллийн Яамны сайд агсан X. В. Катавази, С. Д. Сахраи нарыг оруулах гэж байлаа. 

	1979 оны арван хоёрдугаар сарын дундуур америкийн нууц албаныхантай уулзаж, төрийн эргэлтэд бэлтгэж байгаа явцын тухай мэдээлэхээр Амины бие төлөөлөгч афганы агаарын тээврийн «Арияна» компанийн тусгай онгоцоор Кабул-Парис-Ром-Карачи гэсэн чиглэлээр нисжээ. Арван хоёрдугаар сарын 22—24-нд Амины тусгай «элч» бас л адилхан зорилгоор хилийн чанад дахь афганы хувьсгалын эсэргүү цагаачдын төвүүдийн нэг, Г. Экматиарын штабаас холгүй оршдог Пакистаны Пешавар хот руу явсан байна. «Хэрэгцээтэй үед» эргэлтийг санаачлагчид «АНУ-ын зэвсэгт хүчнээр» дэмжүүлнэ гэсэн баталгааг Кабулд Вашингтоны тодорхой давхаргынхнаас авсан байна. 

	Нам, бүх эх оронч хүчин, хувьсгалынхаа ололтуудыг хамгаалах манаанд соргог зогсож шийдвэрлэх мөчид ТТГ-ын агент X. Аминыг илчилж устгасны ачаар л 1979 оны арван хоёрдугаар сарын 29-ний өдөр эмгэнэлт өдрүүдийн нэг болоогүй билээ. 

	Тийм ээ, энэ өдөр Афганистаны ард түмний эмгэнэлт өдөр болоогүй. Гэвч харгис хүчнүүд зэвсгээ хаяагүй. Хоёрдугаар сарын 21-нд гадаад дотоодын харгис хүчнүүд Кабулд самуун дэгдээх оролдлого гаргасныг бид мэднэ. Түүнийг Афганистаны эсрэг зарлаагүй дайны нэгэн дахилт мөн гэж нэрлэж болох юм. Үүний өмнөхөн АНУ-ын ерөнхийлөгч хоёрдугаар сарын 20-н гэхэд Афганистанаас гадаадын цэргийг гаргахыг шаардсан байна. Афганы цахилгаан мэдээний БАХТАР агентлаг энэ тулгах бичгийг ингэж тайлбарлажээ:

	 

	«Хэрвээ хоёрдугаар сарын 20 гэхэд түүний хүссэн зүйлийг хийж өгөхгүй бол ТТГ-ын шинэ төлөвлөгөөнүүдийг хэрэгжүүлнэ гэж АНУ-ын ерөнхийлөгч мэдэгдэв... Хоёрдугаар сарын 20-ны дараа Кабулд болсон үймээн АНУ-аас Афганистанд заналхийлж байсан цаг хугацаатай шууд давхцаж байна» 

	 

	гэжээ. 

	Тийм ээ, эдгээр үймээнийг гаднаас явуулсан хувьсгалын эсэргүү дээрэмчид ба гадаадын тусгай албуудын агентууд зохион байгуулжээ. Тухайлбал пакистаны олон тооны хорлон сүйтгэгчид, ТТГ-ын агент эд мөрийн баримттайгаа баригдсан байна. 

	... Гар хуруу нь салганаж, унжсан зовхи доороос харж байгаа гунигтай харц, ер нь мөрдөн байцаагчийн өмнө сууж байгаа энэ хүний бүхий л төрх нь адал явдлын ном зохиолд гайхуулж магтагдсан «чинжаал хутга ба нөмрөгтөн баатруудын» дүртэй ердөө нийцэхгүй байна. Юун тэрэнтэй зүйрлэх вэ. Тэд их сургуулийн диплом, хэлний өндөр мэдлэгтэй, бас аятайхан хувцасласан... бас тэгээд АНУ-ын иргэний гэрчилгээтэй ТТГ-т хамаарагдах хүмүүс мөн боловч ердөө л хэрэг хийж баригдсан ердийн нэг дээрэмчин, хорон санаат хүн байлаа. 

	Одоо тэдэнтэй танилцацгаая. Роберт Ли, 29 настай, Калифорний муж улсад төрсөн, инженер-химич мэргэжилтэй. Түүний төгссөн Берклийн Их сургууль нь ТТГ-ын «тагнагч» боловсон хүчин бэлтгэдэг «уурхай» болсноороо нэрд гарсан ажээ. 

	Тэрээр ээлжит айлчлалуудаа 1979 оны арваас-арван нэгдүгээр сард хийж, харин одоогийн энэ онцгой «нууц даалгаврыг авч» 1980 оны хоёрдугаар сарын 19-нд БНААУ-ын хилийн ойролцоо байдаг Пакистаны Пешавар хотоос шууд ирсэн гэж Роберт Ли байцаалт дээр мэдүүлсэн байна. 

	Чухамхүү яг Пешаварт янз бүрийн «худалдаачин», «пүүсийн зохицуулагчдын» халхавч доор нуугдсан ТТГ-ын ажилтнуудын томоохон хэсэг төвлөрчээ. Тэнд Пакистаны тагнуулын байгууллагууд өргөн хүрээтэй ажилласан байна. Барууны хэвлэлд илэрхий болсон мэдээнүүд дээр Афганистаны газар нутагт орогнодог дээрмийн бүлгүүдийн төлөөлөгчдөд Пешаварт байдаг америкийн элчин сайд бараг биечлэн зэвсэг тараадаг байсныг ажиглаж байсан гэж Роберт Ли нэмж мэдэгджээ. Дэвшилт хэвлэлд, түүний дотор афганы сонин хэвлэлд хэд хэдэн удаа илчлэгдсэнийхээ дараа нууц байлгахын тулд америк загварын бус зэвсэг өгдөг болжээ. БНААУ-ын газар нутагт хорлон сүйтгэгч нараас хурааж авсан «АНУ-д үйлдвэрлэсэн» гэсэн хаягтай пулемёт, гар буу, автоматуудын гэрэл зургийг хэвлэлд нэг биш удаа үзүүлж байсан билээ. БНААУ-ын эсрэг түүний үйл ажиллагаатай холбогдох асуудлуудад Роберт Ли удаан, будилаантай хариулт өгч байлаа. Ямарваа гэмт хэрэгт байдаг баримтыг бүдгэрүүлж, хариуцлагаас мултрах гэсэн түүний чармайлт талаар болжээ. Тэрээр хувьсгалын эсэргүү этгээдүүдтэй хамтран афганы нийслэлд засгийн газрын эсрэг хөдөлгөөнд турхирах гэж оролдсон империалист тусгай албадын бусад агентуудын хамт гэмт хэрэг үйлдэж байсан газар дээр баривчлагдсан юм. 

	Эдгээр үйл явдлуудаас өмнөхөн ТТГ-ын удирдах дохиур янз бүрийн радио дуу хоолойнуудыг дээд зэргийн идэвхтэй байдалд оруулав. Вашингтоны засаг захиргааныхан олон улсын байдлыг хурцдуулах чигийг барьснаас хойш гадаад орнуудад зориулагдсан радио нэвтрүүлэг мэдэгдэхүйц нэмэгдсэнийг «Интернешнл геральд трибюн» хүртэл хүлээн зөвшөөрөхөд хүрчээ. Ингэхдээ АНУ-ын энэ улс төрийн гадаад чиг бодлогыг «суртал нэвтрүүлгийн халхавч»-аар халхлахад онцгой анхаарсан байна. 

	Иймэрхүү зүйл нь гэнэтийн санамсаргүй зүйл биш юм. Империалист хүрээнийхэн Афганистаны үйл явдлуудыг энх тайван, социализмын эсрэг тэмцлээ цаашид идэвхжүүлэхэд ашиглаж, өөрсдийн тэргэнд дуулгавартай радио дуу хоолойнуудыг уях гэж хичээж байгаа юм. «Америкийн дуу хоолой» радио станцын гүйцэтгэгч захирал Ханс Тачийн мэдэгдсэнээр Афганистаны үйл явдлуудтай холбогдуулж түүний радиостанцын нэвтрүүлгүүд юуны өмнө хоёр үндсэн зорилгыг мөрдөж байжээ. Нэгдүгээрт, тэдгээр нэвтрүүлгүүд нь ислам шашинтнуудыг тогтмол зөвлөлтийн эсрэг байлгах, хоёрдугаарт: зөвлөлтийн хүмүүсийг өөрийнх нь засгийн эсрэг өдөөх явдлууд юм. Эдгээр «номлол» яаж хэрэгжиж байгаа тухай жишээ олон бий. Тэд нэг бол БНААУ-ын шинэ засгийн газар «Кабулын сүм дуганыг эвдлэн сүйтгэж байна» гэж, аль эсвэл «одоо засгийн газраас үй олноор нь мөрдөн хавчиж байгаа» мусульман шийтүүд афганы нийслэлд хоёрдугаар сард гарсан үймээнийг зохион байгуулсан юм гэх мэтчилэн цуу мэдээг нэвтрүүлж байна. Гэтэл Кабулын 446 сүмээс нэг нь ч сүйдээгүй, харин тэдгээрийн да лам нар хуйвалдагчид, харгис этгээдүүдийг дэмжихээс татгалзсан нь бүр илэрхий болсон билээ. Үймээн зохион байгуулж, санаачилсан этгээдүүдийн тухай нөгөөх сэдэв нь ч бас худал хуурмаг зүйл мөн. Кабулын энх амгалан байдлыг БНААУ-ын хилийн чанадад сургагдаж, нууцаар нэвтрэн орж ирсэн империализмын хөлсний этгээдүүд зохион байгуулсан гэдэг нь баримттайгаар нотлогдсон юм. Тэднийг Пакистаны газар нутагт ТТГ-ын агентууд, зарим өөр орнуудын зааварлагчид» сургасан ажээ. 

	ТТГ-ын хөрөнгөөр «тэтгэгддэг» «Эрх чөлөө» гэдэг Мюнхений радио станцын бас нэг дуу хоолойг дурдах хэрэгтэй. Зөвлөлтийн Дундад Азийн бүгд найрамдах улсуудын хил дээр явуулдаг программаа тэд хоёр дахин нэмэгдүүлжээ. Ийм л байна даа. 

	«Хар» суртал нэвтрүүлгийн нэгдэл гэгчид багтдаг АНУ-ын бусад байгууллагууд ч бас ТТГ-ын удирдлага доор худал мэдээ тараах ажилд шууд оролцож байна. ТТГ-ын мэргэжлийн ажилтан Ладислав Фараго өөрийн «Оюун ухааны дайн» гэдэг номдоо «хар» суртал нэвтрүүлэг тараах ажил нууц албуудын үндсэн үүргийн нэг байдаг нь тэрээр тагнуулын материалыг өөрийн зэвсэг болгон ашигладагтаа төдийгүй бас гэрээр бие дааж, нууц ажилладагтаа байгаа юм гэж тэмдэглэжээ. 

	«Хар» суртал нэвтрүүлэг нь өөрийн тарааж байгаа материалыг дайсны нутгаас юм уу түүнд хамаарах районоос авсан юм... гэх буюу тэдгээр баримт «дайсны төвөөс төрийн эсрэг боссон элементүүдээс ирсэн» гэж байнга баталж байх ёстой ажээ. 

	Харин одоо энэ жорыг Афганистанд ТТГ яаж хэрэглэж байдгийг үзье. 

	Улс төрийн бодлого судлах Вашингтоны институтийн удирдагчдын нэг Фред Холлидей Афганистанд болж байгаа үйл явдлуудтай холбогдуулж АНУ-ЫН засаг захиргаанаас баримталж байгаа идэвхтэй байр суурийг эрс шүүмжилсэн байна. 

	АНУ «өөрийн хүссэн бүгдийг бодит байгаа зүйл» мэт үзүүлэхийг чармайж байна гэж тэрээр «Нью-Йорк таймс» сонины хуудаснаа эдгээр үйл явдлуудыг дүгнэж бичсэн байна. Америкийн хэвлэл энэ улсад явагдаж байгаа байлдааны цар хүрээг янз бүрээр ихэсгэж, хөлсний дээрэмчдийн байлдааны боломжийг хэтрүүлэн магтаж, афганы армийн ур чадварыг басамжилсан мэдээг тараадаг ажээ. Энэ ч тийм гайхалтай зүйл биш. Жишээлбэл Кабулд суудаг АНУ-ын Элчин сайдын Яам хэвлэлийн бага хурлууд дээр мэдээллийг байнга гуйвуулж байсан гэж Холлидей бичжээ. Тусгай лагериудад пакистаны сургагчид хөлсний этгээдүүдийг сургадаг тухай барууны сурвалжлагчид таг дуугүй байна. Харин афганы арми хүнд байдалтай байна гэдэг цуурхлыг хоолой нийлүүлэн хашхирч байв. Гэтэл энэ арми л Кабулд хувьсгалын эсэргүүчүүдийн дэгдээсэн үймээний үед энэ хотын гудамжинд эргүүл хийж, аюулгүй байдлыг сахиж байсан юм. 

	Сэтгүүлчдийн иймэрхүү «цуу үгийн» нэг тод жишээ болгож, 1980 оны нэгдүгээр сард барууны хэвлэлд «зөвлөлтийн нэг дивиз ираны нефтийн орд газрууд руу явлаа» гэж бичсэн мэдээг Холлидей дурджээ. Тэр дурдагдсан зөвлөлтийн цэргийн ангиуд нь ираны орд газруудаас энэ үед хэдэн мянган бээрийн зайтай байсан юм гэж тэр тэмдэглэжээ. Афганы үйл явдлууд иймэрхүү маягаар л «үнэн» болдог ажээ гэж тэр дүгнэсэн байна. «Кабулын эх булгаас» ирж байгаа мэдээлэлд шүүмжлэлтэй хандаж байхыг Ф. Холлидей уриалсан ажээ. 

	Афганистаны үйл явдлуудтай холбогдуулж Вашингтоны засаг захиргааныхны дэвэргэсэн кампани нь хилийн чанадад ямар ч дэмжлэг хүлээхгүй гэдэгт бат итгэж байгаагаа Ф. Холлидей тэмдэглэжээ: 

	 

	«Европын ганц ч улс ЗХУ-ын эсрэг эдийн засгийн хорио зарлахыг хүсэхгүй байна. АНУ-ын төрийн нарийн бичгийн даргын Баруун Европт хийсэн айлчлалаас мэдэгдсэнээр бол НАТО-гийн холбоотнууд Вашингтоны засаг захиргааны тогтвортой биш гадаад бодлогод дургүйцэл илэрхийлсэн хэвээр байна» 

	 

	гэж үргэлжлүүлэн бичжээ. 

	Афганистаны үйл явдлуудад арабын улсуудын хандах хандлагыг хөндөж бичихдээ Ф. Холлидей: 

	 

	«Мусульманчуудын гол сонирхох ёстой асуудал бол Афганистан биш Палестин юм. Хэрэв Америк улс нефть гаргагч орнуудтай харилцаагаа нээрээ л тогтвортой байлгая гэж бодож байгаа бол араб-израилын зөрчлийг зөвөөр шийдвэрлэхэд өөрийн нөлөөг ашиглахыг түүнд зөвлөх нь зүйтэй» 

	 

	гэж тэр бичжээ. 

	 

	«Үүнээс үзэхэд АНУ-ын одоогийн гадаад бодлогын үндэс болгож буй олон баримжаа нь эргэлзээтэй юм. Эдгээр нь баримтыг хоосон зүйлээр солихыг албан ёсоор зөвшөөрсөнтэй адил бөгөөд АНУ-ын хийвэл зохих олон улсын байдлыг баримтад тулгуурлан бодитойгоор үнэлэх үнэлгээг ийм зүйлээр сольж болохгүй юм» 

	 

	гэж эцэст нь Ф. Холлидей бичсэн байна. 

	Дээр өгүүлсэн зүйлүүд дээр өнөөгийн хуурч төөрөгдүүлэгчдийн ажлаас хэдэн жишээг нэмж дурдвал зохино. Америкийн Нэгдсэн Улсын Тагнуулын Төв Газарт алба хаадаг цөөнгүй хүн бүрэлдэхүүнд нь багтдаг цагаачдын олон янзын бүлэглэлийг нэгтгэсэн «хүний эрхийг хамгаалах олон улсын холбоо» гэгч Парист байдаг байгууллага зөвлөлтийн эсрэг ээлжит гүтгэлэгтээ, афганы Кунар мужид зөвлөлтийн цэргүүд ямар нэгэн «мэдрэлийн саа өвчний хий» хэрэглэсэн мэтээр бичжээ... 

	Гүтгэлгийн энэ «мэдээг» зохиогчид хэвлэлд дөнгөж шилжүүлэх гэж байхад, харин АНУ-ын төрийн департамент энэ тухай шуугиан дэгдээж «сэтгэл зовниж», «жигшиж» байгаагаа илэрхийлж эхэлсэн ажээ. Ингэхдээ «Афганистанд хордуулагч хий хэрэглэж байна гэж одоохондоо итгэлтэй хэлж чадахгүй» гэдгээ төрийн департаментын албан ёсны төлөөлөгч хүлээхэд хүрчээ. Өөр үгээр хэлбэл төрийн департамент нэг талаас Афганистанд ямарваа «хий» хэрэглэсэн тухай «мэдээлэл» байхгүй гэдгийг хүлээчхээд нөгөө талаас мэдээж ТТГ-ын бэлтгэсэн гүтгэлгийг зөвлөлтийн эсрэг уур амьсгал төрүүлэх зорилготой ашиглахын тулд бүхнийг хийж байгаа нь илэрхий болж байна. Үүнд АНУ шиг тийм гүрний гадаад харилцааны байгууллагад нийцэмгүй хэчнээн их ичгүүр сонжуургүй, увайгүй байдал харагдаж байна вэ?

	Үүнтэй холбогдуулж барууны олон нийтийн мэдээллийн хэрэгслүүд, ялангуяа «Америкийн дуу хоолой» радио станцын тарааж байгаа гүтгэлгийг эрс шийдвэртэй няцаасан мэдэгдлийг холбооны БАХТАР агентлаг хийжээ. 

	Барууны суртал нэвтрүүлэгчдийн батлах гэж оролддог мэдээллийг няцааж БАХТАР агентлаг мэдэгдэхдээ: зөвлөлтийн цэрэг бол БНААУ-ын үндэсний тусгаар тогтнолыг гадаадын аюулаас хамгаалах, империалист түрэмгийллийг няцаахын тулд Афганистанд уригдаж ирсэн болохоор хувьсгалын эсэргүү дээрэмчдийн бүдгүүдийг устгахад оролцоогүй бөгөөд хорлон сүйтгэгчдийн болон хувьсгалын эсэргүү бүлгүүдийг Афганистаны зэвсэгт хүчин өөрийн хүчээр устгаж байгаа гэдгийг мэдэгдэх нь зүйтэй гэж БАХТАР агентлаг тэмдэглэсэн билээ» гэсэн бил ээ. 

	ТТГ ба бусад иймэрхүү байгууллагын мэргэжилтнүүд өөр юу хийж байдаг вэ? Тэд Афганистаныг бүрмөсөн хуваачихсан гэнэ. Газрын зураг дээр л тэгж хувааж л дээ. Тэдний бодож байгаагаар тэр улсын дорнод ба өмнөд хэсэг нь Пакистанд шилжих ёстой ажээ. Харин төвийн хэсэгт нь Ираны хувьсгал ба энэ бүсийн бусад үндэсний эрх чөлөөний хөдөлгөөний эсрэг хорлон сүйтгэх ажил явуулах бааз болох нэг ёсны «харгис дэглэм» байгуулахаар төлөвлөжээ. 

	«Афганы асуудлыг» Вашингтон ингэж шийдэхийг хичээж байна. 

	Харин «зарлаагүй дайны» эдгээр стратегич нарт: «Ноёд оо, Энэ чинь бүтэхгүй шүү» гэж хариулж болно. 

	 

	* * *

	 

	Орчин үед империалист тагнуулын албаны ажилд «үзэл суртлын хорлон сүйтгэх ажиллагаа» онцгой байр эзэлдэг болов. Энэ нь америкийн «нөмрөг ба чинжаал хутганы баатруудын» шинэ санаачилга биш юм. Тэд «худагт хийсэн чимх цианы калиар тосгоны бүх хүнийг хордуулж болно,, харин сайн боловсруулсан худал гүтгэлгээр сая сая хүнийг хордуулна» гэж сургадаг байсан гитлерийн тагнах албаны нэг бялдууч Гелений зохиосон хуучин жорыг ашиглаж байгаа юм. Үзэл суртлын хорлон сүйтгэх ажиллагаанд хорлон сүйтгэгчид, нэг үгээр хэлбэл боловсон хүчин хэрэгтэй. Барууны тусгай албаныхан тэдгээрийг манай орноос бас хайж байдаг юм.. Тэгээд бас тэдэнд «диссидент» буюу өөрөөр сэтгэгчид гэсэн нэрийг тохируулан гаргажээ... 

	Тийм хүмүүс цөөн, ер нь ганц нэгхэн хүн л байдаг юм. Манай орны байдлын тухай хортой, худал хуурмаг мэдээлэл тарааж, худал цуурхал дэгдээж, нийгмийн эерэг өдөөн хатгалга зохиох гэж оролддог учраас тэднийг үзэл суртлын хорлон сүйтгэгчид гэж нэрлэхээс өөр яах вэ. Тэдний үндсэн зорилго бол барууны «сэтгэхүйн дайны» төвүүдийг худал гүтгэлгийн мэдээллээр хангах явдал үндсэн зорилт боловч цорын ганц биш ээ. Яагаад гэвэл ичих нүүргүй болж нинжин сэтгэлээ алдсан эдгээр тэрслүү этгээдүүдийн зарим нь нууц албаныхны амтат идэш болж, империалист тагнуулын газруудын хөлсний агентууд болон хувирдаг юм. Эдгээр өчүүхэн хүмүүс өөрсдийгөө «зохион байгуулалттай» хүчин болгох гэж оролддог, заримдаа хямдхан аргаар шуугиан дэгдээхийг хайж явдаг сэтгүүлчид аль эсвэл ЗХУ-д тэрслүү сэтгэдэг этгээдийг» хайж суудаг дипломатуудад биеэ худалдах боломж тааралддаг ажээ. Гэвч эдгээр тэрслүү этгээд зөвлөлтийн хүмүүстэй уулзахаас маш их айж эмээдэг юм. Тиймэрхүү уулзалт, «маргаанууд» юугаар төгсдөгийг бас ер нь ийм өдөөн хатгагчдын иймэрхүү оролдлого нь яаж төгсдөгийг тэд сайн мэдэж байдаг юм. 

	Бидний энэ номын дараагийн бүлэгт үүний тухай өгүүлэх болно.

	 


IV бүлэг : «ХҮНИЙ ЭРХИЙГ ХАМГААЛАГЧДЫН» ЖАНЧ НӨМӨРСӨН ТАСРАН ОРГОГСОД

	 

	Гурван тохой газар

	Хорвоод оршуулгын газраас илүү чимээ аниргүй, гунигт газар байдаг болов уу? Амьд ертөнцийг хэзээ нэгэн цагт амьд явсан хүмүүсийн сүүлчийн удаа нутагласан газраас заагласан зурвасыг давж алхмагц эргэн тойрны юмс, өөрийн чинь дотор бүгд өөрчлөгддөг. Энд шувууд хүртэл илүү даруу дуулж, мод бутнууд ч өөрсдийн ногоон нөмрөгөө болгоомжтойхон сэржигнүүлэх мэт санагдах бөгөөд өөрийн эрхгүй аяархан шивэр авир ярилцаж эхэлнэ... 

	Хаанаас ийм сэтгэл төрж байна вэ? Түүх хүртэл мартсан балар эрт үед амьд үлдэгсэд нь чанга яриагаараа хорвоог орхиж явагсдынхаа амгалан нойрыг сэргээчихнэ гэж чин сэтгэлээсээ итгэдэг байсан цагаас эхэлсэн юм болов уу? Эсвэл үхэгсдийг хүндэтгэж тэдний тухай зөвхөн «Сайн буюу зүгээр хүн» гэж ярьдаг заншил бас л эрт дээр үеэс ирэв үү? Аль эсвэл үхэл, хаад ноёдын шилтгээний ган төмрөөр бэхэлсэн хаалгануудыг ядуучуудын ноорхой гэрийн хаалгатай адилхан амархан онгойлгоод ордог үхлийн аймшигт чавганц зайлшгүй ирдгээс нэн их айсандаа тэр үү?

	Энэ хорвоогийн аугаа их суут хүмүүс ч, жирийн хүмүүс ч үхлийг ойлгох гэж үргэлж чармайж байв. Зарим нь боол мэт дуулгавартайгаар, нөгөө хэсэг нь үймээнч хүмүүсийн арга ядсан омогтойгоор гурав дахь хэсэг нь бүгдийг нэвт ойлгодог гүн ухаантны үл итгэх байдлаар түүний тухай боддог байжээ. «Байгалийн нэгэн нууц мөн учраас үхэл нь төрөлттэй төстэй бөгөөд түүний тухай муу бодох хэрэггүй» гэж эртний Ромын эзэн хаан Марк Аврелий үзэж байлаа. Христос шашны номын: «амьд нохой, үхсэн арслангаас дээр» гэсэн мэргэн үг ч тэр диалектиктай зөрчилдөхгүй байна. Мөнхийн Данте амьдралыг «зөвхөн үхэлд хүрэх хурдан гүйдэл» гэж үздэг байсан ба харин Мольер: «Хүн бол ганцхан удаа гэхдээ маш удаан хугацаагаар үхдэг юм шүү» гэж нарийн ёжлон өөрийн үеийнхнийг тайтгаруулдаг байжээ. Английн яруу найрагч Франклин Бенжамэн «одоогийн ертөнцөд үхэл, татвар хоёроос илүү тогтвортой, тогтмол зүйл алга» гэж, харин түүний үзэг нэгтэй франц нөхөр Франсуа Шатобриан «... Хэрвээ хэн нэг нь үхсэнийхээ дараа хэдэн жил өнгөрөөд энэ ертөнцөд эргэж ирвэл оршуулах ёслол дээр нь гашуун нулимс асгаруулж байсан хүмүүс түүнийг ухаангүй баярлан угтаж авна гэдэгт би нэлээд эргэлзэж байна...» гэж бодит нөхцөлтэй нэг ч их тохирдоггүй боловч одоо хүртэл амьд байдаг үгийн наадмыг гаргасан ажээ. 

	Гэвч үхэгсэд эргэж ирдэггүй билээ. Тэгээд ч хамаг юм үхэлд гэж үү? Ер нь түүний амьдралыг түүний булшны чулууны сайн муу, өндөр нам нь биш харин тэр хүний дэлхий дээр хийж үлдээсэн үйлс нь ёслон төгсгөдөг. Зөвхөн сайн үйлс хүнийг мөнхжүүлдэг ажээ. Ямар ч гэсэн Парис хотоос хэдэн арван километрийн зайтай ногоон арал мэт цэлийсэн Сент-Женевьев де Буа гэдэг оросуудын оршуулгын газрын хаалгаар ороход бидний сэтгэлд шинэ биш эдгээр дүгнэлт аяндаа орж ирсэн юм. Энд үнэхээр зөвхөн орос хүмүүсийг оршуулжээ. Хагас зуун жилийн өмнө Орос орноо орхиж явсан аль эсвэл одоо үед Зөвлөлт орны газар нутгийн гадна байсан хүмүүс энд байна. 

	Оршуулгын газрын анир чимээгүй байдал нэн сүртэй. Хар лам яаралтай хэргээр Парис орохоор явсан гэж бидэнд мэдэгдэв. «Амрагтун. Бороо, цаснаас хоргодогтун. Таны тухай бодогсдын дурсгалыг залбиран дурсагтун» гэсэн бичигтэй цагаан байшингийн үүдэнд том цоож өлгөөстэй харагдана. Байшингийн цонхоор шагайвал засвартай байгаа нь илт болов. Бидэнд тайлбарлаж өгөх газар ч олдоогүй учраас урт богино дурсах бичигтэй хөшөө чулуу, загалмайн дээрх нүдэнд танил орос нэрсийг уншсаар булшны хоорондох гудмаар бид аажуухан алхлаа. «Оршуулгын газар надад айх сэтгэл биш харин уйтгар төрүүлдэг. Дурсах бичиг бүр шал худал. Шөнийн томоохон унтлагын байраар явж байгаа мэт» гэж өргөн олон уншигчдад төдий л алдаршиж амжаагүй италийн нийтлээч Уго Ойетти нас барахынхаа өмнөхөн өөрийн сүүлчийн нэгэн бүтээлдээ бичсэн байдаг. Маш эрс шулуун тайлбар боловч... Хамаг учир нь нас барагсдын үйлсийг аль талаас нь авч үзэх, тэдний тухай юу бичихэд л оршино. Төв гудмын баруун талын нэгэн даруухан дурсгалын чулуун дээр: 

	 

	«Вика Оболенская, хадамд гарахын өмнөх овог нь Вера Макарова. 

	Т. Ф-ийн дэслэгч 1911—VI. 24—1944. 4. 8-нд Берлинд нацистуудад алагдсан» 

	 

	гэсэн товчхон бичиг харагдана. 

	Вангийн хатан Вера Апполоновна Оболенская. Олон тооны өргөмжлөгчид нь түүнийг үзэсгэлэн гуа Вика гэдэг байжээ. Фашист Герман, Франц хоёрын хооронд дайн эхлэхэд тэрээр гуч хүрээ ч үгүй явсан юм. Аюултай энэ замд түүнийг хэн ч түлхээгүй боловч тэр эмэгтэй эсэргүүцлийн хөдөлгөөний эгнээнд эргэлзэлгүй элссэн билээ. Вика нууц байгууллагын нарийн бичгийн даргын ажлыг гүйцэтгэж байжээ. Тэр тагнуулын ажил явуулж, олзлогдсон цэргүүдийг оргуулж, Англи, Умард Африкт эмчлэгдэж байсан францын цэрэгт сайн дурынхныг элсүүлж хилийн чанадаас зэр зэвсэг, техник, хөрөнгө мөнгө оруулах ажлыг зохион байгуулж байлаа... Зөвлөлтийн газар нутагт гитлерийн үй түмэн цэрэг цөмрөн ороход Вика Оболенскаягийн тэмцэл онцгой утга агуулгатай болсон ажээ. Амьдралынхаа ихэнх хугацааг Францад өнгөрүүлсэн боловч тэр өөрийгөө хэзээд орос хүн гэж үздэг байсан юм. Дөчин гурван оны арван хоёрдугаар сард түүнийг нууц ажилд хамтран зүтгэгч найз эмэгтэйтэй нь хамт баривчилсан ажээ. Найман сарын турш дайснууд түүнийг байцаагаад ганц ч мэдүүлгийн үгийг түүнээс сонсоогүй юм. 

	Хариуцлагатай нарийн бичгийн даргын толгойд байсан бүх хаягууд, нууц байр, холбоочдын нэр бүгд «дотроо хадгалаастай зүйл» хэвээр үлджээ. Гестапогийн нэгэн мөрдөн байцаагч түүнийг «би юу ч мэдэхгүй гэгч хатан» гэж нэрлэжээ. Оболенскаяг бусдаас нь тусгайлан шүүж цэргийн шүүх түүнд цаазаар авах ял тулгасан юм. Өршөөл хүссэн өргөдөл өгөхөөс тэр татгалзаж тийм санал гаргасан прокурорт: «Миний эх орны дайснуудаас юу ч гуйх, юу ч авахыг би хүсэхгүй» гэж хэлжээ. Вера Апполовна Оболенская аймшигт үхлийг зоригтой хүлээж авсан юм. Түүний толгойг авч цаазалжээ... 

	Цаазлагдсан эмэгтэйн биеийг фашистууд устгасан юм. Иймээс дороо хоосон булшны дурсгалын чулууны өмнө бид зогсож «тэмцэж байгаа франц» цэргийн дэслэгч, Эх орны дайны I зэргийн одон, Хүндэт легионы одон, Цэргийн загалмай, Эсэргүүцлийн хөдөлгөөний медальтай үзэсгэлэн гоо Викагийн зууван жаазтай гэрэл зургийг харж байхдаа уян зөөлөн, тансаг сайхан, сэтгэл татсан, энэ орос эмэгтэйд ямар их эх оронч сэтгэл, үнэнч шударга санаа, зориг хатуужил хадгалагдаж байсан тухай бодож байлаа... 

	Оршуулгын газрын төвд ах дүүгийн булшийг титэмлэсэн сүржин хөшөөн дээр алтан үсгээр: «Генерал Дроздовский ба дроздовчууддаа. Бидэнд шинэ хүч нэмэн өгөхөөр холоос ирсэн сэтгэл санааны баатар та нарт баярлалаа» гэж бичжээ. 

	Дроздовский хэзээ хаана генерал болсныг бид мэдэхгүй боловч иргэний дайны түүхээс Донд хурандаа Дроздовскийн «сэтгэл санааны баатар» дур зоргоороо анирлаж суурин тосгодыг шатааж, хүүхэд өвгөчүүлийг алж, эмэгтэйчүүдийг хүчиндэж, эд хогшил дээрэмдэж, хонь малыг хөөн тууж дараагаар нь зохих өшөө хонзонгоос айж Хар далайн боомтууд руу үймж тэвдэн зугтааж байсныг бид мэднэ. 

	Үгүй, Вика Оболенская ба дроздовчуудад хандах бидний хандлага өөр юм. Тэднийг үхсэн хойно ч өөр... Бид дэслэгч-хатагтайн чулуун хөшөөнд хаврын цэцгийн баглаа тавьж, генерал Дроздовскийн командалж байсан алуурчдын булшны дэргэдүүр зогсож сааталгүй өнгөрсөн билээ. 

	Гэтэл гэнэт бидний урьдаас нүүрэндээ үрчлээстэй, нүдэндээ шилтэй нэгэн настай тайлбарлагч эмгэн олон сурагчид охид хөвгүүд дагуулан гарч ирлээ. Франц маягаар хувцасласан боловч орос төрхтэй эмэгтэй харагдана. «Иси ля томб дю гранд экривэн рюсс Иван Бунин», анд оросын их зохиолч Иван Бунинийг оршуулсан гэж ярьж байв. Яах вэ дээ, оросын зохиолч Иван Бунины тухай франц сурагчид мэдэж байвал сайн л байна. Тэр эмгэн биднийг нутгийнхаа хүмүүс мөн гэдгийг танив бололтой. 

	— Уучлаарай ноёд оо, та нар оросууд уу? гэж асуулаа. 

	— Тийм ээ, Москвагаас ирсэн. 

	— О ля, ля... Москва тэгээд ямар байна даа?

	— Зогсож л байна, тэсэж л байна. 

	— Ноёд оо, та нар эндээс танил хүнээ олох гэсэн юм уу?

	— Үгүй, хэнийг ч хайсангүй. 

	— Энд холгүй танай, яруу найрагч Галичийг оршуулсан. Дараагийн гудамд, баруун тийшээ... Эмгэнэлтэйгээр нас барсан даа. 

	Тийм ээ, маш эмгэнэлтэй нас барсан. Парист, өөрийнхөө гэрт, «Америкийн дуу хоолойгоор» тараасан тайлбараар бол «буруу залгагдсан телевизийн антенаас болж» үхсэн ажээ. Францын сонинуудын бичсэнээр бол; «Галич АНУ-аас дөнгөж хүлээж аваад байсан дуу бичих аппаратыг шалгаж байхад осол гарсан» ажээ. Энэ осол гарсан өдөр түүний эхнэр сурвалжлагч нарт өгсөн мэдэгдэлдээ: «Энэ муу аппарат тоног төхөөрөмж л түүнийг алчихлаа, хүлээн ядаж байсан юм» гэжээ. 

	Бидэнд Парист оросын зарим цагаачидтай уулзах боломж гарсан юм. Зарим нь Галич амиа хорлосон гэж, нөгөө хэсэг нь түүний хорлон алсан гэж баталж байлаа. Хэн алсан байх вэ? «Түүнийг ЗХУ-д буцахад нь дургүй байсан хүмүүс...» «Тэр ЗХУ-д буцах хүсэлтэй байсан хэрэг үү?» Юу гэсэн үг вэ? Энд ийм таагүй байхад чинь хэн буцахыг хүсэхгүй байх вэ дээ. «Энд Галичид таалагдахгүй байсан гэж үү?», «Тийм ээ, тэр Москва болон үлдсэн нөхдөө их санадаг байсан юм». Тэгээд ч Александр энд зөндөө өрөнд орж санхүүгийн болон хайр дурлалын хэрэгт орооцолдож дууссан. Гэвч тэр та нараас баталгаа авахыг хүсдэг байсан». «Ямар баталгаа?». «Түүнийг мөрдөж хавчихгүй гэсэн...»

	Хүн андуурч болно. Гэвч андуурах бол нэг хэрэг, урвах бол өөр хэрэг бөгөөд Александр Галич урвагч болсон юм. Зөвлөлтийн эсрэг дээрэмчдийн Үндэсний хөдөлмөрийн холбоо (ҮХХ) гэдэг байгууллагат албан ёсоор элсэж, албан ёсоор «Эрх чөлөө» радио станцын микрофоны өмнө өөрийн ард түмний эсрэг гүтгэлгийн үгийг өөрийн амаар хэлсээр байсан юм. Энэ хоёр өөр туйлын юманд дундаж гэж байж болохгүй. Нэг бол нөхөр, эсвэл дайсан. Тэр хүн уучлуулах эрхтэй юү? Хэн мэдэх вэ? Өнгөрсөн хойно үүний тухай юу ч гэж ярих вэ дээ... Галич үхсэн. Иймээс түүний тухай юм ярихаа больё. Ямар ч бичиггүй даруухан модон загалмайн доорх түүний булшны тийш бид очлоо. Шляп малгай өмссөн орос гаралтай юм уу гэмээр настай хоёр эмэгтэй Галичийг нас барсны дараа ч гэсэн гай уршиг нь амгалан заяа үзүүлэхгүй байна гэж бидэнд ярилаа. 

	Галич нас барахынхаа өмнөхөн үнэн алдартны шашны номд орсныг ноёд та нар сонссон байх. Тийм ээ, загалмайд мөргөсөн юм. Харин нас барахаар нь энэ оршуулгын газарт түүнд газар олдохгүй их удсан. Энд газар маш их үнэтэй. Саяхан бидний нэг найз генерал нас барахад түүнээс өмнө нас барсан өөрийнх нь хөтчийн булшинд түүнийг оршуулсан. Үхэл гэдэг цол хэргэмийг харгалзахгүй бүгдийг нь ижилсүүлж орхих юм хойно. Тийм ээ... Тэгээд төрөл төрөгсдөдөө өрнөөс өөр юу ч үлдээгээгүй Галичид хуучин ордны шадар эмэгтэй агсан ганц бие нэгэн чавганцын булшны хаягдсан газрыг олж оршуулсан юм. Гэтэл үнэн алдарт шашны шүтлэгтэй эмэгтэйн шарил дээр буруу номтныг оршууллаа гэж цагаачдын дунд их шуугиан дэгдэв. Загалмайд мөргөсөн юм чинь тэр ямар буруу номтон байх вэ дээ? Харин Люба бид хоёр энд долоо хоног бүр ирдэг юм. Тэгээд ч ганц удаадаа бүх танилаа тойрч амжихгүй юм даа. Хүч ч хүрэхгүй нь. Удахгүй энэ бид хоёр ч гэсэн бурхан тэнгэрийнхээ өмнө өчиг өгөх болно доо. Хэрэг удаж мунгинасан улс одоо ингээд л энд хэвтрээ олж, энэ чинь шударга ёс мөн үү? гэж өөрийгөө Вера гэж нэрлэсэн хар платье өмссөн өндөр эмгэн ярив. 

	— Та нарыг хэн нутгаасаа яв гэсэн юм бэ?

	— Хэн гэнэ ээ? Хүндэт ноёд минь, бид чинь дайснууд байхгүй юу. Дайснууд. Харин одоо ямар дайсан байх вэ? Бурхан тэнгэр дээр бүгдийг нөхөд болгоно. 

	— Газар дээр нөхөд байвал яасан юм бэ?

	— Газар дээр гэнэ ээ? Тэр ч хэцүү... Арван долоон онд хэцүү байсан юм. Харин одоо баяртай ноёд коммунистууд аа гэлээ. 

	Тэр хоёр хуучин заншсан ёсоороо танил их дээдэс, ноёдынхоо шарилыг эргэсээр гудмын дагуу аажуу холдов. Нөхөд, дайснууд гэнэ ээ! Үхсэн хүмүүс дайсан байж болох уу даа? Яалаа гэж болох вэ. Болохгүй. Яагаад гэвэл тэдгээр «эрхэм дээдэс», «гэгээн ноёд» одоо алга болсон. Гэвч газар дэлхий дээр тэдний үйлдсэн цуст хэргүүд нь дайсан болж үлддэг буюу хүмүүсийн хооронд хагарал, үзэн ядах санаа төрүүлдэг тэдний үзэл санаа дайсагнан үлдэнэ. 

	Энэ айлчлалынхаа үеэр бид манай дайсан байсан зарим этгээд ба одоо ч дайсагнан байгаа, аль эсвэл аз хайж хил давж явсан бодлогогүй хүмүүстэй уулзсан юм. Харин одоо францын нийслэлийн Сент Женевьев де Буа оршуулгын газраас баруун Германы Мюнхен хотод түр очицгооё... 

	1158 онд Мюнхен хотын суурь тавигдсан ажээ. Тэр үед нэрд гарсан лам нарын (монахи) байгууллага хүрэх замд давсны агуулахуудтай жижиг суурин газар байжээ. Ийм учраас «монахи» гэдэг үгнээс Мюнхен гэдэг нэр төржээ. Манай эрин үед энэ хотыг хүн төрөлхтний хамгийн их аюул фашизмтай холбож ярьдаг болсон юм. Биднийг Мюнхенд ирсний яг маргааш нь, Гитлер өөрийн хамсаатнуудын хамт дуулж орилолдон цагаан солио туссан мэт үедээ аян дайн хүч хэрэглэхийг уриалан хашхирч байсан «пивоны байрыг» бидэнд үзүүлсэн юм. Одоо ч гэсэн үүрэгт ажлаа биелүүлсээр байгаа эвдэрч өөрчлөгдөөгүй энэ байшин хотын хуучин хэсэгт, магад давсны зоорь эрт дээр үед байрлаж байсан тэр газар хотын өөр нэг бэлгэ тэмдэг болсон дарь эхийн сүмийн зэрэгцээ оршино. Том барилгууд шахцалдсан талбайн дотор тал руу нүүрэн талаараа харсан салаа оройтой дуган байна. Тэндээс нарийхан, харанхуй гудмууд Мюнхений худалдааны төв болох нарлаг өргөн «явган хүний зам» руу дагуулан оруулна. 

	Бид Мюнхений худалдааны энэ судлаар орой үдшийн цагаар нэг биш удаа явдаг байлаа. Ингээд нэг удаа зочид буудалдаа очиж унтахаар явж байтал номын шар цүнх барьсан, хөнгөн хувцасласан (яггүй сэрүүн болсон үе байв) улбагар тэвдүү хүн биднийг гүйцэж ирлээ. Гар ачаа нь хүндэдсэн бололтой тэр хүний нэг талын мөр нь унжиж, баруун сүвээ рүүгээ хазайжээ. 

	Барьж явсан цүнх нь нааш цааш савлаж: 

	— Сайн байцгаана уу? Зөвлөлтөөс ирцгээсэн шив дээ? гэж асуулаа.

	— Оройн мэнд, нууц биш бол та хэн сэн бил ээ?

	— Үгүй ер дөө, та нар намайг ойлгох сон болов уу. Би амар мэнд, элбэг дэлбэг амьдарч, сурч байсан юм. Эрт гэр бүлтэй болсон. Дураараа эхнэр маань хамаатан садныхаа урилгаар Израил явахаар шийдсэн юм. Нөхөрт гарахаасаа өмнө тэр маань иймэрхүү бодолтой байжээ. Ийм шалтгаанаар түүнийгээ хаялтай биш дээ, эвгүй санагдаад би ч гэсэн виз бүртгэлийн хэлтэст гадагшаа гарахаар баримт бичгээ өгсөн. Тэгээд зөвшөөрөл авсан. Ингээд л эх орноосоо гарч явсан тэр цаг, өдрийг хараасаар хэдэн жил болж байна даа.. Үл таних хүн оросоор ямар ч буруу аялгуугүй цэвэрхэн ярьж байлаа. 

	— Та чинь Израил явсан гэсэн харин одоо Мюнхенд зугаалж явдаг, томилолт уу?

	— Үгүй, үгүй гэж тэр хүн мэгдсэн байдалтай инээмсэглэв. Түүний хувь заяаг бид сонирхож магадгүй гэж бодсон бололтой тэр тэвдчин өөрийгөө танилцууллаа. — Би Николай Васильевич Шувалов, зүгээр Николай Васильевич гэсэн ч болно. Ямар элэнцгийн нь томилолт байх вэ. Израил гэдэг чинь тэнэг эргүү хүмүүстээ л диваажин байх. Ажил хайж явна. Яваагүй газар алга. Америк хүрч үзлээ. Тэгэхэд би чинь дээд боловсрол... Миний бүх юм энд байгаа гээд тэр цүнхээ бас дахин нэг савчив. 

	— Ойлгомжтой, ноён Шувалов... 

	— Үгүй, ер нь ямар ноён байх вэ. Бүр зовж байна. Энэ хүний нутагт авгай маань ч надаас салж явсан. Хаягдчихгүй юу. Ингээд нэг мэргэжилтний хувийн гэрэл зургийн лабораторид гүйдэг ажил хийж байна. Одоохондоо хөөгөөгүй байгаад нь баярлаж л явна. Намайг ямар юм үзэж зовсон гэдгийг мэддэг ч болоосой. Гэртээ нэг харих юм сан, гэртээ... гэхэд түүний зэвхий цайвар царайд татганасан инээмсэглэл тогтов. Хөхөвтөр чийдэнгийн гэрэлд царай нь ногоовтор ерийн биш өнгөтэй болжээ. 

	«Хофбройхауз» пивоны газарт ордог хүмүүсийг ч тэр, явган хүний замаар тарсан гуанз, зоогийн газрын эздэд ч гэсэн, дарь эхийн сүмийн мөргөлчинд ч, ер нь хэнд ч хэрэггүй энэ хүн бидний хойноос харсаар дэнлүүний бүдэг гэрэлд сүүдэлзэн удаан зогсов. Эх орноо хаяж яваад тэр хүн шинэ амьдрал олж авч чадсангүй, гэлээ ч гэсэн одоо бол Москвад юм уу эсвэл Киев, Ленинград, Таллинд хүлээх байсан хүндэтгэлийг олох гэж найдах эрх ч байхгүй гэдгээ ойлгосон байлгүй. 

	Ямар ч нийгэмд өөрийн эх орноосоо урвасан хүн хүмүүсээс зайлсхийдэг. 

	Өөрийн зовж элсэн тухай зовлон тоочиж бид нараар өрөвдүүлж бас нутагт нь буцах тухай хөөцөлдөж өнгө гэсэн амлалт Шувалов авах гэж байгааг бид ерөнхийд нь ойлгосон. Бидэнтэй ярилцахдаа: тэр өөрийн ирээдүйг: «Зөвлөл нутаггүй бол би зураасгүй тэгийн тоо л гэсэн үг. Намайг уучлаач...» гэж тодорхойлов. Юу гэх вэ дээ, үүнээс илүү ойлгомжтой тайлбар тодорхойлолт байхгүй. Яг л зураагүй тэгийн тоо юм даа. Гэтэл энэ хүн гучин насыг давж байна... 

	Харин Кельн хотод оршин суудаг бидний нэг танил хүн одоо дал орчим нас хүрээд байна. Алексей Михайлович... Овгийг нь хэлээд яах вэ. Тэр өөрөө тэгж хүссэн юм Яагаад вэ? Бидний ярилцлагын төгсгөлд энэ нь ойлгомжтой болно. Алексей Михайлович Ленинградад төрж өсжээ. Амьдралдаа бас багагүй зовлон амссан ажээ. Германы вермахтын цэргүүд Францад зугаалж, ЗХУ руу довтлох Барбароссын төлөвлөгөө» боловсруулагдаж байхад Алексей Михайлович Ленинградын нэгэн сургуульд багшилж байлаа. Авьяастай ухаалаг залуу багш мэргэжил нэгтэй нөхдийнхөө дунд өнөө маргаашгүй хөөгдөхөө хүлээж байсан. Яг тийм ч болсон юм. Ялгаатай нь тэд намайг халаагүй, харин би өөрөө тэднийг орхисон. Тэндхийн ажилтан ба америк эздийнх нь хоорондын уралцааны уур амьсгал, байнгын мөшгөлт мөрдөлтийг би тэсэж чадсангүй. Үргэлж сэрдэгдэж, ерөнхийдөө хязгаарлагдмал муу ухаантай хүмүүсээс шалтгаалж байхыг би хүссэнгүй. Тэгээд хамгийн гол нь радио нэвтрүүлэг бэлтгэж байхыг би харж байсан. Хуучин сонинууд, хайч цавуу, үүн дээр худал гүтгэлэгтэй хольцыг нэмээд л олон хольцот зууш бэлэн болох нь тэр. Хуучин Оросын гудамжны ховлоочид ч эндээс бичлэгийн илүү өндөр төвшинд байсан юм. 

	Хүний нутагт амьдрахдаа Алексей Михайлович хов мэдээ, янз бүрийн «илчлэлүүд», хий хоосон сүржин материал, нууц далд ажиллагаанд дурласан «үндсэрхэг хөвгүүд» гэж нэрлэгддэг шинэ үеийн Үндэсний хөдөлмөрийн холбооны гишүүдтэй ч (ШҮҮХХ) бас учирч байжээ. Гэвч тэр өөрөө ҮХХ-ны гишүүн хэзээ ч байгаагүй ба дотнын танил зарим «холбооныхны» яаж ч ухуулсан тэрээр санаагаа өөрчилж зөвлөлтийн эсрэг эргүүлэгт ороогүй ажээ. 

	— «Үндэсний хөвгүүд» большевикгүй Орос орны төлөө одоо хүртэл мөрөөдөл болж байна. Харин шулуухан эгц харвал тэд аль хэдийнээс хивэн хорхойд идэгджээ. Өнгөрсөн хойно нафталин цацаад цоорхой нь нэмэгдэхээс өөр ашиг байхгүй... 

	Хоёр үйл явдлаас болж Баруун Германд ёстой л оволзож байсан үеэр бид Кельнд очсон юм. Зочид буудалд өглөөгүүр худалдаж авдаг сонинууд «ХБНГУ иргэдийн паспортын гэрэл зургуудыг БНД (Баруун Германы тагнуулын газар) шилжүүлдэг юм байна.» «холбооны улсын хилийн харуулын албаны түшмэд юу хийж байдаг вэ?» гэсэн хурц содон гарчигтай материалаар дүүрсэн байв. Хилийн харуулын албаны түшмэд эрх ёсны бүх хэмжээ хязгаар нормыг эвдэж БНАГУ болон бусад социалист орнууд руу мэдэх гэсэн сониуч зангаараа ялгардаг байв. Нас ахих тутам ухаан сууж одоо бол академич болох ч байсан юм билүү гэж түүний дотнын нөхөд үздэг юм... 

	Гэвч энэ ухаан нь Эх орондоо түүнд ид шидийн зөөлөн эгшиг биш харин хүний нутагт Баруун Герман зан суртахууны тасалдал, тамын эрэл хайгуул, сэтгэл санааны урам хугаралтын хоосон бүтээгдэхүүн болж ирсэн ажээ. Гадаадын ажилчдыг германы пүүсүүдэд хөлсөлж элсүүлэн авдаг гитлерийн хөдөлмөрийг зууч лах газар бантан авахаар оочирлосон хүмүүсийн төгсгөлгүй урт саарал цуваа хорих лагерийн өмхий ормуудыг тэр сайн мэднэ. 

	Бидний энэ танил. Эх орны дайны эхэн үеэр Улаан Армид татагдаж бусдын адил фронтод хуваарилагдаад, бүслэлтэд орж, олзлогдон, Германд хөөгджээ. Ялалтын дараа Алексей Михайлович гэртээ буцаж ирээгүй юм. 

	Тансаг нарийн хольцгүй «цогцолбор» хоол өгдөг нэгэн даруухан ресторанд бид хоёр ярилцав. Энэ жилийн оройтсон хавар, бас зам дээр гарч байгаа автомашины бөглөөсний тухай бид аажуухан ярьцгааж байлаа. 

	Би үргэлж явган явдаг хүн болохоор надад машин зөвхөн дам аюул л учруулж болох юм гэж гэр нэг нүдээрээ инээмсэглэн ярина. Яагаад гэвэл миний цалин зөвхөн олон нийтийн унааг ашиглахад л хүрэлцэнэ. 

	— Үгүй та чинь дайны дараа «Эрх чөлөө» радио станцад ажиллаж байсан гэж ярьж байсан. Тэндхийн ажилтнууд сайн шагнал авдаг байсан, одоо ч гэсэн өндөр шагналтай биш билүү... Тэгээд та ядахдаа бага даацын машины мөнгө цуглуулж чадаагүй юм уу?

	— Тэр үнэн, би мөнгө авч байсан. Гэвч радиостанцад редакцын удирдлагатай миний харилцаа маш хурдан муудаж, өнөө явж байгаа ХБНГУ-ын иргэдийн паспортын зургийг галт тэргэн дотор аппаратаар авч БНД-д дамжуулдаг байсан хэргийн тухай яригдаж байжээ Харин засаг захиргааны байгууллагууд үүнтэй холбогдуулж: «Гэрэл зураг авч олсон мэдээлэл нь сөрөх тагнуулын газарт хэрэгтэй учраас энэ дадал цаашид ч үргэлжлэх болно» гэж хариулсан ажээ. Ийм л байна. 

	«Энэ «чөлөөт» нийгэмд ямар ч хачин юм тааралдаж болно» гэсэн дүгнэлтийг Алексей Михайлович сайн ойлгож байгаа бололтой толгой дохиж байв. Олон нийтийг цочоосон өөр нэг хачин зүйл бол тэр үед «Москвагийн шинэ далд хорт ажиллагаа» гэгчийн тухай юуны өмнө «Мюнхен Меркур»-ийн өдөөн хатгасан мэдэгдлүүд байсан юм. Энэ худал зохиомол зүйлээс яг л шпрингерийн хэвлэлийн хэвшсэн хуучин үнэр аль холоос ханхалж байв. Энэ нээлтийг штраусын Христосын нийгмийн холбооныхны завшаанчид гаргасан нь бас нэг онцлог юм. Тэрээр «Кремлийн нар» гэгч нь хориод жилийн өмнө фашизмын үрийг Баруун Германд зохиомлоор суулгасан гэсэн санааг түгээх гэсэн ажээ. ХБНГУ-д хэзээ ч «хүрэн тахал» (фашизм) байгаагүй бөгөөд дэлхийн олон нийтийн өмнө баруун германы шударга хүмүүсийн нэрийг гутаах гэж ЗСБНХУ тэдний тал руу энэ бузар булай зүйлийг шидчихсэн юм гэнэ ээ. Пивоны «Хофбройхауз» гуанзанд орогчдын хэвлэл Мюнхений «Дойче национальцайтунг» гэдэг өөр нэг сонин энэ «шинэ мэдээг» шүүрч аваад «хүрэн бугууд» гэсэн сүржин гарчигтайгаар нийтэлжээ. 

	Суртал нэвтрүүлгийн энэ бүх шуугиан нь цаанаа нацист намын гэмт хэрэгтнүүдийг өршөөлгүүлэх гэсэн барууны уриаг дэмжих гэсэн нарийн тодорхой далд шалтгаантай ажээ. Хэрвээ фашизм гэж юм байсан бол эрт дээр үед тэгэхдээ зөвхөн Италид байсан гэж хөлсний хэвлэлүүдээр ямар ч аргаар болов нотлуулах зорилтыг харгис хүчнүүд тавьжээ. Хэрвээ тийм бол нацистууд гэдэг ч бас «зөвлөлүүдийн гүнд» зориудаар боловсруулагдсан Мюнхен, Гамбург, Кельн, Дортмундад нууцаар авчирсан аюултай нян ажээ. 

	Мэдэж байна уу, ийм кампани бүхэн нь ерөнхийдөө оросчуудын шударга сайн санаанд итгэх баруун германы иргэдийн итгэлийг эвдэж, ЗХУ энх тайванд заналхийлж, пуужингуудыг нөөцөлж дэлхийн хоёрдугаар дайны хуучин дайснуудынхаа толгой руу хаях цаг боломжийг хүлээж байгаа гэдэгт эгэл хүмүүсийг итгүүлэх гэсэн тооцоотой юм» гэж Алексей Михайлович ярив. Харамсалтай нь зарим газар зөвлөлтийн эсрэг ухуулга хуучирч өгөхгүй, Зөвлөлт Оросын тухай янз бүрийн худал хуурмаг зүйлүүдийг шахаж гаргах гэсэн зарим хүний санаанд нийцэж байна. 

	— Радио станцаас явсны чинь дараа таны хувь заяа яаж шийдвэрлэгдсэн бил ээ?

	— Тэтгэвэрт гартлаа сүүлчийн арван таван жил би нэг жижигхэн пүүст жирийн ачигчаар ажилласан гэдгийг л хэлье дээ. Хатагтай нарын ажил биш ч гэсэн өөр таарах ажил олдсонгүй. Миний мэргэжил энд намайг хооллож чадахгүй гэдгийг та нар ойлгож байгаа байх. Би аль хэдийнээ гэр бүлтэй болсон. Нэг үе би Эх оронтойгоо ямар ч холбоогүй, миний эхний эхнэр, хүүхдүүд, төрөл төрөгсөд юу болсныг мэдэхгүй сэтгэл зовдог байсан. Гэвч хүн дасаж тэвчин өнгөрөөхгүй зүйл байдаггүй байх гэж бодох юм. Би өөрийнхөө зүтгэсэндээ хүрч Ленинградаас тогтмол мэдээлэл авдаг болсон. 

	— Захидлаар харилцдаг уу?

	Шуудан мэдээлэл, харилцааны цорын ганц хэлбэр гэж үү? Би нэг биш удаа Ленинградад очсон. Ойр дотнын хуучин танилуудаа бас дахиад нэг эргэх санаатай байна. Би ч олон танилтай. «Алёша, тэр Кёльноо хаяад бүр хүрээд ир л дээ! Шууд байр олохгүй бол сэтгэл зовох хэрэггүй. Найз бүгдийндээ ганц ганцхан хоног амьдарлаа гэхэд 360 хоног бүтэн жил болно шүү дээ!» гэж надад хэлдэг юм. 

	Харж байгаа биз дээ би чинь Нева мөрөн дээрх тэр хотод сайхан сэтгэлтэй ийм их олон найзтай хүн шүү гэсэн байртай гэнэт Алексей Михайлович чанга инээв. Гэвч тэр дороо бодлогоширч, хоёр хөмсөгнийх нь хооронд гүнзгий үрчлээ гарч, нүдний нь золбоотой оч унтарч:

	— Үгүй, чадахгүй, гэж би Ленинградын зочломтгой, элэгсэг сэтгэлд хариулсан. Залуу насны тэр эрт дээр үедээ эргэж очих надад оюун санааны хүч тэнхээ хүрэхгүй нь. Кельнед би гэр бүлтэй. Ленинградад суудаг эхний эхнэр маань намайг буруутгаагүй, тийм ч учраас би түүнд их баярлалаа гэдэг юм. Энд бүрэлдэн тогтсон гэр бүлээ хаяад явах эрх надад бий юу? Тэгээд бас хэрвээ миний эхний эхнэр маань цагтаа нөхөрт гарчихсан бол би эргэлзэхгүй нутаг буцах байсан юм. Бүх цөлөгдсөн аугаа их хүмүүс л өнгөрсөн, алдагдсан сэтгэгдлээ улайран хайдаг гэж ярьдаг, харин би ямар аугаа их хүн биш дээ. Үгүй, би эргэж харьж чадахгүй. Ингээд л эндээ үхэх байх. Чадахгүй. 

	Тэр бүр улам бөгтийж, дуу нь сульдаж орхилоо. Энэ буурал толгойнд ямар бодол санаа байгаа, энэ хүн ямар нарийн нандин юмныхаа тухай бодлогоширч байгааг зөвхөн тааж л болно. 

	— Гэвч бид гуньдаггүй юм. Зовлон, баясгалан юунд ч хүргэхгүй байна гэж байхгүй. Ялалтын баяраар та бүгд энд байх уу? Манайд ирээрэй, таван сарын есөн бол онцгой баяр шүү. Энд ХБНГУ-д албан ёсны баяр гэж үздэггүй ба германчууд дайн дууссан өдөр гэж таван сарын 8-ныг тэмдэглэдэг юм. Үнэхээр бид өөрсдийгөө үгээр биш хэрэг дээрээ эх орончид гэж үздэг юм шүү. Сүүлчийн удаа Ленинградаас явсныхаа дараа дахин нэг уулзах мөчийг хүртэл цаг, өдрийг тоолж суудаг. Хэрвээ нэг итгэвэл зүрх сэтгэлээрээ итгэж, хайрлавал зүрх сэтгэлээрээ хайрладаг. Уучлаарай би үнэхээр өнгөц амьдарч чаддаггүй бөгөөд өөрийн гэсэн бодолтой хүн... гээд, — Нутгийн бид бүгдийн өмнөөс Орос нутагт минь гүнээ ёслоорой. 

	Бид ч нутагтаа ирээд тэдний өмнөөс мэхийн ёсолж, Алексей Михайловичаас одоо Иванова хотод суудаг Николай Федорович Гункинд мэнд дамжуулсан. Харин яагаад Гункинд бил ээ? Яагаад гэвэл Николай Федоровичийн амьдралын зам нь илүү урт, бартаатай, илүү сургамжтай боловч түүний амьдралын алдаанууд нь Кёльн хотын манай танилын алдаатай адил ойролцоо юм. Гадаадад гарах паспорт зөвшөөрөл олдож нутагтаа ирээд Гункин хилийн чанад дахь гял цал амьдралыг нулиман Ивановодоо үлдсэн ажээ. Яагаад? Түүний яриа, тухайлбал түүний нүглээ наманчилсан ярианд ямар ч утга зохиолын засвар хэрэггүй учир түүнийг нь сонсоцгооё. Тэр бидэнд: «зөвлөлтийн эсрэг байсан хүний номчлохыг сонсохгүй юу?» гэж яг асуусан юм. 

	Николай Федорович одоо 76 настай. Энэ бол тийм ч бага хугацаа биш ээ. Их төвөгтэй амьдралыг туулжээ. Амьдралынхаа эхний хэсгийн тухай тэр бараг анкетын хариултын хэлбэрээр товчхон ярьж байна. Украины Купянск гэдэг нэгэн жижигхэн хотод төрсөн. Түүний эцэг, нэгэн жижиг түшмэл хүүдээ боловсрол олгох гэж чадахаараа хичээдэг байв. Харин арван зургаан настай Коля, үл ойлгогдом үйл явдлын эргүүлэгт орж цагаан арми руу тэмүүлж байжээ.

	— Яагаад очиж очиж цагаантан руу тэмүүлсэн юм бол? гэж хөгширсөн хойно бодох юм. Миний эцэг ядуу хүн. Хувьсгалаар тэр ямар ч эрх тушаал, эдлэн газар, эд баялаг юу ч алдаагүй. Зөвхөн гэр бүлээ хооллох тухай л тэр боддог байлаа. Харин би арван зургаан насандаа улс төрийн асуудалд гахай амтат жүржийг хэрхэн мэддэгтэй адилхан л байсан юм. Цагаантан руу намайг улс төрийн үзэл санаа ч биш харин морин цэргийн хувцас, гялалзсан гутал, гижигдүүр л татаж байсан юм. 

	Гэвч Коляг морин цэрэгт хараа тэнцэхгүй гээд авсангүй. Дараа нь бүх нийтээр цэрэгт татаж манай хүн маань генерал Корниловын армид тавдугаар батарейн нэгдүгээр их бууны таван тоот цэрэг болов. Үүний дараа Врангелийн арми, Крымийн түүхт өдрүүд, Перекоп ба эцэст нь давшиж байгаа Улаан Армиас эргэж харалгүй зугтаасан билээ. 

	Цаашдаа өлсгөлөн, ямар ч эрхгүй цагаачлал үргэлжиллээ. Гал, мэсээр орос нутгийг эзлэх гэж найдаж байсан генерал Кутепов, Врангель нарын командалж байсан цагаантны үлдэгдлүүд цугларсан Туркт эхлээд очжээ. Цагаачид зарим нь Франц, зарим нь Өмнөд Америк, нөгөө хэсэг нь гадаадын цэргээр тарж эхлэв. Удахгүй «Орос орон өөрийн хөвгүүдийг дуулна» гэдэгт итгэх найдвар улам алга болсоор байлаа. Амьдралаа зохиож, амь зогсоох хэрэгтэй болов. Николай Гункин Болгарт ирж хөлсний морин тэрэгчээр ажиллаж байгаад гудамжны дэнлүү дайрч хагалаад хөөгдөж төмөр тор хийдэг газар орж ажиллаад бас л азгүйджээ. Дараа нь ой мод бэлтгэх аж ахуйд ажиллаж урьд Николай байлдаж байсан батарейн даргын сайн санаат авгайн мөнгөөр болгарын гимназид сурчээ. Товчхон хэлэхэд цагаачлал бол цагаачлал шүү дээ. Орон сууц, гэр бүл, үзэл санаа юу ч үгүй. 

	— Би олонх цагаантнуудын адил большевикуудыг үзэн ядаж, хорооныхонтойгоо холбоогоо таслалгүй хэн нэг хүн ямар нэг юм хийж, Оросын ард түмэн большевикуудыг түлхэн унагааж журам тогтоолгохоор биднийг дуудна гэдэгт итгэсэн хэвээр байлаа. Харин ямар журам тогтоохыг би мэдэхгүй байсан. Цагаачид маш олон бүлэглэл болон хуваагдсаныг би харж байв. Тэр ч байтугай хоёр цагаач уулзсан газар гурван байгууллагаа төлөөлөгдөж байгаа гэж тоглоомоор ярьдаг байсан юм. 

	Дараа нь дайн эхэллээ. Францчууд шогч зангаараа «хачин дайн» гэж нэрлэсэн дэлхийн хоёрдугаар дайн эхэллээ. Гэвч хачин зүйлүүд удсангүй өнгөрч Гитлер шүдээ үзүүлж эхлэв. Эхлээд Бельги дараагаар нь Чехословак эзлэгдэв. Тэр үед Николай Гункин сүүлд Үндэсний Хөдөлмөрийн Холбоо (ҮХХ) гэж нэрлэгдсэн Шинэ үеийн үндэсний холбоонд элсчихсэн байлаа. 

	— Дайн эхлэхэд ҮХХ-нд урам зориг нэмэгдэж эхэлсэн юм. Дайн Дорно зүгт эхэлнэ гэж мэдэгдэж байлаа. Зөвлөлт Холбоот Улсын хүн ам гучин долоон он, хамтралуудыг хэзээ ч уучлахгүй учраас байлдахыг хүсэхгүй гэдэгт бид бат итгэж байсан юм. Тэгээд сайндаа л хоёр долоо хоногт Улаан Арми, ЗХУ, бутран сөнөнө. Харин ард түмэн биднийг дагавал германчуудийг амархан хөөчихнө гэж бид боддог байв. Ерөнхийдөө л алаагүй баавгайны арьсыг хувааж эхэлсэн юм даа. Гэтэл хамаг юм эсрэг болов. 

	Тийм ээ, хамаг юм эсрэг болсон. Гэвч Николай Гункин ҮХХ-ны гишүүн, зөвлөлт засгийн үзэл санааны дайсан хэвээрээ л байлаа. Тэр гитлерийнхэнтэй хамтран ажиллаж урвагч Власовын арми гэгч юманд зөвлөлтийн олзлогдсон цэргүүдийг элсүүлж, эзлэн түрэмгийлэгчдийн засаг захиргаанд, тухайлбал Витебск хотод ажиллаж байжээ. 

	— Намайг германчуудад зарагдахаар орсон гэж хэлж болох юм. Тийм ээ, би германчуудад зарагдаж, Зөвлөлт засгийн эсрэг тэмцэж байсан. Гэвч энэ бол өшөө хонзон биш байлаа. Өшин хонзогнох зүйл ч надад байгаагүй. Би, бас над шиг хэд хэдэн «зөвлөлтийг эсэргүүцэгчид» өөрсдийнхөө шигдсэн лаг шавраасаа булингартсан усан дундуур Эх орноо харж байсан нэг ёсны «идеалист хэлтэг загаснууд» байжээ. Биднээс томоохон хэлтэг загас, цурхайнууд бидний толгойг тоншиж, лаг шаваргүй цэвэр ёроол, цэвэр ус бол сайн юм биш, усыг булингартуулах хэрэгтэй гэдэг байлаа. Би болон миний мэтийн хүмүүс бузар тоглоомд нь хутгалдсан ой гутам гэнэн улс байжээ. 

	Яг л тийм дээ. Гэвч ямарваа тоглоом эрт орой хэзээ нэгэн цагт төгсдөг жамтай. Николай Гункины хувьд ч тэр тоглоом бас төгссөн байна. Гитлерийн Германы бууж өгөхийн өмнөхөн Берлинд хэсэг германчуудын хамт зөвлөлтийн цэргийн гарт оржээ. Ямарваа гэмт хэрэг шийтгэлийг хүртдэг Гункин ч гэсэн шийтгэл хүртэж, дараа нь бас өршөөл иржээ. 

	Үйл явдал цаашаагаа яаж үргэлжлэв? Амьдралынхаа үлдэж байгаа хугацаанд тохиолдсон бүх бэрхшээлүүдийн тухай өөрөөр нь яриулсан нь дээр гэж бодож байна. Дашрамд хэлэхэд Николай Федорович их яаралгүй ярьдаг хүн. Эхлээд хэлэх юмаа дотроо бодож байгаад ярьж эхэлдэг юм... 

	— 1956 онд нүүдлийн тусгай шүүх миний хугацаанаас хэдэн жилийг хасахад би суллагдаад гадаадад явах тухай мөрөөддөг болов. Шүүх хурал болсноос хойш барагцаалбал нэг сарын дараа «харьяалалгүй иргэд» биднийг цуглуулж өршөөл зарлаж хашаа явах хүсэлтэй байгааг асуусан юм. Ихэнх нь гадагшаа явъя гэсэн хариулт өгчээ. Орон нутгийн засаг захиргааны байгууллага энэ асуудлыг шийдэж чадахгүй, харин та нар ЗХУ-ын ямар нэгэн хотыг сонгож аваад, харин тэндээсээ гадагш гарах тухай хөөцөлдөж болно гэж бидэнд хариулав. Хамт явахаар шийдсэн Е. И. Дивничийн хамт би лагерийн клубт байдаг ЗХУ-ын газрын зураг дээр Москвад (тэнд очихыг зөвшөөрөөгүй юм) ойр ямар нэгэн хотыг сонгож аваад, дараа нь хил давах зөвшөөрөл олж авна гэж бодоод тийшээ гүйж очсон юм. Тэгээд яагаад ч юм Ивановог сонгож авлаа. 

	Бидэнтэй хамт нэгэн швед инженер өршөөгдсөн. Яагаад ч юм, түүнийг нутагтаа очихыг нь шууд зөвшөөрөөгүй юм. Тэр Калинин хотод очиж удалгүй Шведийн Элчин Сайдын Яамтайгаа холбоо барьж байж нутаг явах зөвшөөрөл олов. Лагерьд байхдаа бид сайн харьцаатай байсан ба Бельгид очоод миний тухай мэдэгдэнэ гэж тэр надад амласан юм. Нээрэн ч түүнийг явсны дараа ойролцоогоор нэг сарын дараа ҮХХ-ын нэгэн гишүүнээс би захидал аваад харилцаж эхэллээ. Бодвол тэнд намайг аврах шаардлагатай «большевизмын хохирогчид» тооцож байсан биз. Намайг Бельги явуулах зөвшөөрөл олохоор хөөцөлдөж эхэллээ. 

	Хоёр талын энэ хөөцөлдөх ажил он жилээр удаан сунжирч харин Зөвлөлт Холбоот Улсыг орхиж явах хүсэл надаас улам холдсоор байлаа. Би заводод зохион бүтээгчээр ажиллаж, ажил ч миний сонирхлыг татаж байв. Хүрээлэн байгаа хүмүүс надад маш анхаарал халамж гаргаж, чадахаараа туслахыг хичээн байгааг үзээд би энэ орчныг үзэн ядах үзэл улам багассаар байлаа. Би анх удаа Зөвлөлүүдийн Орны амьдралыг олон талаас нь үзэж танив. 

	Ямар ч гэсэн Эх орноо хайрлах, түүнд татагдах сэтгэл гэж тайлбарлаж боломгүй зүйл юм. Би бараг хорин долоон жил гадаадаар тэнэж, боловсролоо ч тэндээс олж, дайны өмнөх үед бол бүр ч муугүй амьдарч байсан боловч нүд маань дорно зүг рүү нөгөөх нууцлагдсан хил, хамгийн муугаар л мэддэг тэр нутаг руу үргэлж хараастай байлаа. Буруу хараад мартчихаж болохгүй нэг үл мэдэгдэх хүчин намайг татаад байв. Харин Ивановод эхэндээ амьдрал ч нэг л базаахгүй байсан боловч явах гэсэн эрмэлзэл аяндаа унтарлаа. Ингээд Москвад суудаг Бельгийн Элчин Сайдын Яамнаас Бельги явах зөвшөөрөл ирэхэд би энд үлдэхээр төгс шийдсэн юм. Материаллаг талаасаа жаахан хүндхэн байж болох юм. Гэвч тойроод төрөлх хэл дээр ярьдаг таньдаг хүмүүс хүрээлэн байна. Тэгээд ч төрсөн нутагтаа үхсэн нь дээр. Нэлээд цаг хугацаа өнгөрсний дараа би Дээд Зөвлөлийн Тэргүүлэгчдийн газар намайг зөвлөлтийн харьяат болгож өгөхийг хүссэн ба тэр хүсэлтийг хангаж өгсөн. Би тэгээд золбин «харьяалалгүй иргэн» биш болсон юм. 

	Зөвлөлтийн байгууллагыг би үг дуугүй, сохроор хүлээн авч, албан ёсоор биш ч гэсэн сэтгэлээрээ коммунист болсон уу? Үнэндээ хэлэхэд, үгүй. Төрийн тухай барууны ойлголт намайг хэт идчихжээ. Гэвч барууны ардчилал ч гэсэн бүрэн төгс юм биш бөгөөд түүнд ч зөндөө дутагдал бий шүү дээ. Энэ ч яах вэ ойлгомжтой. Бид бүгд хүн, хүмүүс буюу бүгд зарим нь илүү зарим нь багаар алддаг. Сайн ч ялгаагүй, гудамжны цэвэрлэгч ч тэр. Хүн төрөлхтний аугаа суут хүмүүс алдаа гаргаж байжээ. Бид бүгд хүний бүх л сайн муу талыг агуулсан хүмүүс мөн. Туйлын зорилгыг мөрөөдөж болно. Харин хүнийг боловсронгуй болголгүй түүнд хүрч арай болохгүй байх аа. Зарим хүнд бол туйлын зорилго нь бүх хүн төрөлхтний сайн сайхан байдал, нөгөө хэсэгт нь сайн зууштай дотор халах ундаа байдаг билээ. Иймээс туйлын зорилго гэдэг ойлголт нь хүн хүнд өөрөөр тусгагддаг. Ийм учраас зөвлөлтийн амьдрал нөхцөлд умбаж ороод энд байгаа сайн, мууг ялган, ойлгож чадах хэмжээгээр аль болохоор тайван алгасалгүй хамаг таатай, таагүй зүйлүүдийг байр байранд нь тавьж үзэхийг хичээж байлаа. Миний ойлголтоор энэ нь муу, тэр нь сайн гэж гарч байсан боловч өөрийн ард түмэн, иргэдийн аж байдлыг улам улам сайжруулах гэсэн гол шугам илэрхий мэдэгдэж байв. 

	Манай энд хүмүүсийг үнэгүй эмчилж, боловсрол олгодгийг нэг их анзаарахаа больсон байна. Гэтэл Баруунд бол жирийн эгэл иргэний материаллаг боломжид ямар цохилт болдог гэж бодно оо. Манай энд том дарга нар, жирийн хүмүүс ямар ч үнэ төлбөргүй эсвэл бүр бага үнээр амардаг мянга мянган сувиллын газруудыг байгуулжээ. Энд хүүхдүүд өдөржингөө хооллож, арчилж байдаг ясли, цэцэрлэгт явж байна. Эндхийн хүмүүсийн ихэнх нь төрөхөөсөө ийм нөхцөлд байсан учир энэ бүгд ийм байх ёстой гэж үздэг ажээ. 

	.... Би Ивановод Дивничийн хамт ирсэн гэж ярьсан билээ. Тэр хүн урьд нь ҮХХ-ын хамгийн томчуудын нэг болох Белградын салбарын дарга байсан бөгөөд энэ байгууллагын толгойлогчидтой ойр байсан юм. Дайны үеэр түүнээс ёс төдий гарсан ажээ. Гэвч Дивнич тактикийн хувьд зөрж байсан боловч ҮХХ-ын гишүүн хэвээвээрээ байжээ. Бүр хорионд байхдаа тэрээр зөвлөлтийн байгууллагын эсрэг цаашдын ажилд байгууллагын хуучин гишүүдийг зохион байгуулахыг оролдож байв. 

	Хорионоос гараад Дивнич өөрийн сайн найз Околовичтай холбоо тогтоох Зөвлөлтөд «эв нэгдлийнхний» шугамаар юм хийх гэж оролдоод бас дахин шүүхээр орж харин бага хугацаагаар шийтгэгдэв. Амьдрал ялсаар, амьдралын үнэнд этгээд санаа бодол дарагдсаар байлаа. ҮХХ-ын тухай энд хэн ч мэддэггүй, мэдвэл зөвлөлтийн хэвлэлээс л уншсан байдгийг тэр үзэв. Хилийн чанадаас тараадаг «Соёо» нь энд ургадаггүй ажээ. Эцсийн эцэст Дивничийн үзэл санаанд эргэлт гарч тэр: «ҮХХ, бид учраа олох цаг болжээ» гэдэг ном бичсэн юм. 

	Энэ ном бий болоход би оролцсон. Бидний санаа зөрөлдөж маргадаг байлаа. ЗХУ бол хилийн цаанаас төсөөлж байсан тэр Орос орон биш гэдгийг ойлгож, алдаагаа мэдэрч, хуучин үзлээсээ холдох Дивничид ямар бэрхшээлтэй байгааг би ажиглаж байлаа. Дивничийн номын сүүлчийн нэгэн хуудаснаас уншиж үзье: «... Ингээд Зөвлөлт засаг минь намайг уучил! Чамайг би удаан хугацаанд үзэн ядаж, булангийн цаанаас бузарлаж байв! Гэвч би үүнийг хорон санаанаас хийгээгүй гэдэг үнэн шүү. Би Орос орондоо ухаангүй хайртай бөгөөд тэрслүү этгээд байх надад хүнд байна... Чамайг үзэн ядна гэж бодож байхдаа санааныхаа буланд чамд хайртай гэдгээ би мэдэрсэн юм. Хөдөлшгүй бат бэх, эрч далайц, хүн төрөлхтний ирээдүй, хүний оюун ухааны төгс ялалтад итгэдэг зоримог итгэлийг чинь хүндэтгэн хайрлана...»

	Дивнич эрт нас барсан. Гэвч би зөвлөлтийн амьдралд шингэн орж, хөдөлмөрлөж эсвэл над шиг тэтгэвэрт байгаа ҮХХ-ын гишүүд байсан олон хүмүүсийг мэднэ. 

	Он жил өнгөрч, цагаачийн амьдрал, муухай зүүд мэт яваад өглөө. Зөвлөлтийн эсрэг шуугиан ямар ч үндэсгүй гэдэгт би бат итгэдэг болов. ҮХХ-ны ямар ч нөлөөлөл энд мэдэгдэхгүй байна. Гэтэл баруунд бол Зөвлөлт Холбоот Улсад түүний үзэл санаа өргөн олон нийтэд тархсан гэж бидэнд дахин дахин давтаж байсан. Гаднаас ирсэн зарим хүмүүс ҮХХ-ны товхимол тараах гэсэн тухай мэдээ хааяа сонинд үзэгддэг боловч яагаад ч юм бэ, энэ оросын хэргийг гадаадын хүмүүс хийж байсан байх юм. 

	Харин миний нас хөгширлөө. Залуу нас ирээдүйг, хижээл нас өнгөрснийг хардаг гэдэг. Тэгээд ч өнгөрсөн амьдралаа эргэж харах, амьдралынхаа туршлага дээр тулгуурлан ямар нэгэн дүгнэлт хийж, засаж болох юмаа засахыг оролдох хүсэл надад төрөв. Гэтэл: «Хэрвээ залуу насандаа мэддэг байгаад, ахимаг насандаа чаддаг байсан бол» гэсэн хуучны цэцэн үг толгойд минь буулаа. Хуучин юм өнгөрсөн. Болсон юм болсноороо л үлдэнэ. Одоо гэмших гэвэл оройтно, эртхэн тархиа ажиллуулах хэрэгтэй байжээ. 

	Тэгэхээр юу болоо вэ? Бараг хүүхэд насны тэнэг алхам бүх амьдралыг минь хөмрүүлээд хаячихсан ажээ. Надад цагаан цэрэгт орох үнэхээрийн үндэс шалтгаан байгаагүй шүү дээ. Хүүхэд насны зан байж гэхэд тэр нь хүртэл хүн сармагчнаас гарсныг баталж байгаа юм шиг бусдыг дуурайсан зүйл байжээ. Тэгээд дараа нь амьдрал намайг эргэх болгондоо томоохон цохилт өгсөөр улам цааш нь урсган авч явлаа. Би бага байхдаа хүртэл, Америк руу, индианчуудад туслахаар явах гэж бодож байгаагүй. Тэр үеийн хүүхдүүдэд ийм бодол их тааралддаг байсан юм. Би орчин үеийн л болохоос биш Гоголийн зохиолын баатар Афанасий Ивановичтай адилхан үргэлж л «суудлын» хүн байсан. Багаас минь сэтгэл татдаг байсан инженерийнхээ ажлаа хийж орой нь ном уншиж гэрийн чанамалтай цай ууж сууж байсан бол надад тохирмоор. Гэтэл нэг алхаад л тэнэгтэж орхисон. Тэгээд ч амьдрал өршөөсөнгүй шийтгэсэн дээ. Амьдралын идэвхтэй насны ихэнх нь хий сүйрсэн. Амьдрал намайг дайсандаа ч тохиолдоосой гэж хүсмээргүй тийм «чанамлаар» тэжээсэн. Тийм ээ «хэрэв залуу насандаа мэддэг байсан бол». 

	Гэтэл залуу насанд сайн ажиллуулах юм бол өөрийн тархи толгой гэж бий шүү дээ. Уг нь үнэндээ залуу насандаа толгойгоо дагахаас, зүрх сэтгэлээ илүү дагадгийг хүн бүр мэднэ. Зүрх сэтгэлээ дагана гэдэг тийм ч муу биш гэвч бодохын тулд толгой байдаг шүү дээ. 

	Амьдралд ийм юм тохиолддог. Тэнэгээсээ болж юм хийчхээд өөрийгөө «баатар» болгон боддог мөртөө энэ «баатарлаг гавьяа» нь юу болох вэ гэдгийг бодолгүй өнгөрдөг. Заримдаа зүгээр л өнгөрдөг харин хааяа тархи доргитол цохидог юм. Эхлээд тархи толгойгоо ажиллуулж, ахмад, амьдралын туршлагатай хүмүүстэй зөвлөлдөхийн оронд үгүй заавал би хүнээр заалгах албагүй, хүүхэд биш гээд зүтгэдэг. Тэгээд л амьдрал довоос дов руу харайлгаж эхэлнэ: Улаан цэргийн сумнаас мултартал, өлсгөлөн ирлээ. Боловсролоо жаахан ахиултал бас дахиад л өлсгөлөн. Амьдралаа нэг төвхнүүлтэл-дайн. Эх орны эсрэг дайсан болон хөдөллөө. Тэгээд азаар сум хүртэлгүй гартал, хорих лагерьд «суух» боловч тэгээд бүр өтөлсөн хойноо л тэгш дардан зам дээр гарч ирлээ. Гэтэл энэ зам нь үргэлж байсан ба эцгийнхээ үгэнд орж, ногооноороо байхдаа «зөв», «бурууг» харьцуулаад төөрөх хэрэггүй байжээ. 

	Хилийн чанадад гарах эхний цэг болгон сонгож авсан Иваново хотдоо би хорь гаруй жил амьдарч байна. Сонирхолтой нь гэвэл зөвлөлт засгийг эсэргүүцдэг би юу ч мэдэлгүй эрт дээр үеэс хувьсгалт үйл хэргээрээ нэрд гарсан бүр 1905 онд «улаан нэхмэлчид» Орос оронд анхны нийт хотын ажилчдын депутатуудын зөвлөлийг байгуулсан Иваново-Вознесенск хотод хүрэлцэн иржээ. 

	Хувьсгалаас өмнө Шуйск уездийн Иваново-Вознесенск хот эрээн даавуугаараа алдаршиж байсан бол «нэхмэлийн хязгаар нутгийн нийслэл» одоо хагас сая орчим хүн амтай, улсын их сургууль, бас таван дээд сургуультай болжээ. 

	Гудамжаар хүмүүс алхалцгаана. Баяр баясгалантай залуус оюутнууд олон үзэгдэнэ. Зуны цагт олон өнгийн гоёлын хувцаснаас нүд эрээлжилнэ. Намайг ирэхэд байсан шиг нэг загварын хувцсыг олон жилээр өмсөж, зүгээр нэг сайхан хувцаслахыг одоо бодохгүй болжээ. Мода хатагтай бүгдийг, ялангуяа эмэгтэйчүүд, залуучуудыг эзэмдэж чадсан байна. Эрүүл саруул царайнуудад ямарваа урам хугарсан, зовуурь тогтсон шинж алга. Эдгээр хүмүүсийн маргааш, нөгөөдөр нь өнөөдрийн өдөр шиг бас л хангагдсан ажээ. Ажил хөдөлмөрөө хийчихсэн хүмүүсийг тэтгэвэрт хүндтэй үднэ. 

	Энэ бүгд зөвхөн Ивановод байгаа биш ээ. Өөр газар хүмүүс яаж амьдардгийг үзэхээр би жил болгоныхоо амралтаар аялал хийдэг байлаа. Зөвлөлт нутгийнхаа Европын хэсгийг Ленинградаас Тбилиси хүртэл, Карпатын уул ба Калиниградаас Ижил мөрөн хүрч түүгээр доошилж Астрахань хүртэл явсан. Хаана ч гэсэн адилхан байна. Дайны давлагаа дайрч шатаж, эвдэрсэн газар нутагт шинэ, орчин үеийн хотууд сүндэрлэн босжээ. 20 сая манай иргэдийн амь насыг авч явсан, украйн, Беларусь, Оросын зарим хэсгийг үнсэн товрог болгосон дайны дараах гуч гаруйхан жилийн дотор «дарлагдсан» ард түмний гараар, урам зоригоор бий болсон ажээ. Одоо ч тэд улам олныг барьсаар, өөрийн хөдөлмөрийн амт шимийг улам ихээр амссаар байна. 

	Ийм болохоор Эх орон чинь өөрийн охид хөвгүүдийн гараар бусад ард түмнүүд хүндэтгэн хардаг дэлхийн хамгийн хүчирхэг улс болж байхад ямар чөтгөр шүглэсэн гэж би тэдний өөдөөс цоройж, цагаачлалын шаварт зууралдаж, хөлсний тэрслүү этгээдүүдийн үгийг яах гэж сонсож суув даа? гэж дотроо боддог юм. 

	Одоо ингээд эх орондоо байгаа минь ямар сайхан аз жаргал вэ? Өөрийн төөрсөн тэнүүлч хүүгээ бүх нүглийг нь уучилж хүлээж авсанд тань би ядсан их талархана вэ... 

	Үгүй төрсөн нутгаа санах сэтгэл санаанаас хаашаа ч зугтаж болохгүй. Тэр чинь өдөр, шөнөгүй ганц минут ч тайвшрах зай үлдээлгүй чамайг зовоох болно. Хийсэн гэмт хэргийнхээ шийтгэлээс айж эсвэл өөрийн тэнэгээс болж өвөг дээдсийнхээ голомтыг хаяж явсан хэдэн хүнтэй бид гадаадад томилолтоор явж байхдаа тааралдсан юм. Одоо тэд нас хөгширсөн, хамаг амьдралаа өнгөрөөчхөөд байгаа хойноо өдөр болгон сэтгэл нь зовж яаж шаналж байдаг бол. Мэдээж янз бүрийн хүмүүс энэ байдлаа янз бүрээр илэрхийлдэг. Гэвч хилийн чанадад суудаг нэг хөгшин цагаачийн: «Би төрөлх нутгийнхаа ямар ч хамаагүй оршуулгын газрын гурван алд газрын төлөө өөртөө байгаа бүхнийг, юуны нь ч хамаагүй өгөхөд бэлэн байна» гэж хэлсэн үг сэтгэл санааны цөхрөнгөө алдсан дуу мэт бидний санаанд үлдсэн юм. 

	Гэвч харамсалтай нь эх орноосоо урвах, хаяж явах гэдэг юу вэ гэдгийг ойлгоогүй хүмүүс бас байх юм... 

	Урвалтын бие бүтэц

	Диалектикийн хуулиудыг мэдэхгүй ч гэсэн эртний гүн ухаантнууд санамсаргүй давтагдах нь зайлшгүй зүйл болдог гэдгийг ойлгодог байжээ. Дээд сургуульд диалектик материализмыг судалж байсан Семён Волгин ял шийтгэлээ хүлээснийхээ дараа ч гэсэн хорин хоёр настай америк эмэгтэй Виктория Хамертай «санамсаргүй» уулзсан уулзалт, энэ хоёр залуусын хооронд гэнэт дүрэлзсэн «янаг хайр дурлал» ч гэсэн урьдаас тооцоолж, төлөвлөсөн зүйл юм гэдгийг ойлгож ухаарсангүй. Учир мэдэхгүй хүмүүст бол дээд сургууль төгсөөд африкийн нэгэн жижигхэн улсад ажиллахаар томилогдсон зөвлөлтийн залуу инженерийн нуралтын ээдрээ түгшүүртэй үйл явдал, эмгэнэлтэй төгсгөлд хүргэсэн түүх нь ёстой л золгүй тохиолдлуудын хэлхээ мэт эхлээд санагдаж болно. Урьдчилсан байцаалтын үед энэ түүхээ Волгин өөрөө ч гэсэн ойролцоогоор ингэж ярьж байлаа. 

	... Семён өөрийгөө азтай хүн гэж боддог байв. Дипломоо авч амжаагүй байтал түүнд гадаадад ажиллах санал гаргажээ. Дээд сургуулиа онц дүнтэй төгсөж, мэргэжлийнхээ дипломоос гадна англи, франц хэлний орчуулагчийн диплом, онцсайн тодорхойлолттой, шил толь шиг тунгалаг намтартай байсан учраас энэ аз завшааныг тэр зүй ёсны зүйл гэж хүлээн авчээ. 

	Африкийн хотод зөвлөлтийн мэргэжилтнүүдийн амьдрал хэвийн л үргэлжилж байлаа. Мэдээж ажил их л байж. Хагас бүтэн сайн өдрөөр амарч, клубт үдэшлэг болж, биеийн тамирын уралдаан, аялал зохиогдож, социалист болон бусад орнуудын мэргэжилтнүүдтэй янз бүрийн асуудлаар маргаж болох, эрдэм шинжилгээний, эрдэм шинжилгээний бус уулзалтууд, хүлээн авалтууд гэх мэт ажлууд зохиогдоно... Товчоор хэлбэл зөвлөлтийн хүмүүсийн өдөр хурдан өнгөрсөн, зав ердөө гардаггүй сонирхолтой амьдрал үргэлжилж байв. Гэвч Семёнд өөрийн зөвлөлтийн хамт олны амьдрал нэг л уйтгартай, нэг хэвийн мэт санагджээ. Нэг л гадагшаа татагдаад байжээ. Холимог хөрөнгөтэй нэгэн пүүст америк, англи, францчууд ажилладаг байжээ. Энэ пүүсийн ажилтан английн харьяат Гордон Каррэнтэй Семён тохиолдлоор танилцсан байна. Гэвч тэдний гэрт эхлээд аяга цай, дараагаар нь нэг хүнд ага юм амсахаар очсон нь тохиолдлоор ч арай биш байлгүй. Каррэн ба түүний эхнэр анхны учралаасаа эхлээд л шинэ танилдаа өгүүлшгүй их баярлаж бахархаж эхлэв. «Бидний танилцсан зөвлөлтийн хүмүүсээс та яасан өөр юм бэ? Ийм залуу байж авьяаслаг! Гордон, чи түүний хэллэгийг сонсооч! Кембрижийн их сургууль төгсөгчид ч ийм хэллэгийг зүүдэндээ ч сонсоогүй биз... Тийм ээ, хайрт минь, чи яг үнэн хэлж байна. Лондонд үүнийг хэл яриагаар нь английн эртний язгуур угсааныхнаас ялгахгүй шүү. Үүн дээр бас ямар зоригтой бие даасан санаа бодолтой юм бэ? Ямар нэг зөвлөлтийн хүн Зөвлөлт Холбоот Улсын ардчиллын байгууллагын хоцрогдмол байдал ба социалист хүнд суртлын эх үүсвэрийн шалтгаануудыг ийм гүнзгий задалж байхыг би сонсоогүй... Дашрамд нь сонирхвол, Сэм та Солженицынд ямаршуу ханддаг вэ? Шаар гэж үздэг үү? Тийм ээ, тэгэлгүй яах вэ... Тэгээд Шекспирийн тухай ярьсан нь дээр. Түүний шүлгүүд гайхамшигтай шүү, тийм ээ? Борис Пастернакийн орчуулгаар бол бүр англи дээрхээсээ илүү аялгуу төгөлдөр болсон гэж ярих юм... Юу? Самуил Маршак орчуулсан гэнэ ээ? Тийм ээ, тэгэлгүй яах вэ, гэвч Пастернак ч бас гарамгай хүн шүү. «Доктор Живаго», ялангуяа америкийн кино. Чи түүнийг үзсэн үү?» гэж тэд бие биетэйгээ өрсөлдөн шулганалдана. 

	Гордон Каррэн ба түүний эхнэртэй харьцахад амархан аятайхан байжээ. Авгай нөхөр Дональд Стирлинг, Кэтрин Рединг болон Шредерийн гэр бүлийнхэнтэй бүр ч аятайхан байжээ. Шредерийн эцэг СС-ын нэрд гарсан алуурчин, өөрийн цуст үйлдлээрээ шийтгүүлж дэлхийн хоёрдугаар дайны дараа холбоотнуудад цаазлуулсан явдал ч түүний сэтгэлийг зовоосонгүй: Гайхах юм юу байх вэ. Хүүхдүүд нь эх эцгийнхээ өмнөөс хариуцах ёстой биш. Бас тэгээд эдний гэр бүлийнхэн намайг АНУ-д байсан бол амархан дэвшээд явах авьяастай хүн гэж үздэг юм чинь...» гэж Семён үзэж байв. 

	Шинэ жилийг Семён Каррэнийд тэмдэглэв. Тэр хамгийн түрүүнд ирсэн учир Гордон зочдыг иртэл нэг нэг аперитив уух санал гаргав. 

	— Харин Сэм чамайг шинэ жилийн нэг сонин зүйл хүлээж байгаа шүү... 

	— Би чинь танаас дурсгалын бэлэг авчихсан шүү дээ. 

	— За энэ яах вэ программын гадуур, нэмэгдэл гэсэн үг. Чамд Виктория гэдэг нэгэн үзэсгэлэнтэй бүсгүй дурлачихжээ. АНУ-аас эх эцэг дээрээ ирсэн юм гэнэ. Хачин тохиолдол болсон шүү: манай эхнэр дээр нэг удаа ирээд стадион дээр волейбол тоглож байгаа нэг орос залууг харсан, ямар их булчинтай, гоолиг эр гэдгийг нь дүрсэлж гарлаа. Гэтэл миний авгай «гайхаж»; Пөөх! Тэр чинь бидний найз, Сэм шүү дээ! гээд шуугьж гарсан. 

	— Үгүй тэгээд би тэр хүүхнийг чинь үзээ ч үгүй, мэдэх ч үгүй шүү дээ... 

	— Мэдээж л дээ. Харин өнөөдөр хараад: үнэлнэ биз. Тэрний эцэг нь манай пүүст ажилладаг, эх нь гэрийн эмэгтэй. Чамд гэж хэлэхэд гялалзсан гэр бүл шүү. 

	Виктория маш дур булаасан ховор эмэгтэй байжээ. Түүний жигтэй, гэнэн хонгор харц Семёноос салахгүй байлаа. Тэгээд тэр хоёр бүжиглэх болсон чинь биеэ яг барьсан мөнгөлөг цагаан платьетай нарийхан биеэрээ тэр эмэгтэй түүнд наалдаж чихэнд нь: «Сэм, та намайг тэнэг, эсвэл өнгөрч эвдэрсэн хүүхэн гэж бодсон ч хамаагүй. Харин би танд ухаангүй хайртай, тэгээд би яахад ч бэлэн байна...» гэж шивнэжээ. 

	Виктория бэлэн биш байжээ. Тэр нь шинэ жилийн тэр шөнө, дараагаар нь улам нэмэгдсэн уулзалт учралын үед ч мэдэгдсэн юм. Тэр эмэгтэй ганц биш удаа: «Хайрт минь хэрвээ би чамайг ёстой чин сэтгэлээсээ, амьдралдаа анх удаа ингэж жинхэнээр хайрлаагүй байсан бол хамаг юм хялбархан бүтэх сэн. Хундага дарсыг савируулахын оронд нэгмөсөн уучих. Бид хоёрын харьцааны тухай эцэгтээ хэлсэн чинь, тэр юу гэж хэлсэн гэж бодно оо? Чи ёстой гайхаад ухаан алдаж ойчно биз. «Тэр залуу чинь тэгээд юу бодож суудаг юм бэ? Америкийн консулд очоод л гэрлэх ба АНУ-д явах зөвшөөрлийн тухай тохирно биз» гэж хэлсэн шүү» гэж давтдаг болов. 

	Семён Викторияд хайртай байсан болов уу? Тэр цэргийн шүүхийн тэнхимд эцсийнхээ үг хүртэл хайртай байсан гэж баталж байлаа. Сохор сэтгэлийн харанхуй давлагаа түүнийг хучин дарж эх орон, эх эцэг, үүрэг ичих нүүрээ алдахад хүргэсэн гэнэ... Тэглээ гэж үү? Дүгнэлтээ яаралгүй үйл явдлаа цааш нь үргэлжлүүлэн сонсъё. 

	Волгин Викториягийн эх эцгийн гэрт олонтоо зочилдог болов. Түүнийг тэд өөрийн хүргэн хүү гэж үздэг ба гэрлэх тухай саналыг нь хүлээж байв. «Виктория та хоёр яг таарсан хос. Чи толгойтой хүү учраас АНУ-д амархан өсөж дэвшинэ, би ч чамд тусална» гэж эцэг цуцалтгүй давтаж, эх нь: «Охиндоо бид хэзээ ч татгалзаж байгаагүй. Ийм хувь заяатай юм байлгүй. Виктория чамгүй амьдрахгүй гэж байна. Тэгвэл бидэнд охины минь ая жаргал юунаас чухал» гэж үргэлж хэлнэ. «Гэвч надад америк бүсгүйтэй суух зөвшөөрөл олгохгүй...» гэж Семён эмээсэн маягтай хариулна. «Эргэлзэх юмгүй яг тэгнэ. Зөвлөлтийн элчин сайдын яаманд та ам ангайнгуут чинь л, нутаг руу чинь буцаачихна, харин Виктория хатаж үхнэ... Үгүй тэгж болохгүй. Швейцарын элчинд хандсан нь дээр. Тэд энд АНУ-ыг төлөөлж байдаг юм. Тэнд бидний танил америк дипломат ажилладаг юм. Тэр ямар ч зовлонгүй зөвшөөрөл хийгээд өгнө» гэж Викториягийн эх түүний хэлсэн үгийг дагуулан итгэлтэй хэлнэ. 

	Удалгүй Семён Викториягийн эх эцгээс албан ёсоор охиныг нь гуйв. Эх эцэг нь зөвшөөрсөн боловч цаашид заавал залуу хосыг АНУ-д амьдрах, бас Волгины эх Валентина Васильевнагийн зөвшөөрөл хэрэгтэй гэсэн болзол тавьж түүний урмыг жаахан хугалав. Москва руу ээлжийн бус аялал хийхийн тулд Волгинд нэлээд буурьтай шалтаг хэрэгтэй болов. Иймээс яаралтай дуудлага ирүүлээч гэж тэр эхдээ бичжээ. «Дүү Женя чинь өвдсөн. Болбол ирээч. Ээж нь» гэсэн цахилгаан утас ирэв. Бага дүү нь ангина тусаж үнэхээр өвчтэй байжээ. Волгин Москвад удсангүй. Эх хүү хоёрын яриа ямар чиглэлд явагдаж байсныг хэлэхэд хэцүү боловч тэд хэл амаа олж тохиролцож чаджээ. Семён Васильевнагийн хамт бэрдээ, эцэг эхэд нь үнэтэй бэлэг худалдан авч, өөрийн мөнгөн хадгаламжийг эхийнхээ нэр дээр шилжүүлж, нас нөгчих нөхцөлд гэж хөдөлшгүй ба хөдлөх хөрөнгийн тухай гэрээслэл гаргаж, эх ба дүүдээ хоршооллын байрны өөрийн хэсгийг шилжүүлсэн баримт бичиг гаргав... 

	Гэвч африкийн хотод Волгиныг санамсаргүй явдал хүлээж байжээ. Москвагийн бэлэг дурсгалын зүйлүүдийг аваад жаахан сэргэсэн боловч сүйт бүсгүйнх нь эх эцэг түүнийг хүйтэвтэр хүлээж авлаа. Хадам эх нь үгийн хооронд хавчуулсхийж: «Виктория Америк ниссэн. Танд түүнээс захиа ирсэн» гэж цухалзуулан хэлжээ. Задлаагүй захидлыг Семён задалж, дөрөв нугалсан цаас гаргав. «Май диа - Хайрт минь! Би санаснаа өөрчиллөө. Маш олон бэрхшээл, ойлгогдохгүй юм өмнө тулгарч байгаа учраас бид хоёр хувь заяагаа холбоод хэрэггүй биз дээ. Хайр сэтгэл ямар ч хүчтэй байсан тэр нь цаг хугацаанд өнгөрч, эвдэрхий тэвшний дэргэд л бид хоёр үлдэх болно. Үүнээс гадна урьд гэрлэлтээс надад нэг охин үлдсэн. Чамд хэлээгүй боловч үнэнээс хаашаа ч нуугдаж, далдалж болохгүй шүү дээ. Ингээд намайг уучлаад, мартаарай. Битгий ир... гэсэн товчхон илгээлт байжээ. 

	Азгүй хүргэн хүү бачимдсан байдлаар хар санаат «сүйт бүсгүйнхээ» эх эцэг рүү гөлийжээ. Тэд ямар ч сонирхсон шинжгүй өөдөөс нь ширтэнэ. Чимээгүй байдлыг хамгийн түрүүн хадам эцэг тасалж:

	— Ямар нэг юм болоо юу, Сэм?

	— Тэр надтай суухгүй гэж байна. 

	— Тийм гэж үү?... Ер нь Виктория үргэлж дураараа загнадаг охин байсан. Урьд нь бас нөхөрт гарав уу үгүй юу салж биднийг нэг ач охиноор мялаасан юм. 

	— Би ямар ч байсан АНУ руу нисэн, түүнтэй ярьж, ятгах ёстой. Тэр чинь надад хайртай шүү дээ!

	— Сэм! Чи дураараа бол. Харамсалтай нь чи бидэнд их таалагддаг боловч бид Викториягаа чамтай суу гэж шахаж чадахгүй. 

	Ярианд хадам ээж оролцож:

	— Тэгэлгүй яах вэ, та заавал нисэх хэрэгтэй. Түүний тэр яаруу шийдвэрийг өөрчилж болох ч юм бил үү... 

	— Тийм ээ. Гэхдээ зөвшөөрөл яах вэ?

	— О, би манай танил америк дипломат, ноён Гринтай ярьсан. Тэр тусална гэсэн. Та тэр хүнтэй хэзээ уулзах боломж байна вэ?

	— Хэзээ ч яах вэ

	— Тэгвэл нөгөөдөр шуудангийн дэргэдэх талбайд уулзана биз. Харин манай америк танилыг андуурахгүйн тулд та ямар хувцастай байхаа хэлчих. 

	— Товчныхоо гогцоонд цэцэгтэй саарал куртиктэй байна.

	— О’ кей!

	Волгин товчныхоо гогцоонд цэцэг хатгаж шуудангийн талбайд очиход хүн цөөхөн байлаа. Азгүй хүргэн хүү орчноо сайн ажиглаж амжаагүй байтал түүн рүү дунд зэргийн нуруутай, махлагдуу биетэй, майга хүн түргэн алхсаар ойртож ирэв. Богинохон тайрсан шингэн үсээ хажуу тийш нь самнасан, шанаанаасаа халзарч яваа, ус гүйлгэнэсэн хөх цэнхэр нүдтэй хүн байв. Энэ шинж тэмдгүүд нь маш тод, анхаарал татмаар буюу мэргэжлийн тагнуулчид бол маш нийцэшгүй харагдсан учир Семён энэ бүгдийг шууд ажиж авчээ. 

	— Та Сэм мөн үү?

	— Тийм ээ. 

	— Би Грин, эргэж харалгүй чигээрээ яв. 

	Волгин чигээрээ алхав. Таван алхмын хойно америк хүний гутлын өсгийн чимээ дуугарч, түүний сулхан амьсгалах нь сонсогдоно. Тэр хүн намуун дуугаар командалсаар байна:

	— Цаад гудам руугаа эргэ. За... Баруун талд машин байгааг харав уу? Хаалгыг нь онгойлгоод урд талын суудалд суу. 

	Волгин нэг байшингийн хаалганы дэргэдүүр өнгөрөхдөө араб үндэсний хувцас өмссөн нэг хүнийг харлаа. Тэрээр америк дипломатын зүг гараараа “хамаг юм тайван бүтэмжтэй” гэж тайвшруулсан маягтай даллав. Жолооны ард суугаад Грин машинаа асааж өмнөх толь руу байн байн харсаар зөөлөн хурдаар урагшаа хөдлөв. Хотоор жаахан эргэлдэж байгаад нэг намуухан гудамжны явган замын дэргэд зогслоо. 

	— Та баримт бичгээ үзүүлээч. 

	Волгин өөрийн гадаад паспортыг халааснаасаа гаргаж түүнд өгөв. Баримт бичгийн бүх хуудсыг эргүүлж үзээд дипломат түүнийг Семёнд буцааж өглөө. 

	— За тэгээд асуудлын үндэс юунд бил ээ? Аль болохоор товчхон яриарай. Волгин өөрийн хайр дурлалын түүхийн өрнөлүүдийг, Виктория гэрлэхээс гэнэт татгалзсан тухай, үүний шалтгааныг олж, янзлахын, тулд АНУ-д яаралтай явах болсон шалтгаанаа тоочиж эхлэв... Дипломат түүнийг тасалж, яаруулж маш анхааралгүй сонсож байлаа. 

	— О’кей... Хамаг гом ойлгомжтой. Америк явах виз саатахтүй, харин орон нутгийн засаг захиргаа л яадаг бол... Тэд чинь тэр дор нь танай элчин сайдын яаманд мэдэгдэж хамаг юм сүйрнэ гэсэн үг. Ингээд залуу та ирээдүйгүй болно... Харин та Зөвлөлт Холбоот Улс руугаа тайван буцаад бидэнтэй ажиллавал яасан юм бэ?

	Семёны хэл нь тагнайндаа наалдах шиг болж үг хэлж чадахгүй удав. 

	— Бидэнтэй гэсэн чинь юу гэсэн үг вэ?

	— АНУ, сонирхоод байвал Тагнуулын Төв Газарт. Сонссон биз дээ?

	— Сонсолгүй яах вэ. Тэгээд намайг тагнагч бол гэж байгаа юм уу?

	— Яалаа гэж. Зөвхөн хөлс сайтай ажилд орохгүй юу гэсэн юм. Зөвлөлт Холбоот Улсад ажил албандаа өсөхөд чинь бид тусалъя, харин зохих албан тушаалд гарчхаад та бидэнд зарим мэдээлэл олж өгч байна. Дараа нь мэдээж бидний тусламжтайгаар гадаадад удаан хугацааны томилолтод явахыг бодно биз. Тав зургаан жил ажиллаад л та талхны мөнгө гэж бодох шаардлагагүй болно. Их мөнгө олно. Та Зөвлөлт Холбоог Улсад байгаа дэг журам, ардчилал, хүний эрхийг зөрчсөн явдлуудад дургүйцдэгээ ганц биш удаа хэлж байсныг би бүгдийг нь мэднэ. Үндсэндээ таны үзэл санаа Зөвлөлт Холбоот Улсад байдаг тэрс үзэлтнүүдийн санаа бодлоос нэг ч их ялгаагүй юм байна... Тэд чинь бидний гол туслагчид байгаа юм. Иймээс зөвшөөрнө байгаа... 

	— Үгүй, Би АНУ-д нэвтрэн орох виз олж өгөхөд туслаач гэж хүссэн болохоос америкийн тагнуулын газрын туршуул болох гээгүй. 

	— Өөрөө мэд. Гэвч сайн бодоорой. Хоёр долоо хоногийн дараа хятад зоогийн газар уулзъя. Викториягийн хувьд гэвэл, та ганц хүүхнээс болж АНУ-д очих хэрэг байна уу даа? Хайр дурлал бол найдлага муутай ажил. Өнөөдөр суугаад л маргааш нь салаад л. Виктория гэдэг нэр ялалт гэж орчуулагддаг боловч бас ч ялалт биш...

	Хамаг хэрэг явдал өнгөрч байр байрандаа болсны дараа энэ романтик үйл явдал нь америкийн нууц албанаас зөвлөлтийн нэг мэргэжилтнийг эхлээд судалж, дараагаар нь хөлслөн авч байгаа нэлээд болхи сүлжээ мэт харагдаж байна. Үгүй, Кэтрин Рединг тохиолдлоор Волгины нууц амраг болоогүй. Каррэныхан тохиолдлоор түүнийг хөөргөж, дурсгалын зүйлүүдийг бэлэглээгүй ба Викториягийн эх эцэг Семёнтой охиноо гэрлүүлэхийг Америкийн ажил хэрэгч маягаар шууд зөвшөөрсөн явдал ч тохиолдол биш ээ... 

	Америкийн тагнуулын газар элсүүлэхээр нэр дэвшүүлсэн хүмүүсээ хэнээр илүү судлуулж байсан гэж бодож байна гэж цэргийн шүүхийн дарга Волгинаас асуухад тэр: «Гордон Каррэнээр, бас мэдээж түүний нөхдөөр» гэж хариулав. Яг тийм. Хижээл насны Кэтрин Рединг Волгинтой зөвхөн амраг янагийн зугаа цэнгээ явуулаад зогсоогүй бас түүнийг зөвлөлтийн эсрэг ном зохиолоор хангаж, найз, төрөл төрөгсдийнх нь тухай сонирхож байсан ба бас хэд хэдэн удаа Семёны зургийг хажуу, урд талаас нь «дурсгал» болгон авч байжээ. Дональд Стирлинг бол зөвхөн орчин үеийн поп-хөгжлийн онцлогуудын тухай өөрийн санаа бодлоо Волгинтой солилцоод зогсоогүй бас ууж халчхаад хэд хэдэн удаа нутгаасаа Семён явахаар шийдвэл туслахад бэлэн гэдгээ илэрхийлж байжээ. Викториягийн эх, эцэг зөвхөн өөрийн охиноо юутай хүүтэй нь «зөвлөлтийн залууд» эхнэр болгож өгөөд зогссонгүй бас тэр залууг Тагнуулын Төв Газрын «дипломатын» өвөр өөд түлхэж байсан ажээ. Товчхон хэлбэл онилогчид өөрсдийн бузар ажлаа алхам алхмаар хийсээр, харин хөлслүүлэгч нь цагаа хүлээгээд л сууж байжээ. 

	Тэгээд тэр цаг мөч дөрөв дэх уулзалт дээр иржээ. Эхний уулзалтын тухай бид өгүүлсэн билээ. Ресторанд болсон хоёр дахь, гурав дахь уулзалтуудын үеэр Грин мөнгө цацаж, хошин шог юм ярьж байв. Үгийн хоорондуур Семён ТТГ-т орохоор шийдсэн эсэхийг сонирхож бас амжсан ажээ. «Үгүй, гэвч та АНУ-д явах виз олж өгөхөд тусална гэсэн шүү дээ» гэж Волгин хариулна. Америк дипломат түүний мөрийг алгадаж: «Тийм ээ, тэгэлгүй яах вэ. Би амласнаа биелүүлнэ. Бага зэргийн бэрхшээлүүд байна. Гэвч нааштай шийдэгдэнэ. Харин Сэм та бодоорой...» гэжээ. 

	Сэм аль хэдийнээ бодчихсон байжээ. Шүүхийн хурал дээр тэр: «Виктория миний илгээлтэд хариу өгөөгүй. Тэгээд ч үнэндээ тэр маань надад нэг ч их хүсэл болсон, хэрэгтэй санагдахгүй байсан. Надад өгсөн үг амлалтаас чөлөөлсөн ба тэр дураараа байж болно гэсэн товчхон захиа түүнд явуулсан. Дотроо би өөрийгөө бүр ТТГ-ын агент гэж бодож байсан ба ийм нөхцөлд би Викториягүйгээр амьдарсан нь дээр байлаа. Яагаад би ТТГ-т элсэхээр шийдсэн бэ гэвэл: нэгдүгээрт, намайг шилж сонгосон явдал миний бишрэлийг төрүүлж, тэгвэл би чинь онцгой хүн юм байна гэж бодогдсон. Хоёрдугаарт, би миний амьдралд тохиолдож байгаагүй адал явдал, аяллын тухай үргэлж мөрөөдөж байсан бөгөөд ер бусын байдал намайг татсан. Гуравдугаарт, Кэтрин Рединг бид хоёрын нууц амрагийн холбоо, гадаадынхантай тогтоосон миний олон тооны харилцаа холбоо илэрвэл би ирээдүйгүй болно гэдгээ маш сайн ойлгож байсан. Тэгээд бас ашиг хонжоо харсан шунахай сэтгэл ч багагүй үүрэг гүйцэтгэсэн ба нэр хүндтэй томоохон банканд буурьтайхан хадгаламж, ямбатны амралтын газар дахь тансаг гоё харш, сүүлчийн загварын уралдааны машинууд, тэгээд гоёмсог хүүхнүүд надад санагдаж байсан юм...» гэж хэлжээ. 

	Ресторанд болсон дөрөв дэх уулзалт богинохон болжээ. Грин хоолны зэс судалж эхлэх гэж байтал аятай чимээгүй байдлыг Волгин:

	— Та нар тэгээд намайг америкийн тагнуулын албаны тагнагчаар яаж хичээллүүлж, сургах гэж байна?» гэсэн гэнэтийн асуудлаар эвдэв. 

	Дипломатын эрүү нь унжиж ус гүйлгэнэсэн цэнхэр нүд нь сааралтан тэр маш их айсан юм уу гэмээр болов. 

	— Та зөвшөөрлөө гэж үү? Нээрэн үү?

	— Тийм ээ, би зөвшөөрч байна. 

	— Тэгвэл долоо хоногийн дараа уулзъя. Өөрийнхөө тухай, гэр бүлийнхээ тухай үндсэн мэдээлэлтэй товч намтрыг англи хэл дээр бичиж, хоёр гэрэл зураг, өндрийн хэмжээ, жин, үндсэн шинж тэмдгүүд гэх мэтчилэн антропологийн мэдээлэлтэй хамт авчирч өгөөрэй... 

	Дараагаар нь тагнах ажлын шуурхай курс гэж нэрлэж болох таван удаагийн уулзалт Гринийн сэрүүн лавринд болжээ. Волгиныг америкийн тагнуулын нууц захидал бичих, ТТГ-ын тагнуулын далд бичгийн цахилгаан мэдээг нэг талын радио холбоогоор хүлээн авах арга барил, далд бичгийн түлхүүртэй дэвтрийн тусламжтайгаар мэдээнүүдийг тайлах, нууцлах аргыг зааж, бичил цэгийн мэдээллийг унших дамжуулах нуувчуудыг ашиглах «нууцуудыг» нээж, ТТГ шинэ туршуул ЗХУ-д томилолтоосоо эргэн ирэхэд баримтлах зан байдлын чигийг тодорхойлж өгчээ. 

	— Залуу минь, бидний эхэлсэн энэ хэрэг бол муур хулгана болж тоглож байгаа тоглоом биш гэдгийг юуны өмнө тархиндаа шингээж ав. Хэрвээ чи ЗХУ-д очоод чамайг элсүүлсэн тухай, чамтай ажиллаж байсан хүмүүсийг илчилбэл чамд, чиний гэр бүлд маш их гай зовлон учирна шүү. Маш хэцүү болно, залуу чи ойлгож байна уу? Бид хөнгөмсөг хандлагыг уучилдаггүй юм. Чи гэртээ харьж, суурьшаад бичил цэг буюу далд бичгийн цахилгаан мэдээгээр хүлээж авсан заавруудыг хэлбэрэлтгүй, чи сонсож байна уу, нарийн, хэлбэрэлтгүй мөрдөх ёстой. Зан байдлынхаа чигийг тогтоож ав. Юуны өмнө ажилд ор, дараа нь олон талтай өргөн цар хүрээтэй танилтай болж, найз нөхөдтэйгөө сайн харилцаатай байх, охидтой уулзаж ер нь чиний насанд тохирсон зөвлөлтийн иргэний амьдралаар амьдрах хэрэгтэй. Ойлгов уу?

	— Мэдлээ, Гэвч би ТТГ-ын агент учраас надад цэргийн цол олгох тухай та хөөцөлдөж болох сон болов уу?

	— Залуу минь үүн тухай би бас зөвлөлөө. Харин та бид хоёр чамд хоч, үгүй чөтгөр аваг, чамд нууц нэр сонгож авах хэрэгтэй. Чамд санал бий юү?

	— Бар. 

	— Бар аа? Яагаад чи чинь араатан болох гээ вэ?

	— Үүнээс өмнө би нэг удаа цахилгаан мэдээг хурдан тайлж уншихад та намайг бар гэж нэрлэсэн шүү дээ. 

	— Ах тийм бил үү? За яах вэ залуу минь, бар бол бар л байг. Муужгайнууд ч гэсэн эцсийн эцэст бар болдог шүү дээ. 

	Волгин зөвхөн тагнах ажилд суралцаад зогсолгүй бас улс төр, эдийн засгийн ач холбогдолтой Зөвлөлт Холбоот Улсын төрийн ба цэргийн нууц мэдээллийг Гринд дамжуулжээ. 

	Америкийн тагнуул сүүлчийнхээ нэг уулзалтын үеэр Волгинд японы «сони» гэдэг транзисторын хүлээн авагчийг өгч, түүнийг Москвад эргэн очсоны дараа «Чиний буцсаныг бид мэдчихнэ» гэж Грин хэллээ. Долоо хоногт хоёр удаа оройн арван цагт Майн дахь Франфурт хотоос хоёр долгионоор нууц мэдээ өгч байна гэж мэдэгджээ. 

	— Чи герман хэлээр мэдээ хүлээж авч чадах уу?

	— Чадна. 

	— Тэгвэл сонсож бай. Москвагийн цагаар яг хорин хоёр цагт миний нэрлэсэн хоёр долгионы нэгэн дээр онцлог шинж бүхий час гэсэн дуу дуулдана. Дараа нь эмэгтэй хүний дуу хоёр дахин: «хэсэг, хэсэг» гэж давтаад дараалсан хэсэг тоонуудыг дамжуулж эхэлнэ. Жишээлбэл: айн, цвай, драй, фюнф, зибен... гэх мэтчилэн. 

	— Харин би түлхүүртэй тэмдэглэлийн дэвтрээ хэзээ авах вэ?

	— Энэ бол хоёр дахь асуудал. Гэртээ хариад хоёр гурван долоо хоног болоод энэ бүдүүвчээр нууцавчийг олж авах хэрэгтэй. За харж бай: Энд Палихын гудамж байгаа биз? Харин энэ буланд трамвайны автомат сумны төмөр хайрцаг бий. Байшингийн хана, төмөр хайрцаг хоёрын хооронд зэвэрсэн хадаас шаалттай сүхний эвдэрхий ишний хэлбэртэй мод хэвтэж байх болно. Тэр чинь нуувч байгаа юм. Түүнд заавар, мөнгө болон бүх хэрэгтэй зүйлүүд байгаа. Нуувчийг урьдчилан сэргийлэх бүх аргыг хэрэглэж анхааралтай гаргаж аваарай. Далд ажлын аргуудын тухай бид хоёр ханатлаа ярилцсан... 

	Волгиныг Москва буцахын өмнөхөн бас нэг үйл явдал болов. Түүнд цол олгосонтой нь холбогдуулж Грин баяр хүргээд: «Чи одоо «Си-ай-эй»-н (ТТГ гэсэн үг) дэслэгч боллоо. Залуу, сайн хичээгээрэй. Энэ тэмдэглэлт үйл явдлыг тохиолдуулж бид чамд швейцарын сүүлчийн загварын «Ролекс» цаг ба найз нөхөд төрөл төрөгсдөдөө бэлэг авахад чинь зориулж мянган доллар бэлэглэж байна» гэж хэлжээ. 

	Волгин эх орондоо буцаж ирээд... үгүй эх орондоо биш, одоо тэр эх оронгүй болсон ажээ. Москвад эргэж ирээд ТТГ-ын агент Палихин гудамжнаас сүхний эвдэрхий хэлбэртэй нуувчийг нууцаар аваад байрныхаа тагтан дээр задлахад дотор нь модон гулуузанд ороосон тунгалаг хальсан дээр англи хэлээр бичээстэй заавар, бичгийн түлхүүртэй хоёр дэвтэр, бичил цэгийн мэдээ унших томруулдаг хоёр суман хэлбэртэй линзээр хийсэн төхөөрөмж, нууц бичигт зориулагдсан тусгай хувилах хоёр цаас ба арван рублийн дэвсгэртээр нийт 500 рубль олжээ. 

	Тэр дороо судалж уншсан зааврын дагуу Волгин контейнерыг амжилттай авсан тухай мэдээг ТТГ-ын хуурамч хаягаар нууц бичгийн ил захидал явуулж мэдээлэх ёстой байв. Франц, Америкт байдаг хоёр хуурмаг хаяг өгчээ. Тагнагчдын этгээд хэлээр халхавч захидал гэж нэрлэдэг тэр ил захидлыг Парисын хаягаар бол Москвагийн нэгэн дээд сургуульд сурдаг африк оюутны өмнөөс, харин америк хаягаар бол худалдаа наймааны хэргээр Москвад байгаа нэгэн настай худалдаачны нэрээр бичиж явуулах ёстой байлаа. 

	Контейнер хүлээж авсныхаа дараа Волгины бичсэн эхний ил захидал нүүрэн талдаа ойролцоогоор иймэрхүү байжээ. 

	 

	«Сайн уу, хөгшөөн! Үргэлж үзэсгэлэн сайхан байдаг Москвагаас чамд өчүүхэн мэнд дамжуулах цаг боломж надад одоо л нэг гарлаа...» АНУ-д явуулсан, хоёр дахь илгээлт эхнийхээсээ урт болсон ажээ: «Эрхэм Тэдди! Одоо л нэг чамд захидал бичих зав гарч байна. Үргэлж л ажилтай байлаа. Цаг агаар муудаж, бороо их орж байна. Оросууд маш няхуур худалдан авагчид юм...» иймээс ажил удаан явагдаж байна. Ил захидлыг түлхүүрээр нь тайлж уншвал: «Танай модыг авлаа. О’кей. Хаяг хэвээрээ. Өөрийн (ээж) ба (дүүтэй) амьдарч байна. (Арван нэгдүгээр сарын) (5-нд) цэрэгт явна. Давтъя. (Арван нэгдүгээр сард) (АЗХ2). Давтъя. (АЗХ) (Газар дээр) (Жагсаалын цэргээр). Давтъя (жагсаалын цэргээр). Алба хаах газар тодорхой биш байна. (Арван нэгдүгээр сард) эргэж ирнэ. Дараа (арван хоёрдугаар сард) нууц захидал бичихийг хичээе. Надад (мөнгөн) тэтгэмж тогтоож өгөхийг хүсье. Та нарт үйлчлэхэд бэлэн. Бар. Төгсөв. Төгсөв. Төгсөв». 

	 

	Хаалтад оруулсан үгсийг Волгин зааврын дагуу түлхүүртэй тэмдэглэлийн дэвтрийн тусламжтайгаар нууц түлхүүрээр бичиж, эх бичгийн гадна гаргажээ. «Төгсөв» гэдэг үгийг гурван удаа давтаж, маш тайван байдлаар нууц мэдээлэл бичигдсэн гэдгийг баталсан ажээ. 

	Агаарын зэвсэгт хүчинд жагсаалын цэргээр (газар дээр) татагдаад Волгин яг нэг жил цэргийн алба хаажээ. Энэ үед Семён ямар ч тагнах ажил гүйцэтгээгүй, чадах ч үгүй байлаа. Цэрэгт явахынхаа өмнөхөн америкийн тагнуулын газрын агент, авсан тагнуулын тоног төхөөрөмжөө (нууц бичгийн зориулалттай хоёр тусгай цааснаас бусдыг нь) цуглуулж кубийн тамхины хөнгөн цагаан хайрцагт нууж, орой шөнө гэрийнхээ ойролцоо ойд булсан ажээ... 

	Цэргээс халагдаж ирээд Волгин булсан хайрцгаа олох гэж яаж ч хичээгээд олж чадсангүй... Тэр нь усанд живсэн юм шиг олдохгүй болжээ. Мягмар, пүрэв гаригуудад Москвагийн цагаар яг 22 цагт эмэгтэй хүний хоолой радиогоор. «Хэсэг... хэсэг... Айн, цвай, драй, фюир, зибен...» гэж нэвтрүүлсээр байлаа. Гэвч агент түүнийг сонсохгүй л байжээ. Нууц түлхүүртэй дэвтэргүйгээр тэр нэвтрүүлэг нь зөвхөн эрээлжилсэн тоо байсан учраас сонсоод ч ашиггүй байжээ... 

	— Би хайрцгаа булж байхдаа айн чичирч байсан учраас хаана нууснаа мартсан байх гэж дараа нь Волгин шүүхийн хурал дээр мэдэгдсэн болно. 

	— Волгин, хэрвээ та тэр тагнах хэрэгслүүдээ олоод, ТТГ-аас даалгавар авсан бол, түүнийг биелүүлэх байсан уу? гэж Цэргийн Шүүх хурлын дарга асуулаа. 

	— Тийм ээ. Гүйцэтгэх байсан. Заавар эвдэлбэл намайг, манай гэр бүлийг яах вэ гэдгийг надад сануулж байсан учраас биелүүлэлгүй яах вэ. 

	— Айсан гэсэн үг үү?

	— Айж байсан. 

	— Харин зохих байгууллагад очиж буруугаа хүлээгээд өөрөөсөө энэ шившигт толбыг арилгах бодол танд төрж байгаагүй юу?

	— Эхлээд тийм бодол төрж байгаагүй. Дараа нь улам олонтоо иймэрхүү санаа гарч ирдэг болсон. Гэвч миний нүгэл хэтэрсэн учир би уучлагдахгүй гэж үздэг байсан учраас энэ санааг өөрөөсөө холдуулахыг хичээж байсан. Эцэстээ хүнд гэмт хэргээ хүлээх шийдвэр улам тодорхой болсон боловч би таны хэлдэг тэр байгууллагад эд баримттай очихыг хүсэж байсан учраас нуусан хайрцгаа хайсаар байв... 

	Москвад эргэж ирээд Волгин нэгэн лабораторид орж ажиллав. Удалгүй түүнийг комсомолын байгууллагын нарийн бичгийн даргаар сонгожээ. 

	Алдагдсан холбоогоо сэргэхээр америкийн тагнагч шийдээд Парисын хаягаар нууц илгээмж явуулав. Сайн байна уу Жак? Москвагаас чин сэтгэлийн мэндчилгээнүүдийг дамжуулъя. Чамд захиа бичээгүй удсаныг минь уучилна уу, сургууль хичээлд надад бэрхшээл тулгарсан юм. Би Таня гэдэг нэг эмэгтэйтэй танилцсан. Үзэсгэлэн гуа бүсгүй. Удахгүй шалгалт эхэлнэ...» гэж нүүрэн талдаа бичигдсэн байв. Үүнд Волгин нууц бичгээр «Би сайн байна. Загвар алдагдсан, гэвч надад нууц бичгийн цаас үлдсэн. «Сүхний иш модоо» хуучин байранд тавьж ирүүлнэ үү. Надад хувилбарын цаас л үлдсэн. Та нарт үйлчлэхэд бэлэн. Бар. Төгсөв. Төгсөв. Төгсөв». 

	«Сүхний модон иш» буюу заавар, тагнах хэрэгсэлтэй шинэ хайрцгийг ТТГ ирүүлсэнгүй «Айн, цвай, драй...» гэсэн нууц радио мэдээ ч ирэхээ болив. Түлхүүрийг тайлсан дараа тэдгээр тоонууд нь сураггүй алга болчихсон «хайрт Бард» хандсан түгшүүр дүүрэн үгс болон хувирчээ. 

	Волгин баривчлагдав. Урьдчилсан мөрдөлтийн анхны байцаалтуудад тэр бүх юмаа ярьсан ажээ. Цэргийн нэгэн ангийн цэргүүдийн хамт Волгин ойн зурвасхан газрыг хүрзээр ухаж тагнах хэрэгсэлтэй кубийн тамхины хайрцгийг олжээ. 

	Цэргийн шүүхийн эхний хурлын нэгэн дээр хэрэгтэн Волгин ингэж хэлсэн юм:

	— Эх орон, ард түмнийхээ эсрэг хийсэн уучилж боломгүй энэ гэмт хэрэг нь миний ёс суртахууны доголдол ба хөнгөмсөг зан байдлын хүчин зүйлүүдээс болоогүй бөгөөд «чөлөөт ертөнц» гэгч ба түүний «ардчиллын» «давуу тал» гэсэн буруу ойлголтын уриа мөн гэдгийг би илэн далангүй хэлэх ёстой. Миний энэ сэтгэгдлийг америк эмэгтэйтэй сууж болохгүй болсон нөхцөл улам нэмэгдүүлж, тэр нь эцэстээ хуурамч дүгнэлт, Зөвлөлт Холбоот Улсад байдаг ёс журмын эсрэг хорсоход хүргэсэн... 

	Тэр сүүлчийнхээ үгийг:

	— Зөвлөлтийн хүнд тохиршгүй миний зан чанарыг америкийн тагнуулын газар ашиглаж эх орны эсрэг бузар булай хамтран ажиллах ажиллагаанд түлхсэн юм. Би өөрийн хийсэн гэмт хэргийн ноцтой хүнд гэдгийг ойлгож байна. Өөрийн ард түмний сонирхол, эрх ашгийн замаас урвасандаа би гэмшиж байна. Энд сууж байгаа та бүхэн, төрөл төрөгсөд, найз нөхдийн өмнө, өөрийнхөө өмнөөс би ичиж миний нүүр улайж байна. Надад боломж олдвол өөрийн хүнд гэм буруугаа цагаатган арилгаж, эх орон, зөвлөлтийн хүмүүсийн итгэлийг дахин олохыг би хичээх болно гэж төгсгөсөн ажээ.

	Өөрийн хэргийг бүрэн хүлээж, хийсэн гэмт хэрэгтээ чин сэтгэлээсээ гэмшиж байгааг нь харгалзаж Цэргийн шүүхийн хурал хэрэгтэнд ийм төрлийн гэмт хэрэгт ЗСБНХУ-ын Эрүүгийн Хуулийн 64 дүгээр зүйлийн А ангид заасны дагуу хамгийн бага хэмжээний ял оноожээ.

	Харин одоо хариулахад төвөгтэй боловч бидний өгүүлэлд маш чухал нэгэн асуултыг тавья. Яагаад очиж очиж Волгин америкийн тагнуулын газрын хараанд өртөж, ноён Грин төлөөлсөн тэр байгууллагад, бас тэгээд гурав дахь орны газар дэвсгэр дээр тийм амархан хөлслөгдөж элсэв?

	Урвалтын сэжүүр хэзээнээс орооцолдож эхлэв? Мэдээж хилийн чанадад, гадаадад томилолтоор явах үед л лав биш...

	Чухал, чухал бус олон хүчин зүйлүүдийн нөлөөнд хүний шинж чанар төлөвшин бүрэлддэг. Гэвч бяцхан хүнд яруу найрагчийн товч бөгөөд тодорхойгоор өгүүлсэн «юуг сайн, юуг муу гэдэг вэ?» хэмээх ойлголтын амьдралын анхны үндэснүүдийг нь олгоод зогсдоггүй бас цаашид эцсийнх нь өдөр хүртэл хүний үйл ажиллагаа, үйлдэлд нөлөөлдөг нэгэн үүр болох гэр бүлээс хамаг юм эхэлдэг болов уу.

	— Семён багадаа номхон, тайван дуурайлтай хүү байсан. Эхлээд сургуульд, дараа нь их сургуульд бүгд түүнийг магтаж, хэт магтаж ч байсан. Намайг хоёр дахь хүүхдээ төрүүлэхэд Сема даавууг нь угааж, дүүгээ гадаа гаргаж, гэртээ хий гэсэн юмыг хийдэг байсан. Гэр бүлийн байдал зүгээр байлаа. Нөхөртэйгөө хорин хоёр жил амьдарсан боловч тэр хүн өөр хүүхэнтэй суусан. Хүү минь эцгээ их зэмлэж байсан боловч яая ч гэх вэ. Сема хүүхнүүдийг хэзээ ч сонирхож байгаагүй... Гадаадад явахдаа сэтгэл нь их л ханамжтай байсан. Дараагаар нь намайг яаралтай дууд гэсэн цахилгаан ирүүлсэн. Би ч дуудсан. Их л гэрэлтсэн баярласан ирээд л: «Ээжээ би америк эмэгтэйд дурласан, гэрлэх хүсэлтэй байна» гэлээ. Би ч уйлж «Толгойг чинь эргүүлчхэж дээ...» гэсэн. 

	— «Үгүй шүү, ээжээ, тэд сайн хүмүүс би Викториятай сууна...» гэж хариулсан. Би уйллаа гээд яах вэ дээ. Хүү маань том хүн юм чинь бодсоноороо л болно биз, өөрийнхөө жаргалыг өөрөө л дархална биз дээ гэж бодсон... 

	Хүүтэй нь ямар гайтай юм тохиолдож байгааг хараад хүмүүсээс тусламж гуйх санаа бодол төрсөнгүй юү? гэж Валентина Васильевнагаас асуужээ. Үгүй, тийм бодол санаа төрөө ч үгүй, харин бүр хүн битгий мэдчихээсэй гэж нуухыг хичээсэн. Тэгээд ч бас хүүгийнх нь шилжүүлж өгсөн мөнгө ба сертификатууд, далайн цаанаас олж авах ирээдүйн бүх хөрөнгийн тухай гэрээслэл сэтгэлийнх нь шаналгааг арилгачихсан байлгүй дээ. Ер нь яагаад байлгүй дээ гэж? Гэрч этгээд болж үг хэлэхдээ хүртэл америкийн тагнуулын газраас хүү нь урвасан гэж олж авах бузар мөнгийг Волгина өөрийнхөө гэж зарлахыг оролдож байлаа. 

	— Манайх урагшгүйхэн, бүтэлгүй айл байсан юм. Үгүй материаллаг талаар биш, ёс суртахуун сэтгэлийн талаараа шүү. Миний эцэг өөр эмэгтэйд дурласан. Иймэрхүү юм хүнд тохиолдож болно гэхдээ нэр хүндтэйгээр явах хэрэгтэй. Гэтэл дайнд явж байсан хуучин цэрэг хүн байтлаа хөрөнгөө хуваахдаа хамгийн адгийн харуу хүн шиг сав суулгаа хүртэл тоолж байсан. Ингээд эцэг маань миний урмыг хугалсан. Ер нь миний амьдрал нэлэнхийдээ цуварсан урам хугаралт байсан юм. Гэр бүл намайг сонирхдоггүй, зохих ёсоор нь хүмүүжүүлээгүй байсан ба сургуульд би уйдаж, дээд сургуульд байхдаа төгсгөлгүй олон хурлуудын учир утгагүй мэт санагдаж байсан хэлбэрдэлт намайг залхааж байлаа... Гэртээ, төрсөн нутагтаа байхдаа эх орондоо эх оронч үзлээр хандах хандлага надад дүрэлзэн асаж байгаагүй, хилийн чанадад тийм санаа бүр ч унтарсан. Эх орноосоо урвасан, ард түмнийхээ сонирхол, эрх ашгийг худалдсаны шалтгаан гэвэл юуны өмнө миний эх оронч бус хүмүүжил юм. Дараа нь хөрөнгөтний суртал нэвтрүүлэг ба дайсагнагч радио нэвтрүүлгүүдийн нөлөөнд надад төрсөн «барууны аж төрөх ёс»-ны давамгай тал гэгчийн тухай алдаатай ойлголт бөгөөд түүнийг америкийн тагнуулын газар овжин ашигласан ажээ. Эцэст нь өөрийгөө хэт үнэлдэг чанар, аминч үзэл, мөнгө, эдэнд шунах шунал, харамч зан зэрэг миний хувийн дутагдлууд юм. 

	Хэрэгтний эцэг Цэргийн шүүхийн хурал дээр гэрчээр үг хэлээгүй ба завсарлагаагаар үг цөөнтэй, ширүүн байлаа. 

	— Та яагаад ингэж хүүгээ алдчихав аа?

	— Би тэдэнд ямар хамаатай юм бэ?

	— Хэрвээ та дэргэд нь байсан бол тэр заавал тантай зөвлөлдөх байсан даа. 

	— Тэгээд яагаад зөвлөлдөөгүй юм?

	Нээрээ яагаад тэр бил ээ? Зөвхөн өөрийн эцэгтэй ч биш ер нь зөвлөлтийн хүмүүс, найз нөхөд, хамт ажилладаг нөхөд ба Семёны эхийнх нь бодож байснаас зөндөө олон хол ойрын танил хүүхнүүдтэйгээ яагаад зөвлөлдөөгүй юм бол?.. 

	Буруугаа хүлээж үг хэлэхдээ Волгин: «Надад найз нөхөд байгаагүй. Жинхэнэ найз нөхдийг би хэлж байгаа юм, зохих амьдралын туршлагагүй бас биеэ ихэд тоосон хүн байсан учраас би дайсны ухуулгад амархан автаж, өөрийн хөнгөмсөг тэнэг зангаас болж хохирлоо. Би гадаадынхан руу их тэмүүлж байсан ба зөвлөлтийн хамт олныг бодвол тэднийд чөлөөтэй мэт санаа бодол намайг төөрөгдүүлжээ» гэж хэлсэн юм. 

	Тийм ээ, хамт олон. Хамт олон бол зөвхөн хүмүүжүүлэх биш бас чигийг зааж алдаатай алхмаас хамгаалж байх хүч мөн гэсэн аль эрт мэдээж болсон үнэнийг залхууралгүй давтаж хэлье. Семён Волгины сурч, ажиллаж байсан хамт олон, бас зөвлөлтийн иргэдийн суурины хамт олон, хүний нүдэнд буумаар түүний зан байдлын эвгүй талууд, зөвлөлтийн хүмүүсээс тасархай байдал, ганцаардмал, зожиг зан аашийг харалгүй ямар хөнгөн хандаж байсныг бодохоор бүр гайхал төрөх юм. Эх орноос урвасан хүнийг хамгаалах маш хэцүү үүргийг гүйцэтгэж байсан өмгөөлөгчийн Волгин хилийн чанадад ажиллаж байхдаа хүнгүй зэлүүд арал дээр Робинзон Крузо мэт байгаагүй шүү дээ гэсэн үгийг зөвшөөрөхгүй байж бас болохгүй. Зохих хүмүүсийн гарын үсэгтэй Волгины бүх тодорхойлолтууд нь түүнд байдаг зан авирын ганцыг нь ч гаргаж чадаагүй, харин «хамт олонтойгоо нийцтэй», «нэр хүндтэй», «ёс суртахууны талаар тогтвортой» гэсэн санаа агуулсан байхыг хараад үнэхээр гайхах юм. Үгүй, тэр хүн хамт олонтойгоо нийцтэй байгаагүй, харин ганцаараа зожиг, бас их зантай байсан. Эрүүгийн хэрэгт хавсаргасан Волгины хоёр тэмдэглэлийн дэвтэрт гадаадын иргэдийн олон тооны хаягаас гадна бас «амьдралын нөхөр», «авгай болоход нэр дэвшигдсэн», «ирээдүйн сүйт бүсгүй», «бараг л эхнэр» гэсэн тайлбартай, олон тооны Ирочка, Наташа, Олечка, Ниночка, Катенька, Галина нарын хаяг, утасны номерууд байсан нь энэ залуугийн «ёс суртахууны тогтвортой» занг биш харин завхай Жакомо Казанова шиг л болохыг хүсдэг байсныг гэрчилж байна... 

	 

	* * *

	 

	Манай бодит байдалд хэвшмэл биш, бидний ёс суртахууны хүрээнээс халин гарсан энэ урвалтын тухай ийм урт юм бичих хэрэг байв уу? гэсэн асуулт гарч болох юм. Хэрэгтэй гэж бид бодож байна. Хамаг хэрэг нь мэдээж Волгинд биш. Бас л хэвшмэл, нийтлэг явдал биш учраас хүмүүсийн нэр, үйл явдал болсон улс орны нэрийг өөрчилснийг ташрамд хэлье. Хэрэг учир Волгинд биш. Түүн шиг шаарнууд бол хэдхэн ширхгээр тааралддаг юм. Хэрэг учир нь өөр юманд байна. «Тагнуулчдын үе» зөвхөн кино театрууд, телевизийн дэлгэцнээ л амьдарч байгаа мэт боддог хүмүүсийн хэт амарлингуй байдал гайхаш төрүүлж байна. Ийм амарлингуй байдал аюултай. Дэлхий ертөнцөд үзэл санааны хурц ширүүн тэмцэл явагдаж байна. Тэр нь сулдаагүй харин улам эрчимтэй болж байна. Энэ тэмцэлд бидний дайснуудын талаас ТТГ болон НАТО-гийн бусад нууц албууд идэвхтэй үүрэг гүйцэтгэсээр байна. 

	Хүнийг таньсангүй

	Хүнийг андуурахаас эмгэнэлтэй юм байдаггүй юм байна. Шүүхийн танхимаас би3 бүр бие алдарсан, сэтгэлээр донгиотсон гарч ирсэн учир урьд бид хоёр хамт нэг биш удаа зугаалж байсан Сокольникид очиж хүний нүднээс далд гав ганцаараа хэсэг зуур байхаар шийдэв. Тэр одоо биет хүний хувьд үгүй болсон гэж би одоохондоо үнэмшиж амжаагүй л байлаа. Хэдхэн хоногийн өмнө би албан үүргийн хувиар шүүхийн танхимд ирэхэд тэр хүн надад сэтгэхүйн хувьд үгүй болсон юм. Өнөөдөр, 13 цаг 25 минутад түүнийг шар зосон өнгөөр будсан хаалгаар харуул дагуулан гарсан юм. Шүүгчийн нарийн сийлбэртэй өндөр сандлын түшлэгийн дээр өлгөөтэй байсан цахилгаан цагийг би тэр үед харж амжсан юм. Тэр хаалга түүний араас эцсийн удаа чимээгүй хаагдсан. Тэр хэтэрхий хүнд гэмт хэрэг үйлдэж, өөрийн бузар булай хэрэг явдалдаа хэт хол оджээ. Тэгээд ч үйлдсэн хэргийнхээ төлөө шийтгэгджээ. 

	Иван Николаевич Сорин, надад бол зүгээр л Ваня Сорин Сибирьд төрсөн, тэндээ дунд сургуулийг, гадаад хэлэнд мэдэгдэхүйц авьяастай гэсэн багш нарын үнэлгээтэй, амжилттай төгссөн ажээ. Тэр нэг их хүч гаргалгүй их сургуульд элсжээ. 

	Би Ивантай бүр дөрөвдүгээр курст суралцаж байхад нь уулзсанаа санадаг юм. Зүүн-өмнөд Ази ба Алс Дорнодын улс орны хүн амын асуудлаар эрдэм шинжилгээний бага хурал болж байсан юм. Энэ чуулга миний хувьд мэргэжилтнүүдийн ээлжит хуралдаан байсан ба харин Иван бол түүний нэг ёсны «тулгуур» гэж үзэж байсан юм. Энэ үгийг би санамсаргүй хаалтад авсан юм биш ээ. Тус бага хуралд түүний өгсөн өөрийнх нь дүгнэлтийг өөртөө авахгүй байхын тулд ингэсэн юм. Иван Сорин амьдралынхаа алхам бүрийг ээлжит нэг заагийг эзэлж авсан жижиг газар мэтээр үзэж, бүр есдүгээр ангидаа «тулгуурын онол» гэгчээ зохиосон юм. Хэрвээ нэгэн нөхцөл үүнд байгаагүй бол энэ «онолд» бүх юм нь боломжийн байх байсан юм. Дэргэд нь сургуулийн нөхөд, оюутнууд, эцсийн эцэст өөрөөс нь нас ахимаг туршлагатай хүмүүс байхгүй юм шиг Сорин ямарваа нөхцөлд зөвхөн өөрийгөө л дээгүүр тавьдаг байв. 

	Энэ хуралд ч гэсэн тийм байлаа. Мяо омгийнхны угсааны судалгаанд зориулсан түүний илтгэл шүүмжлэгчдийн ширүүн цохилтод орж, чуулганы дараа хэвлэгдсэн эрдэм шинжилгээний эмхэтгэлд ч орж чадсангүй. Сорины илтгэлийн талаар редакцын коллеги бүх илтгэгчдийн нэрсэнд түүний нэрийг дөнгөж дурдсанаас биш их сургуулийн жил болгон гаргадаг эмхэтгэлд хүртэл товчилсон эхийг нь нийтлэх санал тавьсангүй өнгөрчээ. Тэр хүн энэ нуралтыг ихэд эмзэглэн хүлээн авч, хамаг бурууг «буруу сэдэв» «өгсөн» гэж эрдэм шинжилгээний удирдагч руугаа чихэв. 

	Тэр үед Сорины энэ алдааны учрыг олох зав надад байсангүй. Дайны үед их бууны сургуульд Иваны эцэгтэй хамт суралцаж байсан болохоор би аавыг нь сайн мэддэг, бас хүүтэй нь ч сайн танил байсан боловч түүнтэй олигтой салах ёс гүйцэтгэж ч амжилгүй Москва орохоор ниссэн юм. Тэгээд хоёр сарын дараа Иван надад эрдмийн зэрэг хамгаалах дипломынхоо сэдвийг илтгэсэн захидал ирүүлэв. «Мяо омгийн угсаатны онцлог ба орчин үеийн хөгжилт» гэсэн нөгөөх бага хурал дээр нурдаг азгүй илтгэлийн сэдэвтэй их ойролцоо болохоор нь би ихэд гайхаж байлаа. Яах гэсэн юм бол? Өөрийн нүгэлгүй гэдгийг эрдэм шинжилгээнийхээ удирдагчид нотлох гэсэн оролдлого уу, аль эсвэл хохирсон нэр төрөө хамгаалах гэсэн оролдлого уу? Би үүнийг тааж ядсан боловч би өөрөө ч Хятад, Вьетнам, Лаосын нутгийн омгуудыг судалж байсан, энэ сэдэв бол эрдэм шинжилгээний эрэл хайгуулд ёстой л орд газар гэсэн үг гэж ёс даган хариулав. 

	Нэлээд хугацаа өнгөрсний дараа дахиад нэг захидал ирлээ. «Франц хэл мэднэ гэдэг бол мэргэжил олов гэсэн үг биш гэдгийг би цагт нь ойлгосон нь яасан сайн хэрэг вэ. Зөвхөн аль нэгэн шинжлэх ухаантай хосолж байж хэл ямар нэгэн асуудлыг гүнээ судлахад хүргэх зэвсэг болох юм. Би угсаатны зүйг сонгосноор алдсангүй. Угсаатан судлагчдын мэргэжилд адал явдлын аяс байдаг юм. Сонирхолтой, олон тооны гэнэтийн тохиолдол, жинтэй нээлт гарч болох, авхаалж шаардсан мэргэжил. Энэ нь нөгөө талаас ташуу шатаар улам өндөрт гарч шал уйтгартай санхүүгийн тайлан сугавчилсан, эсвэл саарал бүдэгхэн инженерийн дипломуудыг хармаалсан хүмүүс чиний хойноос гэлдрэхийг шинэ өндөрлөгөөс харах бололцоо олгож байна...» гэж тэр бичжээ. 

	Иван Сорин их сургуулийг гялалзсан амжилттайгаар төгссөн юм. Түүнийг аспирантурт элсүүлэх санал гарч түүний өмнө их сургуулийн, эрдэм шинжилгээний ажлын өргөн зам нээлттэй байлаа. Гэтэл тэр гэнэт хэдэрлэж яхир зан гаргаж өөрийнхөө хувь заяаг өөрөөр шийджээ. 

	Соринд ойр дотнын найз нөхөд хэзээ ч байгаагүй юм. Эсвэл тэр үе тэнгийнхнийгээ өөртэйгөө «тэнцэхгүй» гэж үздэг байсан юм уу, эсвэл тэд нар нь түүний биеэ тоосон, шазруун занг тэсдэггүй байсан байх. Тэр хүнээс өөрийнх нь насны хүний тухай сайн үгийг би хэзээ ч сонсож байгаагүй. Иван нэг удаа өөрийн хэргээр Москвад ирэхдээ намайг Сокольникоор зугаалахыг урив. Хагас сайн өдөр байсан учраас би зөвшөөрсөн юм. Бид метроны станцын дэргэд уулзахаар тохирсон. Сорин цахилгаан товчтой биеийн тамирын хөнгөн хүрэм, дэгжин маягийн лакан гутал, сүүлийн үеийн моодны өмд өмссөн харагдана. Тэр миний харцыг ажаад: «Бүгдээрээ гадаадынх. Одоо л нэг нанчид хүртэх гээд л байна» гэж тайлбарлав. 

	Бид Сокольникийн цэцэрлэгт хүрээлэнгээр удаан зугаалав. Сорин багаасаа их юм уншдаг онцлогтой хүн тул цэцэрлэгт хүрээлэнгийн тухай сонирхолтой зүйлүүдийг надад ярилаа. Дараагаар нь бид шорлогийн гуанзанд хооллоод салцгаасан юм. Яагаад Сорин гэнэт над руу тэмүүлсний учрыг би тайлж чадсангүй. Түүний дотночилж хэлсэн цорын ганц зүйл бол Иван эцэгтэйгээ ихэд маргалдаж тэр хүн түүнтэй бүх харьцаагаа тасалсан тухай мэдээлэл байсан юм. 

	Үүнээс хойш 20 жил өнгөрлөө. Ингээд бид дахиад л Сокольникт байна. Дөнгөж сая шүүхийн хурал дууслаа. Сорин хэзээ ч найз нөхөдтэй байгаагүй гэж би хэлсэн. Гэвч тэр удаа Москвад ирэхдээ надад гэнэт Леня Карасев гэж нэг нэрийг дурдаад «миний найз» гэж нэмж хэлсэн билээ. Аав Карасевтай нь би бас цэргийн сургуульд хамт суралцаж байсан юм. Түүнээс хойш тэр миний хараанаас гарсан. Тэр дипломат болж гадаадад ажиллаж байсан учраас бид хоёр фронтын дараа уулзалдаж чадсангүй. Карасевын хүү нь орчуулагчийн факультетыг төгсөөд эцгийнхээ дэмжлэгээр Латин Америкийн нэгэн оронд практик хийж байгаа тухай сураг байсан юм. Энэ бүгдийг би Иван Сорины ээлжит захидлаас мэдсэн. Хэрвээ «маанаг эхнэрээсээ чимээгүйхэн салахад нь тусалбал» гадаад явах ажил олж өгнө гэж Иванд Леонид Карасев амлажээ. Аав Сорин хуулийн ажилтан байсан бөгөөд гэрлэлт цуцлах хэргийн том мэргэжилтэн гэж тоологдож байв. Удаан зөрөлдөж маргалдсаны дараа Иван бодсондоо хүрчээ. Эцэг нь Леонидыг эхнэрээс нь салгаж өгсөн боловч хүүтэйгээ зөрөлдсөн ажээ. Сорин ч нэг их сэтгэл зовж сүйд болсонгүй, Карасевын хүссэн зүйл амжилттай болж тэр шинэ амьдралд умбан удалгүй өөрийн ачтанаа мартсан ажээ. Леонид Карасев ёс суртахууны доголдолтой гэж коммунист залуучуудын эвлэлээс хөөгджээ. Харин Сорины ажил хэрэг маш бүтэмжтэй явж, франц хэлийг сайн мэддэг, бас их сургуулийн улаан диплом ба бусад дэмжлэг түүний өмнө Зүүн Өмнөд Азийн нэг улсад байдаг зөвлөлтийн элчин сайдын яамны хаалгыг нээж өгөв. 

	Тэр есдүгээр сард явж, би арван хоёрдугаар сард түүнээс хэд хэдэн захидал авлаа. Баярласандаа эцэгтэйгээ ихээхэн зөрөлдсөнөө ч мартаж орхисон мэт санагдмаар өөрийн амжилтуудын тухай мэдээлж бас хэрвээ тэр өөрөө хэзээ нэгэн цагт гэр бүлтэй болбол хүүхдэдээ заавал гадаад хэл зааж өгнө гэж баталсан эхний захидал нь надад хоногшин үлдсэн юм. Тэр захидалд өөрийгөө магтсан аялгуу байхыг би тэмдэглэсэн санагдана. Бас тэгээд өөрийн албан тушаалыг минийхтэй харьцуулсан нэгэн зүйл нь намайг их хөндсөн юм. Тэр Фридрих Энгельсээс Конрад Шмидтэд бичсэн захидалд сэтгүүлчдийн тухай дурдсан үгийг иш татсан ажээ: Түүнд «Сэтгүүл зүй... бол маш ашигтай сургууль: түүний ачаар бүх нөхцөлд маш уян болж өөрийн хүчийг сайн мэдэж, үнэлж чаддаг ба хамгийн гол нь тодорхой ажлыг тодорхой хугацаанд хийж сурдаг юм. Гэвч нөгөө талаасаа сэтгүүл зүйд цаг хугацаа хүрэлцэхгүйгээс болж бүрэн ойлгоогүй гэдгээ өөрөө мэдэвч асуудлыг яаруу эзэмшиж сурдаг, өнгөцхөн тал руу түлхэх явдал байдаг» гэсэн байлаа. 

	Тэгээд Сорин «юу» эзэмшсэн юм бэ? Урвах урлагийг эзэмшсэн юм болов уу? Эх орноосоо урвагчийн балмад зальхай явдлыг сурав уу? Би цэцэрлэгт хүрээлэнгийн эртнээс будагдаагүй холцорсон бандан дээр суухдаа иймэрхүү асуудлыг өөртөө тавьж прокурорын төгсгөлийн үгийг эргүүлэн санав. Тэр:

	— Олон улсын хурцадмал байдлыг намжаахад чиглэгдсэн Зөвлөлт Холбоот Улсын шинэ алхам бүрийг бүх дэлхийд зүй ёсоор нааштай хүлээж авдаг юм. Гэвч харгис хүчнүүд гараа хумхиад зүгээр суугаагүй гэдгийг бид санаж байх ёстой. Заримдаа маш өндөр албан тушаалын хүмүүсийн оролцоотойгоор зэвсгээр хөөцөлдөхийг үргэлжлүүлэх бодлогоо «зөвтгөх» зорилгоор байхгүй хоосон «зөвлөлтийн аюул» гэгчийн тухай ямар ч үндэслэлгүй гүтгэлгийн кампани явуулсаар байна. 

	Суртал нэвтрүүлгийн энэ ажилд ялангуяа түүнийг практикт хэрэгжүүлэх үед зарим том хөрөнгөтөн орнуудын тусгай алба ба тагнуулын байгууллагуудад шийдвэрлэх үүрэг ногджээ. 

	Тэд Зөвлөлт Холбоот Улсын эсрэг идэвхтэй хорлон сүйтгэх ажиллагаа явуулсан хэвээр байна. Эдгээр алба, тагнуулын газруудын төлөвлөгөөнд: иргэдийг эх орноос нь урвуулахын тулд илчлэхээр айлган сүрдүүлэх ажиллагаа, тагнах зорилготой ба хатгах үйлдлүүдийг зохион байгуулахын тулд туршуулуудыг явуулах, социалист орнуудад бага ястнуудыг хавчин дарангуйлж байгаа мэт хуурмаг зүйлүүдийг эсэргүүцсэн явдлуудыг зохиох ба тэрслүү этгээдүүд буюу зарим сэхээтнүүдийг (техникийнх ч бас) зохих үзлээр боловсруулж бэлтгэх, суртал нэвтрүүлэг ба бузар үйл ажиллагаандаа сүм хийдийг ашиглах, хөлсний этгээд элсүүлэх зэрэг үйлдлүүд заагдсан ажээ гэж хэлсэн юм. 

	... Тэнгэр бүрхэж бороо шивэрч эхлэв. Цэцэрлэгт хүрээлэнгийн энэ хэсэгт хүнгүй хоосон байлаа. Үнэнд нүд нь нээгдсэн гашуун нэгэн мөчдөө Сорин: «Тийм ээ, тэд миний тухай хэтэрхий их юм мэдэж байсан. Маш нарийн мэдээлэл тэдний гарт байсан» гэж хэлсэн тухай би бодлоо. 

	Хэрэгтний суудалд сууж байхдаа тэр үүн тухай харамссан нь оройтжээ. Харин үнэнээс нуугдаж, зугтааж болохгүй. 70-аад оны эхээр гадаадын тагнуулын газрын агент Соринд 60-аад оны дундуур авсан гэрэл зургуудыг үзүүлээд: «Энэ бол таны зургууд, сайн хар даа, өөрийгөө таньж байгаа биз дээ? Бид эртнээс таныг ажиглаж байгаа...» гэж их учиртайгаар нэмж хэлэв. 

	Яг тэр 60-аад онуудад Сорин Зүүн Өмнөд Азийн нэгэн улсад зөвлөлтийн Элчин сайдын Яамны орчуулагчаар ажиллаж байсан юм. Хөрш ойролцоо байрладаг бас нэг барууны Элчин сайдын Яамны ажилтнуудын «гэрийн» курст орос хэл заалгахаар түүнийг урьсанд тэрээр биеэ их тоож бахархжээ. 

	Туршлага багатай залууг барууны тагнуулын газрын агентууд анзаарсан гэдэгт үнэмшихэд бэрх боловч тэр хүн тэдний хараанд оржээ. Үүнд бас тусгай учир шалтгаан байсан байх.

	Өөртөө шаардлагатай, өөрийн алхам бүрийг хянаж явдаг хүн гадаадын тагнуулын газрын сүрдүүлэг, айлгалтад орох ёсгүй. Харин эвгүй юм болбол худалдан авах, өдөөн тухирах оролдлогуудыг нэр төртэй давж чадна. Ингэх аргууд ч олон бий. Тодорхой хугацааны дараа Сорины томилолтын хугацаа дуусаж тэрээр Москвад эргэж ирлээ. Тэр үед Иваны эцэг бэлэвсэрч Ленинград руу эгчийндээ очихдоо хуучин харилцаагаа сэргээгээгүй хүүдээ Лужникт байдаг гурван өрөө байраа үлдээжээ. Ингээд бид хоёр бас хааяа уулздаг болов. Өвөл нь хотоос гарч цанаар зугаалж, эсвэл Сокольникоор гүйж, Улс ардын аж ахуйн үзэсгэлэнд нохдын үзэсгэлэн үзэж, кинонд явдаг байлаа. Ерөнхийдөө энэ залхуу, ойворгон авьяастай залуу миний бишрэлийг бас л төрүүлдэг байв. Миний залуудаа найзалдаг байсан эцэгтэйгээ тэр юугаараа ч юм төстэй байжээ. Нөгөө талаасаа түүний «мурий сарий», хачин өвөрмөц үйлдлүүд нь миний өөрийн бие дааж хөл дээр тогтож эхэлж байсан жилүүдийг надад санагдуулж зөвхөн энэ нь гэхэд өөрийн залуу насны тааламжтай дурсгал төрүүлж байсан юм... Эцэгтэйгээ зөрөлдөнө гэдэг бол залуу хүний амьдралд сайн дон биш учраас ерөнхийдөө би түүнийг бас жаахан өрөвддөг байв. 

	Гадаадад явахаас нь өмнө өөрт нь гаргаж байсан саналаас зугталгүй аспирантурт суралцахаа үргэлжлүүлэх хэрэгтэй гэж би түүнд зөвлөсөн. Тэр энэ санааг шууд шүүрч авлаа. Удалгүй тэр гэрлэсэн учир хамаг юм бүтэмжтэй сайн байв. Сориноос зургаа дүү, ичимтгий зөөлөн ааштай царайлаг тэр эмэгтэй юм бага зэрэг оёдог учир гэрээрээ орлого олдог байлаа. Сорин түүнийг хардаж сэрддэггүй ба залуу эмэгтэйд бүрэн эрх чөлөө олгосон ажээ. Эрдэм шинжилгээний ажил дээр амжилт гаргах гол санаа бодол түүнийг эзэмдэж байгаа юм шиг надад санагдаж байв. 

	Гэтэл өнгөрсөн жил болсонтой адил бас нэг гай гарч Соринд Африкийн нэгэн улсад ахлах орчуулагчийн орон тоонд ажиллах санал ирэв. Зөвшөөрөл өгч яаралтай явах болжээ. 

	Гэрийн зөвлөл дээр: за диссертаци яах вэ африкийн нарны доор ч дуусгаж болох юм чинь. Оёж, эсгэхэд ч томилолтод садаа болохгүй гэж шийджээ. Явах баримт бичгүүдээ яаралтай бүрдүүлж, замд гарчээ. 

	Өөр тив, өөр нөхцөлд бөмбөгдөлт, буудалцаан, алга боловч нөгөөх «дуугүй албуудын урт гарууд» байв. Сонирхолтой ажил, бас тэгээд гэргий нь хажууд нь байгаад тэр гаднаасаа сэтгэл ханамжтай байжээ. Харин 60-аад оны дундуур Зүүн Өмнөд Азид Сорины алхам бүрийг нарийн ажиж байсан этгээдүүд энэ учралд түүнээс илүү баярлацгаажээ. Аль хэдийнээ тэдний маш зөв олсон ихэрхүү шазруун, хувиа хичээсэн зан түүнд аажимдаа гарч илрэхийг тэд тэвчээртэй хүлээжээ. 

	Он жилүүд өнгөрөхөд эдгээр шинж тэмдгүүд алга болох байтугай улам хурц болж түүнд бас гомдомтгой, уцаар, хөнгөмсөг зан нэмэгдсэн байна гэж гадаадын агентуудын ажиглалт дүгнэлт хийжээ. Гадаадын тагнуулын газрын санаанд энэ бүхэн сайн нийцэж байв. Орчуулагчийн ажлынхаа гадуур сонирхдог сонирхол алга болсон эсэхийг тодотгох үлджээ. Түүнтэй холбоо тогтоох хүн шалихгүй зүйл олсон ч түүнийг ашиглах хэрэгтэй байжээ. Загас барихад тохирсон идэш хэрэгтэйг анддаггүй. Сорины мэргэжил бол угсаатны судлал тиймээс... 

	Түүний хааяа шагайдаг номын дэлгүүрээс жирийн хэдэн асуулт тавьж хариу авсны дараа барууны тагнуулын удирдагчийн ширээн дээр: «Угсаатан судлалын ном зохиолд сонирхолтой хэвээр» гэсэн тайлбар бичиг гарч ирэв. «Нэг удаа би нийслэлийн нэгэн гудамжаар харихаар явж байтал гэнэт миний дэргэд машин зогсов. Жолооны ард царайлаг залуу бүсгүй сууж байсан. Намайг хүргэж өгье гэсэн санал гаргасан юм. Тэр эмэгтэй франц хэлээр ялимгүй мэдэгдэхүйц америк аялгуутайгаар ярьж байсан. Найрсаг эелдэг саналаас би татгалзсангүй. Түүнээс ч бүр илүү тэднийхээр орж аяга кофе уухыг ч зөвшөөрсөн юм. Түүний гэрийн номын санд угсаатан судлалын сэдэвтэй цөөнгүй ном байсан. Гурав, дөрөв хоногийн дараа бидний уулзалт давтагдахад ширээн дээр бүр шил коньяк тавиастай байлаа. Бид хоёрын яриа сунжирч, бас жаахан бүжиглэсний дараа би тэднийд хонохоор шийдэв. 

	Хэд хоног өнгөрсний дараа нэг үдэш оройхон миний дэргэд машин хүрч ирэв. Эзэн нь хаалгаа онгойлгож, хажууд нь суухыг ширүүхэн шаардав. Барууны нэгэн улсын элчин сайдын дипломат албан тушаал, нэр овгийг бичсэн хуудас үзүүлж танилцсан гэж бүр сүүлд Сорин мэдэгдсэн болно. 

	Алжирын нийслэлээр хэсүүчилж байсан тэр зуур Сорин энэ зальгүй тоглоомын учрыг ойлгосон байна. «Угсаатан судлалын номын сангийн» эзэгтэйтэй зохиосон Сорины ойр дотно харилцаа гадаадын тагнуулын газарт гол хөзөр нь болж байлаа. Түүний нэрийг гутаасан зургууд өвөр дээр нь хэвтэж байв. Нууц мэдээлэл мөнгө: гэсэн хамтын ажиллагаа явуулах саналыг түүнд тойруулж бултуулалгүй шууд тавьжээ. «Эрхэм танд өөр зам алга. Манай тагнуулын газрын ажилтантай тогтоосон хувийн дотнын холбоог ч танай удирдлага сайшаахгүй нь мэдээж гэдгийг та ойлгож байгаа биз. Одоогоос эхлээд тантай тогтмол уулзалдаж байхыг би хүсэж байна...» гэж тэр хүн түүнийг үл тоомсорлосон байдалтай ярьжээ. Тэд «дипломатын» зуны байранд, цайны даруухан газар, гудамж ба харанхуй буланд уулзалддаг болов. Гэвч голцуу нууц байранд уулздаг байлаа. Сорин мөрдөн байцаалтын явцад мэдэгдэхдээ: «Тэд намайг тагнуулын ажилд алхам алхмаар татаж оруулсаар байсан» гэж ярьжээ. Тэгээд ч түүний алхам бүр түүнийг урвалт руу ойртуулсаар байв. 

	Ингээд шүүхийн хурал өнгөрөв. Өнгөө алдаж, турж, цонхийсон царай, нэг цэг өөд гөлөрсөн харц. Гадаадын тагнуулын газар түүний ёс суртахууны доголдолтойг гэрчлэх мэдээллийг хайж, түүнийг удаан судалсан ба тэдний агентууд «угсаатан судлал» сонирхогч эмэгтэйн гэрт нууцаар авсан гэрэл зургийг ашиглаж тагнагчийн үйл ажиллагаанд татан оруулсан гэдгийг Сорин бүрэн хүлээв. 

	Мөрдлөгийн ба шүүхийн няцаалтгүй материалыг урьдаа дэлгэж үзээд зарим юмыг тунгаан бодож, саналаа солилцоцгооё. Барууны тагнуулын газартай гэмт хэргийн холбоо тогтоосон нь нотлогдсон. Дараах ажилд тэр бэлтгэгдсэн байсан нь бас нотлогджээ. Хэрвээ яг тэр мөчид Сорин зохих байгууллагуудад очиж буруугаа хүлээсэн бол хамаг юм өөрөөр эргэх байсан юм. Үүний тухай ЗСБНХОУ-ын Эрүүгийн хуулийн 64 дүгээр (б) зүйлд: «Гадаадын тагнуулын газарт хөлсөөр элссэн буюу гэмт даалгавар авсныхаа дараа ЗСБНХУ-ын эсрэг дайсагнасан үйл ажиллагааг явуулалгүй зохих байгууллагуудад сайн дураар ирж мэдэгдсэн зөвлөлтийн иргэнийг эрүүгийн хариуцлагад татахгүй» гэж бичсэн байдаг.

	Гэтэл Сорин ингэхийн оронд дайсны жолоонд орж өөрийн элсэлтийг баримт бичгээр баталсан байна. Түүний хэгжүүн зан, шунал, архинд дурласан явдал, сэтгэхүйн хоосрол нь эх орноосоо урвах хамгийн хүнд гэмт хэргийн хязгаар дээр авчирчээ. Тэр эхнэр, эх, эцэг, хамт олноосоо дотроо тасарч, ганцаараа тэнэдэг чоно болсон ажээ. Сүүлийн жилүүдэд тэр даалгавар биелүүлэхдээ цаг мөч бүрд баригдахаас айж гөлөлзөж, самгардан байсныг үзэж харж байсан хүмүүс түүнийг яг ингэж тодорхойлж байлаа. 

	Миний хуучин танил орчуулагч-урвагчийн амьдралд бузар шившигтэй үе шат эхэлсэн гэж шулуухан хэлж болно. Өөрийн албан тушаалыг ашиглаж гадаадын тагнуулын газарт тэр янз бүрийн төрлийн мэдээлэл түүний дотор бас маш нууц мэдээлэл хүртэл дамжуулж байв. Өөрийн үйлдлээрээ Сорин Зөвлөлт төрд шууд хохирол учруулжээ. 

	Сорин Зөвлөлт Холбоот Улсад эргэж ирээд буруугаа хүлээх байтугай өөрийгөө хөлсөлсөн агентуудтай идэвхтэй хамтран ажиллаж байсан явдал хэргийг улам гүнзгийрүүлж байгаа юм. Африкаас буцахынх нь өмнөхөн түүнийг Москвад барууны нэгэн орны элчин сайдын Яаманд хуучин ажиллаж байсан гэж өөрийнх нь ярианаас мэдэгдсэн нэг хүнтэй танилцуулжээ. Энэ ноёнтон ЗСБНХУ-д Сорины хийх ажилд зориулсан тагнагчийн бүх л тоног төхөөрөмжийг авчирсан ажээ. 

	Тагнагчийн эдгээр төхөөрөмжийг Сорин эздийнхээ тушаалаар хуурамч аргаар олсон магадалгааны тусламжтайгаар өөрийн ачаанд хийж гаалийн шалгалтаар нэвтэрч чадсан байна. 

	Сэтгүүлчийн хувьд миний сууж байсан шүүхийн хурал дээр Сорин өөрийн тоног төхөөрөмжийн тухай дэлгэрэнгүй ярьсан юм. Тоног төхөөрөмжид нэгдүгээрт: нууц мэдээллийн түлхүүртэй «халхавч-захидлууд» орж байсан ба зааврын дагуу бэлэн мэдээг Москвагийн ямар ч шуудангаар явуулж болох байсан юм. Захидлын дугтуйн дээр тагнуулын байгууллагуудын хуурамч хаяг бичээстэй байв. 

	Хоёрдугаарт: өнөөх нэг «дипломат» тагнагч Соринд нууц түлхүүртэй тэмдэглэлийн дэвтрүүд, тамхины асаагуурт суулгасан гэрэл зургийн бичил аппарат, нууц бичгийн хувилах цаас, зааврыг бичсэн тэмдэглэлийн дэвтэр өгчээ. Гуравдугаарт: Москва хотын хэд хэдэн дүүрэгт байрлуулсан хоёр нуувчны нарийн тайлбарыг түүнд дамжуулж эцэст нь өндөр хүчтэй транзисторын хүлээн авагчийг гардуулсан байна. Хэрэгтэй долгион дээр нарийн тохируулж өгдөг тусгай залгуурын тусламжтайгаар Сорин тэр хүлээн авагчаар радио зааврыг хүлээн авчээ. 

	Нэг талын холбоотой байсан учраас тагнагч (түүний одоо өөрөөр нэрлэж болохгүй) даалгаврыг авсан дороо түүний тухай тусгай «дохионы тэмдгийн» тусламжтайгаар өөрсдийн эздэд мэдэгдэх ёстой байсныг тэмдэглэе. Жишээлбэл, Сорин 1977 оны нэгдүгээр сард ийм тэмдгийг Ленинградын нэгэн дүүрэгт байдаг худалдааны мухлагийн ханан дээр тавих ёстой байжээ. Тайлагдсан нэгэн нууц мэдээний бүрэн эхийг үг нэг бүрчлэн сийрүүлье. (Хэл, найрлагын алдааны хувьд гэвэл энэ бүгд орос хэлний мэргэжилтэн агентуудын хариуцлага дээр л буух болно); «Мэнд дэвшүүлье. Танд ба танай гэр бүлд аз жаргалтай шинэ жилийг ерөөе. Дохиог одоо «Хүнсний ногооны» дэлгүүрийн дэргэд хайх болно. Таны анхны нууц мэдээг хоёрдугаар сард хүлээх болно. «Найрамдал» хайсыг холдуулчихсан учир нуувчийг хэрэглэж болохгүй болжээ. Шинэ нуувч сонгож авсан. Тохиромжтой гэдэгт итгэж байна. Шинэ байрыг удахгүй радиогоор мэдэгдэнэ». 

	Сорин шохой аваад заасан хаяг руу үдэш явжээ. Гэвч маш их цас хунгарласан байсан учраас тэр мухлагийн хана дээр тэмдэг тавьж чадсангүй. Ленинградад цасан өвөл зуны мухлагт ногоо зардаггүй юм гэдгийг Сорины шефүүд харгалзсангүй ажээ! Ингэж эндүүрчхээд тагнагчаа алдчихна гэж маш их тэвдэцгээсэн байна. 

	«Эцсийн эцэст холбоо тогтоогдож, харин хоёрдугаар сард би анхныхаа нууц мэдээг метроны нэгэн станцын хананд бэхэлсэн хайрцагт хийж тэдний даалгаврыг биелүүлсэн» гэж дараа нь тагнагч мэдэгдсэн билээ. 

	Үүний дараа хоёр дахь нууц радио мэдээ ирэв. Ажлынхаа тухай бүрэн бүтэн мэдээлэл өгөхийг тагнуулын газар шаардсан ба «Гол» гэж нууцаар нэрлэсэн шинэ нуувчийг ашиглах аргыг заажээ. Энэ нуувчаар Соринд хэд хэдэн халхавч-захидал ба нэмэгдэл заавар ирүүлнэ гэдгийг тэмдэглэсэн байна. 

	Заавар ба илгээлтийн албаны бараг цахилгаан мэдээний хэлний завсар бас урамшуулсан, ойшоосон тагнагч хүний талх тийм ч амар олддоггүйг бид бас сайн ойлгодог, өөрийнхөө хүний төлөө ямар их халамж тавьдгийг харахгүй юу... гэсэн хуурамч өнгө аяс цухалздаг байв. Урвагчийг «дэгээндээ» бат барьж байхын тулд түүний мөнгөний гадаадын дэвтэрт баруун нууц албуудаас хэдэн доллар шилжүүлснийг тогтмол мэдүүлдэг байжээ. Гэвч нөгөө талаасаа бол нууцыг илчлэх ийм баримтуудыг үлдээхгүйн тулд илгээлтийн төгсгөлд захирагч нар: Энэ захидлыг усанд уусдаг цаасан дээр бичсэн. Стакантай усанд хийж усга гэж ганц биш удаа бичдэг байлаа. 

	«Хоёрдугаар тэмдэглэлийн дэвтэр дээрх сөрөх тагнуулын тухай асуудлууд хүчин төгөлдөр бөгөөд тэднийг дахин уншаад аль нэгэнд нь боломжоороо хариулахыг хүсье. Үүнийг нууц захидал буюу нуувчинд хийх замаар дамжуулахыг хүсье» гэж нэгэн зааварт Соринд хатуу сануулжээ. Ноёд оо, та нар тэмдэглэлийн дэвтрийн асуултын хариултыг дэмий хүлээжээ! Хөлсний тагнагчийг африкийн томилолтоос эргэж ирсний дараахан нь чекистүүд түүний мөрийг олж түүнийг нарийн соргог ажиглалтад авчээ. Дипломатын хувцас өмсөж бохир хэрэг хийж сурсан хорлон сүйтгэгчид яаж ч хичээж байсан тэдний даалгаврууд нь хяналтад орж, харин Сорины мэдээнүүд нь байгаа онохгүй байлаа. 

	«Манай хүн хараанд байсан учир бид «Гол»-ын тийшээ аваачиж чадсангүй, тэр хүн түүнд ойртож ч чадсангүй...» гэж ноёд «дипломатууд» радио мэдээндээ Соринд гомдол мэдүүлжээ. Гэвч энэ уйлагнасан илгээлтийг хүртэл тагнагч хүлээж авч чадсангүй. Манай сөрөх тагнуулын газрынхан бүх арга хэрэгслээр үүний дотор хамгийн өндөр техник хэрэгслийн тусламжтайгаар хориотой үл бүтэх үйл ажиллагаа хийж байгаа хүмүүс, гадаадын агент, аль эсвэл хөлслөгдсөн тэрслүү этгээдийг ч тэр ажиглан хянаж байдаг юм. 

	Нуувчны дэргэд, аль эсвэл вагонд ч юм уу хүний харанхуй орцонд туршуултайгаа уулзаж байгаад үгүй бол цэргийн объектууд байрласан газарт баривчлагдахад гадаадын Элчин сайдын Яамны ажилтан барууны зарим улсуудын дипломат албаны удирдлага хорлон сүйтгэх тагнах ажилд өөрсдийн ажилтнуудыг хамаатай гэдгийг эрс няцаах гэж хэд дахин оролдож байсан билээ. Дипломат халхавчтай тагнагчдыг хамгаалахаар ёс мэт хөрөнгөтний хэвлэл, «олон нийтийн» байгууллагууд, засаг захиргааны байгууллагууд нэгэн зэрэг хөдөлж эхэлдэг юм. Гэвч хэрэг явдал бүхэн буруугаа хүлээж, уучлалт гуйж, амлалт баталгаа өгснөөр дуусдаг билээ. 

	Гадаадын дипломатууд, том хөрөнгөтнүүд, сэтгүүлчидтэй би нэг биш удаа энэ сэдвээр ярьдаг байсан. Зарим нэг нь манай орныг хэт «сэжигч», «тагнагч барих» гэж улангассан мэтээр буруутгах гэж оролдоно. Хэрвээ асуудлын уг үндсийг нь авч үзвэл ЗСБНХУ-д заримдаа дипломат паспорттай тагнагчид болон хөлсний этгээдүүдийг явуулах ажил зогсохгүй байгаад хамаг учир байгаа юм. Иймээс энэхүү буулгад толгойгоо угласан хүмүүс эцэстээ заавал хамаг юм илэрдэг юм гэдгийг мэдэж хар толгойдоо гоморхож яваг. Зөвлөлтийн сөрөх тагнуулынхан өөрийнхөө үүргийг хэзээд соргогоор гүйцэтгэдэг юм. Нууц тусгай албаныхны хорлон сүйтгэх ажиллагаанд ЗХУ-д итгэлтэй халхавч бий. Тэр нь зөвлөлтийн хүмүүсийн эх оронч үзэл, санаа, улсыг аюулаас хамгаалах байгууллагын нарийн жигд ажиллагаанаас бүрддэг юм. 

	Харин одоо барууны туршуулууд өөрийн тагнагчтай нүүр учраагүй холбоо тогтоохоор төлөвлөж байсан «Гол» гэдэг нуувчны хэргийн тухай эргэж ярихыг би хүсэж байна. Дараах радио мэдээний эхийг сийрүүлье: «Гол» өөд аваачиж амжсангүй. Гэвч байр найдвартай (Харах хэрэгтэй) Тэсвэртэй байхыг хүсье. «Гол» өөд аваачна. 13. 30 минутаас 14. 00 цагийн хооронд утсаар... номероор (гадаадын төлөөлөгчдийн газрын дугаарыг заажээ) залгаад 338 гэж хэл. (Ийм нэмэгдэл номер байхгүй бөгөөд Соринд холбоо барьж болно гэсэн пароль болох ёстой байжээ) нэг секунд хүлээгээд утсаа тавь. Тослогдсон хар даавуутай багц боодол байх болно. Мэндчилье». 

	Гэвч «Гол» болон хотын янз бүрийн хорооллуудаар тарсан нуувчнуудыг зөвлөлтийн сөрөх тагнуулын газрынхан мэдэж байжээ... Барууны тусгай албаныхны янз бүрийн ааш занг ч мэддэг болжээ. Бүх юм нарийн хяналт ажиглалтад оржээ. 

	Сорин баривчлагдсаныг гаднын эзэд нь мэдээгүй байх үед нэгэн үдэш Невагийн эрэг орчим дипломат номертой лимузин машин үзэгдэв. Хэмжээ хэтэрсэн хурдтай явж байсан тэр машин «Гол» нуувчны дэргэд ирээд тостой даавууны өөдсөнд ороосон контейнерыг гаргаж хаяжээ. Дараах зүйлүүд нь техникийн чанартай зүйл билээ. 

	Шуурхай группийнхний өмнүүр барууны нэгэн улсын элчин сайдын Яамны ажилтнууд гарч ирсэн байна. Сөрөх тагнуулын газрынхан энэхүү районд яг тэдний машиныг нэг биш удаа тэмдэглэдэг байсан ажээ. Ингээд сүлжээний тасархай олдов. Радио нэвтрүүлгүүдийн түлхүүрийг тайлж, байнгын ажиглалт хийсний үндсэн дээр мөрдлөгт маш хэрэгтэй байсан гэмт хэргийн үйл явдлыг олж илрүүлэхэд чекистүүдэд тус болов. 

	«Дипломат ба түүний гэргий маш танхай загна эсэргүүцэл үзүүлэхийг оролджээ. Эрэгтэйнх нь тусгай бүсэнд бяцхан радио аппарат олдсон байна. Машинаас хаясан контейнерт тагнагч Соринд зориулагдсан ээлжит зааврууд, нууц холбооны шинэ дүрэм, тагнуулын даалгаврууд, нууц түлхүүртэй тэмдэглэлийн дэвтэр, нууц бичгийн хэрэгсэл, зөвлөлтийн мөнгөн тэмдэгтүүд олдсон байна. Энэ удаад гадаадын тагнуулын газар Сорины түүхийн ухааны дэд эрдэмтний цол хамгаалахаар бэлтгэж байсан байгууллагын чиглэл, зорилго, жинхэнэ хаяг, удирдах хүмүүсийнх нь овог нэрийг сонирхсон байсан ба ЗСБНХУ-ын иргэний хамгаалалтын зохион байгуулалт, бөмбөгний аюулаас хамгаалах байрууд гэх мэт зүйлүүдийн тухай мэдээллийг тэд хүсэж байжээ. 

	«Дипломат» эхнэрийнхээ хамт Зөвлөлт Холбоот Улсыг яаралтай орхин явах хэрэгтэй болов. 

	Харин Сорины хувьд гэвэл тэр илчлэгдсэн тагнагч бүх юмаа хүлээн зөвшөөрсөн ажээ. Шүүхийн хурлын эхний өдрөөс эхлэн төгсгөлийн өдрийг хүртэл энэ хүнийг ажиглаж, бодлогоширч байсан юм. Би түүний хувьд ааш зан, шунал бас этгээд бодол санаатайг мэддэг байсан. Гэвч тэр ийм болтлоо яаж өөрчлөгдөв? Манай орон, зөвлөлтийн бүх ард түмнийг хорлонтойгоор үзэн яддаг хүмүүсийн талд тэр яагаад гарчихаа вэ? Аль эсвэл урд жилүүдийнх нь доголдлууд нь урвагч болох өөрийнхөө «авьяасыг» бүрдүүлж байсан хөрс нь болов уу?| Тэгээд л надад «Одоо л нэг нанчид хүртэх гэж байна даа...» гэж түүний хэлсэн үг дахин дахин эргэн санагдана. 

	Тийм ээ, тэр хүн бүх л гадаадын гэсэн юмнаас нанчид хүртсэнийхээ амтыг бүхэлд нь амсаж үзлээ. Эхлээд тэр өөрийн «амжилтуудад» онгирч хөөрсөн ажээ. Хүүхэд насны тоглоом буюу гаднаасаа гэмгүй мэт арга зальтай хэрэг явдлууд нь сонирхолтой уралдаан болж, мөрийтэй тоглоомын хор мэт түүнийг татжээ. Энэ хор нь эмэгтэйчүүдийг хуурч ялсан, мөнгийг урсгасан шуналтай хүний архаг өвчин болж хувирчээ. Тэр улс төрийн барьц сууриа алдаж хөрөнгөтний суртал нэвтрүүлгийн нарийн залийг ойлгохоо больж барууны тусгай албаны машин механизмын оньс нь оршиж байдаг хялбархан сүрдүүлэг, өдөөн хатгалгыг тэр заваан үйл ажиллагаанаас цаг тухайд нь олж хараагүй байна. 

	Сорин шүүхийн хурал дээр юуг ч няцаагаагүй бөгөөд зөвхөн баталж байсан юм. Шүүхийн хуралд нотлох баримт болгон гаргасан тагнагчийн тоног төхөөрөмж, хэрэгслүүд болон бас эцгийнхээ гэрт нуувчинд нуусан байсан тагнуулын газраас дамжуулсан мэдээллийн шагнал гэж авсан мөнгө зэргийг өөрийнх мөн гэдгийг тэр хүлээсэн ажээ. 

	Шүүх мөрдөлтийн явцад Сориноос: 

	— Та эдгээр мөнгийг хэрэглэж байсан бол ямар хэрэгцээнд ашиглаж байсан бэ? гэж асуужээ. 

	«Эдгээр мөнгөнд» хүрэхээс ч айдаг байсан гэж тэр ярьжээ. 

	— Тэгвэл ямар хэрэгтэй та түүнийг авсан юм бэ? Энэ асуултад тэр хариу өгөөгүй ажээ. 

	Гадаадын тагнуулын газарт Сорин ямар «нууцыг» дамжуулав? гэсэн асуулт уншигч та нарт төрж болох юм. Мөрдлөгийн материалаас үзвэл Сорин сүүлчийн аяллаасаа ирээд тэр өөрийн танилуудын хүрээг эрс өргөжүүлэн маш их ер бусын идэвх гаргаж байжээ. Ямар ч сонголтгүй хүмүүстэй танилцаж байсан мэт санагдмаар. Гэвч шалгавал Сорин яг байгаа онож байлаа. Мэдээлэл олж өгөх хүмүүстэй л тэр танилцаж байжээ. Тэдний итгэлд амархан орж, гэр ажлын газраар нь тохиолдлын маягаар орж, ресторанд урьдаг байлаа. 

	Хундага архины хоорондуур хөнгөмсөг сул хүмүүсээс өөрт нь олдохгүй мэдээллийг Сорин цуглуулдаг байжээ. Гадаадын тагнуулын газрын даалгавраар хэд хэдэн удаа нууц баримтыг гэрэл зургаар дамжуулсан бөгөөд ЗХУ-ын төрийн нууц болох улс төр, эдийн засаг, цэргийн мэдээллийг амаар, бичгээр өгч байсан гэдгээ Сорин баталжээ. 

	ЗХУ-д ирээд хэрэгтэй мэдээллийн тухай заавартай хэдэн арван радио мэдээг гадаадын тагнуулын газраас авснаа Сорин бас хүлээжээ. 

	Радио, шуудангийн сувгаар холбоо барихаас гадна Москвагийн Ленинград гудамжны ойролцоо гадаадын дипломатын баг доор нуугдсан тагнагчтай биечлэн уулзах бас төлөвлөгөөтэй байсан гэж Сорин хэлсэн байна. 

	Сорин зохих ял шийтгэлээ хүлээсэн. Харин би хүнийг андуурч засашгүй нэг том алдаа гаргажээ. Энэ гашуун зовлонтой байдлыг амссан хүн бол намайг ойлгоно, үнэ цэнийг нь ч мэднэ. Энд одоо хэдэн зүйл нэмэх хэрэгтэй. Сорины ямар ч буруугүй авгай, хүүхдүүд нь одоо амьдарч байгаа учир тэднийг овгийг би өөрчилсөн юм. 

	Нуралт

	Хүн өөрийн амьдралыг яаж ч өнгөрөөсөн эрт орой хэзээ нэгэн цагт өнгөрснөө эргэж санах, хийсэн бүтээснээ үнэлж, газар_дэлхий дээр сайн мөр үлдээхийн тулд өөр юу хийж амжих вэ гэж бодох хүсэл ирдэг билээ. Өөрийг чинь өсгөж бойжуулсан ард түмэн, төрүүлсэн үр хүүхдэдээ, өөрийн сэтгэл санаандаа ч гэсэн бас сайн мөр үлдээх гэсэн энэ хэрэгцээ нь зүй ёсны бөгөөд амьдрал бол мөнх биш гэдгийг хэн бүгд мэднэ. 

	Хүмүүсийн хувь заяа ижил биш. Заримынх нь өндрөөр цойлон нисэх шувууны нисэлт мэт, нөгөөдхийнх нь хүн яваагүй жим, уулын бартаат замаар явах удаан аялал мэт байдаг. Гэвч өөрийнхөө ажил, бүтээлдээ дээд оргилд нь хүрч эцсээ хүртэл үүргээ гүйцэтгэлээ гэдгийг ухамсарлахыг хүсэхгүй хүн байдаг гэж үү?

	Оргилд хүрэх бол нэр хүндтэй сайхан хэрэг. Гэвч түүнээс буухдаа ч гэсэн шившигтэй нуралтад оролгүй нэр хүндтэй буух хэрэгтэй билээ. 

	Андрей Михайлович Сахаров өөрийн хувь заяанд гомдох ямар ч үндэсгүй юм. Тэр дуртай, сонирхолтой ажлаа олж амьдралынхаа ихэнхийг түүндээ амжилттай зориулсан. Эх орон ч түүний хөдөлмөрийг чамлалтгүй өндөр үнэлжээ. Сахаров 32 насандаа академич болж, түүнд манай орны хөдөлмөрийн дээд цолыг хүртээж, түүний нэр Төрийн шагнал хүртэгсдийн дунд нэг биш удаа дурдагдаж байлаа. Тийм ээ, ийм байсан ажээ. Сахаров өнөөдөр Хөдөлмөрийн баатар, төрийн шагналаа хураалгажээ. Яагаад тэр бил ээ?

	Товчхон хариулбал энэ хүн иргэний үүрэг хэм хэмжээний заагийг давж урвагчийн замд орсон ажээ. Бид энд хэтрүүлээгүй. Өөр зөөлөн үг ч олдохгүй. 

	Сахаров социалист нийгмийн эсрэг тууштай тэмцэгч болж хувирсан байна. Тэр олон жилийн турш зөвлөлт төрийн эсрэг хорлон сүйтгэх ажлыг явуулж байна. Дайсагнасан энэ үйл ажиллагаа нь социалист орнуудын дотоод хэрэгт оролцох, Зөвлөлт Холбоот Улстай цэрэг дайны мөргөлдөөн үүсгэхэд харгис империалист гүрнүүдийг илэрхий уриалж, олон улсын намжмал байдлыг бэхжүүлэхийн төлөө манай орны явуулж байгаа гадаад бодлогыг тасалдуулахыг оролдож байгаа үйлдлүүдээр илэрч байна. Манай оронд байгаа зарим тэрслүү этгээдүүд болон хилийн чанад дахь зөвлөлтийн эсрэг төрөл бүрийн бүлгүүдийг нэгтгэж тэдний үйл ажиллагааг хэт даварсан урсгал руу оруулах гэсэн түүний оролдлогоор энэ дайсагнал бас илэрч байна. Эдгээр зүйлүүд бол цэвэр шинжлэх ухааныг бузар булай улс төрийн наймаагаар сольсон хуучин эрдэмтэн агсан энэ хүний одоогийн үйл ажиллагааны зөвхөн хэдэн үндсэн чиглэлийн товч өгүүлсэн хэрэг юм. Хэлснээ тодотгож тодорхой баримтуудыг дурдъя. 

	Сүүлчийн жилүүдэд Сахаров Москвад суугаа хөрөнгөтөн орнуудын Элчин сайдын Яамд, ялангуяа америкийн Элчин сайдын Яаманд хамгийн их олон удаа зочилдог зочин болжээ. Үгүй, тэр албан ёсны хүлээн авалт, ярилцлагад ордоггүй юм. Дипломатуудын хувийн уулзалт ганцаарчилсан яриа түүнд тохирч байлаа. Сахаров бол гадаадын ялангуяа далайн цаадах орны дипломатууд сурвалжлагчдын дотор энгийн хүний хувцастай цэргийн хүний хөдөлгөөнийг ажиглаж чадахгүй сохор хүн биш ээ. Энгийн хувцастай цэргийн эдгээр, хүмүүсийн сонирхол ч өөр ажээ. Эдгээр хүмүүс академичийн «социализмыг капитализмтай ойртуулах тухай солиотой санаа бодол, ЗХУ-д хүний эрхийг зөрчиж байгаа гэсэн балай эсэргүүцэл, зөвлөлтийн эсрэг гүтгэлгийн зохиолуудыг сонирхдоггүй ажээ. Эдгээр зүйлд өөр «худалдан авагчид» олддог юм. Тэр «мэргэжилтнүүд» манай орны батлан хамгаалах асуудалтай холбогдох цэргийн чанартай нууц асуудлыг сонирхдог байлаа. Сахаров цаг үедээ ийм чанартай асуудалтай холбоотой байсан бөгөөд харин мэдэж байсан бүхнээ дайсанд чалччихсан ажээ... 

	Хэтрүүлж байгаа юм биш ээ. Жинхэнэ мэргэжлийг дипломат, сэтгүүлчидтэй хийсэн уулзалт Сахаровт зөндөө л байсан байлгүй яах вэ. Үүнд гайхах юу байх вэ. Яг энэ үед академик зөвлөлтийн эсрэг олон «мэдэгдэл», «эсэргүүцэл», «урилга» зэргийг бичиж янз бүрийн хүмүүсээр Барууны орнуудад гаргажээ. 

	Тэдгээр «баримт бичиг», «мэдэгдэл», «уриалга», «эсэргүүцэл»-д юу бичиж, «хэвлэлийн бага хурал» гэгч дээр юуны тухай ярьж байж вэ? Амьдралын чухал асуудал болох зөвлөлтийн бодит байдал, энх тайван, намжмал байдал, хүний эрх, хүнлэг ёс зэрэг асуудлаар Сахаровын үзэл санаа ямар байсныг уншигч та бүгдээр өөрсдөөр чинь тодорхойлуулахын тулд хэдэн жишээг ч үзье. 

	«Оросууд хэзээ ч ардчиллыг үзээгүй юм. Керенскийн үед иймэрхүү нэг үе байсан боловч тэр нь маш богинохон хугацаа байжээ» гэж Сахаров ярьж байна. 

	Барууны орнуудад хэвлэгдсэн «Улс орон ба ертөнцийн тухай» номдоо Сахаров улс орны дотор «дотоодын өөрчлөлт шинэтгэл» хийж хэрэгжүүлэх саналыг дэвшүүлжээ. Эдгээр шинэтгэлд аж үйлдвэрийг хувийн болгож, хамтралыг тарааж, санхүүгийн өөрчлөлт гэх мэт зүйлүүдийг оруулжээ. Товчоор хэлбэл социалист нийгмийг Сахаров капитализмын сонгодог «эм» болсон «хувийн санаачилга», «чөлөөт худалдааны» тусламжаар эмчлэхийг хүсжээ. Үйлдвэрлэлд хөрөнгөтний хэлбэрийг бий болгож, хөдөө орон нутагт нударганчуудын аж ахуйнуудыг байгуулсны дараа «хувь хүний санаачилгыг үлэмж өргөжүүлэх эрүүлийг хамгаалах, боловсрол, соёл хэвлэлийн салбарт шилжүүлэх саналыг Сахаров дэвшүүлжээ»... Яагаад тэр вэ? Энэхүү баазхан гүн ухаантны бодож байгаагаар бол хоёр антагонист системийн ойртон нийлэх явдал гарцаагүй ажээ. Хилийн чанадад гарсан «Дэвшил, энх тайвнаар орших ба хувь хүний эрх чөлөөний тухай бодол» гэдэг өөр нэг «программын» товхимолдоо бас энэ тухай тэр бичсэн байдаг юм. «Хөрөнгөт ертөнц социализмыг төрүүлэхгүй байж чадаагүй юм. Гэвч социалист ертөнц өөрийгөө төрүүлсэн хөрсийг хүчээр устгаж болохгүй... бөгөөд социализм нь өөрийн жишээгээр энэ хөрсөнд талархлаа илэрхийлж... капитализмтай нийлж уусах ёстой» гэж тэр бичжээ. Шашны сударт бичигддэг шиг шууд л ингэж бичжээ. Юунд нь капитализмыг талархах бил ээ? 30-аад оны үед өөрсдийн дайсныг «талархах» хэрэгтэй гэж М. Горькийд зөвлөж байсан хүмүүсийг санах хэрэгтэй. «Соёл урлагийн мастерууд, та нар хэнтэй зам нийлж байна вэ?» гэдэг нэртэйгээр хэвлүүлсэн хариултдаа америкийн сэтгүүлчдэд пролетарийн их зохиолчийн хэлсэн үгийг эргэн санацгаая. «Үзэн ядах санааг номлосон» гэж намайг та бүгд зэмлэхдээ «хайрлах сэтгэлийг» сурталчил гэж зөвлөж байна. «Та бүгдийн цусыг сорж, хүчийг чинь худалдан авч, газар нутгийн чинь баялгийг үрэн тарааж, таны гараар гарсан төмрийг өөрийг чинь устгах зэвсэг болгодог, хүүхэд багачуудыг чинь өлсгөлөнд нэрвүүлсэн хөрөнгөтнийг хайрла гэж» ажилчдыг ятгаж чадна гэж намайг та бүхэн бодож байх шиг байна» гэж тэр бичсэн билээ. 

	Сахаров ч гэсэн капитализмыг хайрлахыг уриалж байна. Газар дэлхийн энх тайвныг хамгаалах цорын ганц хүчин бол капитализм гэж тэр үзэж байна. «Өнөө үед явагдаж байгаа бүх хэлэлцээр, гэрээнүүд нь зөвхөн ЗХУ-д л ашигтай юм. ЗСБНХУ-ын цэрэг дайны аюултай бодлогыг зогсоох цорын ганц боломж бол Барууныхны асар их хүчтэй болоход л оршино» гэж тэр мэдэгдэж байна. 

	Өөрийн үндэс ясыг анкет бөглөхдөө «орос» гэж бичдэг хүн ийм үг хэлж байна гэж итгэхэд бэрх юм. Зөвлөлт засгийн үед төрөөд, зөвлөлтийн сургууль институтийг төгсөөд, ард түмнээсээ авч болох бүхнээ авсан хүн ингэж ярьж байна гэдгийг ойлгоход бүр ч хэцүү. Зөвлөлтийн гэсэн юм бүгдийг үзэн ядах санаа Сахароваас бүр урсаж сагаж байна. 

	Зөвлөлт Холбоот Улсад илүү таатай байдлын статус олгох асуудлын талаар америкийн сенатч Жексоны «завсарлах» гэсэн харамсалт санамжийг батлах үед «ЗСБНХУ болон бусад социалист орнуудтай тэдний цагаачлах журмаас нь хамаарч илүү таатай байдлын статус олгох тухай АНУ-ын конгресс ба засгийн газрын хоорондох хэлэлцээр нь түүхэн баримт бөгөөд америкийн ард түмний эрх чөлөөг хүсэгч уламжлалын томоохон ялалт юм... Нууц ба ил дипломат, хэвлэл, жагсаал болон бусад нөлөө бүхий хэрэгслүүд болох аль нэгэн салбарт хамтран ажиллахаас түр татгалзах, худалдаа харилцааг хууль ёсоор хязгаарлах зэрэг нөлөөллийн боломжтой бүх зэвсгийг ашиглах нь чухал...» гэж академич баяртайгаар зарлаж байсан юм. 

	«Барууны орнууд өмнө нь түүх дэвшүүлэн тавьсан зорилтуудыг хэрэгжүүлэх ялангуяа социализмын өдөөсөн давшилтад хариулахад зохих хохирол хүлээхэд бэлэн байх ёстой. ЗСБНХУ-ыг шахах, хүнс экспортлохын нь хязгаарлан, үнийн бодлогыг нь шахан хавчиж, хүнсээ гаргадаг болгохыг шахах хэрэгтэй...» гэж Сахаров нэрд гарсан нэгэн харгис сенатч Баклид зөвлөж байлаа. 

	«Хүйтэн дайны» үеэс хойш үзэгдээгүй өргөн цар хүрээтэй зөвлөлтийн эсрэг бүдүүлэг кампанит ажил Америкт өрнөж, америкийн засаг захиргаа Сахаровын санаа бодлыг үгчлэн давтаж байхад үүнийг дурсахгүй өнгөрөөж болохгүй билээ. 

	Зөвлөлт улс, зөвлөлтийн ард түмэнд хохиролтой, түүний эсрэг явуулсан зүйл бүхэн Сахароваас зохих үнэлгээ авч байна. Литвын дээрэмчин эцэг, хүү Бразинскас нар нисэх онгоцны үйлчлэгч эмэгтэйг буудаж алаад, нисэгч нарыг шархдуулж зэвсгээр сүрдүүлж зөвлөлтийн онгоцыг туркийн буудалд буулгасан эмгэнэлт явдлыг уншигч та бүгд санаж байгаа байх. Тэгэхэд Сахаров хүн төрхөө алдсан алуурчдыг зөвлөлтийн хуулийн байгууллагад битгий өгөөч гэж Барууны орнуудаас гуйж байсан юм. Эх орноосоо урвасан тэрслүү этгээд Засимов 1976 онд цэргийн онгоцыг хулгайлж Ираны газар нутагт буулгасны дараа Сахаров Ираны шахад хандаж: «Засимов улс орноосоо чөлөөтэй гарах эрхээ эдэлсэн юм. Зөвлөлтийн засаг захиргаа түүнийг хүчээр буцаахыг шаардах эрх байхгүй» гэж бичиж байлаа. Кузнецов гэгч этгээд нисэх онгоц хулгайлах гэсэн оролдлогыг академич бас л «улс орноос гарах зүй ёсны эрхээ» хэрэгжүүлэв гэж тайлбарлаж байлаа. Тэр ч байтугай хүнийг үзэн ядагч Затиканаас болж Москвагийн метронд болсон дэлбэрэлтэд хүүхэд, эмэгтэйчүүдийн цус урсаж байхад Сахаров амандаа хөөс цахруулан: «ЗХУ-д хүний эрх чөлөө зөрчигдөж байна» гэж орилж байлаа. Энэ хүн гитлерийн зандалчдын гэмт хэрэгтэй эн зэрэгцэх гэмт хэрэгтнүүдийг хамгаалж байв. Энд гайхахаар юм байхгүй ч байж болох юм. Цуст харгислалд хандах ийм хандлага Сахаровт бүр эрт бий болсон ч байж болох юм. Чилийн цэргийн фашист дэглэмийг баярлан угтсан Сахаровын үг дэлхийн олон нийтийн гайхлыг төрүүлсэн юм. «Пиночет засгийн эрхэнд гарсан явдал үндэстний нэгдэн нягтрахад чухал хүчин зүйл болов» гэж тэрээр бүх нийтэд зарласан билээ. Энэ нь улс төрийн нэр хүнд хөөцөлдсөн академичийн нэг маяглал биш. Тэр заавал хар юмыг цагаан болгох гэж туйлын туйлбартай зөрж зүтгэсээр байгаа юм. Урд дурдагдсан «Улс орон, дэлхий ертөнцийн тухай» гэдэг номдоо Сахаров гитлерийн Германы рейхсфюрер, Баруун Берлиний Шпандау шоронд насаараа хоригдсон цэргийн гэмт хэрэгтэн, нацист Рудольф Гессийг олон нийтийн өмнө хамгаалжээ. «Аз заяагүй зовлонт Гессийн хувь заяа намайг догдлуулахгүй байж чадахгүй. Нацизмын гэмт системийг бүрэлдүүлэхэд Гессийг оролцож байсныг би мэдэж байгаа юм...» гэж тэр илэн далангүй чалчиж байна. 

	Гесс Гиммлерийн хамт германы фашизмын эсэс цагдаагийн байгууллагыг байгуулсан ба эдгээр байгууллага нь хүнлэг ёсны эсрэг хамгийн харгис гэмт хэргүүдийг хийснийг, эсэсийн хувцастай хоёр хөлтэй араатнууд зөвлөлт нутагт юу хийж байсныг академич Сахаров мэдэхгүй байсан гэж үү? Энгийн номхон ард иргэдийг үй олноор нь буудан алж, шатааж, хийгээр хордуулан устгаж байсныг мэдэхгүй гэж үү? Аль эсвэл энэ академич Сахаров нь дэлхийн хоёрдугаар дайны алуурчин, зандалчид болон урвагч, тэрслүү этгээд бүгдийг хамгаалдаг болтлоо зөвлөлтийн эсрэг үзлээр сохорсон хүн юм уу?

	Тэрээр гадаадын хорлон сүйтгэх төвүүдтэй холбоо тогтоож «зохион байгуулах»-ыг оролддог нийгмийн эсрэг янз бүрийн этгээдүүдийнхээ «үзэл санааны нь эцэг» нь болж байгаа юм уу? Яг ийм зорилготойгоор Сахаров 1970 онд «хүний эрхийн хороо» гэгчийг байгуулжээ. Академичийн шууд түлхэлтээр, энэ «хороо» гэгчийн халхавч доор хийгдсэн гэмт хэргээс болж арван нэгэн хүн эрүүгийн хариуцлагад татагдаж шийтгүүлсэн юм. Зөвлөлтийн эсрэг үзэл санааг түгээх, зөвлөлт төрийн олон улсын нэр хүндийг гутаах зорилготой ухуулгын янз бүрийн кампани дэгдээгч санаачлагч нь тогтмол Сахаров байдаг ажээ. Яг ийм зорилготойгоор эхлээд Копенгагенд (1975 он, дараагаар нь Ромд 1977 он), тэгээд эцэст нь Вашингтонд «Сахаровын сонсгол» гэгч явагдсан байна. Копенгагены сонсголд Сахаров «мэдүүлэг» болгож «Улс орон ба ертөнцийн тухай» «бүтээл» гэгчээ гаргасан юм. Ромын ба Вашинтоны цугларалтад тусгай мэндчилгээ, «хуралд хэлэлцэх асуудал» зэргийг бичиж өгчээ. Улс төрийн чухал арга хэмжээнүүд, жишээлбэл, Европын аюулгүй байдал, хамтын ажиллагааны зөвлөгөөн, ЗСБНХУ тунхагласны 60 жилийн ой, ЗСБНХУ-ын шинэ үндсэн хуулийг баталсан, Стратегийн зэвсгийг хязгаарлах зөвлөлт, америкийн гэрээг байгуулсан зэрэг үйл явдлууд болж байсан буюу бэлтгэж байсан үед «Сахаровын сонсгол» гэгч нь зэрэг явагддаг явдал ганцхан түүний өөрийнх нь санаачилга ч биш юм. Дашрамд хэлэхэд энх тайвны хэрэгт үлэмж аюултай «арга хэмжээ» болох америкийн луужинг Европт байрлуулах НАТО-гийн шийдвэр ч гэсэн бас л Сахаровын сайшаал, «мэндчилгээг» хүртжээ... 

	За ингээд, ямар учраас очиж очиж академич Сахаров ийм хүн болов? гэсэн асуудлыг олон уншигч тавьж байгаа байх. Цөмийн физикийн нэн онолын асуудлыг судалж байсан эрдэмтэн зөвлөлтийн эсрэг халтиргаатай зам руу орж, өөрийн эх орон ард түмнээсээ урвав? Яагаад тэр бил ээ? Энэ асуудалд хариулахад анхандаа төвөгтэй мэт санагдаж болно. Гэвч гайгүй ч байж мэднэ. Ямар ч байсан учрыг нь олохыг оролдъё. 

	Америкийн нэгэн сэтгүүлч Зөвлөлт Холбоот Улсын «тэрслүү үзэлтэн» нар нь өөрийн «жолоодогчгүй» байж болохгүй гэсэн санааг гаргахдаа хэлсэн утга учир бүхий нэгэн өгүүлбэр хэлснийг дурдъя. «Хэрвээ танай оронд Сахаров олдоогүй бол бид түүнийг зохиох байсан юм» гэж тэр хэлжээ. Сонин байгаа биз? Энэ үгийг сонсоход барууны орнуудад олон улсын харьцааны нэрт «онолчдын» нэг гэгддэг аденауэрын дипломат В. Гревегийн нэгэн ном надад санагдсан юм. Тэр дипломат: «Эцсийн эцэст намжмал байдлын бодлого гэдэг нь Дорнод Европын орнуудыг коммунист дэглэмүүдээс чөлөөлөх» гэсэн цаг үеийн богино чармайлтуудаас татгалзаж... Дорнод эвсэлд дотоодын өөрчлөлт гарах удаан хугацааны явцад чиглүүлж, дорно зүгийн орнуудын нийгэм-улс төрийн системд цаашдын өөрчлөлт гарах явцад нь боломжийн нөлөө үзүүлэх... зэрэг өөрчлөгдсөн зорилт, арга барилд шилжлээ гэсэн үг юм» гэж бичсэн байна. 

	Ийм л программ байна. Үүнийг гүйцэтгэгчид, түүний дотор «дотоод оппозици» гэж хэлж болох хүмүүс хэрэгтэй болж байна. Бүрэн эрхт улсын дотоод хэрэгт шууд оролцох явдал одоо загвараас гарч шууд оролцож чадахаа больжээ. Иймээс социализмын суурь доор тавих дэлбэрэх бодисын ноцоогч болж чадах хүнийг олох хэрэгтэй юм. 

	Халуун цөмийн дайны аюулыг устгах зорилгын үүднээс социализмыг капитализмтай нийлүүлэх нь чухал гэх мэт Сахаровын хоосон яриа манай орны дайснуудын анхаарлыг татжээ... 

	Сахаровын энэ гүн ухааны, нийгэм судлалын болон бусад дасгалууд нь физикчийн толгойнд төрсөн юм уу аль эсвэл гаднаас зээлдсэн зүйл үү? гэсэн асуулт гарч ирж байна. Эхлээд Сахаров социализм, капитализм «нийлэх» нь цөмийн дайнаас аврах хэрэгсэл гэж үзэж байжээ. Гэвч тэгвэл нэгдүгээрт: социализм тийм дайны аюулыг агуулж байна гэж үү? Жар гаруй жилийн өмнө амандаа «энх тайван» гэж дуугаран төрсөн социалист улс л чухамхүү энх тайван, намжмал байдал, зэвсэг хураахын төлөө тэмцэж байгааг бүх дэлхий мэднэ. Тэгээд ч бас хоёрдугаарт: энх тайванд аюул учруулах явдал, орчин үеийн дайны эх үүсвэр нь империализмын өөрийнх нь дарангуйлах, хүч хэрэглэх гэсэн жинхэнэ харгис мөн чанарт оршдог гэдэг нь манай гаригийн сая сая хүмүүст тод биш гэж үү, Эцэст нь гуравдугаарт... цөмийн зэвсгийг «эсэргүүцэгч» Сахаровын байр суурийг нейтроны бөмбөг үүссэнтэй холбогдсон физикч Сахаровын байр суурьтай яаж эвлэрүүлэх вэ? Сахаров энэ үйл явдалд найраглал биш юм аа гэхэд шүлэглэсэн зохиолоо зориулсан шүү дээ. Тэр юу гэж ярьсныг сонсъё л доо: «Нейтроны бөмбөг санамсаргүй үүсээгүй юм. ЗСБНХУ ба Варшавын гэрээний орнуудын сонгомол зэвсэг, ялангуяа танкны давамгай байдлаас үүсэн гарсан юм... Зөвлөлтийн танкнууд хориглолтыг сэтлээд барууны орнуудын гүн рүү нэвтрэн орлоо гэж бодъё. Түүнийг юугаар зогсоох вэ? Сонгомол зэвсгээр бол энэ боломжгүй зүйл. Жирийн цөмийн зэвсэг хэрэглэж болох юм. Гэвч энэ нь ялангуяа Европт маш их хохирол учруулна. Ийм учраас нейтрон бөмбөгийг бүтээсэн юм. Энэ зэвсэг нь зохих зайд хязгаарлагддаг, байшин барилга, техник тоног төхөөрөмжийг устгадаггүй, хорт туяа нь хурдан арилдаг. Ийм учраас Европын газар нутагт явуулах дайнд маш их тохирсон» гэж тэр бичжээ. 

	Ингэхлээр хэргийн учир нь цөмийн дайнд биш харин ямар ч байсан социализм, капитализмыг «нийлүүлэх» гэсэн академичийн тачаангуй хүсэлд л байх шив дээ. Гэвч эдгээр үзэл санаанууд ч гэсэн Сахароваас төрөөгүй шүү дээ. Барууны орнуудад маш их «моодонд» орсон харгис, үл гүйцэлдэх онол болох «конвергенцийн» онолыг У. Ростоу, Р. Арон, П. Сорокин, бидний танил Збигнев Бжезинский гэх мэтчилэн хөрөнгөтний үзэл сурталчид гаргасан юм. Гэтэл Сахаровын чалчаад байгаа зүйлүүд нь тэр л «конвергенцийн» онолын хуулбар шүү дээ. Энэ онол ямар учраас үүсэв? Дэлхийн тавцан дээр хүчний байрлал өөрчлөгдөж, түүхэн шинэ нөхцөлд империализм тогтох байр сууриа олох гэсэн оролдлогоос энэ онол үүсжээ. «Конвергенц» гэгч нь орчин үеийн нийгмийн хөгжлийн, хууль мөн юм бол капитализм нь тийм ч муу нийгэм биш юм. Тэр чинь социализмтай «ойртох» «нийлэх» зүг рүүгээ явж байна шүү дээ! гэж хөрөнгөтний үзэл сурталчид ярьж байна. Ингэхлээр харилцан «буулт хийж» болох, эхлээд зарим зарчмуудаасаа эцэстээ тэгээд социализмын бүх үндсэн зарчмуудаас ангижирч болох болохоор империализмын эсрэг хувьсгалт тэмцэл хийгээд яах юм бэ?.. гэж тэд сургасаар байна. Хөрөнгөтний үзэл сурталчдын санаархлын утга учир нь ийм юм. 

	Ингээд энэ дайсагнагч үзэл суртлыг манай оронд цацагч нэг чалчаа этгээд нь академич Сахаров болов. Ингэхлээр тохиолдлоор ч болоогүй нь мэдэгдэж байна шүү дээ. Түүнийг улс төрийн асуудлаар гүехэн мэдлэгтэйгээс гэх юм уу тэр физикч өөртөө хамаагүй хэрэгт оролцсоноос болсон гэж тайлбарлаж болохгүй юм. Сахаров бол социализм, намжмал байдлын эсрэг дайснуудын гарт зэвсэг болж хэдэн жилийн турш маш нарийн жолоодогдож байгаа дайсны зэвсэг юм. 

	Урвагчийн замд Сахаровыг юу татаж оруулав? Сайн санаа биш, харин хамгийн өөдгүй санаа түлхжээ. Хорсол, шунал, атаархал, хэт биеэ тоосон явдал, хувиа хичээсэн бодол, аймхай сэтгэл л түүнийг энэ замд... татан оруулжээ... Урвагч бол ямагт эмзэг байдаг.

	Хүний ямар чанар Сахаровыг ийм байдалд хүргэснийг таахаа болъё. Үүнийг тэр өөрөө л сайн мэдсэн нь дээр. Академичийн гарал, эцгийн шугамаар бол язгууртны, эхийнхээрээ бол мэдээж зөвлөлтийн эсрэг бодол санаа бүрэлдэхэд Сахаровт нэг их үүрэг гүйцэтгээгүй биз дээ. Барууны суртал нэвтрүүлэгчид Сахаровыг шуналгүй гэж баталдгийг бид үнэмшихгүй. Социализм болон манай төрийн эсрэг дайснуудад тус үзүүлсэндээ тэр ихээхэн шагнал хүртэж байсан юм. 

	Өөрийн гэр оронд нь дайсан этгээд оршиж байхтай эвлэрэхэд хэцүүг та бүгд хүлээн зөвшөөрнө биз ээ. Академич Сахаровын урт хугацааны нуралт анхаарагдахгүй өнгөрөөгүй юм. Түүнийг хүний болон улс төрийн нуралтаас аврахын тулд нэрт эрдэмтэд, олон нийтийн байгууллагуудын төлөөлөгчид, эцэст нь ЗСБНХУ Прокурорын газрынхан түүнтэй уулзаж ярилцжээ. Энэ ч тус болсонгүй. Харин Сахаровын зөвлөлтийн эсрэг үзэл санаа улам нэмэгдсээр байлаа. Ийм учраас зохих байгууллагууд түүний цол, хэргэмийг хураахаас гадна Москвагаас явуулахаар шийдсэн юм. 

	 

	* * *

	 

	Академич Сахаровын нуралтын учир юуны өмнө өөрт нь байгаа юм. Гэвч өөрийн ард түмний эрх ашгаас урван тэрслэгчийн замд ороход нь түүнд америкийн «Чичлүүр хутга, хар нөмрөгийн» байгууллагын мэргэжлийн хүмүүс тусалжээ. Сахаровыг «Зөвлөлтийг эсэргүүцэгч гол хүн» болгох гэсэн төлөвлөгөө нуржээ. Одоо ТТГ-ын мэргэжилтнүүд энэ үүргийг гүйцэтгэх шинэ «гоцлон дуулагчийг» хайж байна. Америкийн тагнах албаны хорлон сүйтгэгчдийн идэвх улам нэмэгдсээр байна. Түүний нэг жишээ бол ТТГ-ын ивээл доор Лэнглид болсон өөрчлөлтүүд юм. Үүний тухай манай номын сүүлчийн бүлэгт өгүүлнэ. 


V БҮЛЭГ : ЛЭНГЛИД ХАРУУЛ СОЛИГДЛОО

	Төгсгөл

	«АНУ-ын Тагнуулын Төв Газрын албан тушаалын шинэ өөрчлөлт, томилолтууд өргөн хүрээний хүмүүст бараг анзаарагдсангүй өнгөрлөө» гэсэн дүгнэлтийг «Крисчен сайенс монитон» сонин гэнэт хийжээ. 

	Бидний бодоход баримтууд бас «Чичлүүр хутга хар нөмрөг» байгууллагад харуул солигдох үед болон дараа нь америкийн хэвлэлд гарсан олон тооны тайлбарууд нь өөр дүгнэлтэд хүргэж байна. Америкийн Нэгдсэн Улсын тусгай албын төсөв «улам нэмэгдэнэ», Вашингтоны одоогийн засаг захиргаа «америкийн тагнах байгууллагын үйл ажиллагаанд шинэ уур амьсгал оруулах» санаатай байна гэсэн ЮПИ агентлагийн мэдээг америкийн олон нийт, дэлхийн бусад орнуудын ард түмэн сэтгэл түгшин сонссон билээ. 1982 оны санхүүгийн жилд тагнуулын ажилд зориулагдсан 13 миллиард доллар бол «томоохон мөсөн уулын зөвхөн бултайж байгаа орой нь юм» гэж агентлаг тэмдэглэж байлаа. Тусгай албуудын хэрэглэж байгаа бодит төсөв нь хамгийн даруухан тооцоогоор гэхэд 17 миллиард доллар хүрч байна. 

	Учир нь гэвэл ТТГ, Үндэсний аюулгүй байдлын агентлаг (ҮАБА), сөрөх тагнуулын газар (ХМТ)» Пентагоны тагнуулын удирдах газрын зарлага нь өөр зорилготой гэсэн нэрийдлээр «маш нууц» гэж бичигдсэн хавтастай явдаг ажээ. Гэтэл ТТГ 1981 онд өөрсдийн агент, туршуулуудынхаа сүлжээг мэдэгдэхүйц нэмэгдүүлсэн явдал мэдээж түүний төсвийг эрс нэмэгдүүлсэн юм. Бүрэн эрхт тусгаар тогтносон улс, ард түмнүүдийн эсрэг хорлон сүйтгэх үйлдэл хийж, олон улсын терроризмыг «хууль ёсны» хэмжээнд хүргэсэн ТТГ-ын сонирхлыг бүгд найрамдах намын хөрөнгө «хэмнэх» программ нь хөндөхгүй юм байна гэсэн нэгэн тодорхой дүгнэлт хэвлэлийн мэдээллээс гарч байна. 

	ТТГ-ын алан хядлага, агент туршуул, хөлсний алуурчдыг бэлтгэдэг тухай «ТТГ: нууц арми» гэсэн телевизийн хоёр цагийн нэвтрүүлэг ч гэсэн америкийн олон нийтийн анхаарлыг татжээ. АНУ-ын конгресс 1975 онд ТТГ -ын зарим «бузар хэргүүдийг» судалсны дараа гадаадын улс орнуудын эсрэг харгис үйлдэл хийхийг хориглосныг бүгд мэдэх билээ. Гэвч энэ нь олон нийтийг тайтгаруулах гэж албан бичигт л тэмдэглэгдсэн юм. Харин хэрэг дээрээ ямар байгааг телевизийн тэр кинонд кубийн дүрвэсэн хөлсний этгээд, америкийн сэтгүүлчтэй хийсэн ярилцлагаас үзэгдэж байна. Тэр этгээд өөрийн нөхдийн хамт Куба руу зэвсэг барин очих гэж бэлтгэж байгаа бөгөөд «Тэд бүгдээр ТТГ-тай холбоотой...» гэж баталж байна. 

	ТТГ-ын хорлон сүйтгэх ажиллагаа нь бүх тивүүдэд дургүйцэл, эсэргүүцэл төрүүлж байна. Энэтхэгийн дотоод дахь харгис хүчин, хилийн чанад дахь салан ангижрахыг хүсэгч этгээдүүдийн тусламжтай улс орны үндэсний нэгдлийг эвдэж, энэ улсын стратегийн чухал ач холбогдол бүхий зүүн хойд муж улсуудыг таслан авахад ТТГ мөнгөн хөрөнгө хайрлахгүй байна гэж Энэтхэгийн «Жана Югам» сонин тэмдэглэж байна. 

	Шинэ засаг захиргааны тагнуулын асуудлаар хийсэн сенатын комиссын маш ширүүн маргаантай хуралдаан ч гэсэн бас л «Крисчей сайенс монитор» сонины баталж байсан шиг биш, харин олон нийтийн анхаарлыг татжээ. Энэ хурал 1981 оны нэгдүгээр сарын эцсээр Уильям Кейсиг ТТГ-ын захирлаар тавих зорилготойгоор болсон юм. Энэ комиссыг сенатч Барри Голдуотер даргалсан байна. Кейси, Голдуотер хоёр урьд ч уулзалдаж байсан юм. 1966 онд Кейси конгресст шургах гэж оролдсон боловч Голдуотерын талын хүн, төлөөлөгчдийн танхимын гишүүн С. Деруняны талаас ялагдал хүлээжээ. Тэгэхлээр нь Кейси Голдуотер ба түүний талынхныг дэгээдэж сумаа тавиад нумаа нуух аятай цагийг хүлээхээр шийдсэн байна. Голдуотер ч тэр, сенатч Мойнихен ч тэр өөрсдийн үгэндээ «ТТГ-ыг дахин сэргээж» «жинхэнэ ажиллагаатай тусгай алба» байгуулах, «бүх бодол санааг хэрэгжүүлэхэд» тусална гэж ярьсан учраас одоо тэрээр сумаа тавихаар шийджээ. Тэр ч байтугай Үндэсний аюулгүй байдлын агентлагийн дарга дэд адмирал Бобби Инментийг орлогчоороо авахыг Кейсид Голдуотер зөвлөжээ. Түүний тухай бид дараа ярих болно. Харин одоо ТТГ-ын захирал У. Кейситэй уншигч та нарыг танилцуулъя. 

	Вашингтоны албан ёсны хүрээнд бол ТТГ-ын захирал нь төрийн нарийн бичгийн дарга, батлан хамгаалах яамны сайд, ерөнхийлөгчийн үндэсний аюулгүй байдлын асуудлын туслагч нарын хамт АНУ-ын улс төрийн бодлогын шугам боловсруулах уураг тархи мөн гэж үздэг ажээ. ТТГ-ын захирлын албан тушаал намаас хамаарахгүй юм. Өөрөөр хэлбэл шинэ ерөнхийлөгч Рональд Рейган С. Тэрнерийг энэ албан тушаалд үлдээж болох байсан юм. Гэвч тагнах албаны толгойлогчийн ширээнд өөрийн хүнийг тавихаар тэр шийджээ. Гэвч 1980 оны хоёрдугаар сард Нью-Гэмшир муж улсад анхан шатны сонгууль болоход ирээдүйн ерөнхийлөгч Рейган, Кейсийг сонгуулийн өмнөх кампанийг удирдаач гэж урьсан явдлаас энэ хүн Рейганы «өөрийн хүн» болжээ. Кейси өөрийн үүргийг амжилттай биелүүлжээ. Гэвч түүнийг ТТГ-ын захирлаар томилсон гол шалтгаан үүнд биш гэж тоймчид үзэж байна. АНУ-ын шинэ ерөнхийлөгч ба ноён Кейси нар Америкийн нууц албуудын үйл ажиллагааны тухай яг ижил үзэл санааг баримталдаг гэж хэвлэл баталж байна. Тэр хоёулаа нууц албыг бэхжүүлж, эрх мэдлийг нь өргөтгөж, ялангуяа гадаадад нууц хорлон сүйтгэх ажиллагаа явуулахад болон бусад үед сенатын янз бүрийн комиссуудын зүгээс тавьдаг хяналтуудыг багасгахын төлөө байдаг ажээ. 

	Шинэ засаг захиргааны тэргүүн нууц албууд «өөрсдийн операцуудыг илүү харгис ширүүн, шийдэмгий явуулж байгаач» гэсэн санааг ганц биш удаа илэрхийлж байсныг«Нью-Йорк таймс» сонин бичжээ. Иймэрхүү зорилтуудыг хэрэгжүүлэхэд Уильям Кейси тохирсон хүн гэж тоймчид үзэж байна. 

	У. Кейси 1913 онд Нью-Йоркт төрж, 1931 онд хуулийн факультетыг төгсжээ. Япон улс Пирл-Харбор луу довтолсны дараа АНУ-ын далайн цэрэгт элсээд, хараа муутайгаасаа болж арын албанд томилогджээ. Дараагаар нь тэр ТТГ-аас өмнө тагнуулын байгууллагын үүргийг гүйцэтгэж байгаад Стратегийн албыг Удирдах газарт (УСС) шилжив. Дэлхийн хоёрдугаар дайн дуусахад Кейси УСС-ын европын хэлтсийн дарга болтлоо дэвшсэн байлаа. 

	Дайны дараа Кейси «Маршаллын төлөвлөгөө»-г хэрэгжүүлэгчийн үүргийг гүйцэтгэж, татвар хураах асуудлаар хуулийн ажил хийж байв. Энэ ажил дээр Кейси багагүй хөрөнгөтэй болсон бөгөөд өнөөдөр Рейганы засгийн газрын гишүүдийн хэт саятны тоонд орж байна. 

	Рейгантай уулзахаасаа өмнө Кейси янз бүрийн албан тушаалд байсан бөгөөд төрийн департаментад түшмэлийн албыг хүртэл хааж үзсэн юм. Америкийн хэвлэлийн мэдээлж байгаагаар бол энэ хүн хүний зохиосон зүйлийг өөрийн болгож ашиглан, үнэт цаастай ёс бусаар харьцаж хууль зөрчиж байсан ажээ. Ямар ч албан тушаалд очсон тэр ямар нэгэн шуугиан ярианд хутгалдаж байсан гэж хэвлэл тэмдэглэж байна. Харин энэ удаад тэр өөрөө албан тушаал гуйгаагүй, бүр ч вашингтоны засаг захиргааны тэргүүний дотнын зөвлөхүүдийн явцуу хүрээнд ирээч гэж уригдсан байна. 

	ТТГ-ын арван нэг дэх захирлын тухай америкийн ажиглагчид их бичиж байв. Түүнийг «салан эр», «талтриа хэлт» гэж нэрлэн, «эв дүйгүй», «бүдүүлэг» боловч «шийдэмгий дүн шинжилгээтэй» хүн гэж үзжээ. «Ньюсуик» сонины үзэж байгаагаар бол Кейси ТТГ-т Цагаан Ордон талаас ивээл дэмжлэг хүлээсэн «гадна талын хүний» үүргийг гүйцэтгэх ёстой ажээ. Тэгэхдээ ерөнхийлөгч болон дэд ерөнхийлөгч Жорж Бушийн (Буш өөрөө ТТГ-ын дарга байсан юм) талаас төдийгүй бас Рейганы хуучин туслагчид Эдвин Миз, Жеймс Бейкер, Майкл Диверийн зүгээс ч ивээл дэмжлэг хүлээжээ. 

	Тэгвэл «дотоод хүн нь» хэн юм бол? ТТГ-т томилогдсон өөр нэг хүнийг тус сонин бас нэрлэж байна. Энэ бол бидний дээр дурдсан адмирал Бобби Инмен юм. Тэр хүн ТТГ-ын өдөр тутмын ажлыг гүйцэтгэх ёстой ажээ. Гэлээ ч үнэндээ «Кейси, дэлхийн хоёрдугаар дайны үед Стратегийн Албыг Удирдах газрын тагнуул байхдаа олж авсан туршлагадаа тулгуурлаж «агентуудын» ажиллагаанд онцгой анхаарал тавина. Б. Инмен ТТГ-ын захиргааны аппаратыг «боловсронгуй» болгох, конгресстой сайн харилцаа тогтооход хүчээ дайчлах болно» гэж «Ньюсуик» тэмдэглэжээ. 

	Б. Инмен гэгч хэн бэ? Тэгээд ямар учраас энэ хүн ТТГ-ын хоёр номерын ширээнд залрав? «Каверт экшн» сэтгүүлийн маш мэргэн хэлснээр АНУ-д хамгийн нууц албуудын нэг болох Үндэсний аюулгүй байдлын агентлаг гэгч «бүгдийг хардаг нүд, бүгдийг сонсдог чих» байдаг ажээ. Тэр байгууллагын өөдгүй ажиллагааны тухай энэ сэтгүүл өгүүлэхдээ ҮАБА нь 1952 онд ерөнхийлөгч Трумэний үед бий болсон боловч түүнийг байгуулсан тухай тушаал одоо хүртэл нууц байдаг юм. Энэ байгууллага америкийн иргэд болон Вашингтоны сонирхлыг татсан гадаадын төлөөлөгчдийн олон улсын болон дотоодын шугамаар ярьж буй телефоны яриаг чагнаж, цахилгаан, захидлыг уншиж, өргөн хүрээний хяналт мөрдлөг явуулдаг ажээ. 

	ҮАБА-гийн нууц хяналт хийх нууцлагдсан газрууд АНУ-ын дэвсгэр нутагт байрлагдсан байдаг гэж «Каверт экшн» сэтгүүлд бичсэн байна. Тэдний нэг нь «Америкен телефон энд телеграф компани» концерны бичил долгионы релейн станцаас хэдхэн зуун метрийн зайтай Вашингтоны ойролцоо Суитлэнд гэдэг газар байрлажээ. Энэ станцын тусламжтайгаар нийслэлээс улс орны бусад хотуудтай телефоноор ярьдаг ажээ. ҮАБА-гийн энэ электрон мангасыг дэд адмирал Б. Инмен ТТГ-т томилогдохоосоо өмнө толгойлж байлаа. ҮАБА-гийн ажлын цар хүрээг харьцуулбал нэг хоногт боловсруулагдсан мэдээлэлтэй 20 тонн цаас шатаагддаг гэж бодоход ойлгомжтой юм. Мэргэжилтнүүдийн үзэж байгаагаар бол тус агентлагийн төсөв нь 15 миллиард долларт хүрч байна. 

	Б. Инмен 1932 онд Техас муж улсын Ронсборо хотод төржээ. Их сургууль төгсөөд тэр АНУ-ын Тэнгисийн цэргийн хүчинд алба хааж эхэлсэн юм. 1961 оноос Инмен тагнуулын ажилд мэргэжиж эхэлсэн ба эхлээд 7 дугаар флотын тагнуулын хэлтсийн дарга, дараагаар нь Швецэд усан цэргийн зөвлөхөөр ажиллаж байв. 1974-1976 онд Тэнгисийн цэргийн флотын тагнуулын удирдах газрын дарга, 1976—1977 онд Батлан Хамгаалах Яамны тагнуулыг удирдах газрын даргын орлогчоор томилогджээ. 1977 оны долоодугаар сард Инменийг ҮАБА-гийн захирлаар тавьсан байна. 

	ТТГ, ҮАБА-гийн хоорондын харьцааны тухай «ТТГ-ын шинэ супер тагнагч» нэртэй өгүүлэлдээ «Ньюсуик» сэтгүүл сонирхолтой мэдээлэл хийжээ. Потомак голын эрэг дээр Лэнглид байдаг ТТГ-ын төв байрнаас Фортмидед байдаг ҮАБА-гийн төв байр хүртэл зөвхөн 20 милийн зайтай боловч энэ хоёр байгууллага нь хэт нууц тагнуулын ертөнцөд нэр хүнд, мөнгөний төлөө тэмцэлдээний гол өрсөлдөгчид учраас хэд хэдэн гэрлийн шил хүрэх зай тэдний хооронд байгаа мэт санагдана. ТТГ-ын тухай их яригддаг боловч ҮАБА бол засгийн газарт багагүй жинтэй хүмүүс байдгаараа онцлогтой юм. Харин энэ удаа хуучин тагнагч Кейси залуу адмиралыг голын нөгөө эргээс Потомакт далавчин доороо авчээ... 

	АНУ-ын хэвлэлд Кенсигийн нэрд «тагнагч», «хуучин тагнагч» гэдэг үгийг нэмэрлэж, бас одоогийн түүнийг хүрээлэн байгаа хүмүүсийн нэрс Стратегийн албаны удирдах газрын ахмадуудын холбооны гишүүдийн нэрстэй тун төсөөтэй юм гэж бичиж байна. Тухайлбал Кейси одоо бүр «ажил хэрэгт татан оролцуулаад байгаа» «туршлагатай тагнагч» Жон Броссыг хэлж болох юм. 

	Цаашид ТТГ, ҮАБА-ны харьцаа ямар болох тухай таагаад яах вэ. Хамгийн гол нь олон нийтийн мэдээллийн хэрэгслүүдийн хамгийн ерөнхий, сэрэмжтэй мэдээнээс үзэхэд АНУ-ын тагнах байгууллагууд цаашид өөрсдийн заваан ажлаас татгалзах биш харин олон улсын байдлыг улам хурцатгах чигийг баримтлах бодлоготой байгаа нь илэрхий байна. АНУ-ын Тэнгисийн цэргийн хүчний сайд агсан Жон У. Миддендорфын удирдлагын доор тусгай группийн бэлтгэсэн нэгэн төсөв нэлээд анхаарал татаж байна. Энэ баримт бичгийн гол агуулга нь нууц үйлдлүүдийг идэвхжүүлж, америкийн нууц албуудын эрх мэдлийг өргөжүүлсэн хуулиудыг конгрессоор батлуулахад оршиж байна. 

	Энэ бүгд арга хэмжээ нь үзэл суртлын тэмцлийг хүчтэй болгох, социалист ертөнцийн нэр хүндийг гутаахад чиглэгджээ. ТТГ-ын хөлсний радио станцуудын чалчиж, үндэсний эрх чөлөөний төлөө хөдөлгөөнийг «харгис-лалын» илрэл болгож үзүүлэх гэсэн оролдлого зэрэг нь олон түмний анхаарлыг бодит байдлаас холдуулах гэсэн ганцхан зорилготой юм. Нацист Герман ЗСБНХУ руу довтлохдоо бас л «зөвлөлтийн аюулын» тухай чалчиж л байсан шүү дээ. Өнөө үед «хар суртал нэвтрүүлэг» бас л «чинжаал хутга, хар нөмрөгийн» байгууллагатай шууд холбоотой. 

	Үүнээс юу гарч ирж байна вэ? Сүүлчийн жишээ гэхэд: ТТГ-ын захирал агсан У. Колби италийн «Стампа» сонинд: «Олон улсын харгислалын эх булаг нь — ЗСБНХУ» гэж хэлжээ. Иймэрхүү жүжиглэлийг ноён Колби үзүүлж байна. Үүн тухай «Нью-Йорк таймс» сонин юу гэж бодож байгаа бол? Сонины бичиж байгаагаар бол ТТГ, Пентагоны тагнуулын захиргаа, төрийн департаментын албаны хүмүүст ЗХУ олон улсын харгис бүлгүүдийг сургаж, тэдэнд мөнгөн тусламж үзүүлдэг гэсэн ямар ч баримт мэдээ байхгүй ажээ. Энэ бүгд худал хуурмаг гүтгэлгээ гэжээ. Тийм бол ноён Колби эргэн тойрноо ажиглаж «Харгислалын тамын орон» болоод байгаа АНУ-ын хотуудад амьдрахыг хүсэхгүй байгаа америкчуудын хэлж байгааг сонсмоор юм!?

	Ийм учраас «Крисчен сайенс монитор» «ТТГ-ын өөрчлөлт ажиглагдалгүй өнгөрсөн» гэж нотлохыг дэмий л оролдож байна. Сайн санаат бүх хүн АНУ-ын ТТГ-т гарч байгаа солио, өөрчлөлтүүдийг төдийгүй энэ байгууллагын хорт үйл ажиллагааг анхааралтай ажиглаж байгаа юм. ТТГ-ын хийж байгаа гэмт хэргүүд нь манай дэлхийн ард түмнүүдийн улам их эсэргүүцлийг хүлээх болно.

	 

	* * *

	 

	Ингээд энэ номын сүүлчийн хуудсыг хүндэт уншигч та эргүүллээ. Империалист тагнуулын газруудын хөшигний цаана болж байгаа зүйлүүдийг ойлгуулж, ЗХУ болон социалист хамтын нөхөрлөлийн орнууд, үндэсний эрх чөлөөний төлөө хөдөлгөөний эсрэг хорлон сүйтгэх ажиллагааг яаж бэлтгэж явуулдгийг бодит жишээн дээр үзүүлэхийг бид эрмэлзсэн юм. Баримтат материалыг ашиглаж нууц албуудыг үүсэж хөгжсөн түүхийг эргэн санаж, өнөөдөр барууны хорлон сүйтгэх төвүүдийн хэрэглэж байгаа арга барилуудтай та бүгдийг танилцуулахыг бид оролдсон билээ. Няцаагдашгүй баримтуудын гэрчилж байгаагаар бол энх тайван, дэвшил, социализмын дайснууд, зөвлөлт нийгмийг үзэн яддаг этгээдүүд манай орны дотоод хэрэгт хөндлөнгөөс оролцох бодлогоо ганц хоногоор ч хойшлуулахгүй байгаа бөгөөд бидний эсрэг илэрхий дайсагнасан ажиллагаанаас гадна бас нууц тэмцэл явуулж байна. Энэ хорт зорилгодоо маш их хөрөнгө зарцуулж, АНУ-ын ТТГ-аар удирдуулсан нууц албуудын олон тооны аппаратыг ажиллуулж байгаа юм. 

	Амьдрал нэг газраа зогсоогүй бөгөөд өдөр бүр нийгмийн хоёр системийн хоорондын үзэл суртлын тэмцэл ширүүсэж байгаа тухай шинэ шинэ мэдээ ирсээр байна. Яагаад тэр вэ? Яагаад гэвэл капитализм бүх улс орнуудын өмнө ирээдүйгүй мөхөж байгаа нийгэм мөн гэдгээ харууллаа. Далайн цаадах «хөгжилтэй», «хөрөнгөтөн орнуудын гайхуулж байгаа техникийн дэвшил нь улам олон ажилчдыг ажилгүй болгож байна. Гэрэл чимэглэлээр гялалзсан бараа таваар дүүрэн дэлгүүрийн лангуунууд нь юмны үнийн түүхэнд урьд үзэгдээгүй их өсөлт, сая сая гуйлгачин хүмүүс ба цөөн тооны саятнуудын амьдралыг таглаж чадахгүй. Барууны улс орнуудад албан тушаал ашиглаж, сангийн мөнгө идсэн шившигтэй хэргүүд гарч, гэмт хэргийн тоо эрс нэмэгдэж, засгийн эрхэнд байгаа хөрөнгөтөн ангийн бүтэц ялзарч байна. Тийм ээ, хөрөнгөт ертөнцийн энэ хямрал нь түүний улс төрийн бодлого, ялангуяа гадаад бодлогыг улам харгис, балмад, тогтворгүй болгож байгаа юм. Хөрөнгөтөн орнуудын гадаад улс төрийн бодлогын чиглэлийн үндсэн асуудлуудыг тойрсон тэмцэл улам хурцадсаар байна. Намжмал байдал, зэвсэглэлийг хязгаарлах, ЗХУ ба социалист орнуудтай харилцаа сайжруулах асуудлыг эсэргүүцсэн хүчнүүд улам идэвхжиж эхэллээ. 

	Бүх хүн төрөлхтний эрх ашгийг өөрийн хувийн явцуу сонирхол, эрх ашгаар солиход бэлэн балмад бодлого одоогийн харгис империалист орнуудын бодлогод онцгой тод болж байна. Ард түмнүүдийн эрх, эрмэлзлийг огт үл тоомсорлон, эрх чөлөөний хөдөлгөөнийг тэд «харгислалын» нэг илрэл гэж тайлбарлахыг оролдсоор байна. Дэлхийд гарч байгаа бүх дэвшилт өөрчлөлтөд саад хориг тавьж, ард түмнүүдийн хувь заяаг шийдвэрлэдэг эздийн эрх мэдлийг олж авах гэсэн боломжгүй зорилтыг тэд урдаа тавьжээ. 

	Хорт хавдар өвчний хавдар мэт эмчлэгдэшгүй гүн гүнзгий хямрал хөрөнгөт нийгмийг хамарсан бөгөөд хөрөнгөтний «ардчилал» бидний нүдний өмнө сүйрч байна. Тийм ч учраас хөрөнгөтний үзэл сурталтнууд социалист орнуудад «хүний эрхийг зөрчсөн» гэх мэтээр чалчиж, энэ ор үндэсгүй шуугианаараа олон нийтийн анхаарлыг дотоодынхоо зөрчил: ажилгүйдэл, нийгмийн тэгш биш байдал, гэмт хэрэг зэрэг эмх замбараагүй байдлаас холдуулахыг эрмэлзэж байна. 

	Бид өөрсдийн энэ номдоо дэлхийн хоёрдугаар дайны хүнд жилүүд, дайны дараах үед «далд фронтын» дайчин болж фашизм, империалист харгислалын эсрэг өөрийн амь насыг хайрлахгүй тэмцэж байсан интернационалч тагнуулч-эх орончдын гайхамшигт үйл ажиллагаанд онцгой анхаарал тавьсан билээ. 

	Энх тайван, дэвшлийн хүчний эсрэг хорлон сүйтгэх ажлыг хийж байсан одоо ч хийж байгаа гэмт хэрэгтэн этгээдүүдийн тухай ч бид бас бичсэн юм. Бидний үзэл суртлын дайснууд одоо хуучин урвагч, тэрслэгчдийн нас нь өвгөрсөн учир «боловсон хүчнээр» маш их дутагдаж байна. Шинэ өдөөн хатгагчид хэрэгтэй болж байгаа учраас сонор сэрэмжээ алдаж, амьдралдаа бүдэрсэн хүмүүс дотроос маш нарийн арга хэрэглэн хөлслөн авахыг оролдож байна. 

	Бид «хүний эрхийн тухай» асуудлыг ч бас хөндсөн юм. Барууны орнуудад ардчилал, эрх чөлөө, хүний эрхийн тухай шуугиан дэгдээж социалист орнуудын дотоод хэрэгт хөндлөнгөөс оролцох оролдлого, улс төрийн бодлогынхоо империалист, дээрэнгүй зорилтуудыг халхавчлахыг оролдож байна. Социалист нийгэмд албан ёсны хүлээн зөвшөөрөгдсөн хүний эрхийн хэв хэмжээний хууль байдаг юм. Социалист орнуудад байдаг зарим хязгаарлалтууд нь олон нийтэд хүлээн зөвшөөрөгдсөн, олон улсын эрхийн норм, зарчмууд болон олон улсын гэрээнүүд дээр үндэслэгдсэн байдаг билээ. Үүнтэй холбогдуулан хүний эрхийн тухай бүх нийтийн тунхагт бичигдсэн нэг мөрийг дурдууштай байна. Түүнд: «зөвхөн нийгэмд хувь хүний эрх чөлөө, бүрэн хөгжил байж болох нийгэмд л хүн бүхэн нийгмийн өмнө үүрэгтэй байдаг» гэж бичсэн байлаг. Империалистуудын заваан зогсолтгүй явуулсаар байгаа хорлон сүйтгэх ажиллагаа, «сэтгэхүйн дайн» нь зөвлөлтийн ард түмний энхийн бүтээн байгуулалт, дэлхий дээр хамгийн шударга нийгэм болох социализмыг гардан байгуулж байгаа бусад улс орнуудын бүтээлч хөдөлмөрт саад учруулах гэсэн үзэл суртлын хорлон сүйтгэх ажиллагаа, бүхнийг таслан зогсоож илчилж байхыг биднээс шаардаж байна. Тагнагч, хорлон сүйтгэгч нар түүхэнд шингэж үлдсэн империалист тагнуулууд зөвхөн кинотеатр, телевизийн дэлгэцэд л гардаг гэж тайвшран суудаг зарим хүмүүсийг сэрэмжлэхийг бид хүссэн юм. 

	Ийм зорилт шалтгааны үндсэн дээр бид энэ номыг хэвлэлд бэлтгэж өглөө.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

